
АЛҒЫ СӨЗ 

 

Қазақстанның тәуелсіз мемлекет болып, жаңа әлеуметтік даму жолына 

түскеніне  отыз жыл болды . Бұл жолдың негізгі бағдары – жан-жақты дамыған 

әділетті қоғам құру. Мұндай қоғамды орнататын жастарды өз заманының 

талаптарына сәйкес ғылыми-техникалық біліммен қаруландыру қазіргі орта және 

жоғары дәрежелі оқу орындарының міндеті екені баршамызға мәлім, яғни 

осындай  білімдердің көмегімен халқымыздың тарихын жастардың зердесіне 

құйып, оларды осы тарихтың тағлымымен таныстырудың және олардың тарихи 

санасын бүгінгі талаптар тұрғысынан қалыптастырудың маңызы зор. Әрбір 

азамат өз елінің өткені мен тарихын білуге, Отан тарихының тәжірибесі мен 

құндылықтарын келесі ұрпаққа үйретуге міндетті. Тәуелсіз Қазақстанның 

жоғары оқу орындарында жас ұрпақты тәрбиелеуде тарихты жаңаша оқытып, 

оқу сапасын арттыру мәселесіне тұңғыш Президент Н.Ә.Назарбаев өзінің «XXI 

ғасыр табалдырығында» атты кітабында «барлық сфераларда жаңғырту 

жасамайынша біз тарихи дамудың мәңгі кешігуші жазықтығында қалып қоюға 

мәжбүр боламыз», -деп ерекше назар аударған болатын. Тәуелсіз Қазақстан 

тарихы әлем тарихының құрамдас бөлігі ретінде тұтас қаралып, қазақ халқының 

тарихы алдыңғы қатардағы өркениетті мемлекеттердің тарихымен бір қатарда 

оқылатындықтан, оқу процесінде жаңаша ізденіс және ғылыми-әдістемелік 

принциптер негізінде, дәстүрлі оқыту тәжірибелерімен үйлесімді ұштастыруды 

қажет етеді.   

Тәуелсіздік таңы ғана ұлттық тарихымызды қайта зерделеуге, ұмыт бола 

бастаған мұрамыз бен мәдениетімізді қайта жаңғыртуға мүмкіндік берді. 

«Жеті атасын білген ер жеті жұрттың қамын жер» деген халық 

даналығынан үлгі алған ата-бабаларымыз ел тарихын, ата-бабалар тарихын 

ұрпақтан-ұрпаққа жеткізуді үнемі назарда ұстаған.Тұңғыш Президент 

Н.Ә.Назарбаев «тарих дегеніміз өткеннің ғана сабағы емес, ол едәуір дәрежеде 

болашақтың да көрінісі»,- деп атап көрсетті. 

XX – ғасырдың басына дейiн патша үкiметi Қазақстанды отарлауын 

тереңдетiп, өз саясатын жүргiзгендігі белгілі. Ал Кеңес заманындағы жүргiзiлген 

саясат қазақ халқы үшiн тiптен ауыр болды. Тек 1991 жылы Тәуелсiздiк алғаннан 

кейiн Қазақстан өз алдына мемлекет ретiнде дами бастады. 

Студенттердiң тарихи ғылыми дүниетанымын қалыптастыру, олардың 

танымдық қабiлеттерiмен тарихи мәлiметтерге тәжiрибелiк жұмыс жасау 

дағдыларын дамыту, Отан сүйгiштiк сезiмдерiн қалыптастыру, бүкiл адамзаттық 

тарихи құндылықтарды ұғындыруды негізге ала отырып, көпшілікке ұсынылып 

отырған бұл оқу құралында ХХ ғасырдың басынан басталып,  бүгінгі күнге 

дейінгі Қазақстан тарихының  өзекті мәселелері мен оқиғалары баяндалады. 

І ТАРАУ. 

 ҚАЗАҚСТАНДАҒЫ ТӘУЕЛСІЗДІКТІҢ ТАРИХИ АЛҒЫ ШАРТТАРЫ: 

ҰЛТТЫҚ МЕМЛЕКЕТ ҚҰРУ ИДЕЯЛАРЫНЫҢ КЕЗЕҢДЕРІ 

 

1.1. Қазақстанның қазіргі заман тарихының кезеңделуі. 

1.Отандық тарихты оқудың тұжырымдамалық негіздері. 

2. Қазақ мемлекеттілігінің тарихи бастаулары мен сабақтастығы: ежелгі  

   және ортағасырлар, жаңа дәуір.  

3. Қазақстанның қазіргі заман тарихының басты мәселелерінің өзектілігін 

айқындау.  

 

Тарих - бұл адам қоғамының өткені мен осы уақыты туралы, нақты 

формадағы, кеңістік-уақыттық өлшемдегі қоғамдық өмірдің дамуының 

заңдылықтары туралы ғылым. Тарихтың мазмұны - бұл адам өмірінің 

құбылыстарындағы көрінетін тарихи процесс, тарихи ескерткіштер мен 

деректерде сақталған мәліметтер болып табылады. Бұл құбылыстар әртүрлі, яғни 

шаруашылықтың дамуына, елдің ішкі және сыртқы қоғамдық өміріне, 

халықаралық қатынстарына, тарихи тұлғалардың қызметіне қатысты болып 

келеді.  

Қазақстанның қазіргі заманғы тарихы Қазақстан Республикасы аумағында  

өмір сүрген, қазірде өмір сүріп жатқан қазақ және басқа да халықтардың тарихы 

және бүкіл адамзат тарихының құрамдас бір бөлімі. Өйткені ол Еуразия  және 

Орталық Азия елдері тарихымен тығыз байланыста ұштасып жатыр. 

Қазақстанның қазіргі заманғы тарихы – Ұлы Далада  ХХ ғасырдан бастап  

бүгінгі күнге дейін орын алған тарихи оқиғаларды, құбылыстарды, фактілерді, 

үдерістерді, тарихи заңдар мен заңдылықтарды аша отырып,  оларды тығыз 

байланыста тұтас қарастыратын пән. ХХ ғасыр қазақ халқының тарихи 

тағдырында өте маңызды кезеңдердің бірі. Өйткені, қазақ қоғамдық саяси ойдың 

дамуы, Қазақ мемлекеттілігін жаңғырту идеясы сол кезде пайда болды. ХХ 

ғасыр қайшылықтарға толы көптеген саяси-әлеуметтік бетбұрыстар мен мәдени 

төңкерістердің,  дүниежүзілік соғыстардың,  экономикалық өзгерістердің орын 

алған кезеңі болғандықтан және бүгінгі күнмен етене байланысып 

жатқандықтан, осы үдерістерді оқытуға аса көңіл бөлу қажет. 

«Қазақстанның қазіргі заманғы тарихы» пәнінің негізгі мақсаты – отандық 

тарихтағы негізгі оқиғалардың мазмұны туралы ғылыми дәлелденген фактілер 

негізінде міндетті толық білім беру, тарихи-мәдени дамудың үздіксіздігі мен 

сабақтастығын дәлелді көрсету, рухани мұрагерліктің терең тамырларын, 

бұрынғы ұрпақтың қажырлы еңбегін, халықтың жеке тұлғаларын, тарихи 

тәжірибені және ұлттық дәстүрлерді құрметтейтін жастардың ұстанымын 

қалыптастыру.Осыған байланысты төмендегідей міндеттерқойылады: 

 студенттерді қазіргі тарих ғылымының жетістіктерін пайдалана отырып, 

хронологиялық тәртіпке сай ауқымды және нақты материалдармен таныстыру; 

 проблемалық дәрістер әдісін қолдану жолымен студенттерді 

шығармашылық ойлауға жаттықтыру; 

 Қазақстанның қазіргі заманғы тарихының гуманитарлық пәндер 

жүйесіндегі орнын, оның объектісі мен пәнінің ерекшеліктерін, ең өзекті 

проблемаларын анықтау; 

бүгінгі тарих және тарих ғылымының рөлі, оның салалары мен бағыттары, 

тарихтың белгілі кезеңдеріндегі әлеуметтік және саяси проблемалар туралы 

түсінік қалыптастыру. 

Тәуелсіз Қазақстан тарихын жоғары оқу орындарында пән ретінде 

студенттерге оқыту барысында Қазақстан Республикасының тәуелсіздік кезеңі 

тарихын оқытудың тұжырымдамалық ұстанымдары сараланады. Тарихты 

оқытудың қалыптасқан жүйесі және негізгі қағидалары Тәуелсіз Қазақстан 

тарихы пәнін оқыту барысында да қолданылады. Қоғамдық-гуманитарлық 

салалардағы зерттеулер мен оқулықтарда пайдаланылатын бірнеше ұстанымдар 

бұл пәнде де өзекті болып табылады. Олар: 

- объективтілік (шынайылық) – бүгінгі күрделі әлемде адам қабілетіне, ұлт 

жігеріне бағынбайтын заңдылықтар бар. Қазіргі заман ақпараттар заманы, 

адамзат баласы бір ақпараттық кеңістікте, бір-бірімен тығыз байланыста өмір 

сүруде. Бұл мәселе - Тәуелсіз Қазақстан тарихын оқып түсінудің басты 

шарттарының бірі; 

- субъективтілік (жеке көзқарас) – тарихи үдерістердегі тұлғаның орнын 

көрсету осы ұстанымның негізгі мақсаты. Сонымен бірге, Қазақстан 

Республикасының басынан кешкен күрделі кезеңге қатысты жеке тұлғалардың, 

қайраткерлердің еңбектерін пайдалану бұл тақырыпты ашып көрсетудің қайнар 

көздерінің бірі; 

- тарихилық – Қазақстан тарихы дүниежүзілік тарихтың заңдылықтарына 

бағынышты, дегенмен ұлы далада бірнеше мыңдаған жылдар бойы өмір сүрген 

және өмір сүре беретін қағидалар бар. Тарихилық ұстанымы Тәуелсіз Қазақстан 

тарихының әлемдік тарихтың заңдылықтарымен және ұлы дала тарихының 

қағидаларымен байланысты екенін көрсетеді; 

- сабақтастық – бұл ұстанымның негізі Қазақстан халқының этникалық 

және мәдени-рухани тамырының көне және бұрынғы заман үлгілерге барып 

ұштасатынын дәлелдеу. Сонымен бірге, Тәуелсіз Қазақстан тарихы өзіне дейінгі 

ірі тарихи кезеңдермен, мемлекеттермен және өркениеттермен сабақтас 

құбылыс; 

- өркениеттік – қазіргі заман адамзат баласының дамуын постмодернистік, 

техногендік өркениетке бастайды. XIX-XX ғасырлардан басталған бұл құбылыс 

бізге де өз әсерін тигізуде. Әлемдік өркениет факторын есепке алмай Тәуелсіз 

Қазақстанның толыққанды тарихын жазу мүмкін емес; 

- жүйелілік – адамзат қоғамы тұтас жүйе. Тәуелсіз Қазақстан осы жүйенің 

құрамдас бөлігі. Сондықтан ұлттық-мемлекеттік тарихты оқытуда жүйелі-

құрылымдық ұстанымды пайдалану қажет. 

Тәуелсіз Қазақстан тарихын оқыту қалыптасқан әдістемелік негіздерге 

сүйенеді. Оның әдіснамалық, теориялық, әдістемелік проблемалары оқулықта 

толық ашып көрсетілген. Оқулықтың басты мақсаты – студенттерге терең білім, 

талғамды түсінік беру, түрлі ұстанымдар мен күрделі тарихи мәселелерді 

талдауға және өз бетінше пайымдай білуге дағдыландыру. Қазіргі уақытта 

оқытушылар мен студентттердің түрлі деректер мен зерттеулерді қолдануына 

және оларды салыстыра зерделеуіне көптеген мүмкіндіктер бар.  

Қазіргі қоғамда өркениет проблемасы терең пайымдаулардың пәніне 

айналып отыр. Адамзат өркениетінің болашағын зерделеумен айналысатын 

ғалымдар арасында түрлі көзқарастар да бар. «Тарихтың ақыры» немесе 

парасатты тарихтың басталуы туралы пікірлердің, «өркениеттер қақтығысы» 

жайындағы болжамдардың да бар екендігі белгілі. Әлемдік қоғамдастыққа 

ықпалдасу үрдісінде ұлттық – этникалық және мәдени құндылықтарды сақтау 

аса маңызды.  

ХХІ ғасырдың басында әлем көптеген өзгерістерге ұшырады. Қазіргі 

Қазақстан тарихын оқыту үрдісінде салыстырмалы әдіс арқылы өткен, қазіргі 

және болашақ арасындағы өзара байланысты көрсету, сонымен қатар тарихтың 

ұлттық, өңірлік және ғаламдық қырлары арасындағы шынайы байланысты 

көрсету де аса маңызды. 

Қазақ халқының мемлекеттігі - Қазақстан аумағында ірі-ірі көшпелі 

империялар мен жеке хандықтар ретінде ежелден өмір сүрген мемлекеттердің 

заңды жалғасы. Қазақ тарихын мемлекеттіліктің дамуы тұрғысынан қарастырсақ, 

онда ол жалпылама түрде Қазақстанның ежелгі тарихындағы сақ, ғұн, үйсін, 

қаңлы мемлекеттіліктерінің, ерте орта ғасырлардағы Түрік, Батыс Түрік, Түргеш, 

Қарлұқ, Оғыз, Қимақ, Қыпшақ, Қарахандар мемлекеттерінің, одан кейінгі Алтын 

Орданың, ал нақты түрде, Ақ Орда мемлекеттерінің тарихымен 

тығыз байланысты. Мемлекеттердің атауы әртүрлі болса да, оларға тән ортақ 

нәрсе - бір территория және сол территорияда өмір сүрген ру-тайпалардың, 

тайпалық бірлестіктердің тегі мен тілі, шаруашылығы, мәдениеті, діни-рухани 

өмірлерінің тұтастығы. ХІІІ ғасырдың басына дейінгі мемлекеттердің бәрінің 

әулеттерді шығарып отырған тайпалар атауларымен байланысты болып келсе, 

Қазақ хандығы алғаш рет қазақ халқының құрамына енген тайпалардың бірінің 

емес, барлық тайпаларға ортақ жиынтық атаумен атала бастайды. Бұл дегеніміз - 

Қазақ хандығын бір тайпаға емес, көптеген туыс тайпалардың бірігуінің 

нәтижесінде пайда болған жаңа этноқауымдастық немесе жаңа этнос атауына 

қатысты екендігін көрсетеді. 

XV ғасырда орнаған Қазақ хандығы-жерінің тұтастығы, саяси құрылымы, 

халқының мәдениеті, діні мен тілі ортақтығы сияқты белгілері жағынан алғанда, 

дербес мемлекетке қойылатын талаптарға толық сәйкес келеді. 3 - 5 ғасырдан аса 

тарихы болған Қазақ хандығы, біріншіден, б.з.д. І мыңжылдықтың басынан - б.э. 

ІІ мыңжылдығының ортасына дейін Қазақстан аумағында өмір сүрген 

мемлекеттік құрылымдар мен мемлекеттердің заңды мұрагері болса, екіншіден, 

ХV ғасырдың ортасынан ХІХ ғасырдың І ширегі аралығындағы қазақ халқының 

ұлттық сипатта қалыптасқан мемлекеті болып саналады. Хандықтың құрылуы 

Қазақстан аумағында ежелгі замандардан бері үзілмей, үздіксіз жүріп келген 

этникалық процестер мен XIV–XV ғасырлардағы Шығысы Дешті Қыпшақ 

аумағы мен оған көршілес аймақтардағы саяси құрылымдар дамуының 

заңды қорытындысы болып есептелінеді. Сонымен бірге бұл маңызды 

оқиға мемлекеттіліктің дамуындағы белесті бір кезең болуымен ерекшеленеді. 

1991 жылы тәуелсіздік алғанға дейінгі Қазақстан тарихы – бұл рухани 

дамудың, күрес пен табандылықтың және жасампаздықтың жылнамасы. 

Мемлекеттік тәуелсіздікке қол жеткізу Қазақстанның сан ғасырлық тарихының 

дәуірлік оқиғасы болды. Сондықтан ғасырлар тоғысындағы, ХХ ғасырдың соңы 

мен ХХІ ғасырдың басындағы егемен Қазақстан тарихы – бұл тәуелсіздік алған 

және жаңа мемлекетті құрған республика азаматтары жетістіктерінің заманауи 

жылнамасы.  

Тәуелсіз Қазақстан тарихы – бұл Отандық тарихтың заңды жалғасы және 

маңызды бөлігі болып табылады. «Өткенсіз бүгін, бүгінсіз ертең жоқ» деген 

қанатты сөз қоғам мен мемлекеттегі тарих ғылымының міндеттерін нақты 

анықтап тұр. Қазақстан Республикасы тәуелсіздігінің іргетасын әлемнің елеулі 

бөлігіне ықпал еткен ұлы дала көшпелілерінің мемлекеттік дәстүрі және бірнеше 

жүз жылдық барысындағы қазақтардың азаттық жолындағы күрес тарихы, Ресей 

және Кеңестік Социалистік Республикалар Одағы құрамында өмір сүрген 

тәжірибесі құрайды. 

Жоғары оқу орындарында «Қазақстанның қазіргі заманғы тарихын» оқыту 

студенттер бойында патриотизм мен азаматтық позицияны қалыптастыруға, 

Қазақстанның сан ғасырлық тарихы бойынша терең ғылыми білімдерді бекітуге 

ықпал етуші фактор болуы тиіс. Әсіресе, Қазақстанның егеменді мемлекет 

ретінде қалыптасуы мен дамуы, қоғамның саяси, экономикалық және әлеуметтік 

салаларындағы реформалар үрдісі, ішкі және сыртқы саясаттағы жетістіктері 

өскелең ұрпақ санасына құйылуы тиіс. Осыған орай, төмендегідей міндеттер 

туындайды: 

- проблемалық көзқарас негізінде, тарихи дамудың жалпы 

заңдылықтарын талдау арқылы ежелгі заманнан бүгінгі күнге дейінгі Қазақстан 

тарихы кезеңдерін, мазмұнын және мәнін ашу; 

- тарихтың ежелгі кезеңдерінің негізгі проблемаларын зерделеу арқылы 

сол дәуірді халқымыздың бесігі, кейінгі тарихи дамудың алғы шарты ретінде 

көрсету; 

- қазақ ұлты мен мемлекеттілігінің қалыптасу үрдісінің басты 

бағыттарын  ашу;  

- қазақ хандығының өмір сүрген кезеңі мен отарлық қыспақпен 

тәуелсіздікті жоғалту барысындағы тарихи даму ерекшеліктерін дәйектеу; 

- кеңестік кезеңдегі Қазақстан тарихының мәні мен қайшылықтарын 

айқындау; 

- тәуелсіздіктің қалыптасу жағдайындағы өтпелі (транзитті) қоғамдағы 

тарихи үрдістердің (саяси, экономикалық, әлеуметтік-мәдени) негізгі 

заңдылықтарының  мазмұнын зерделеу; 

- мемлекеттік тәуелсіздіктің саяси – құқықтық негізін құрайтын 

құжаттарды (деректерді) білуді қамтамасыз ету; 

- Қазақстан Республикасының тұңғыш Президенті, Елбасы Нұрсұлтан 

Әбішұлы Назарбаевтың егемен мемлекетті нығайтудағы, еліміздің халықаралық 

қауымдастықтағы лайықты орын анықтаудағы тарихи рөлін көрсету; 

- мемлекет эволюциясын және оның тәуелсіздік кезеңіндегі 

институттарын қарастыру; 

- Қазақстан Республикасының саяси, экономикалық және әлеуметтік-

мәдени реформалау үрдістерінің барысы мен нәтижелерін және экономикалық 

қуатының өсуін айқындау; 

- еліміздің әлемдік және өңірлік қоғамдастыққа халықаралық 

қатынастардың дербес субьектісі ретіндегі кіру үрдісін ашу. 

Отандық тарих ғылымы еліміздің тәуелсіздігімен бірге келген терең 

түбегейлі өзгерістер мен жаңаруларды басынан өткеруде. Оның басты көрінісі - 

тарих ғылымының бұрынғы идеологиялық қыспақтан арылып, төл тарихты 

зерттеуге бет бұрғаны. Ұлттық тарих тұтас ұлттық таным, төл рухани 

құндылықтар контексінде қарастырыла бастады. 

Тарих ғылымы - ұлттың, елдің тәуелсіздігінің және тарихи сананы 

қалыптастырудың тірегі. Өйткені Отан тарихы - оның әлемдік қауымдастықтағы 

орнын айқындайтын ең негізгі фактор болып саналады. Тарихсыз қоғам, халық, 

мемлекет болмайтыны белгілі. Бірақ сол тарихтың ғылымға негізделіп, шынайы, 

түбегейлі жан-жақты зерттелмеуі тарихи сананың ұлттық рухтың әлсіреуіне 

әкелетініне, әсіресе өткен жиырмасыншы ғасырдың ұрпақтары талай рет көз 

жеткізді. Ендеше отандық тарих ғылымының алдында тұрған өзекті мәселе - сол 

ғылымның теориялық және әдістемелік ұстанымдарына сүйене отырып, іргелі 

зерттеулер жүргізу арқылы болашақ зиялы ұрпақты тәрбиелеу. Төл 

тарихымызды танып-білудің үш құрамдас бөліктен құралатын кешенді бағыты 

төмендегідей: Бірінші бағыт - Қазақстан тарихының әртүрлі-деңгейдегі оқу 

орындарында ғы оқыту дәрежесін үнемі жетілдіріп отыру. Екінші бағыт — 

Отандық тарихты қолда бар құралдарды, мүмкіндіктерді пайдалана отырып, 

халық арасында кең насихаттау. Үшінші бағыт - Қазақстан тарихының тереңдей 

зерттелуі.  

Қазақстан Республикасы мемлекеттік тәуелсіздігін жариялағаннан кейін 

жаңа тарихи таным қалыптастыру үшін тарих ғылымының теориялық-

әдістемелік  мәселелерін қайта қарау қажеттілігі туындады. Сондықтан 1995 

жылы «Қазақстан Республикасында тарихи сана қалыптастырудың 

тұжырымдамасы» дайындалып, онда өткен тарихымыздың шынайы бейнесін 

жасау қажеттігі баса айтылды.  Онда тарихи білімнің іргелі мәселелері 

айқындалып, негізгі басымдықтары анықталды. Тұжырымдаманың мақсаты 

мемлекеттік саясаттың тарихи сананы қалыптастырудағы негізгі басымдықтарын 

айқындау болып табылады.  

Осы тұжырымдаманың негізінде: «Тарихи білімнің негізгі басымдықтары», 

«Тарих ғылымының проблемалары», «Тарихи білім беру мен ағарту ісінің 

келешегі» сияқты басты бағыттар қамтылынды. Ата тарихымыздың бұрмаланған 

беттеріне қоғамдастық ғылым жолындағы ғылыми әлеуеттер өкілдері де 

айтарлықтай іргелі ізденістер жүргізді. Басталынған іргелі мәселелерге мемлекет 

тарапынан қолдау көрсетіліп, «Мәдени мұра» мемлекеттік бағдарламасын алға 

тартты. 

Тарихшы ғалымдардың алдында тарихты жазуда, зерттеуде өзекті 

мәселелерге жаңа көзқарастар тұрғысынан қарап, дербес, тың ой-пікірлер мен 

тұжырымдар жасау міндеті тұрды. Бірақ тәуелсіз, жаңа тұжырымдар жасау 

оңайға түскен жоқ. Ғасырға жуық билік құрған Кеңес Одағының құрамында 

болған халықтардың барлығының тарихы бірыңғай саяси бағытта жазылғаны 

белгілі. Бұл, әрине, алып империяға қол астындағы халықты уысында ұстап 

отыру үшін, орыстандыру саясатын жүргізу үшін керек болды. Ал, осы саясатты 

жүргізу тарихшылар арқылы жүзеге асырылды. Сондықтан да, ХХ ғасырда тарих 

ғылымына жоғарыдан қысым жасалып, тарих тапсырыспен жазылды, қатаң 

бақылауда ұсталды. 

Отан тарихы, біріншіден, әлемдік тарихтың құрамдас бөлігі ретінде, 

екіншіден, Шығыс әлемінің құрамдас бөлігі ретінде, үшіншіден, ислам әлемінің 

құрамдас бөлігі ретінде қарастырылып, одан кейінгі кезеңдері Қазақстанның 

Ресей империясы мен Кеңес Одағының құрамындағы тарих ретінде 

қарастырылып, зерттелуі қажет. Осыған орай Қазақстанның тарих ғылымының 

алдына төмендегі міндеттер қойылды - өткен тарихты үзінділер түрінде емес, 

мүмкіндігінше тұтас үрдіс ретінде қарастыру; көне және орта ғасырлық тарихқа 

басты назар аудару; Қазақстан тарихының кеңестік кезеңін қай та қарау; қазақ 

диаспоралары тарихын зерттеуге басты назар аударумен қатар елімізді 

мекендейтін этникалық топтарына тиісті мән беру. Сан түрлі дерек көздерін 

саралап, тарихтың ақиқатын аршу қаншалықты маңызды болса, оны келер 

ұрпаққа жеткізуде соншалық маңызды. Қоғамдық санада қалыптасқан - 

тарихтың өзі екшейді, өзі әділ бағасын береді дей тін ұғымдық категория бар. 

Бірақ ең бірінші адамдардың, қоғамның, халық тың санасына, зердесіне тікелей 

байланысты. Тарих - қоғамның, мемлекеттің өркениет тілігін көрсетеді. 

Өркениетті елдер төл тарихына құрметпен, жауапкершілік пен қарап, ерекше 

назар аударады. Өйткені, өткен тарихын құрметтей білген ұрпақ, келер ұрпаққа 

өз дәуірін сыйлата білері анық. Ендеше Отан тарихының өзекті де теориялық 

мәселелеріне сипаттама жасау арқылы ұлттық сана қалыптастыру. Оның міндеті 

алдына қойған мақсатына сәйкес еліміздің басынан өткізген жекелеген 

үрдістеріне байыпты талдау жасау бүгінгі күні тарих ғылымының өзекті 

мәселелерінің бірі болып саналады. 

Қазақстан мемлекетінің тәуелсіздік алуы ғылымды жаңа өзгерістерге алып 

келді. Сондықтан да, Қазақстан тарихы ғылымына қоғамдық жаңа ұлттық 

тарихымызды жазуға әлемдік тарих ғылымында өткен дәуірлеу мен қазіргі 

кезеңдегі тарихи құбылыстардың кезеңдік межелерін айқындау тәжірибесін 

ескеру қажет бола бастады. Дәуірлеу тарих ғылымы «Әдістемесіндегі  күрделі 

мәселелердің бірі. ХҮІІІ-ХІХ ғасырларда Қазақ хандығы құлағаннан кейін 

қазақтардың арыңды рухы бұрқ етіп сыртқа шығудың әртүрлі жолдарын 

қарастырды. Ресей патшалығы әлсіреді. Сол кезде қазақтарда өз мемлекетін қүру 

үміті тағы да ояна бастайды. Алашорданың көсемдері Әлихан Бөкейханов, 

Ахмет Байтұрсынов, Міржақып Дулатов және басқалар болды. Қалай болғанда 

да, Алашорданың игілікті ісі өте қайғылы аяқталды. Қазақтың оқыған жас 

өкілдерінің осынау ыстық жігері, ұлттық рухы сол кезде қалыптасқан 

жағдайлардың себебінен өмірде іс жүзіне аса алмады. Сөйтіп, 1917 жылдан 1920 

жылға қазақтың ұлттық рухы ауыр езгінің астына түсті. Қазақстан - КСРО-ның 

құрамына кірді.  

Әлемдік тарихта қазіргі заман тарихының басталу кезеңін бірінші 

дүниежүзілік соғыстың басталу уақытымен алса, Кеңестік жүйе де 1917 жылғы 

қазан төңкерісінің уақытымен алған болатын. Пайымдауша Қазақстан 

тарихындағы қазіргі заманды қазақ жеріне капитализмнің енуінен бастау керек 

деген орынды. 

Қазақстанның қазіргі заман тарихының кезеңделуін төмендегіше жазуға 

болады: 

1. ХХ ғасыр басындағы Қазақстандағы ұлттық мемлекет құру идеяларының  

кезеңдері. 

2. Қазан төңкерісі және Қазақстанның саяси өмірі.  

3.Кеңестік  мемлекеттік  құрылыс  үлгісінің  жүзеге  асырылуы. 

4.ХХ ғасырдың  екінші  жартысындағы  Қазақстандағы  кеңестік 

реформалар. 

5.Тәуелсіз Қазақстан  Республикасының мемлекеттік құрылымының 

қалыптасуы. 

6. Қазақстан - замануи әлем мойындаған ел. 

Тарихтың фактісіз жазылмайтындығы белгілі. Тарих ғылымының дәстүрлі 

деректемелік негізі әр қырлы археологиялық, этнологиялық, фольклорлық және 

өзге де материалдардан тұрады. Тарихшылар кітапхана қорлары мен 

мұрағаттарда сақталған көптеген деректерді қолданады. Тәуелсіздікке дейінгі 

Қазақстан тарихының деректемелік негізін археологиялық қазба жұмыстарының 

материалдары, антикалық, ортағасырлық – батыс, парсы, араб, орыс, қытай, 

моңғол және өзге де тарихшы-жылнамашылардың еңбектері, мұрағат құжаттары 

құрайды. Қазақстан тарихына кеңестік кезеңдегі түрлі құжаттық деректер де 

өзіндік үлесін қосады. Алайда, сол он жылдықтардың идеологиялық ізін де 

ескерген орынды. 

Қазіргі тәуелсіз Қазақстан тарихын зерттеуде қоғамдағы саяси, әлеуметтік 

– экономикалық және рухани өзгерістерді бейнелейтін негізі деректер, құжаттар 

мен материалдар: 

- Республиканың басым бағыттары мен даму нәтижесін, мақсат-

міндеттерін айқындайтын мемлекет басшысының жарғылары, жолдаулары, 

баяндамалары, сөйлеген сөздері; 

- Парламент тарапынан қабылданған заңнамалық құжаттар; 

- Еліміздің ішкі және сыртқы дамуын, Қазақстан дамуының саяси-

өңірлік, әлеуметтік экономикалық қырларын нақтылайтын үкіметтік қаулылар 

мен құжаттар; 

- Атқарушы биліктің орталық және өңірлік органдарының құжаттары, 

түрлі деңгейдегі мәжілістер материалдары; 

- Азаматтық қоғам институттарын, саяси партиялардың, шетел 

сарапшыларының ұстанымдарын бейнелейтін материалдар; 

- Тәуелсіз Қазақстанды құруға ат салысқан тұлғалардың естеліктері; 

- Әлеуметтанулық сауалнамалар материалдары мен статистика 

мәліметтері; 

- Қазақстанның қазіргі заман тарихы бойынша қазақстандық және 

шетел ғалымдарының тұжырымдамалық және іргелі еңбектері; 

- Мерзімді басылым материалдары; 

- Өзекті мәселе бойынша интернет-қорлары. 

Тәуелсіз Қазақстан тарихын жазуға негіз болатын құжаттық негізін 

заңнамалық актілер мен стратегиялық құжаттар құрайды. Бірінші кезекте 

«Қазақстан Республикасының Мемлекеттік тәуелсіздігі туралы Заңы» (1991 

жыл), 1995 жылғы «Қазақстан Республикасының Конституциясы», ҚР 

Президенті Н.Ә. Назарбаевтың Қазақстан халқына Жолдауы «Қазақстан - 2030: 

барлық қазақстандықтардың гүлденуі, қауіпсіздігі және әл-ауқатының артуы» 

(Алматы, 1997) және Елбасының басқа да Жолдауларын атаймыз. Заңнамалық 

актілер мен стратегиялық құжаттар Тәуелсіз Қазақстанның негізін салып, оның 

болашақ даму қырларын анықтап,елдегі іргелі өзгерістерге жол ашты. 

Мемлекеттік стратегияны талдауда Қазақстан Республикасының Тұңғыш 

Президенті Н.Ә. Назарбаевтың еңбектері маңызды болып табылады. Өйткені, 

Елбасы еңбектерінде мемлекет пен азаматтық қоғамның дамуы, ішкі және 

сыртқы саяси жағдайлар туралы, тәуелсіздіктің қалыптасу үрдісіндегі мәселелер, 

табыстар мен қиыншылықтар туралы толық ақпарат беріледі. Президент 

еңбектерінің өзектілігі, оның тарихи үрдістің қарапайым ғана қатысушы емес, 

КСРО – ның ыдырауы және тәуелсіздіктің қалыптасуы кезінде, қазіргі уақытта 

да маңызды шешім қабылдаған саясаткер екендігімен түйінделеді. Елбасы 

еңбектері тарихи фактілерге толы ғана емес, сонымен бірге талдау негізінде әрі 

жан-жақты сипатта жазылған. Оларда 1980 жылдардағы кеңестік қоғамның 

дағдарысы, Қазақстан Республикасының тәуелсіздік алу үрдісі, экономикалық 

реформалардың жүргізілуі мен мемлекеттік-саяси жүйенің дамуы зерделенеді.  

Қазақстан экономикасын жаңғырту (модернизация) бойынша берілген 

деректер ішінен заң күші бар және экономикалық дамуды жандандырған 

Елбасының жарғылары, Қазақстан халқына Жолдауы және мемлекет 

басшысының ірі халықаралық форумдар мен кеңестерде сөйлеген сөздерін 

атауымыз қажет. Сонымен бірге Республикада мемлекет иелігінен алу және 

жекешелендіру сияқты аса күрделі, қарама – қайшылығы мол мәселеге қатысты 

кейбір оқиғалар мен үрдістер құжаттық деректерде жеткіліксіз берілген, 

сонымен қатар аналитикалық материалдар мен публицистикалық мақалалар 

саны да мардымсыз. Осыдан келіп реформалар барысын, елдің әлеуметтік – 

экономикалық даму көрсеткіші ретіндегі статистикалық мәліметтерді талдаудың 

маңыздылығын айта кетуіміз де керек.  

Тәуелсіз Қазақстан тарихын зерттеуде Қазақстан тарихын зерттеудің бай 

дәстүрі бар. М.Х. Дулати, Қ.Жалайыр, Қ. Халиди, Ш. Уәлиханов, Г. Потанин, Ә. 

Бөкейханов және т.б. ғалымдар мен ойшылдар Отан тарихының күрделі 

мәселелерін шешуге сүбелі үлес қосты. Кеңестік жылдарда ұлттық тарихнама 

С.Асфендияровтың, М. Тынышбаевтың, Х. Досмұхамедовтың, Е.Бекмахановтың, 

Ә. Марғұланның, Г. Дахшлейгердің, Р. Сүлейменовтың қаламынан шыққан 

толымды еңбектермен байыды. Ел тарихының жарқын беттері тәуелсіздік 

тұсында жазылғаны күмәнсіз. М.Қозыбаев, М.Асылбеков, К.Нұрпейісов, 

К.Байпақов, Т.Омарбеков, М.Қойгелдиев, Қ.Атабаев, В.Зайберт т.б. танымал 

ғалымдардың еңбектері ұлттық тарихтың ақтаңдақтарын жоя бастады. 

Тарихнаманың маңызды арқауы Қазақстан республикасының Тұңғыш 

Президентінің мемлекеттік қызметі, әсіресе жаңа Қазақстанның жаңа астанасы 

Астананы салдыруы болып табылады. Қазақстанның жаңа астанасы туралы 

Елбасының «Еуразия жүрегінде» (Алматы, 2005) еңбегінде астананы 

ауыстырудың негіздері, мемлекеттің дамуындағы ел астанасының мәні терең 

ашылып көрсетіледі. Осы орайда ғылыми, публицистикалық және құжаттық 

шығармалар қатарындағы төмендегідей кітаптарды айтуға болады: Н. 

Ә.Назарбаевтың «Халыққа арнау» (2007), «Ел басы мәртебесі – ел 

мәртебесі»(2007), «Қазақстан. Жаңа асулар жылы 2002» (2003), М. Касымбеков 

«Становление института президентства в Республике Казахстан» (2000), «Елін 

сүйген, елі сүйген Елбасы» (2005), Ж. Сааданбеков «Нурсултан Назарбаев. 

Законы лидерства» (2005), «Қазақстан. Тәуелсіздіктің 15 жылы» (2006), 

«Қазақстан әлемнің тоғызыншы мекені» (2007), О.Видова «Нурсултан 

Назарбаев: портрет человека и политика» (1998), «Бәйтерек» (2003), А. 

Джаксыбеков «Так начиналась Астана» (2008) т.б. 

Халықаралық қатынастар тарихнамасында Қ. Тоқаевтың «Беласу. 

Дипломатиялық очерктер» (2003), «Под стягом независимости. Очерки о 

внешней политике» (1997); «Дипломатия Республики Казахстан» (2002), «Нұр 

мен көлеңке» (2008), Т.Мансұровтың «Казахстанско-российские отношения в 

эпоху перемен» (2001) зерттеулері ерекше орынды иеленеді. Саяси тарих 

бойынша әдебиеттер қатарынан - К. Бұрхановтың, Б. Сұлтановтың, Б. Аяғанның 

«Современная политическая история Казахстана 1985-2006 гг.» (2006) 

еңбектерін атауға болады.  

Қазіргі уақытта аталған тақырып төңірегінде салмақты және іргелі 

зерттеулер қолға алынуда. 

 

Бақылау сұрақтары: 

1. Қазақстанның қазіргі заман тарихы пәнінің мақсаты мен міндеттері. 

2. Қазақстанның қазіргі заман тарихының басты мәселелерінің өзектілігін 

айқындау. 

3. Қазақстанның қазіргі заман тарихының тарихи деректері. 

4. Қазақстанның қазіргі заман тарихы тарихнамасының талдануы. 

 

 

1.2.  Азаттық қозғалыс идеологиясының қалыптасуы мен ұлт 

зиялыларының қызметі 

 

1.ХХ ғасыр басындағы Қазақстандағы әлеуметтік-экономикалық жағдай.  

2.Қазақ зиялыларының қалыптасуы: әлеуметтік құрамы, білімі, қызметі.  

Жәдидтік ағартушылық ойларының Ұлы Дала еліне ықпалы. 

 3. 1905 жылғы 17 қазандағы патша манифесі. Қазақтардың Ресейдің І – ІІ 

Мемлекеттік Думаларының жұмысына қатысуы. 

XX ғасырдың  басында Ресей патшалығының отары ретіндегі   Қазақстанда 

негізінен өнеркәсіптің екі саласы, яғни тау-кен өндірісі мен кен-зауыт өнеркәсібі, 

сондай-ақ, ауыл шаруашылығы, оның ішінде мал өнімдерін ұқсату жөніндегі 

өнеркәсіп жатқызылды. Әсіресе, тау-кен өнеркәсібі түсті металдар мен темірдің 

бай кен орындарын пайдаланып жатқан Алтай мен Орталық Қазақстанда 

өркендеді. Бірақ, ғасыр басында мыс, алтын, темір және басқа қазба 

байлықтарын шығаратын еліміздің тау-кен кәсіпорындары, негізінен, шетелдік 

акционерлік қоғамдардың қолына көшті. Мысалы, 1904 жылы Лондонда пайда 

болған Спаск мыс кендерінің ағылшын-француз акционерлік қоғамы Спаск-

Успенск мыс кені мен заводын, Саран-Қарағанды тас көмір кенін және 

рудниктерін түгелдей сатып алып, пайдаланды. 

Қазақ өлкесінің ғасыр басындағы тау-кен өнеркәсібінің басты салаларының 

бірі алтын шығару болды. Сонымен қатар, Екібастұзда, Қарағандыда, Саранда 

көмір кен орындары мол пайдаланылды. Өндірілген көмір темір жолмен және су 

жолдарымен Ресейдің Пермь губерниясына, Омбы мен Барнаулға, сондай-ақ, 

өлкенің Павлодар, Қызылжар және басқа да қалаларына жеткізіліп отырды. 

Осы кезеңде Батыс Қазақстан өңірі мен Орал-Ембі аймағында мұнай 

шығару өнеркәсібі де біршама дамыды. Бірақ, ол кәсіпорындар толығымен шетел 

капиталистерінің билігінде қала берді. Тек, І912-1914 жылдардың өзінде ғана 

ағылшын капиталистеріне қарасты «Батыс-Орал мұнай қоғамы», «Орал-Ембі 

қоғамы»,  «Солтүстік Каспий мұнай компаниясы» өлкенің арзан жұмысшы 

күшін пайдаланып, бәсекелестіктің болмауына байланысты  мұнайдың   мол бай 

кен  орындарын жыртқыштықпен пайдалана отырып, өздеріне өлшеусіз, ұшан-

теңіз пайда әкеліп жатты. 

Осындай себептерге байланысты, Қазақстанның кен өнеркәсібі бұл кезеңде 

жергілікті капитал негізінде өсіп шыққан жоқ. Оны сырттан келген орыс және 

шетел капиталы жасады. Оның өнімі түгелдей дерлік өлкеден тыс жерлерге 

әкетілді, ал пайда XX ғасырдың басынан бастап шетелге кетіп жатты. Осының 

бәрі кен өнеркәсібінің Қазақстанның әлеуметтік-экономикалық өсуіне ықпалын 

күрт кемітті. Өлке  өнеркәсібінің біршама  өсу жолын тұтас  алып қарастырар 

болсақ, мұнда ауыл шаруашылық шикізаттарын өңдейтін кәсіпорындардың атап 

айтсақ, теріден  былғары  жасайтын, май шыжғыратын, сабын қайнататын, арақ, 

спирт шығаратын, май шайқайтын және т.б.  кәсіпорындардың белгілі дәрежеде 

роль атқарғандығы байқалды. 

XX ғасырдың басында да Қазақстанның орталық аудандарының 

капиталистік өнеркәсібінің шикізат көзіне,  сондай-ақ өнім өткізу рыногына  

айналуында темір жолдардың салынуы маңызды роль атқарды. Өйткені, олар бір 

мезгілде артта қалған отар аудандарына, ең алдымен Орта Азия мен Сібірге 

Ресей капитализмінің ену құралына айналған болатын. Ал, шын  мәнінде, Орта 

Азия мен Қазақстанды  Ресейдің экономикалық игеруі осы аумақтардың терең 

түкпіріне темір жолдар салудан басталған еді. Темір жол желілері Қазақстан 

аумағында XІX ғасырдың аяғы мен XX ғасырдың басынан ірі темір жолының 

салынуына байланысты тартыла басталды. Революцияға дейінгі Қазақстанның 

негізгі ірі Сібір темір жол желісі 1901-1905 жылдары салынған Орынбор-

Ташкент жолы болды. Сөйтіп, ғасыр басында одан кейін Троицк, Алтай және 

Жетісу темір жолдарын салу жұмыстары дами түсті. Әрине, өлкенің әлеуметтік-

экономикалық өмірінде жол қатынастарының дамуы маңызды рөл атқарды. 

Әсіресе, олар сауданың өркендеуіне өз ықпалын тигізді. Бұл темір жолдар өлкені 

Ресейдің өнеркәсіп орталықтарымен байланыстырып, оны жалпы ресейлік 

экономикалық нарыққа тартты. Қазақстанның әр түрлі өнеркәсіп шикізаттары, 

мал шаруашылығы өнімдері, мал, астық сыртқа шығарылып, өлкеге фабрика-

завод бұйымдары, тағы да басқа қажетті тауарлар әкелінді. Сонымен  қатар,  

қазақ даласында пайда болған темір жол станцияларына сол  кезеңде халықтың 

біршама көп шоғырлануына байланысты олар өлкенің әлеуметтік-экономикалық 

және саяси-мәдени өмірінің ошақтарына айнала бастағанын көреміз. Осы 

кезеңде ірі темір жол станцияларындағы халықтың саны бірнеше мың адамға 

жетті. Мысалы,  1916 жылы Орынбор станциясында - 9720, Ақтөбеде - 3263, 

Шалқарда - 5300, Қазалыда - 3600, Перовскіде - 1852, Түркістанда - 2984 адам 

тұрды.  1906-07 жылдары Петропавл (Қызылжар) станциясындағы 

тұрғындардың саны 3 мыңнан асқан. 

Сөйтіп, осы кезеңде өлкедегі өнеркәсіптің біршама дамуы, темір 

жолдардың салынуы, су жолдарының пайдалана бастауы - Қазақстанда жалпы 

жұмысшы табын қалыптастырудың бірден-бір әлеуметтік-экономикалық 

негіздерін қалауға себеп болды. Өлкедегі мұндай өзгерістер ғасыр басында одан 

әрі дами түсті. Мысалы, 1913 жылғы өлкедегі жұмысшылар саны 75 мың адамға 

дейін жетті. Сонымен қатар, Қазақстанда 51 мың жұмысшы еңбек еткен 675 

фабрика-заводтың кәсіпорындары болды да, ол жұмысшылардың 28 мыңға 

жуығы ірі өнеркәсіп орындарында істеді. Тек теміржол мен су жолдарында 25 

мыңнан астам жұмысшы еңбекпен қамтылды. Ал, бірінші  дүниежүзілік соғыс 

жылдарында жұмысшылар саны ірі өнеркәсіп орындары мен транспортта өсе 

түсті. Сөйтіп, 1917 жылғы Қазан төңкерісі тұсында Қазақстандағы 

жұмысшылардың жалпы саны 90 мыңға жетті. 

Бірақ, жергілікті қазақ жұмысшылары көбінесе маусымдық жұмыстарға 

ғана тартылып, кәсіби мамандықтарының болмауынан тұрақты жұмыстармен 

қамтылмады. Тұрақты жұмыспен тек темір жол желілері мен тау-кен өндіріс 

орындары ғана біршама қамтамасыз ете алды. Сөйтіп, өлкедегі тау-кен өндірісі, 

завод кәсіпорындары мен транспортта ғана жұмысшылардың шоғырлануы 

жоғары болды. 

Соған қарамастан, әлеуметтік тұрғыдан өлкенің өнеркәсіп 

жұмысшыларының жағдайы Ресейдің өнеркәсібі дамыған аудандарымен 

салыстырғанда әлдеқайда ауыр болды. Оған кәсіпорын қожайындарының 

өктемдігімен белгіленген жұмыс күнінің ұзақтығы себеп болды. Мысалы, 

Ембінің мұнай кәсіпорындарында 12 сағатқа дейін, алтын өндірілетін кен 

орындарда 10-12 сағат, тұз өндірілетін кәсіпшіліктерде 14-16 сағатқа дейін 

созылды. Міне, осындай әлеуметтік теңсіздіктердің басымдылығын көрген және 

кәсіп иелерінің өздеріне алалаушылық жасап, құқықтарынан айыру шараларын 

басынан өткізген қазақ жұмысшылары ерекше ауыр жағдайда болды. Осының 

бәрі күрделеніп келіп, қазақ жұмысшыларын өздерінің әлеуметтік-экономикалық 

және қоғамдық-саяси жағдайларын жақсарту мақсатындағы күреске итермеледі. 

XIX ғасырдың екінші жартысы - XX ғасырдың 

басында Қазақстанның әлеуметтік-экономикалық және саяси дамуында болтан 

өзгерістер қазақ халқынын рухани өміріне терең әсер етті. Саяси, 

экономикалық экспансиямен қоса, құлдыққа салушылардың мәдениеті күштеп 

танылды. Патша өкіметінін кертартпа саясаты халыққа білім беру саласынан 

мейлінше айқын анғарылады. Отаршыл билік қазақ халкының мүдделері мен 

құқықтарын елемей, онын рухани дамуын тежеді. Қазақстанның әлеуметтік-

экономикалық және саяси өмірінде қарастырылып отырған кезенде орын алған 

соны құбылыстар қазақ қоғамының қоғамдық санасындағы елеулі өзгерістерге 

әкеп соқты. Мұндай елеулі өзгерістер ұлттық сана-сезімді оятуға жағдай жасады, 

қазақ қоғамында жаңа идеялардың, ой-пікірлер мен көзқарастардың 

қалыптасуын анықтап берді. Мәдениет тұрғысынан алғанда, дәуірдің 

жаңалыктары ең алдымен еуропалық өркениетті, жаңа құндылықтарды 

бастапқыда әлеуметтік үстем топ өкілдерінің, адамдардын шағын тобының 

меңгеруі орын алғанынан көрінді.  

https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD
https://kk.wikipedia.org/wiki/%D0%AD%D0%BA%D1%81%D0%BF%D0%B0%D0%BD%D1%81%D0%B8%D1%8F
https://kk.wikipedia.org/w/index.php?title=%D0%9F%D0%B0%D1%82%D1%88%D0%B0_%D3%A9%D0%BA%D1%96%D0%BC%D0%B5%D1%82%D1%96&action=edit&redlink=1
https://kk.wikipedia.org/w/index.php?title=%D0%9E%D1%82%D0%B0%D1%80%D1%88%D1%8B%D0%BB_%D0%B1%D0%B8%D0%BB%D1%96%D0%BA&action=edit&redlink=1
https://kk.wikipedia.org/wiki/%D0%9C%D3%99%D0%B4%D0%B5%D0%BD%D0%B8%D0%B5%D1%82

Ұлттық зиялылардың қалыптасу жолы бірдей болған жоқ, күрделі және 

ұзаққа созылған үрдіс болды. Бұл жағдайдың халық шаруашылығында да, 

мәдениетте де мамандар санының өсуінен көрінгені күмәнсіз. Оның барысын 

отаршылдық режим жағдайлары, патша өкіметінің бағындырылған халық 

жөніндегі кемсітушілік саясаты тежеп отырды. Дегенмен XIX ғасырдың аяғы - 

XX ғасырдың басы халықтың интеллектуалдық күштері дамуындағы жаңа кезең 

болып табылады. 

ХХ ғасыр басындағы дәуір шеңберінде қазақтың алдыңғы қатарлы жастары 

оқу-білімге көптеп, шын ынтамен ағылып келе бастады. Олар сол кезеңдегі 

Ресейдегі өнеркәсіп, ғылым мен мәдениеттің көрнекті орталықтары Санкт-

Петербургте, Мәскеуде, Казанда, т.б. қалаларда орта және жоғары оқу 

орындарында оқып білім шыңдады. Сонымен, ХІХ ғасырдың соңы мен ХХ 

ғасырдың бас кезінде Ресейдің бір ғана Петербург университетінде 20-ға жуық 

қазақ студенттері оқыған. Б. Қаратай, Б. Құлман, Б. Сыртанұлы, А. 

Тұрлыбайұлы, М. Шоқай, Ж. Ақбайұлы және басқалар. Сондай-ақ, Мәскеу мен 

Санкт-Петербургтың басқа жоғары оқу орындарын Ә. Бөкейхан, Х. 

Досмұхамедұлы, М. Тынышбайұлы сияқты қазақ жастары бітірген. Яғни, қазақ 

зиялыларының басым көпшілігі Ресейдің бас қалаларында және сол сияқты 

Қазақстанмен көршілес Омбы, Том, Орынбор, Ташкент, Саратов, т.б. 

қалаларында оқып, алғашқы саяси әрекеттерге сол жерлерде араласып, 

қоғамдық-саяси көзқарастарын қалыптастыра бастады. Оқып-тоқып, қоғамдық 

сана-сезімі байи түскен ХХ ғасыр басындағы қазақ жастары қай жерде жүрсе де, 

қай салада еңбек етсе де туған халқының тағдыры туралы ойлануды бір сәт те 

ұмытқан жоқ. Қазақ халқының Ресей патшасы үкіметінің тұсындағы әлеуметтік-

саяси саладағы теңсіздік жағдайын танып- білген сайын іштей де, сырттай да 

шешуші қадамдар жасауға бекініс жасап отырды. Ол үшін қазақ халқының Ресей 

қоғамында өзге халықтармен қай салада да тең орын алуына жетісуі өте-мөте 

қажет деп бекінетін ілгергі лектегі қазақ жастары. Ал бұл мақсатқа жету үшін 

байтақ қазақ жерін мекен еткен қандастарымыздың қоғамдық сана-сезімін 

оятып, оларды әлеуметтік міндеттерді (жер-су дауы, т.б.) шешуден гөрі біртіндеп 

болса да саяси күрестерге шыңдау қажет деген қорытындыға тоқтады. 

Қазақ халқының орта ғасырлық мешеуліктен жаңа заманның көшіне еріп, 

өркениетті елдермен терезесі теңесуі үшін оқу-өнердің ауадай қажеттігін 

санасына сіңіру – кезек күттірмес міндет ретінде күн тәртібіне қойылды. 

«Айқап» журналы мен «Қазақ» газетін саяси мінбеге айналдырып, ұлт 

зиялылары халқына дәріс берді. Әлихан Бөкейхан, Ахмет Байтұрсынұлы, 

Міржақып Дұлатұлы, Халел Досмұхамедұлы, Мұстафа Шоқай, Мұхаметжан 

Тынышбайұлы сынды саяси-рухани көсем тұлғалардың отты мақалаларынан 

күш алып, жігерін жаныды. 

Сол тұстағы қазақ зиялыларының көпшілігі жоғары оқу орындарының заң 

факультетін бітіріп, құқ туралы терең білім алу арқылы жерін, елін заңсыздықтан 

қорғамақшы болды. Ал бұл тұста қазақ даласында зорлық-зомбылық күшті белең 

https://kk.wikipedia.org/w/index.php?title=%D2%B0%D0%BB%D1%82%D1%82%D1%8B%D2%9B_%D0%B7%D0%B8%D1%8F%D0%BB%D1%8B%D0%BB%D0%B0%D1%80&action=edit&redlink=1

алып тұрды. Қазақтың жер қайыстырған малы мен тасыған дәулеті оның 

көбеюіне себепші болған құнарлы жері ұстағанның қолында, тістегеннің аузында 

кетті. Қараңғы халық заңсыздықтан азап шекті. Осындай жағдайда заңды білуге 

ұмтылу жұрттың алдына қойған үлкен арман- мақсат болды. 

Алаш зиялыларының ХІХ ғасырдың аяғы мен ХХ ғасырдың басындағы 

ұстанған бағыты ғылым мен білімнің көзі исламға бет бұру және оны жаңаша 

серпілту (жәдитшілдік) жолы еді. Қазақ даласына бұл жол қырымдық 

татарлардың көрнекті ғалымы Ысмайыл Ғаспыралының (Исмаил Гаспринский) 

«Тәржімасы» арқылы тартылды деуге болады. Алаш қайраткерлері Батыс пен 

Шығысты тең ұстаған, ғылыми исламды өміріне азық еткен Исмаил 

Гаспринскийді үлгі тұтты.  

Ысмайыл Гаспыралы немесе Исмаил Гаспринский – ХІХ-ХХ ғасырлардың 

тоғысындағы бүтін түркі дүниесіне, жалпы адамзатқа ортақ аса ірі қайраткер, 

қаламгер, жазушы, ойшыл, ағартушы. Оның жаңашылдығы, түркі-мұсылмандар 

арасындағы ағартушылық-реформалық бастамалары сол кездегі ортақ отанымыз 

бен шетелдердің бірнеше буынын тәрбиеледі. Жәдитшiлдiк бағыт негiзiн салушы 

Шаһабуддин Маржани болғанымен, қазақ оқығандары И.Гаспринский еңбектерi 

мен оқулықтарын пайдалану арқылы өз мақсаттарын жүзеге асыруға ұмтылды. 

И.Гаспринскийдiң осынау оқулықтары, танымдық кiтаптары, ағартушылық 

аудармалары ағартушының алдына қойған арман-мүддесiнiң үдесiнен шыққанын 

көрсетедi.  

«Жәдит» термині ХІХ ғасырдың екінші жартысында пайда болды. 

Жәдидшілдік қозғалыстың түркі халықтары арасында тарауы мен дамуы ХХ 

ғасырдың 20-жылдарының өзінде ғылыми зерттеулерге арқау болды. 1920-1930 

жылдар аралығында жарық көрген ғылыми зерттеулерде татар 

ағартушыларының, зиялыларының ғасыр басындағы азаттық қозғалысқа және 

1917 жылғы қос революцияға қатысу барысы айқындалып, олардың қоғамдық-

саяси қызметтеріне баға берілді. Исмаил Гаспринскийдің жәдидтік идеясын 

ағартушы Ахмет Байтұрсынұлы қолдап, оны өзінің жаңа қазақ жазуын жазуда 

пайдаланады. Біз оны Ахметтің 1912 жылы Орынбор қаласында басылып 

шыққан «Оқу құралы» атты кітабынан көре аламыз. 

Қазақ жастарының Уфа, Троицк, Қазан, Орынбор сияқты білім 

ордаларында ашылған Татар медреселерінде білім алулары ХҮІІІ ғасырдың 

соңғы жылдарында басталды. Медреседе ХІХ ғасырдың бастарында көптеген 

қазақ жастары білім алды. Осы уақыттарда Еділ- Орал аймағындағы Мұсылман 

дін адамдарының басқаруымен жүргізілген білім беру жүйесі Орыс үкіметінен 

ешқандайда көмек алмай өз күшімен өркендеген болатын. Орыстар Христиан ете 

алмаған Татар және Башқұрт халықтарын еркін жіберуді ұйғарып, білім беру 

жұмыстарын дін адамдарына тапсырған болатын. ХІХ ғасырдың соңына дейін 

жалғасқан осы саясаттың арқасында әр ашылған мешіттің қасынан медресе 

ашылды.  

Ресей ішкі істер министрлігінің назарында болған медереселердің ішінде  

Ресулие медресесі, Құсаиния  медресесі және Ғалия медресесі болған. Осы 

аталған медреселер ең көп қазақ жастарының шоғырланған жері болды. Ресулие 

медресесі Тройцк қаласында ашылған. Директоры әйгілі дін адамы Шейх 

Зейнуллах Ресули. 1884 жылында ашқан медреседе татар, башқұрт және қазақ 

жастары білім алды. Сол дәуірдің жәдидшілдерінің бірі болған Ресули медреседе 

жаңа педагогикалық білім беру жүйесін құрды. Медресенің білім беру жүйесіне 

Ыбырай Алтынсарин және Қазақтың бай саудагерлері де оң қабақ танытқан. 

Зерттеуші Жемаладдин Велидов Ресулие медресесінде білім алған оқушылардың 

10% қазақ және башқұрт оқушыларынан құралғанын айтады.  ХХ ғасырдың 

басында Қазақстан ақпарат құралдарының арасында маңызды орны бар «Айқап» 

журналының шығарушысы Мұхамметжан Сералин және Екрем Алиев осы 

медреседе білім алған. Қазақ мәдениетіне әсер еткен тағы бір медресе Ахмет 

Қусайновтің Орынбордан ашқан медресі. Медресе 1890 жылы ашылған. 

Құсаиния медресесінде тек қана діни сабақтар емес, тарих, география, химия, 

зоология, Түрік және Орыс тілдері де оқытылған. Медресені Орыс 

мектептерімен жарысатындай дәрежеге жеткізген Құсаиния медресеге дәріс беру 

мақсатында сол дәуірдің атақты оқытушыларын жинап медресенің атын 

шығарған.  Аталған медреседе дәріс алған Қазақ оқушыларының арасында 

Құдайберген Жұбанов, Шамғали Сарыбаев, Жұмабай Оразалин, Елемес 

Керменов, Хайреттин Балғынбаев, әйгілі әдебиетші Кенжеғали Ғабдуллинт. 

Қазақ оқушыларының ен көп шоғырланған медресесі Ғалия медресесі.Медресе 

Еділ – Орал  аймағының жәдитші дін адамы Зиаддин Кемали (1873-1942) 

тарапынан құрылған. Уфа қаласында 10 қазан 1906 жылы құрылған медресе 

“Медресе-и Алие-и Діние” атымен ресми түрде ашылған. Кемали бір жағынан 

медреседе директорлық қызметін атқарса, бір жағынан хадис, тәбсір, сүннет 

және психология сабақтарын оқытқан. Дін сабақтарымен қатар математика, 

физика, химия және жаратылыстану пәндері оқытылған. Жәдитше білім берудің 

алғашқы құрушыларының бірі болған медреседе 1909 жылы мен 1916 жылдар 

арасында 154-ге жуық қазақ жастары білім алған. Осы жастардың арасында 

Мағжан Жұмабаев, Ишанғали Арабаев, Мустафа Оразаев, Бекмұхаммет 

Серкебаев, Бейімбет Майлин, Абдолла Шоқаев т.б білім алған. Жоғарыда аты 

аталған медреселерден басқа қазақ жастарының білім алған медреселері 

Қызылжардағы Құснеддин Халфе, Вели Ахунд, Әзиз Молла, Орынбордағы 

Мұхаммедия медресесі және Османия медресесі Алғашында Еділ- Орал 

аймағында діни ойларды жаңарту негізінде туған жәдитшілдік, кейіннен Ресейде 

өмір сүретін мұсылман түркі халықтарының реформа және өзгеру талаптарын 

білдіретін бір термин ретінде қолданысқа түсті. Бұл ой Абдунасыр Құрсави мен 

Шахабеттин Мержанидің басшылығымен ойластырылған.  Исмаил 

Гаспыралының “ тіл де, пікір де, іс те бірлік” сөзімен жәдитшілдік бір мақсатты 

көздеген ағым болып қалыптасты. Ресей империясының мұсылман түркі 

халықтарына жүргізген саясатына қарсы ұйымдастырылған жәдит қозғалысы 



20 

 

ортақ бір тіл мен ділді қорғап қалуды көздеген. Жәдидшілік қозғалысы Ресей 

империясының қарамағындағы түркі халықтарына қалай әсерін тигізсе татарлар 

арқылы Қазақстанға да әсерін тигізіп отырды. Бұл қозғалыс Қазақстанда алғаш 

рет ХІХ ғасырдың соңғы жылдарында Қазақ ақын жазушыларының еңбектерінде 

жазыла бастады. Осы ақындардың ішінде усул-жәдидті жырлаған Абубәкір 

Кердері. Кердері татар жәдитшілдерінің ашқан усул-жәдид мектептерінің 

Қазақстанда да ашылу керектігін айтқан.  

ХХ ғасырдың бастарында Еділ - Орал аймақтарындағы жәдитші 

медреселерде білім алған Қазақ жастары жәдитшілдікті қолдап жұмыстар атқара 

бастайды. Ғалия медресесінде білім алған қазақ жастары 1916 жылы Қазақстанда 

усул-жәдидті дамыту мақсатында “Садақ”атты қолжазба әдеби журнал 

шығарады. Журналдың мақсаты - жастарды әдебиетке тарту, өмірдің және 

елшілдіктің маңызын түсіндіру, жауапкершілікті арттыру еді. Жәдит 

медреселерінде білім алған Қазақ жастарының жұмыстары Ресей 

тыңшыларының назарынан тыс қалмады. Осы жастар жайында былай деп 

“Жәдитші жастар Қазақ-Орыс мектептерінің Қазақстанда керек емес екендігін, 

Орыс тілін Татар медреселерінде де үйренуге болатындығын, Қазақтардың 

қазіргі жағдайын қозғай отырып “Оян Қазақ”, “Тұр Қазақ”,“Маса” атты 

кітаптарды Уфадан шығарып халыққа таратып жатқандығын” баяндаған. Жәдит 

медреселерін бітіріп шыққан жастар Қазақстанға келіп ағарту саласында қызмет 

атқара бастады. Алғаш рет усул-жәдит әдісімен дәріс беретін мектеп Семей 

қаласында ашылған. Бұл жылдарда Семей қаласы маңызды сауда және 

кәсіпорын орталығы болғындықтан ағарту саласына көмек беретін қоғамдардың 

пайда болуы және татар саудагерлері мен татар оқытушыларының қолдауымен 

Семей қаласын жаңа әдіспен дәріс беретін орталыққа айналдырды. Усул жәдид 

мектебінің ашылуы туралы «Қазақ»  газеті мен «Айқап» журналы хабарлап 

отырды. Жалпы Қазақстанда 1912 жылы жаңа әдіспен дәріс беретін мектептердің 

саны 121 оқушы саны 1810ға дейін көтерілген. Усулу-жәдит әдісін қолдау 

мақсатында Мұқаммет Сәлім Кешимовтің “Қазақтарға өсиет”, “Кітаптарды тану” 

сияқты еңбектері жарық көрді. Кітап оқушылармен оқытушылардың көмекші 

құралы ретінде қолданылған. Кешимов қазақ балалары орыс тілінде білім алса 

ұлттық құндылықтардан жұрдай болып өседі деп санап балаларды орыс 

мектептеріне жіберуге қарсы шыққан.Осы мәселе төңірегінде Айқап журналына 

көптеген мақалалар жариялаған.  Қазақ жәдитшілдерінің арасында 

Мұхаммеджан Сералиннің еңбектерін атауға болады. Тройцк қаласындағы 

Ресулие медресесінде білім алған Сералин Мержанидің еңбектерін оқи отырып 

әлеуметтік, діни және әдет салттарды қорғай отырып Батыста дамыған білім мен 

жаратылыстанудың үйренуге болатындығын және осыларға қол жеткізу үшін 

Орыс тілін білу керек екендігін айтқан. Сералин медреседегі оқуын тәмамдап 

Қостанайдағы Қазақ-орыс мектебінде білім алған. Осы оқудан кейін Торғай 

уезінің Ырғыз қаласына қарасты ауылдық мекен жайға өз мектебін ашып жаңа 

әдіспен білім берген.  Еділ - орал аймағындағы ақпарат құралдарынан қатты әсер 

алған Сералин Қазақ мәдениетінде маңызды орны бар Айқап журналын 1911 

жылы жарыққа шығарған. Исмайл Гаспыралының басшылығымен дамыған 

жәдитшілдікдің қазақтарға әсерін Сералиннің И. Гаспыралының өлімінен кейінгі 

жазған “Орны толмайтын өлім” атты мақаласынан аңғаруға болады. 20 ғасырдың 

бастарында жәдитшілдікпен бірге дамыған Түркішілдік ағымының симфолы 

ретінде Маған Жұмабаевты айта аламыз. Жұмабаев 1905 жылы Қызылжар 

қаласының байларынан бірі Ыстанбулда университ оқыған Мұқамметжан 

Беришевтің ашқан медресесінде білім алған.Бұл медресе Солтүстік 

Қазақстанның ең маңызды білім ошағы болатын. Медреседе араб, парсы және 

түрік тілінде білім берілген. Сонымен қатар Түрік тарихы жан жақты 

тереңдетіліп оқытылған. 1910 жылы Мағжан Жұмабаев медреседе бірге оқыған 

досы Бекмұқаммет Серкебаевпен бірге Уфа қаласындағы Ғалия медресесіне 

білім алуға келді. Бұл жылдарда Ғалия медресесінде Сәлімгерей Жантурин мен 

Әлімжан Ибрахимов сияқты ұстаздар тәлім берген. Жәдитші қайраткерлермен 

Уфада танысқан Мағжан шығармаларында Қазақстанда дамып келе жатқан 

Түрікшілдік ойын Қазақтардың менталитетіне қарай жаза бастады. Мағжанның 

өлеңдерінде 1910 және 1920 жылдарда Түрік әлемі туралы тақырыптар көптеп 

кездеседі. Осылармен қатар Ислам дінін жаңашалап жәдитше жазған Қазақ 

қайраткерлерінің бірі Шәкәрім Құдайбердіұлы. Исламды қазақша айту Құранды 

қазақшаға аудару, сонымен қатар діни кітаптар жариялау сияқты қарқынды 

жұмыстар жүргізген Шәкәрім Құдайбердіұлы “Мұсылмандық шарты” атты 

еңбегінде Исмайл Гаспыралы туралы ойларын баяндаған. Жәдит қозғалысының 

арқасында Қазақстанда усул-жәдит медреселері ашылып, білім туралы хабарлар 

ақпарат құралдары арқылы жарияланып отырды. 

ХХ ғасырдың басындағы маңызды оқиға 1905 жылы 17 қазандағы 

Манифест болды. Қазақстандағы көптеген митингілерде ұлттық сипаттағы: орыс 

шаруаларының қоныс аударуын тоқтату, жерді қазақтардың меншігіне беру, 

мектептер ашу, діни бостандық, т.б. мәселелер көтеріле бастады. Қазақ 

қауымының рухани және саяси сұраныстарына толық жауап беру жолындағы 

қозғалысқа атсалысқан ұлттық интеллигенция 1905-1907 жылдардағы 

революциялық қозғалыс барысында барлық деңгейдегі орыс әкімшілігімен 

бетпе-бет келіп отырды. Сондай-ақ, олардың қоғамдық-саяси көзқарастарының 

қалыптасып, бірыңғай саясатпен араласуына осы 1905-1907 жылдардағы орыс 

революциясы қоғамдық- саяси қызмет майданын таңдап алуларына шешуші 

ықпал жасады.  

Патшалық Ресейде 1905 жылы 5 қаңтарда болған «қанды жексенбі» қазақ 

даласына тез тарап қала мен ауылдарда, елдің жиналыстарында патша саясатына 

қарсы наразылықтар шыға бастайды. Верный қаласының, Әулиеатаның, орал, 

Ақтөбе, Петропавл, Семей жұмысшылары мен демократиялық бағыттағы 

еңбекшілері наразылық шеруге шыға бастады. Қазақ шаруаларының патша 

үкіметіне сенімсіздігі күшейе түсті. 1905 жылғы 1 мамырда Қазақстанның 

көптеген қалаларында шерулер мен жиналыстар болды.Ірі бас көтеру Өспен 

руднигінде (Ақмола облысы) өтті. Дегенмен қазақ жеріндегі қозғалыстар бейбіт 

түрде өтті және ұлт-азаттық сипатта болды. 

1905 жылдың жазында азаттық қозғалысы жаңа сипат ала бастайды. Өлкеде 

жәрмеңкелердің ашылуына байналысты митингілер ұйымдастырылып, орыс, 

қазақ газеттері беттерінде саяси мақалалар көріне бастайды. Алғашқы 

петициялар 1905 жылғы сәуір айының басында Ақмола уезінде жазылды.  

Осындай мазмұндағы өтініш хатты Орал облысының Ілбішін, Гурьев уездерінің 

қазақтары да дайындап жіберді. Осы жылғы патша атына жазылған көптеген 

петициялар ішінен мазмұны жағынан Қоянды жәрмеңкесінде жазылған петиция 

(Қарқаралы петициясы) бірегейлігімен ерекшелінді. Мұнда барлығы 47 пункт 

болып қазақ халқының діни-ағарту саласына рұқсат беру, қазақ тілі мен жер 

мәселелері, тау-кен ісі, мессионерлерге тыйым салу, қазақ депуттарының 

құқықтары сияқты бірқатар мәселелерді қамтыды. 

Қазақ халқы толықтай отарына айналған Ресей үшін де ХХ ғасыр 

бетбұрысты, күрделі оқиғалар мен елеулі өзгерістердің орын алуымен 

сипатталады. Соның ішінде назар аударарлығы қоғамда буржуазиялық- 

демократиялық даму жолына көшіруге бағытталған өзгерістер болатын. Осы 

орайда Мемлекеттік Думаның шақырылуы сол дәуірдегі ірі саяси әлеуметтік 

оқиғаға айналды. Осынау жоғары заң шығаратын органның 12 жыл (1906-1917 

жж.) арасындағы қызметі Ресей тарихында, оның құрамына енген халықтардың 

өмірінде айтарлықтай із қалдырған демократиялық идеалдың зор көрінісіне 

айналды. Мемлекеттік Дума ғасырдың бас кезінде Ресейде құрылған партия 

фракцияларының және аймақтардағы ұлт-азаттық қозғалысы өкілдерінің басын 

қосқан, Ресей империясындағы маңызы зор мәселелерді талқылайтын бірден-бір 

өкілетті форум болатын. Ол – Ресей Империясының алғашқы Парламенті рөлін 

атқара бастады.  

Ресей Мемлекеттік Думасының құрылуы қазақ зиялыларының да саяси 

өсуіне ерекше ықпал етті. 1905 жылдың тамызында ІІ Николай патша заң 

шығарушы өкілетті орган ретінде Мемлекеттік Дума құру туралы манифестке 

қол қойғанымен, манифест бойынша, қазақ халқының сайлауға және сайлануға 

құқығы жоқ болатын. Ресей парламентінің шақырылатындығынан қазақ өкілдері 

де құлағдар болып, әрі депутаттыққа қазақтардың сайлануға құқы жоқ дегені 

олардың наразылығы мен ашу-ызасын тудырды. Осы сәтте Әлихан Бөкейханов 

бастаған зиялылар саяси өмірге белсене кіріседі. Бұл туралы Әлихан Бөкейханов 

өзінің депутаттар сайлауға байланысты жазған естеліктерінде «Қазақ зиялылары 

үшін, қазақ саяси тобы үшін осы 1905 жылы жаңа кезең болғандығы ақиқат» деп 

жазды. Осылайша әлеуметтік тегі әркелкі қазақ интеллигенциясы өз өкілдерін 

депутаттыққа сайлау керектігін батыл түрде ашық жеткізіп, өзіндік талаптарын 

қоя білді. Орта Азия мен Қазақстан аймағын қамтып өткен қуатты толқу патша 

үкіметінің халықтың талабына құлақ асуға мәжбүр етті. 

Бірінші Мемлекеттік Дума - Ресейдегі мемлекеттік басқарудың 

конституциялық-монархиялық жолға түсуін әйгілеген заң шығарушы жоғары 

өкілетті билік органы. 1906 ж. 27 сәуірден 9 шілдеге дейінгі аралықта, 72 күн 

қызмет етті. Думаның құқын кеңейту, саяси кешірім жариялау жөніндегі 

кадеттердің ниеті Ресей патшасы тарапынан қолдау таппады. Оған жауап ретінде 

дума патша билігін тоқтатуды талап етті. Жер мәселесін талқылау өте тартысты 

жүрді. Жағдай осылай шиеленіскен соң, 9 шілдеде Дума патша жарлығымен 

таратылды. Екінші Мемлекеттік Дума- Ресей империясындағы мемлекеттік 

басқарудың 2-рет сайланған конституциялық-монархиялық бағыттағы заң 

шығарушы жоғары өкілетті органы. 1907 жылы 20 ақпаннан 3 маусымға дейін 

жұмыс жасаған 103 күн ішінде 2 рет сессия ашып, 53 мәжіліс өткізді. 1907 ж. 3-

ші маусымда таратылды. 

Ұлттық мәселеге қатысты жайттарды өткір талап ете білудің нәтижесінде І 

Мемлекеттік Думаға қазақтардан өкілдер сайланған. І Мемлекеттік Думаға 

депутат болып Әлихан Бөкейхановтан басқа қазақ халқының тағы да бес өкілі 

сайланған. Олар: 1. Сәлімгерей Сейтханұлы Жантөрин – Уфа губерниясынан 

сайланған; 2. Алпысбай Қалменұлы Қалменов – Хан ордасының қазақтарынан 

сайланған; 3. Дәуіт Санжынұлы Ноян – Тұндұтов – Астрахань мен Ставрополь 

көшпелі тайпаларының атынан сайланған; 4. Ахмет Қорғанбекұлы Бірімжанов – 

Торғай облысын мекендеген қазақтардың өкілі;5. Шаймерден Қосшығұлов – 

Ақмола облысы қазақтарының өкілі. Осылардың Ш.Қосшығұловтан басқалары 

сайлау нәтижелері бойынша заңды түрде І Мемлекеттік Думаның мүшелігіне 

сайланғаннан кейін оның орыс тілін білмейтіндігі белгілі болып, «Мемлекеттік 

Думаны сайлау ережесінің» 55-бабына сәйкес келмегендіктен облыстық сайлау 

комиссиясы Ш.Қосшығұловқа байланысты сайлау қорытындыны бекітпей 

тастаған. Бұл сайланған азаматтардың барлығы да сауатты, халықтың сый-

құрметі мен сеніміне бөленген тұлғалар болатын. А.Қ.Бірімжанов Думаға 

депутат болғанға дейін сот қызметінде болған. С.С.Жантөрин – Уфа 

губерниясындағы халықтық мұсылман партиясының мүшесі болса, 

А.Қ.Қалменов – университеттік білімі бар (заңгер), Хан (Бөкей) ордасын басқару 

жөніндегі Уақытша кеңесте кеңесші қызметін атқарған. Д.С.Тұндұтов – ірі жер 

иесі, кезінде ханзада Николай лицейінде тәрбиеленіп, кейін шетелдердің әртүрлі 

университеттерінде дәріс тыңдаған. Ш.Қосшығұлов – Көкшетау молдасы, 

білімді Бұхарадан алған. Алғашқы Думаға депутат болуда әділетсіздік орын 

алды. Мәселен, әр аймақтың қазағынан бір-ақ депутат сайлану керек деп, 

олардың құқықтары есепке алынбады. Соның салдарынан І Мемлекеттік Думаға 

Семей облысынан депутаттыққа түскен Әлихан Бөкейханов көптеген 

кедергілерді жеңе отырып, депутат болып сайланды. Ол небары бірнеше ай ғана 

депутат болып, тіпті ол оның бірде-бір мәжілісіне қатынасып та үлгерген жоқ. 

Өйткені, ол І Дума өз жұмысын бастаған кезде Омбы генерал-губернаторының 

негізсіз жарлығымен үш айлық мерзімге Павлодар абақтысына отырғызылған 

болатын. Торғай облысынан сайланған Ахмет Бірімжанов бел шеше жүріп 

атсалысып, І Думаның мінберінен Жер мәселесін көтеріп, жер мәселесі бойынша 

құрылған комиссияның құрамына қазақ депутаттарының өкілін енгізу қажеттігін 

https://kk.wikipedia.org/wiki/%D0%A0%D0%B5%D1%81%D0%B5%D0%B9_%D0%B8%D0%BC%D0%BF%D0%B5%D1%80%D0%B8%D1%8F%D1%81%D1%8B
https://kk.wikipedia.org/wiki/%D0%9C%D3%99%D0%B6%D1%96%D0%BB%D1%96%D1%81

ұсынды. Себебі, жер комиссиясында қазақ депутаттарына бірде бір орын 

бөлінбеген еді. Сондай-ақ, нәтижесінде мұсылман фракциясы жерге байланысты 

төмендегідей тұжырымдаманы қабылдады: «Өз күшімен егін егушілердің және 

мал бағушылардың жері арттырылсын. Халықтан кабинетке, монастырға және 

т.б. деп жерлер алынғанда тура бағасы берілсін. Қызметі үшін сыйға берілген 

жерлер халыққа кері қайтарылсын. Жерді пайдалану әр уәлияттың өзіне берілсін. 

Қоныс аудару тоқтатылсын».  

Сонымен Ресейдің І Мемлекеттік Думасы небары 73-ақ күн жұмыс істеді. 

Думаның аз уақыт жұмыс істегеніне қарамастан мұсылман депутаттары Ресей 

парламентіне мұсылман халықтарының жағдайы жайлы шындықты жеткізуге 

мүмкін болғанның бәрін істеді. Осылайша қазақ депуттарының Мемлекеттік 

Дума арқылы шешеміз деген үлкен үміттері жүзеге асырылмай қалды.  

1907 жылғы ІІ Мемлекеттік Думасының құрамына бұл жолы Қазақстаннан 

14 депутат, олардың 6-ы қазақ ұлтының өкілдері болды. Олар: Шәймерден 

Қосшығұлұлы – Ақмола облысынан; Ахмет Бірімжанов – Торғай облысынан; 

Темірғали Нүрекенов – Семей облысынан; Тілеулі Алдабергенұлы – Сырдария 

облысынан; Мұхамеджан Тынышбаев – Жетісу облысынан; Бақытжан Қаратаев 

– Орал облысынан; Бақтыгерей Құлманов – Астрахан губерниясынан. Алайда 

бұл Думаның да қызметі ұзаққа созылмады, небары 104 күн ғана жұмыс істеді. 

Осы аз уақыттың өзінде қазақ депутаттары бірқатар шаруаларды атқаруда 

белсенділік танытты. Мәселен, Б.Қаратаев ІІ Мемлекеттік Думада Ресейден 

шаруаларды Қазақстанға қоныс аудару саясатының қазақтар үшін оң іс еместігін 

айтып, арнайы баяндамасында былай келтіреді: «Сіздер мынадай сұмдық 

жағдайды түсінуге тиіссіздер! Бүгінгі таңда қоныс аударушы орыс шаруаларына 

жер телімдерін беру үшін қазақтарды өздерінің ежелгі ата қоныс жерлерінен ғана 

емес, жеке меншік баспаналарынан да қуып шығарып жатыр». ІІ Думаның қазақ 

депутаттары 1907 жылғы наурызда өздерінің жасаған мәлімдемесінде былай деп 

жазды: «Көшпелілердің бірден-бір күнкөріс көзі – мал шаруашылығы. Ал 

олардың Азияның шетсіз-шексіз кең даласында бір жерден екінші жерге үздіксіз 

көшіп-қонып жүруі әлдебір жанға жайлы, қызығы мол бос серуен құру емес, 

табиғаттың қиындықтарын жеңе отырып, өмір сүру болып табылады». 

Міне, Ресейдің І және ІІ Думасына сайланған қазақ депутаттары алдымен 

өз ұлтының дербес саяси күш ретінде көріне алатындығын, өз құқын қорғай 

алатын ұлт екендігін дәлелдеуінің өзі үлкен жетістік болатын. Тіпті Думаға 

қатысудың өзі тарихымызда аса маңызды рөл атқарды. 

Бірінші дүниежүзілік соғыс 1914 жылғы 19 шілдеде (1 тамызда) 

басталды.Оған 38 мемлекет тартылды. Соғысқа қатысушы басты елдер 

(одақтар): Үштік одақ (Германия, Австрия-Венгрия, Италия).Антанта (Англия, 

Франция, Россия). 

Соғыс басқыншылық, агрессиялық, империалистік сипатта  болды. 

Соғыстың себептері: Империализмнің барлық қайшылықтарының күрт 

шиеленісуі. Капиталистік өндіріс тәсілінің әркелкі және секірмелі 

болуы.Империалистік державалардың бөлініп қойған дүние жүзінің 

шекараларын қайтадан бөлуге тырысуы. 

Бірінші дүниежүзілік соғысқа Россия дайындықсыз, әскери - өнеркәсіптік 

әлеуеті (потенциал) төмен, көлігі нашар дамыған жағдайда кірісті, армия әскери-

техникалық жағынан нашар қамтамасыз етілген еді. Бұл соғыс (империалистік) 

барлық халықтарға, соның ішінде Қазақстанға да аса ауыр зардаптарын тигізді. 

Қазақстан майданды шикізатпен қамтамасыз ететін ірі өңірлердің біріне 

айналды. Соғыс қажетіне жергілікті халықтан алынатын салық 3-4 есе көбейді. 

Россияның дүниежүзілік империалистік соғысқа кірісуі Қазақстанды тонауды 

күшейтті. Соғыс қажетіне деп өлке еңбекшілеріне 10-ға жуық салығы енгізілді: 

1. 40899244 пұт мақта  

2. 38 мың шаршы аршын киіз  

3. 3 млн. пұт мақта майы  

4. 229 мың пұт сабын  

5. 300 мың пұт ет  

6. 473928 пұт балық  

7. 70 мың жылқы  

8. 12797 түйе алынды  

9. 14 мың киіз үй салынды 

Жетісудан 34 млн. сом мөлшерінде мал және мал өнімдері 1917 жылы 

шаңырақ салығы 100209 сом болды. Осының бәрі егістік жердің қысқаруына, ірі 

қара мал басының азаюына әкеп соқты. Осы жылдары (соғыс жылдары) 

жұмысшылардың жағдайы өте ауыр болды. Бір күндік орташа жалақы – 20 тиын. 

Жұмыс күнінің ұзақтығы – 12-14 сағат. Қымбатшылық артты: ұн-70%, қант-50%, 

сабын-200%-ға өсті. Кен өндіру, мұнай, көмір өндіру құлдырады. Өндірістегі 

мамандығы бар жұмысшылар үлесі күрт азайды. Елдің өнеркәсібіндегі жалпы 

күйзеліс пен ауыл шаруашылығының құлдырап күйзелуі Қазақстан 

экономикасын құлдыратты, өндіргіш күштердің даму деңгейі бірте-бірте кеми 

берді. 

Сонымен қатар Қазақстан жеріне Үштік Одақтың әскери тұтқындары 

орналастырылды. Олар, негізінен, Павлодар, Семей, Ақмола қаларына 

орналастырылды. Мысалы, Омбыда- 20000 әскери тұтқын, Ақмолада 8612 

тұтқын, ал Түркістан өлкесінде 200 мың-ға жуық әскери тұтқын болған. Соғыс 

жылдары Австрия-Венгрия, Германия тұтқындарының қазақ жеріне әкелінуі 

өлкенің қоғамдық – саяси жағдайына әсер етті. 

Қазақ өлкесінде ерлердің майданға шақырылуы шаруашылық жағдайы 

дағдарысқа үшыратты. Мысалы, Семей, Ақмола облыстарында жұмысшылардың 

50%-ы, Орынборда 40%-ы, Жетісуда-үштен бірі шақырылды. Сондықтан патша 

үкіметі әскери тұтқындарды жұмысқа пайдалана бастады. Қазақстан жерінде 

болған әскери тұтқындардың жағдайы қиын болды. 1915 жылы Риддерде ауыр 

тұрмыстық жағдайға байланысты әскери тұтқындардың ереуілі болды. Соғыс 

жылдарында әскери тұтқындарға арналған Челябі мен Қостанай аралығында 

орналасқан Троицк лагері «Өлілер лагері» деп атанды. Сөйтіп, соғыс елдегі 

жалпы ұлттық дағдарысты тереңдетіп, 1916 жылғы көтеріліске алып келді. 

1916 жылғы Қазақстандағы ұлт-азаттық көтеріліс қазақ халқының азаттық 

қозғалысы жылнамасының жарқын беттерінің бірі. Ол әлемдік империалистік 

соғыстың шиеленіскен уақытында, Ресейде шаруалар мен жұмысшылар 

қозғалысының белең алған кезінде өтті. 

1914 жылы патшалық Ресей дүниежүзілік соғысқа тартылды. Бұл бірінші 

дүниежүзілік империалистік    соғыс барлық халықтарға,  соның ішінде  

Қазақстанға   да   аса    ауыр зардаптарын тигізді. Соғыс қажетіне Қазақстаннан 

орасан көп жылқы, ауыл шаруашылық өнімдері  жөнелтілді. Жергілікті   

халықтан   алынатын   салық   3-4 есе көбейді. Қалалар мен ауылдардағы еңбекші 

бұқараның жағдайы күрт төмендеді. Ресейден шаруаларды жаппай қоныс аудару 

саясаты, қазақ шаруашылығының құлдырауы, азаматтық құқықтың шектелуі 

Қазақстанда ұлттық қатынастың шиеленісуіне алып келді. 

19-43 жас аралығындағы барлық бұратана ер адамдарды майдандағы тыл   

жұмысына алу мен әскер үшін қорғаныс құрылыстарын салу жұмыстарына 

шақыру жөніндегі патшаның 1916 жылғы 25 маусымдағы жарлығы халықтың 

шыдамын тауысып, оларды отарлау езгісі мен орта  ғасырлық   қанауға   қарсы   

көтерілуіне себеп болды. Бұл жарлық қазақ даласын ауыр жағдайға душар етті. 

Әскерге шақыру шөп дайындау, егін ору, малды қоңдандыру уақытымен тұспа-

тұс келді. Еңбекке жарамды ер адамдарды әскерге алу, шұрайлы жерлерді орыс 

қоныс аударушыларына тартып алып беру тоқырап тұрған қазақ шаруашылығын 

одан әрі күйзелте түсті. Тыл жұмысына алу қазақ және Орта Азияның басқа 

халықтарының Ресей отаршылдығына қарсы қуатты қозғалысының басталуына 

түрткі болды.Қазақстандағы бұл қозғалыс көпшілік аудандарда ұлт-азаттық 

сипатта болып, патша өкіметіне,  отаршылдыққа, империалистік соғысқа және 

жергілікті жерлерде патша өкіметінің сүйеніш болып  отырған  феодал байларға 

қарсы бағытталды.  

Бұл қозғалысты еңбекші халыктың өкілдері басқарды. Торғай даласында 

қазақ жасақтарын Әліби  Жангелдин  мен  Амангелді Иманов, Орал облысы мен 

Бөкей ордасында Сейтқали Мендешев, Абдрахман  Әйтиев,   Маңғыстауда - 

Жалау   Мынбаев,  Ақтөбе даласында - Әділбек Майкөтов, Жетісуде - Тоқаш 

Бокин, Бекболат Әшекеев, Ұзақ Саурықов, Тұрар Рысқұлов т.б. басқарды.  

Қозғалыс стихиялы түрде басталып 1916 жылғы шілденің аяғы мен тамыз 

айының басында барлық Қазақстанды қамтыған көтеріліске ұласты. Оны басу 

үшін патша өкіметі  жазалаушы экспедициялар жіберді. Көтерілісшілер патша 

әскерлеріне қарсы кескілескен ұрыстар жүргізді. Осы шайқастарды жүздеген 

қазақ жігіттері өздерінің батыр бабаларының ерлік  дәстүрін жалғастырып, 

есімдерін өшпес даңққа бөледі. Торғай  өңірінде Кенесарының  

қолбасшыларының  бірі Иман батырдың немересі Амангелді, оның жауынгер 

серігі Кейкі батырдың аттары аңызға айналды. Үлкен  қолбасшылық   

дарынымен   бүкіл қазақ халқына танымал болған Амангелді бастаған 

Торғайдағы көтеріліс 1917 жылғы ақпан революциясына дейін жалғасты. 

25 маусымдағы жарлық бойынша Қазақстан мен Орта Азиядан алынатын 

400 мыңдай адам болса, соның 240 мыңы қазақтар. Сол жарлықтан кейін барлық 

жерлерде тізім жасала бастады. Бұл тізімнің кейбіреулері үлкен қарсылыққа тап 

болса, кейбір болыстықтарда осы тізімді жасауға қолдау көрсетушілер де болған. 

Ал, қара жұмысқа алынғандардың өздері кетер кездерінде талаптарын айтқан. 

Бұл талаптың бірі, қара жұмысқа баратындар 1916 жылы 27 шілдеде Түркістан 

өлкесіндегі Черняев уезінде үлкен жиылыс өткізіп, осы жиылыста 25 талап 

қойған екен. Ол талапта: «Біріншіден, бізді барған кезде қыстық киіммен 

қамтамасыз етсін. Екіншіден, сол жерді білетін жолсерік тағайындалып берсін. 

Үшіншіден, барған жұмыскерлерді жан-жаққа шашыратпай, бір топ қылып 

орналастырып, тиісті жағдайдың бәрін жасасын. Төртіншіден, біз барған 

жерімізде мұсылман халқы болғандықтан, өзіміздің дінімізді, ділімізді ұстаймыз, 

соған байланысты бір діннің ісін білетін имамдар тағайындалып, сол жерге 

жіберілсін. Ең бастысы, бесіншіден орыс тілінде жақсы білетін, бізді түсінетін 

адамды жұмысқа бірге жіберіп, біздің қасымызда жүріп бағыт-бағдар беріп, 

біздің жағдайымызды патша үкіметіне жеткізіп тұрса», – деп өздерінің 

талаптарын қояды. Бұл талаптың ішінде, тағы да айта кететіні, жұмысшылар 

барып, ол жерге орналасқаннан кейін, отбасымызбен хабарласуымыз керек 

дейді. Осы жағдайда оларға барлық мүмкіншіліктер жасалып, пошта ақылы емес, 

тегін болса деген талаптарын айтады. Әрине, бұл талаптардың бірі орындалды 

да, екіншісі көп жағдайларда орындала қойған жоқ. Біздің ұлт зиялыларымыз да 

екіге бөлінді. Бірі қантөгіске қарсы шығып, бостан-босқа қырылып қалмауды 

ойлады. Бұл Әлихан Бөкейханов пен Ахмет Байтұрсыновтардың көзқарасы. 

Екіншісі, кейіннен мемлекеттік құрылымда жұмыс істеген Сейітқали Меңдешев, 

Тұрар Рысқұлов сияқты азаматтар (ол кезде жас болатын) керісінше көтеріліске 

шығып, патшаға қарсы тұру керек деген пікір ұстанды. 

Ә. Бөкейханов бастаған топ, 1916 жылы 7 тамызда Орынборда үлкен 

жиналыс өткізген. Осы жиналыста Торғай, Орал, Ақмола, Жетісу облыстарының 

жұмысшыларынан өкілдер сайлап алып, сол жерде патша үкіметіне өздерінің 

басты-басты талаптарын қояды. Бұндағы ең үлкен басты талап – барған 

қазақтарды отыз-отызға бөліп, артель құрып, сол арқылы тізімге алып, не бір 

мекемеге тіркеп, ақы берсе деген болатын.  Яғни, істеген қара жұмыстарына ақы 

төленсе дегенді меңзеді. Одан барғаннан кейін қазақтарға діни мейрамдар мен 

өздерінің өткізетін іс-шараларына тыйым салынбаса деген талап қояды. Келесі 

бір талабы жұмысшыларға лайықтап киім беру, әсіресе қыста суық түсуіне 

байланысты киіммен қамтамасыз етуін міндеттеді. Міне, осындай өздерінің 

басты талаптарын жоғары жаққа жібереді. Біздің қазақтар ол жаққа барғаннан 

кейін көбі ағаш шеберлері болған, ұсталар болған. Олар көпірлер, жолдар және 

барактар салумен айналысты. Ең басты, негізгі істеген жұмыстары – окоп қазу 

болды. Алғашқы күннің өзінде 7 қыркүйекте мың адам Минскінің түбінде жол 

қатынасын салуға жіберілген. Сол сияқты көп мәліметтер бар. Бірақ, тылға жібе-

рілгендердің мәліметі толық емес. Қолда бар мәліметтерге сүйенсек, 1916 

жылдың қазан-қараша айларында Батыс өңірде Солтүстік майданға – 18 мың 

қазақ, Батыс майданға да – 18 мың қазақ, ал, Оңтүстік-Батыс майданға – 9 мың 

қазақты жіберген екен. Олардың әрқайсысын топ-топқа, яғни, партияға бөліп (ол 

жерде топты партия деп атаған), орналастырған екен. Мұнда, әрине, 

қиыншылықтар болды. Себебі, бұрын жол жүріп көрмеген жұмысшылар жолдың 

жүру азабына тап болды, онда жұқпалы аурулар тарады. Көбінің кетіп бара 

жатқан жолда қаза табуына байланысты, жолдың жиегіне жерленулеріне тура 

келді. Тізім жасалғанда көптеген әділетсіздіктерге жол берілді. Мысалы, жарлық 

бойынша 19 бен 43 жас арасы деп көрсетілгенмен, 16 мен 50 жас арасындағы ер 

адамдар қара жұмысқа алынып жатты. Тіпті, аурушаң, керең, мылқау, бір жақ 

көзі көрмейтін, жұмысқа жарамсыз адамдардың майданға алынуы қиыншылық 

тудырды. Осы туралы Әлихан Бөкейханов баяндама жасаған болатын. 

Жұмысшылар ол жақта үш түрлі жерде орналасты. Біріншісі, белуардан қазған 

топырақтың үстін тепелеп жапқан үйде 100-200-ге жуық адам тұрды. Екіншісі, 

бұл арнайы салынған барактар, үшіншісі, палаткалар. Осы палаткаларда 

тұрғандардың арасында киімдерінің кептірілмеуінен суық тиіп ауыруы, өкпе 

қабынуы, жұқпалы ауруларға шалдығуы жиі кездесті. Бастапқы кезде ақы 

төленгенімен, кейіннен соғыстың үдеп кетуіне байланысты ақылары да берілмей, 

үйлерінен әкелген тамақтары да бітіп, киімдерінің тозуына байланысты 

жағдайларының ауырлап кету фактілері де кездесті. Әлихан Бөкейханов, 

Мырзағазы Есболов бастаған көптеген зиялылар 1916 жылы, 23 желтоқсанынан 

1917 жылдың 12 қаңтары аралығында бүкіл Батыс өңірі, Минскінің түбіндегі 9 

корпустағы қазақтардың топтарын аралаған екен. Жағдайларының қандай 

болғанын көзімен көріп, Мәскеуге барып, сол жерде үлкен баяндама жасаған. 

Қазақ жұмысшыларының жағдайларын жеңілдетуді, демалысқа жібертуді, 

ақысын төлеуді,  майдангерлердің барлығына бірдей қылып жағдайларын жасап 

беруін өтінген. Кейіннен осы ұсыныс «Қазақ» газетінде 1917 жылдың 20 

қаңтарында «Жұмысшылар жайында» деген тақырыпта жарияланған. 

Көтерілістің негізгі факторы, негізгі себебі - жер мәселесі. Одан кейін, 

әлеуметтік-экономикалық езгі. 25 маусым күнгі жарлық соңғы тамшы ретінде, 

халықтың бұрқ етіп шығуына әсер еткен болатын. Өйткені, жерін алды, малын 

алды. Енді, жанын аламыз дегенде, халық көтеріліске шыққан болатын. 

Көтерілістің тағы бір себебі, орыс отаршылдық әкімшілігі. Өйткені, ол да 

бұратана халыққа менсінбей қарап, екінші сорт ретінде бағалады. Одан кейін, 

жергілікті халықпен келімсек орыс шаруаларының арасындағы қарым-қатынас. 

Ол да үлкен шиеленіскен мәселе болатын. Кезінде үйі жоқ, күйі жоқ жер сызған 

шаруалар осында келіп бірден байып шыға келді. Мұның бәрі көтерілістің 

негізін қалады. Ал, көтеріліс «маусым жарлығынан» кейін шықты. Жетісуда таза 

орыс уезін құру туралы жоба жасалған. 

Кеңестік кезеңде 1916 жылғы көтеріліске байланысты зерттеулерде айтыс-

тартыс оның әлеуметтік-таптық сипатына байланысты жүрді. 1926 жылы 

көтерілістің он жылдығына байланысты Т.Рысқұлов «Восстание туземцев 

Туркестана 1916 году» атты мақаласын жариялап, большевизм идеологтарының 

аяғын басқандай қарсылық тудырды. Оларға ұнамағаны Т.Рысқұловтың Орта 

Азия халықтарының 1916 жылғы 25 маусым жарлығына байланысты кенеттен 

және жаппай көтерілуін «бұратаналардың көтерілісі» ретінде бағалауы, яғни 

көтерілістің жаппай ұлттық сипат алғандығына басымдылық беруі еді. 

Т.Рысқұлов аталған еңбегінде 1916 жылғы патша жарлығына байланысты 

жергілікті халықтардан соғыс қажеттілігіне жұмысшылардың алынуын 

көтерілістің шығуына түрткі болған оқиға ретінде қарастырып, ал көтерілістің 

негізгі себебі «патшалықтың Түркістанды 50 жыл бойы тоқтаусыз отарлық 

қанауға алуы болды» деп көрсетті. Түркістан Ресей үшін «айтарлықтай кең қанау 

объектіне, өз өнімдерін өткізетін базарға және шикізат көзіне, сондай-ақ еркін 

үлестіріп, иемденуге болатын мол жері бар өлкеге айналды», - деп жазды.   

1916 жылғы көтеріліс қазақ халқының мемлекеттік дербестігі мен 

территориялық тұтастығы үшін жүргізіп келе жатқан ұлт-азаттық қозғалысының 

табиғи жалғасы, кезекті көрінісі, жалпыұлттық ауқымда көрінген тарихи 

қозғалыс болды және ол отаршылдық езгіге қарсы бағытталды. Сол себептен де, 

бүкіл Қазақстан аумағын қамтып, ұлттық мемлекетті сақтау үшін талпынған ең 

ірі көтеріліс ретінде төл тарихымызда сақталды. 

Ресейдегі патша билігіне қарсы екінші көтеріліс ретіндегі 1917 жылы 24  

ақпанда Петроградта болған буржуазиялық-демократиялық революция жеңіске 

жетті. Патша өкіметі құлатылып, министрлер мен көрнекті шенеуніктері 

тұтқынға алынды. Ресей империясының барлық саяси жүйесіне тән дағдарыстың 

салдары болып табылатын 1917 жылғы Ақпан революциясы Ресей 

халықтарының, оның алдыңғы қатарлы күштерінің патша билігіне, 

крепостниктік құрылысқа және отарлық езгіге қарсы көп жылдық күресінің 

жеңісімен аяқталды.  

Патшалық билікті құлатқан Ақпан революциясын қазақ қоғамы қуанышпен 

қарсы алды. “Қазақ” газеті 9 наурыздағы санында: "…Киіз туырлықты қазақтың 

оң жағынан ай, сол жағынан күн туды, жақсылық, қуаныш тек қана орыстікі 

емес, отаны Руссия болған жұрттың бәріне тегіс жақсылық, бәріне тегіс қуаныш" 

- деп жар салды. Ақпан революциясы қалың бұқараның саяси құқықтарын 

кеңінен пайдалануына мүмкіндік жасады, олардың саяси күреске ашық 

араласуын қамтамасыз етті. Елдегі қоғамдық өмірде саяси партиялардың ролі 

орасан өсті. Революция патшалық цензураны жойды. Жұртшылық сөз және 

жиналыс бостандығын кеңінен пайдаланды. Ақпан төңкерісінің қазақтар үшін 

қаншалықты маңызды болғанын А.Байтұрсынов: “Алғашқы революцияны 

қазақтар тура түсініп, қуанышпен қарсы алса, ол, біріншіден, бұл революцияның 

оларды патша өкіметінің қанауы мен зорлығынан құтқаруында және, екіншіден, 

оларды өзімізді басқарсақ деген ескі үмітінің нығая түскенінде еді”, - деп 

түсіндіреді. 

Патша өкіметі құлатылғаннан кейін бүкіл Ресейдегі  сияқты Қазақстанда да 

қос өкімет орнады. Бұрынғы патша чиновниктері, эсерлер, меньшевиктер және 

буржуазиялық ұлтшылдар басқарған буржуазиялық Уақытша өкіметтің 

органдары мен бірге халықтық өкіметтің жаңа органдары жұмысшы, шаруа  

және солдат депутаттарының Кеңестері құрылды. Патша өкіметін 

құлату Ресей мен оның ұлттық шет аймақтарындағы саяси күштердің 

орналасуын түбірімен өзгертті. Ақпан революциясының нәтижесінде қосөкімет 

қалыптасты, бір жағында буржуазия мен буржуазияланған помещиктердің 

Уақытша үкіметі пайда болса, екінші жағында жұмысшы және солдат 

депутаттарының мүддесін көздейтін Кеңестер құрылды.  

Ақпан революциясы қалың бұқараның саяси құқықтарын кеңінен 

пайдалануына мүмкіндік жасады, олардың саяси күреске ашық араласуын 

қамтамасыз етті. Елдегі қоғамдық өмірде саяси партиялардың ролі орасан өсті. 

Қазақ халқының Ақпан төңкерісін зор қуанышпен қарсы алуының мәні де 

осында болатын. Ақпан төңкерісінің қазақтар үшін қаншалықты маңызды 

болғанын А.Байтұрсынов: “Алғашқы революцияны қазақтар тура түсініп, 

қуанышпен қарсы алса, ол, біріншіден, бұл революцияның оларды патша 

өкіметінің қанауы мен зорлығынан құтқаруында және, екіншіден, оларды 

өзімізді басқарсақ деген ескі үмітінің нығая түскенінде еді”, - деп түсіндіреді. 

Ақпан революциясының жеңісінен кейін Қазақстанда қоғамдық-саяси 

өмірдің біршама жандануында Ресейдің саяси партиялары, әсіресе, олардың 

жергілікті ұйымдары мен топтары өз әсерін тигізді.  

1917 жылғы Ақпан революциясынан кейін Қазақстанның қоғамдық-саяси 

өмірінде белсенділіктің айтарлықтай арта түсуіне облыстық, уездік қазақ 

комитеттері үлкен әсер етті.  Мысалы, 1917 жылдың 10 наурызында - Оралда 

(төрағасы - Әлібеков); 11-наурызында - Семейде  (төрағасы - Р.Мәрсеков);  

Омбыда  (төрағасы - Е.Итбаев);  наурыздың аяғында -  Верныйда (төрағасы - 

И.Жайнақов) құрылған және т.б. облыстың қазақ комитеттері "Қазақ" газетінің 

көмегімен бірден-ақ қазақтардың облыстық съездерін дайындауға кірісті. Олар 

съездерге дайындалу барысында облыстық қоғамдық және басқа комитеттермен 

де,   Уақытша   үкіметтің   органдарымен де ынтымақтастық   жасады.  Мысалы, 

Ә.Бөкейханов  - Торғай облысы   бойынша, М.Тынышбаев  Жетісу облысы    

бойынша (эсер А.Шкапскиймен бірге) Уақытша үкіметтің комиссарлары болды. 

Ал, А.Байтұрсынов, М.Шоқаев,  М.Дулатов,  Ж.Досмұхамедов,  Х.Ғаббасов,  

Ж.Ақпаев,  А.Бірімжанов,  Ә.Кенесарин, Р.Мәрсеков, тағы басқа қазақ 

зиялыларының өкілдері Уақытша үкіметтің жергілікті органдарында жұмыс 

істеді. Осындай байырғы қазақ халқының, әсіресе, ұлт зиялыларының саяси 

белсенділігі өскен жағдайда 1917 жылдың көктемінде: Торғай (Орынбор қаласы, 

2-8 сәуір, 300-ден астам делегат, төрағасы - А.Байтұрсынов), Жетісу (Верный 

қаласы, 12-13 сәуір, 81 делегат, төрағасы - И.Жайнақов), Орал (Орал қаласы, 19-

https://kk.wikipedia.org/wiki/%D0%A0%D0%B5%D1%81%D0%B5%D0%B9
https://kk.wikipedia.org/wiki/%D0%A0%D0%B5%D0%B2%D0%BE%D0%BB%D1%8E%D1%86%D0%B8%D1%8F

22 сәуір, 800-ден астам делегат, төрағасы - Ж.Досмұхамедов), Ақмола (Омбы 

қаласы, 25 сәуір-5 мамыр, 150-ге жуық делегат, төрағасы - А.Тұрлыбаев) қазақ 

облыстық съездері өткізілді. Бұл съездер ұлт азаттығын, жер мәселесін, діни, 

мәдени, қоғамдық-саяси, әлеуметтік-экономикалық және басқа да 

проблемаларды шешу жолындағы күрестегі қазақ қоғамының қалың топтарының 

стратегиялық міндеттерін белгілеуге ұмтылуымен қатар, олардың осы 

мақсаттарға жетудегі тактикалық бағыттарын жасау жолында өздерінің 

одақтастары мен қарсыластарын да ашық көрсетуге тырысты. Облыстық 

съездердің ішінде Торғай съезі көлемі мен қабылданған шешімдері бойынша 

айрықша ерекшеленді. Съезд жұмыстарына Ә.Бөкейханов, А.Байтұрсынов, 

М.Дулатов, А.Қалменов, М.Шоқаев, М.Жұмабаев және басқа да сол кезеңдегі 

жас қазақ ойшылдары шешуші ықпал жасады. Соның арқасында съезд 

шешімдерінде "Алаш" қозғалысының бағдарламалық талаптары өз көрінісін 

тапты. 

1917 жылы  21- 26  шілдеде  Орынборда  болған   "Бүкіл қазақтық"   съезде   

"Алаш" партиясы қалыптасып, басшы органдарын сайлады. Оған Әлихан   

Бөкейханов,   Ахмет   Байтұрсынов, Міржақып Дулатов,  Елдос  Омаров, 

Мұстафа Шоқаев, Мұхамеджан Тынышбаев, Халел    Досмұхамедов,   Жанша 

Досмұхамедов, Халел Ғаббасов, т.б. кірді. 

Бақылау сұрақтары: 

1. Ішкі Ресейден орыс және басқа еуропалық тұрғындарды қазақ 

жеріне қоныстандыру, қоныстандыру мекемелері жүйесінің құрылуы, қоныс 

аудара келгендерге жасалған қолдау. 

2. ХХ ғасыр басындағы Қазақстандағы экспедициялық зерттеу 

жұмыстарының жүргізілуі. 

3. Ресей империясының түрік-мұсылман халықтарының интеллектуалды 

элиталарының өзара ықпалдасуы. 

4. Ұлттық саяси топ өкілдерінің Уақытша үкімет органдары құрамындағы 

қызметі. 

1.3. Азаматтық-саяси қайшылықтар 
1.Қазан төңкерісі және Қазақстанның саяси өмірі. 

2.Желтоқсандағы  жалпы қазақ съезі. Ә.Бөкейхановтың  төрағалығымен 

Алашорда (Халық кеңесі) үкіметінің құрылуы.  

3.Қоқан қаласында Түркістан автономиясы (Қоқан Автономиясы) 

үкіметінің құрылуы 

4.Қырғыз (Қазақ) АКСР-ның құрылуы – ұлттық мемлекет құру идеясын  

таптық негіздегі мемлекет құру идеясымен ауыстыру.  

 

Уақытша үкіметтің  халық күткен аграрлық мәселені шеше алмауы, езілген 

халықтарға өзін-өзі билеуі немесе автономия алу мәселесін күн тәртібіне қоюға 

тырыспауы, жұмысшыларға 8 сағаттық жұмыс күнін енгізу сияқты көкейкесті 

мәселелерді шешпеуі халық наразылығын одан әрі күшейтті. 1917 ж. жазының 

соңы мен күзінің бас кезінде бүкіл Ресейдің жер-жерінде бұқараның Уақытша 

үкіметке деген қарсылығы өсе түсті. Бұл Кеңестердегі большевиктердің 

ықпалының артуына жағдай жасады. Ал Корнилов бүлігінің талқандалуы 

большевиктер беделін біржола көтерді. Осындай жағдайда большевиктер 

партиясы 1917 жылғы шілде оқиғасынан кейін алынып тасталған “Барлық билік 

Кеңестерге берілсін”  деген ұранды қайта көтерді. Енді бұл ұран қарулы 

көтеріліске, Уақытша үкіметті құлатуға, пролетариат диктатурасын орнатуға 

бағытталды. 1917 ж. 24 қазанда (6 қарашада) Петроградта қарулы көтеріліс 

басталды. Келесі күні көтерілісшілер қаланың ең маңызды объектілерін басып 

алды. 1917 ж. 25 қазанда (7 қарашада) Әскери-революциялық комитет Уақытша 

үкіметтің билігінің жойылғандығын жариялады. Осылайша Қазан төңкерісі 

жеңіске жетті. Қазан қарулы көтерілісінің Петроградта жеңіске жетуі, сондай-ақ 

Қазақстанмен іргелес Ташкент, Омбы, Орынбор, Астрахань тәрізді ірі қалаларда 

Кеңес өкіметінің орнауы Қазақстанда да биліктің  Кеңестердің қолына өтуіне 

ықпал етті. Алайда Қазақстанда Кеңес өкіметін орнату төрт айға, 1917 ж. 

соңынан 1918 ж. наурызына дейін созылды. Бұл процесс аймақтың әлеуметтік–

экономикалық және мәдени баяу дамуымен, ұлтаралық қатынастардың 

күрделілігімен, жұмысшылар мен большевиктік ұйымдардың аздығымен 

шиеленісе түсті. Кеңес өкіметінің Қазақстанда орнауына Ленин бастаған 

большевиктердің халыққа бейбітшілік, жұмысшыларға зауыт пен фабрика, 

шаруаларға жер, ұлттар мен ұлыстарға теңдік пен бостандық  беру жөніндегі 

уәдесі өз септігін тигізді. Кеңес үкіметін орнатуға Орал, Жетісу, Сібір, Орынбор 

казак әскерлері мен құлаған Уақытша үкіметтің жақтастарының табанды 

қарсылық көрсетуі жағдайды одан әрі шиеленістіре түсті. 

Қазан төңкерісінің жеңісінен кейін ұлттық, ең алдымен ұлттық-мемлекеттік 

құрылыс мәселелері өткір сипат алып, талқылана бастады. Кеңес өкіметінің 

ұлттық саясатының негізгі принциптері маңызды екі құжатта - 1917 ж. 2 

қарашада қабылданған “Ресей халықтары құқықтарының Декларациясында” 

және 1917 ж. 20 қарашада жарияланған Кеңес өкіметінің “Барлық Ресей және 

Шығыс мұсылман еңбекшілеріне” үндеуінде көрініс тапты. 1918 ж. қаңтарда 

кеңестердің Бүкілресейлік 3-съезінде В.И.Лениннің дайындаған “Еңбекшілер 

мен қаналған халықтардың құқықтары Декларациясы” қабылданды. Бұл құжатта 

Коммунистік партияның кеңес республикасының мемлекеттік құрылымы 

түріндегі кеңестік федерацияны ымырасыз жақтайтыны айқын көрсетілді. 

Декларацияда “Кеңестік Ресей Республикасы еркін ұлттар одағының негізіндегі 

кеңестік ұлттық республикалардың федерациясы түрінде құрылады” делінген. 

Кеңес өкіметі орнауының екі түрлі жолы болды: 

1. Өнеркәсіп орталықтары мен темір  жолға жақын, жұмысшылар басым 

оңтүстік және солтүстік аймақтарда бейбіт жолмен. 

2. Сібір, Орал, Жетісу қазақтары мен офицерлер, кулактар біріккен 

контрреволюциялық күштер басым аудандарда қарулы күрес жолымен 

1917 ж. соңы мен 1918 ж. наурызы аралығында Кеңес өкіметі Қазақстанда 

негізінен қалалар мен басқа да ірі халық тығыз орналасқан жерлерде орнады. 

Кеңес өкіметін орнатумен бірге өлкенің шаруашылығы мен мәдениетін қайта 

құру шаралары қатар жүргізілді. Өнеркәсіп орындарында, мәселен Спасск 

зауытында, Қарағанды шахтасында, Успен кенішінде, Ембі мұнай 

кәсіпорындарында бақылау қойылып, сондай-ақ банктер мемлекет меншігіне 

көшірілді. Кеңестердің 2- Бүкілресейлік съезінде қабылданған Жер туралы 

декрет бойынша алғашқы шаралар жүргізіле бастады. Қазан төңкерісінің 

алғашқы күндерінен бастап-ақ облыстық және уездік орталықтарда да 

жұмысшылар мен шаруалардың өкіметін нығайту ісі, ауылдық және селолық 

Кеңестерді құру ісімен бірге жүргізді. Кеңестердің жанынан еңбек, ағарту, 

денсаулық сақтау т.б. бөлімдері ашылды. Кеңес қызметкерлерін даярлайтын 

курстар жұмыс істей бастады. 

Алаш Орда (1917-1920) - Ақпан және Қазан төңкерістерінен соң 1917 жылы 

желтоқсанның 13-і күні құрылған қазақ-қырғыз Алаш автономиясының үкіметі. 

1917 ж. желтоқсанның 5-13-і күндері ОрынбордаII Жалпы қазақ-қырғыз 

құрылтайы өткізілді. Құрылтайдың күн тәртібіне 10 мәселе қойылды. Олардың 

ішіндегі ең негізгілері: қазақ-қырғыз автономиясын жариялау, милиция һәм Ұлт 

кеңесі (Үкімет) құру мәселелері болды.   

Құрылтай делегаттары Уақытша үкімет құлатылғаннан кейін қазақтардың 

өмір сүруінің өзін күрделендіріп жіберген анархия (тәртіпсіздік) жағдайында 

елді аман сақтау үшін, «уақытша Ұлт Кеңесі» түріндегі берік билік құру, оған 

«Алаш Орда» деген атау беру (төрағасы Әлихан Бөкейханов, Ұлт Кеңесі 

құрамына 25 адам кірді), сондай-ақ милиция жасақтау туралы қаулы қабылдады. 

Алаш астанасы - Семей (кейін Алаш-қала атауын алды) қаласы еді. Бұл туралы 

кейіннен Ә. Бөкейханов (1919 ж. ақпанның 11-і) былай деп мәлімдейді: «съездің 

бұл шешімі қазақтар мекендеген территорияда анархияны болдырмау, өлкеде 

большевизмнің дамуына (яғни қазақтар үшін жат-таптық жіктелу) жол бермеу 

мүдделерінен туындады…». Үкімет төрағалығына үш қайраткер - Бөкейханов, 

https://kk.wikipedia.org/wiki/%D0%90%D2%9B%D0%BF%D0%B0%D0%BD_%D1%82%D3%A9%D2%A3%D0%BA%D0%B5%D1%80%D1%96%D1%81%D1%96
https://kk.wikipedia.org/wiki/%D2%9A%D0%B0%D0%B7%D0%B0%D0%BD_%D1%82%D3%A9%D2%A3%D0%BA%D0%B5%D1%80%D1%96%D1%81%D1%96
https://kk.wikipedia.org/wiki/1917
https://kk.wikipedia.org/wiki/%D0%96%D0%B5%D0%BB%D1%82%D0%BE%D2%9B%D1%81%D0%B0%D0%BD%D0%BD%D1%8B%D2%A3_13
https://kk.wikipedia.org/wiki/1917
https://kk.wikipedia.org/wiki/%D0%96%D0%B5%D0%BB%D1%82%D0%BE%D2%9B%D1%81%D0%B0%D0%BD%D0%BD%D1%8B%D2%A3_5
https://kk.wikipedia.org/wiki/%D0%96%D0%B5%D0%BB%D1%82%D0%BE%D2%9B%D1%81%D0%B0%D0%BD%D0%BD%D1%8B%D2%A3_13
https://kk.wikipedia.org/wiki/%D0%9E%D1%80%D1%8B%D0%BD%D0%B1%D0%BE%D1%80
https://kk.wikipedia.org/wiki/%D0%9E%D1%80%D1%8B%D0%BD%D0%B1%D0%BE%D1%80
https://kk.wikipedia.org/wiki/%D0%A3%D0%B0%D2%9B%D1%8B%D1%82%D1%88%D0%B0_%D2%AF%D0%BA%D1%96%D0%BC%D0%B5%D1%82
https://kk.wikipedia.org/wiki/%D0%90%D0%BD%D0%B0%D1%80%D1%85%D0%B8%D1%8F
https://kk.wikipedia.org/wiki/%D3%98%D0%BB%D0%B8%D1%85%D0%B0%D0%BD_%D0%9D%D2%B1%D1%80%D0%BC%D2%B1%D1%85%D0%B0%D0%BC%D0%B5%D0%B4%D2%B1%D0%BB%D1%8B_%D0%91%D3%A9%D0%BA%D0%B5%D0%B9%D1%85%D0%B0%D0%BD
https://kk.wikipedia.org/wiki/%D0%A1%D0%B5%D0%BC%D0%B5%D0%B9
https://kk.wikipedia.org/wiki/1919
https://kk.wikipedia.org/wiki/%D0%90%D2%9B%D0%BF%D0%B0%D0%BD%D0%BD%D1%8B%D2%A3_11

Құлманов және Тұрлыбаев ұсынылды. Көп дауыс алған Бөкейханов төраға 

болып сайланды. 

Өздерінің қолға алған шараларын іске асыру жолында Алашорда үкіметіне 

Кеңестерге қарсы жақпен бірігуге тура келді. Өйткені Кеңес үкіметі кеңестік 

негіздегі автономияларды ғана қолдап, көтермелесе, ал ақтардың Алаш 

автономиясына көзқарасы басқаша болды. Соңғыларының қолдауына сүйене 

отырып, қазақ халқы, дәлірек айтқанда Ә.Бөкейханов бастаған зиялылар тобы 

белгілі бір деңгейде дербестікке жетуге болады деп санады.  

Алаш Орда жетекшілері атаман Дутовпен, СамарадағыҚұрылтай жиналысы 

мүшелері Комитетімен (Комуч), ОмбыдағыУақытша Сібір үкіметімен де 

байланыс жасады. Басталып кеткен азамат соғысы Алаш Орданың ұстанар 

бағытында айқындауды қажет етті. Сөйтіп, қазақ автономиясы өлкеде 

әлеуметтік-саяси негізі жоқ Кеңес үкіметіне қарсы күреске шығып, ақтарға 

қосылуға мәжбүр болды. 

Уақытша Сібір үкіметі бастан-ақ қазақтарға ұлы державалық пиғыл 

танытты. Олар Алаш қайраткерлерінің ел ішіндегі беделін өздерінің мақсаттарын 

жүзеге асыруға мәселен, қажет кездерде әскер күшін жасақтау, соғыстың бүкіл 

салмағын халық мойнына арту т.б. жағдайларға пайдалануды көздеді. Бұл үкімет 

Алашорданың белгілі бір үкімет органы ретінде дербес, белсенді әрекет 

жасауына келісе қоймады. Архив деректері, Сібір үкіметінің мүддесін жүзеге 

асырушы эмиссарларға Алашорданың батыл қарсылық білдіріп отырғанын 

көрсетеді. Мұның соңы қазақ автономиясының өзін ресми тану туралы 

мәлімдемесін, Сібір үкіметінің «нағыз сепаратизмнің белгісі» деп айыптауымен 

аяқталды. 

Алашорда сонымен бірге Кеңес үкіметімен байланыс жасауға тырысты. 

Халел және Жанша Досмұхамедовтер Ленин, Сталинмен, сондай-ақ Халел 

Ғаббасов ұлт ісі жөніндегі халық комиссары Сталинмен келіссөз жүргізді. 

Мұның нәтижесі - автономияның мәдени мұқтажына орталықтың көмегі, 

бүкілқазақтық құрылтайды шақыру, өлкеде азаматтық бітімге келу туралы 

уәделер болды. Алаш қайраткерлеріне Бүкілресейлік Орталық Атқару 

комитетінің 1919 жылғы 4 сәуірдегі және 1920 жылғы 15 сәуірдегі шешімімен 

амнистия жарияланса да, Кеңес үкіметі күшіне мінгеннен кейін, олардың өткенін 

ешуақытта ұмыта да, кешіре де алған жоқ. Түрлі әдіспен бүркеленген қудалау 

ақыры, Алаш зиялыларын жаппай қырғынға ұшыратты.  

 Алашорда азамат соғысы жылдарында Кеңес құрылысына жау күштер 

жағында болды. Нәтижесінде азамат соғысында жеңіске жеткен Кеңес өкіметі 

Алаш партиясы мен Алашорда үкіметін таратты. Кеңес өкіметі Алаш пен 

Алашорданы Қазақстанның қоғамдық-саяси өмірінен аластауда алдау мен арбау 

әдісін де, қару жұмсап, күштеу жолын да қолданды. Кезінде (1919-1920 жж.) 

Кеңес өкіметі Алаш қозғалысына белсене қатысқандардың барлығына кешірім 

жасағанына қарамастан, олар түгелге дерлік сталиншіл әкімшіл-әміршіл жүйенің 

https://kk.wikipedia.org/w/index.php?title=%D0%94%D1%83%D1%82%D0%BE%D0%B2&action=edit&redlink=1
https://kk.wikipedia.org/wiki/%D0%A1%D0%B0%D0%BC%D0%B0%D1%80
https://kk.wikipedia.org/wiki/%D0%A1%D0%B0%D0%BC%D0%B0%D1%80
https://kk.wikipedia.org/wiki/%D0%9A%D0%BE%D0%BC%D1%83%D1%87
https://kk.wikipedia.org/wiki/%D0%9E%D0%BC%D0%B1%D1%8B
https://kk.wikipedia.org/wiki/%D0%9E%D0%BC%D0%B1%D1%8B
https://kk.wikipedia.org/wiki/%D0%A5%D0%B0%D0%BB%D0%B5%D0%BB_%D0%94%D0%BE%D1%81%D0%BC%D2%B1%D1%85%D0%B0%D0%BC%D0%B5%D0%B4%D0%BE%D0%B2
https://kk.wikipedia.org/wiki/%D0%96%D0%B0%D0%BD%D1%88%D0%B0_%D0%94%D0%BE%D1%81%D0%BC%D2%B1%D1%85%D0%B0%D0%BC%D0%B5%D0%B4%D0%BE%D0%B2
https://kk.wikipedia.org/wiki/%D0%9B%D0%B5%D0%BD%D0%B8%D0%BD
https://kk.wikipedia.org/wiki/%D0%A1%D1%82%D0%B0%D0%BB%D0%B8%D0%BD
https://kk.wikipedia.org/wiki/%D0%A5%D0%B0%D0%BB%D0%B5%D0%BB_%D2%92%D0%B0%D0%B1%D0%B1%D0%B0%D1%81%D0%BE%D0%B2
https://kk.wikipedia.org/wiki/%D0%A5%D0%B0%D0%BB%D0%B5%D0%BB_%D2%92%D0%B0%D0%B1%D0%B1%D0%B0%D1%81%D0%BE%D0%B2

құрбандарына айналды. Сол кезде Ресейде орын алған жағдайда қазақтардың 

жарияланған автономиясын жүзеге асыру мүмкін емес еді.    

Түркістан Автономиясы, Қоқан автономиясы - Түркістан өлкесі 

халықтарының өзін-өзі басқаруын қамтамасыз ету мақсатында 1917 жылы 28 

қарашада Ресей мемлекеті құрамында құрылған автономиялы мемлекет. Оның 

өмірге келуіне кеңестік биліктің Түркістан халықтарының өзін-өзі басқару 

құқығын мойындамауы түрткі болды. 1917 жылы Қазан төңкерісі жеңген соң, 22 

қараша күні Ташкентте өз жұмысын аяқтаған 3-Түркістан өлкелік кеңестер съезі 

өлкеде кеңес билігінің орнағанын, соған байланысты Түркістан Халық 

Комиссарлары Кеңесінің құрылғанын, өлкедегі биліктің ендігі уақытта соның 

қолына өтетіндігін мәлімдейді. 14 мүшесі бар бұл үкіметтің құрамында 

жергілікті мұсылман халықтарының бірде-бір өкілі жоқ еді. Бұл кеңестік 

биліктің отаршылдық сипатын танытқан оқиға болатын. Бұған жауап ретінде 

қүрамында Мұстафа Шоқай, Махмұд Бехбудий, т.б. бар "Түркістан өлкесі 

мұсылмандар кеңесі" 26 қараша күні Қоқан қаласында 4-Түркістан өлкелік 

төтенше мұсылмандар съезін шақырды. Үш күнге созылған съезд 28 қараша күні 

Түркістан өлкесін Түркістан автономиясы деп жариялап, Түркістан Құрылтайын 

шақырғанға дейін саяси биліктің Түркістан Уақытша Кеңесі мен Түркістан 

халық билігіне өтетіндігі жөнінде қаулы қабылдады. Түркістан Уақытша Кеңесі 

құрамына барлығы 54 адам енді, оның 32-сі Түркістаннан Бүкілресейлік 

Құрылтай жиналысына сайланған депутаттар еді. Бұлардың арасында негізгі 

тұрғындары қазақтардан тұратын Сырдария мен Жетісу облыстарынан 11 өкіл 

бар болатын. Кеңес құрамында, сондай-ақ мұсылмандар съезі сайлаған 

өкілдермен бірге, каланың өзін-өзі басқару ұйымдары съезінің 4 өкілі, түрлі 

өлкелік «еуропалық» ұйымдардың 13 өкілі бар болатын. Түркістан Уақытша 

Кеңесі 12 орыннан тұрған Түркістан автономиясының Уакытша үкіметін бекітті. 

Съезд Түркістан өлкесіндегі барлық халықтардың құқығын сыйлап, 

қорғайтындығын мәлімдеп, өлкенің барлық мұсылман, орыс, т.б. тұрғындарын 

Түркістан автономиясы төңірегіне топтасуға шақырды. 1917 жылы қарашада 

Түркістанда қос билік орнап, оның алғашқысы кеңестік негізде құрылып, ең 

алдымен ресейлік қоныс аударушылардың мүддесін көздеп, жағдайын нығайта 

түсуге қызмет ететіндігін білдірсе, соңғысы отарлық езгіге қарсы, діни және 

ұлттық негізде құрылып, жергілікті халықтардың өзін-өзі басқару құқығын 

баянды ету басты мақсаты екендігін жариялады. Түркістан Уақытша үкіметінің 

төрағасы және Ӏшкі істер министрі болып Мұхамеджан Тынышпаев, Ӏшкі істер 

министрінің орынбасары болып заңгер Ә.Оразаев бекітілді. Уақытша үкіметтің 

Сыртқы істер министрі қызметіне Мұстафа Шоқай тағайындалды. Көп ұзамай 

Түркістан автономиясы үкіметінің төрағасы Мұстафа Шоқай болды. Түркістан 

автономиясының құрылуын Түркістан өлкесінің жергілікті халықтары зор 

қуанышпен карсы алып, оған қолдаушьшық танытуға даяр екендіктерін білдірді. 

1918 жылы қаңтарда Түркістан қаласында өткен Сырдария қазақтарының съезі 

Сырдария облысы Алаш автономиясы жарияланғанға дейін Түркістан 

https://kk.wikipedia.org/w/index.php?title=%D0%A0%D0%B5%D1%81%D0%B5%D0%B9_%D0%BC%D0%B5%D0%BC%D0%BB%D0%B5%D0%BA%D0%B5%D1%82%D1%96&action=edit&redlink=1
https://kk.wikipedia.org/w/index.php?title=%D0%90%D0%B2%D1%82%D0%BE%D0%BD%D0%BE%D0%BC%D0%B8%D1%8F%D0%BB%D1%8B_%D0%BC%D0%B5%D0%BC%D0%BB%D0%B5%D0%BA%D0%B5%D1%82&action=edit&redlink=1
https://kk.wikipedia.org/wiki/%D2%9A%D0%B0%D0%B7%D0%B0%D0%BD_%D1%82%D3%A9%D2%A3%D0%BA%D0%B5%D1%80%D1%96%D1%81%D1%96
https://kk.wikipedia.org/wiki/%D0%A2%D0%B0%D1%88%D0%BA%D0%B5%D0%BD%D1%82
https://kk.wikipedia.org/w/index.php?title=%D0%A2%D2%AF%D1%80%D0%BA%D1%96%D1%81%D1%82%D0%B0%D0%BD_%D0%A5%D0%B0%D0%BB%D1%8B%D2%9B_%D0%9A%D0%BE%D0%BC%D0%B8%D1%81%D1%81%D0%B0%D1%80%D0%BB%D0%B0%D1%80%D1%8B_%D0%9A%D0%B5%D2%A3%D0%B5%D1%81%D1%96&action=edit&redlink=1
https://kk.wikipedia.org/w/index.php?title=%D0%A2%D2%AF%D1%80%D0%BA%D1%96%D1%81%D1%82%D0%B0%D0%BD_%D0%A5%D0%B0%D0%BB%D1%8B%D2%9B_%D0%9A%D0%BE%D0%BC%D0%B8%D1%81%D1%81%D0%B0%D1%80%D0%BB%D0%B0%D1%80%D1%8B_%D0%9A%D0%B5%D2%A3%D0%B5%D1%81%D1%96&action=edit&redlink=1
https://kk.wikipedia.org/wiki/%D0%9C%D2%B1%D1%81%D1%82%D0%B0%D1%84%D0%B0_%D0%A8%D0%BE%D2%9B%D0%B0%D0%B9
https://kk.wikipedia.org/w/index.php?title=%D0%9C%D0%B0%D1%85%D0%BC%D2%B1%D0%B4_%D0%91%D0%B5%D1%85%D0%B1%D1%83%D0%B4%D0%B8%D0%B9&action=edit&redlink=1
https://kk.wikipedia.org/w/index.php?title=%D0%A2%D2%AF%D1%80%D0%BA%D1%96%D1%81%D1%82%D0%B0%D0%BD_%D3%A9%D0%BB%D0%BA%D0%B5%D1%81%D1%96_%D0%BC%D2%B1%D1%81%D1%8B%D0%BB%D0%BC%D0%B0%D0%BD%D0%B4%D0%B0%D1%80_%D0%BA%D0%B5%D2%A3%D0%B5%D1%81%D1%96&action=edit&redlink=1
https://kk.wikipedia.org/w/index.php?title=%D0%A2%D2%AF%D1%80%D0%BA%D1%96%D1%81%D1%82%D0%B0%D0%BD_%D3%A9%D0%BB%D0%BA%D0%B5%D1%81%D1%96_%D0%BC%D2%B1%D1%81%D1%8B%D0%BB%D0%BC%D0%B0%D0%BD%D0%B4%D0%B0%D1%80_%D0%BA%D0%B5%D2%A3%D0%B5%D1%81%D1%96&action=edit&redlink=1
https://kk.wikipedia.org/w/index.php?title=%D0%A2%D2%AF%D1%80%D0%BA%D1%96%D1%81%D1%82%D0%B0%D0%BD_%D0%A3%D0%B0%D2%9B%D1%8B%D1%82%D1%88%D0%B0_%D0%9A%D0%B5%D2%A3%D0%B5%D1%81%D1%96&action=edit&redlink=1
https://kk.wikipedia.org/wiki/%D0%9C%D2%B1%D1%85%D0%B0%D0%BC%D0%B5%D0%B4%D0%B6%D0%B0%D0%BD_%D0%A2%D1%8B%D0%BD%D1%8B%D1%88%D0%BF%D0%B0%D0%B5%D0%B2
https://kk.wikipedia.org/wiki/%D0%97%D0%B0%D2%A3%D0%B3%D0%B5%D1%80
https://kk.wikipedia.org/wiki/%D0%9C%D2%B1%D1%81%D1%82%D0%B0%D1%84%D0%B0_%D0%A8%D0%BE%D2%9B%D0%B0%D0%B9

автономиясы құрамында болатындығын білдірді. Халық зор үміт артқан 

Түркістан автономиясын 1918 жылы 2 ақпанда Кеңес үкіметі қарулы күшпен 

таратып, оның бірнеше мүшелерін тұтқынға алды.
 

Кеңес үкіметі кеңестік негізде Қазақ Автономиясын құру жөнінде 

дайындық жұмысын жүргізе бастады. РКФСР ХКК-нің 1918 ж. 12 мамырдағы 

қаулысына сәйкес, ҚазАКСР-н құруға дайындық жұмыстарын ұйымдастыру 

үшін Ұлттар ісі халық комиссариаты жанынан алғашқы арнайы саяси орган - 

қырғыз (қазақ) бөлімі ашылды. Алайда, азамат соғысы басталып кеткендіктен 

бұл жұмыстар кейінге қалдырылды. Қазақ съезі шақырылып, Қазақ 

республикасының автономиясы жарияланғанша өлкені әскери-әкімшілік басқару 

үшін 1919 ж. 10- шілдеде РКСФР Халық Комиссарлар Кеңесінің төрағасы В.И. 

Лениннің қол қоюымен "Қырғыз (қазақ) өлкесін басқаратын төңкеріс комитеті 

(Ревком) туралы уақытша ереже" жарияланды. Ереженің 3 - бабына сәйкес, 

Қазақ автономиялы республикасының аумағы Түркістан республикасымен, 

Қырғыз съезі және Орталық Кеңес үкіметімен келісіліп анықталғанға дейін 

Қазревком құзырына "...Астрахань губерниясымен Орал, Торғай, Ақмола және 

Семей облыстарының территориялары қарайды" делінген. Қазревкомның бірінші 

құрамына: С.Пестковский (төраға), А.Байтұрсынов, В.Лукашев, Ә.Жангелдин, 

М.Тұнғаншин, С.Меңдешев, Б.Қаратаев кірді.  

1920 ж. тамызында Мәскеу қаласында қазақ әскери төңкеріс комитеті және 

Түркістан майданының әскери-төңкеріс кеңесі, РКП(б) Түркістан өлкелік 

комитетінің партия және кеңестік ұйымдардың өкілдері қатысқан Қазақ АКСР-н 

құру туралы бірнеше мәжілістер өткізді. Соңғы мәжіліске В.И.Лениннің өзі 

төрағалық етті. Нәтижесінде 1920 ж. 17 тамызында РКФСР Халық 

Комиссарлары Кеңесі Қазақ Республикасы жөніндегі Декреттің жобасын қарап 

қолдады. 1920 ж. 26 тамызында Ленин мен Калинин кол қойған БОАК және 

РКФСР ХКК-нің құрамында, астанасы Орынбор қаласында болатын "Қырғыз 

(қазақ) Кеңестік Автономиялы Республикасын құру туралы" тарихи Декреті 

жарияланды. Территориясы - Семей, Ақмола, Торғай, Орал облыстары, 

Маңғышлақ уезі, Красноводск уезінің бір бөлігі, Астрахань губерниясының бір 

бөлігі. Жетісу мен Сырдария облыстары Түркістан Автономиялы Кеңестік 

Социалистік республикасының құрамына енгізілген болатын (1918 ж). Халқы 5 

млн.-ға жуық адам болды. 1920 ж. 4-12 қазанында Орынбор қаласында өткен 

Қазақстан Кеңестерінің Құрылтай съезі, Қырғыз (қазақ) Кеңестік Автономиялық 

социалистік республикасы еңбекшілері құқықтарының Декларациясын 

қабылдады, ол Декларация РКФСР құрамына жеке автономия болып кіретін 

ҚазАКСР-нің құрылуын жұмысшылардың, еңбекші қазақ халқының, шаруалар, 

қызыл әскерлер депутаттары Кеңестерінің Республикасы ретінде бекітті. Мұнда 

жоғарғы өкімет органдары сайланды: Қазақ АКСР Орталық Атқару Комитетінің 

төрағасы С. Мендешев, ал қазақ АКСР - інің Халық Комиссарлар Кеңесінің 

төрағасы В.А.Радус-Зенькович болды. Декларацияда Қазақ АКСР-нің 

мемлекеттік басқару органдары, азаматтардың құқықтары мен міндеттері 

айқындалды.   

Қазақ АКСР – нің құрылуының тарихи маңызы:  

1) Қазақ халқының ғасырлық арманы орындалуының көрінісі.  

2) Отаршылдыққа қарсы күрес нәтижесі.  

3) Ұлттық қайта өрлеу жолындағы алғашқы қадам. 

Бақылау сұрақтары: 

1. Ресей халықтарының құқық Декларациясы (15 қараша 1917 ж.) 

жариялануы. 

2. Қоқан қаласында Түркістан автономиясы (Қоқан Автономиясы) 

үкіметінің құрылуы.  

3. Мұсылман бюросы және Түрккомиссия: саяси билік үшін күрес. 

4. Қазақстандағы аштыққа қарсы қазақ зиялыларының күресі 

ІІ ТАРАУ. 

КЕҢЕСТІК МЕМЛЕКЕТТІК ҚҰРЫЛЫС ҮЛГІСІНІҢ ЖҮЗЕГЕ 

АСЫРЫЛУЫ  

 

2.1. Қазақстандағы кеңестік биліктің әлеуметтік-экономикалық және 

саяси өзгерістерінің ерекшеліктері 

1. Кеңестік тоталитарлық басқару жүйесінің негіздерінің қалануы.   

2.Жер-су реформасының мақсаты. Оны жүзеге асырудағы ауытқулар мен 

қателіктер.  

3.Қазақстандағы жаңа экономикалық саясат (ЖЭС).  

4.Түркістан республикаларын ұлттық-мемлекеттік межелеу - біртұтас Түркістан 

идеясының  біржақты күйреуі. Қазақ жерлерінің ҚКАСР құрамына біріктірілуі.  

 

1921 ж. Батыс, Солтүстік Қазақстанда, Батыс Сібірде жер межеленіп бөлуі 

өткізілген. Орта Азия Казақстан жерлерін ұлттық-аумақтық межеленіп бөлінуіне 

үлкен дайындалық жұмысы жүргізіледі. Ұлттық-аумақтық межеленіп бөлінуінің 

нәтижесінде Қазақстанға: Қазалы, Ақ-Мешіт, Түркістан, Шымкент уездері, 

Әулие-Ата уезінің көбісі, Ташкент, Мырзашөл уездері Сырдария облысының; 6 

көшпелі болысы Самарканд облысының Джизак уездері берілді. Семей 

облысында: Алматы, Жаркент, Лепсинск, Қапал уездері Пишлек уезінің 

Георгиевск, Шу, Қара-Күнус болыстары. ҚАКСР территориясы 700мың км
2
 

кеңейді, яғни 2,7 млн км
2
, тұрғындар саны 1468 мың адамға өсті, жалпы адам 

саны – 5 230 мың. 1926ж. халық санағы бойынша қазақтар саны 61,3 % барлық 

тұрғындардан болған 1925 Республика астанасы Ақ-Мешіт болып табылады, 

Қызыл-Орда атауына ие болған. 1925ж. Республикаға нақты атауы қайтып 

берілді – Қазақ республикасы. 

1928 ж. Қазақстанның губернияларға, уездерге, болыстарға бөлінуі 

жойылды, округтарға және аудандарға бөлінуі кіргізілді.1919ж. 10 шілдесінде 

РКФСР халық комиссарлары Кеңесінің Жарлығы бойынша Қазақ өлкесін 

басқару жөніндегі Революциялық Комитет (Ревком) құрылды. Оның бірінші 

құрамына С.Пестковский (төраға), А.Байтұрсынов, В.Лукашев, Ә.Жангелдин, 

М.Тұнғаншин, С. Мендешев, Б.Қаратаев кіреді. Казревком “Өлкені жоғары 

әскери-азаматтық басқаруды” өз қолына жинақтайды, қазақ халқының 

мемлекеттігін құру мақсатында өлке Кеңестерінің Құрылтайлық съезін шақыруға 

жағдай жасау оның басты міндеті болды. Казревком қызметінің әскери – 

азаматтық сипатын азаматтық соғыс анықтап берді. Казревкомның басқа бір аса 

маңызды міндеті-қазақтың байырғы жерін бір қолға жинау, яғни болашақ қазақ 

кеңес мемлекетінің территориялық тұтастығын қамтамасыз ету болып табылды. 

Сонымен бірге Казревком әрекет қимылда жүрген армияны азық-түлікпен 

жабдықтау, астықты және басқа да тамақ өнімдерін Орталыққа, Түркістан АССР-

на жеткізу яғни “Соғыс коммунизм” саясатының басты мәселесін шешу ісімен 

айналысты Казревком 1919 ж. шілдесінен 1920 ж. қазаннын қосқанда 15 ай бойы 

жұмыс істейді. Өзі пайда болған күннен бастап, казревком қазақ халқының 

Кеңестік автономиясын жария ету жөніндегі қыруар көп әзірлік жұмыстарын 

жүзеге асырды. 

1920 ж. 17 тамызында РК ФСР Халық Комиссарлары Кеңесі қазақ 

Республикасы жөніндегі РКФСР құрамына астанасы Орынбор қаласында 

болтаын “Қырғыз (қазақ) Кеңестік автономиялық социалистік республикасын 

құру туралы” Декрет қабылдады (В.И.Ленин, РКФСР Бүкілресейлік Орталық 

атқару Комитеті мен Халық комиссарлары кеңесі М.И. Калинин қол қойған). 

1920 ж. 4-12 қазанында Орынборда өткен Қазақстан Кеңестерінің құрылтай 

съезі Қырғыз (Қазақ) Кеңестік автономиялық социалистік Республикасы 

еңбекшілері хұқтарының Декларациясын қабылдайды, ол Декларация РКФСР 

құрамына жеке автономия болып кіретін КазАССР құрылуын жұмысшылардың, 

еңбекші қазақ халқының, шаруалар, казактар, кызыл әскерлер депутаттары 

Кеңестерінің Республикасы ретінде бекітті. С.Мендешевті бас етіп, Орталық 

атқару комитетін (ОАК) және В.Радус-Зеньковичті бас етіп халық комиссарлары 

Кеңесін (ХКК) сайлады. 

1924 ж. қазанында Қазақстан территориясы мен Орта Азияның 

территориясының межеленуі өткізілді. Тарихи бойынша қалыптасқан қазақтар 

мекендеген аумақтары енді КАССР құрамына кірді. Бұрынғы Түркістан, Хорезм, 

Хиуа республикалардың 40% территориясы 1,5 млн адамдарымен КАССР 

аумағына кірді. Қазақстан территориясы 2,8 млн. км2 дейін кеңейді. 

Республиканың мөлшері РСФСР-дан кейін екінші орын алды. Қазақстан 

шекарасы 2200 км дейін өсті. Оңтүстік тұрғындардан саны 4,8млн-нан 6,5 млн-ға 

дейін көбейді. Қазақтардын саны – 59,9%. 

Кеңес ұлттық-мемлекеттік құрылысы 1936 ж. желтоқсанында аяқталды. 

СССР Конституция бойынша Қазақстан АССР кеңестік республикасына 

өзгертілінген. Бірақ Қазақстан сол қалпы құқықсыз, қатан түрде орталыққа 

бағынған СССР құрамындағы республика болып қалды. 

Кеңес үкіметі патшалық үкіметтің жер мәселесіндегі отарлық саясатын 

жойғысы келгенімен, іс жүзінде жерді пайдалануды таптық тұрғыдан шешті. 

Соның нәтижесінде жергілікті қазақ халқы мен қоныс аударушылардың құқығы 

теңестірілді. Кеңес үкіметінің елдің өнеркәсібін қалпына келтіру мақсатында 

жүргізілген шаралары кейін республика экономикасына орталықтың 

үстемдігінің мейілінше күш алуына әкелді. Өндіріс орындарын орталықтанған 

трестерге біріктіру, сонымен бірге өндіргіш күштерді региондарға 

орналастыруда кемшіліктерге жол ашты, яғни Қазақстан экономикасының ұзақ 

мерзімге шикізаттық сипатын айқындады. Кеңес үкіметі экономикалық дамудың  

объективті заңдылықтарын мүлде жоққа шығарды. Халық шаруашылығының 

барлық саласы әкімшіл-әміршіл  большевиктік басқару әдісіне бағынышты 

болды. 

1918-1920 жылдардағы азамат соғысы Қазақстан өлкесінің экономикалық 

жағдайын көптеген жылдарға кері шегерді. Өндіріс орындары жұмыс істемеді. 

1913 жылмен салыстырғанда Қазақстанда мұнай өндіру 4 есеге, көмір өндіру 5 

есеге кеміді, ал мыс рудасын өндіру мүлде тоқтады. Халық шаруашылығының 

жалпы өнім өндіруіндегі өнеркәсіптің үлесі 1920 жылы бар болғаны 6,3 процент 

болды. 

Ауыл шаруашылығы да өте күшті дағдарысқа ұшырады. Орал 

губерниясында егістік жерлер 2 есеге, ал Жетісу аймағында 3 есеге кеміді. Ең 

бірінші кезекте ұлттық байлықтың негізгі көзі болып саналатын мал 

шаруашылығы құлдырады. Соғыс жылдарында мал саны 10,8 млн. басқа кеміді, 

оның 2 млн-ы жылқы, 6,5 млн-ы ұсақ мал болды.Сонымен қатар 1921 жылы 

ҚазАКСР-ң жеті губерниясының бесеуі құрғақшылыққа душар болды. Осыған 

байланысты 1921 ж. бұл аймақтарда астықтың жалпы түсімі 5 млн. пұт 

деңгейінде ғана болды. Ал жергілікті халықтың бір жылғы астық пен астық 

тұқымдығына мұқтаждығы 22 млн. пұт көлемін қамтиды, яғни залал 17 млн. 

пұтты құрады. Ауа райының қолайсыздығы мал шаруашылығын бұдан да қиын 

жағдайға душар етті. 1920—1921 жылдар аралығындағы жұттан кейінгі мал басы 

1917 жылмен салыстырғанда 75% кеміді. 

Азамат соғысының аяқталуына және елдің әлеуметтік-экономикалық 

жағдайының ауыр күйзелісіне қарамастан, Кеңес үкіметі   күштеуге   негізделген   

азық-түлік   саясатын   одан   әрі жалғастырды. Орталық үкіметтің 1920 жылы 20 

шілдедегі "Сібірдегі артық астықты алу туралы" декретінің күші Қазақстанның 

солтүстік аудандары мен Семей губерниясына да тарады. Осы декретке  сай 1921 

жылдың тамыз айына дейін бүкіл елдегі шаруаларға 119 млн. пұт (РКФСР 

көлемінде 423 млн.пұт) төтенше салғырт төлеу жүктелсе, соның ішінде 35 млн. 

пұт Солтүстік Қазақстанға міндеттелді.Тапсырманың   26 млн. пұты Семей 

облысына міндеттелінсе, тек Қостанайдың өзінен 6 млн. пұт астық   алынды.    

Артық өнімдер ғана емес, азыққа қолданылып отырған астық және тұқым қоры 

да тәркіленіп отырды. Астық салығы мал шаруашылығымен ғана айналысып 

отырған аудандарға да салынды. Оны төлеу үшін олар малдарын сатып астық 

сатып алуға мәжбүр болды. 

Кеңес үкіметінің солақай саясатының нәтижесінде Республиканы сұрапыл 

аштық жайлады. Бөкей губерниясында — 100 мың, Оралда — 400 мың, Семей 

губерниясында — 500 мың, Орынбор - 445, Ақтөбеде — 360 мың адам ашықты. 

Көшпелілер арасында өлім ересек тұрғындардың 30 процентін қамтыса, ал 

кейбір аудандарда халықтың 75 проценті қырылған. Әулиеата уезінде халықтың 

қатты қырылғандығы соншалық, бұрынғы бірнеше болысты біріктіріп, бір болыс 

ұйымдастыруға тура келді. Жалпы зерттеушілер 2 млн 300 мыңнан аса адам 

ашықты, 1 млн-ға жуығы аштық пен аурудан өлді деген мәліметтерді келтіреді. 

Партияның X съезі (8 наурыз, 1921 ж.) көтерілісшілерді айыптағанмен, 

экономикалық саясатты өзгертуге мәжбүр болды. Съезд шаруашылық мүддені 

іске қосудың жаңа жүйесін жасаудың шараларын белгіледі, яғни «Соғыс 

коммунизм» саясатынан жаңа экономикалық саясатқа көшу туралы шешім 

қабылдады. 

Кеңес үкіметі мемлекеттің қолында ірі өндіріс орындарын, банкті 

қалдырып, жеке капиталды өндіріске ендіруге рұқсат берді. Мемлекеттік жерлер, 

кішігірім мемлекеттік кәсіпорындар белгілі мерзімге жеке шетел ұйымдары мен 

тұлғаларға жалға берілді. Сауда бостандығы жүзеге асырылды, яғни мемлекеттің 

бақылауымен жеке саудаға рұқсат берілді. Сауда негізінен ауыл мен қаланың 

ортасындағы негізгі байланыс көзіне айналып, сонымен қатар мемлекеттік және 

кооперативтік сауда да дамуы тиіс болды. Жеке ауыл шаруашылық 

қожалықтарына, жеке меншіктегі кішігірім кәсіпорын иелеріне жалдамалы 

еңбекті пайдалануға рұқсат берілді. Еңбекке деген міндеткерлік және еңбек 

армиялары жойылды. Өндіріс орындарын жұмысшы күшімен қамтамасыз ету 

еңбек биржалары арқылы жүзеге асырылатын болды. Елдегі ақша жүйесін 

нығайту, ақысыз қызмет көрсетуді жою, еңбекке ақшалай жалақы төлеу 

міндеттелді. 

Жаңа экономикалық саясаттың аясында қабылданған міндеттердің ішіндегі 

ең маңыздысы — азық-түлік салғыртын азық-түлік салығымен алмастыру 

туралы шешім болды. Азық-түлік салғырты кезінде шаруа қожалықтары 

өндірілген өнімнің өзін қамтамасыз етуге қажетті үлесінен артығын мемлекетке 

тапсыруға міндетті еді. Азық-түлік салығының ендірілуі, яғни белгіленген 

мөлшердегі ғана салықты өтеуге байланысты, олар өндірілген өнімнің артығын 

өз еркімен пайдалану құқығына ие болды. Бұл ендірілген салық жүйесіндегі 

өзгеріс өндіруші шаруа қожалықтарына өте қолайлы болды. Себебі, олар 

өндірілген өнімнің белгілі мөлшерін ғана мемлекетке тапсырып, қалған өнімді 

сатуға немесе өзінің басқа қажеттерін етеуге мүмкіндік алды. Осыған 

байланысты енді шаруа қожалықтары егістік көлемін ұлғайтуға, сөйтіп өнімді 

көп өндіруге, яғни еңбек өнімділігін арттыруға   ынталы болды. 

ЖЭС-тің аясында нарықтық қатынастардың күшеюі сауданың дамуына 

ықпал етті. Ал ол болса ақшаның тұрақтануына әсерін тигізді. 0сы жағдайға 

байланысты ЖЭС-тің алғашқы кезінде ендірілген салықтың натуралды түрін 

партияның XIIсъезі (1923 ж. сэуір) ақшалай түрде де өтеуге мүмкіндік берумен 

алмастырды. Ал 1924 жылы салықты өтеудің тек ақшалай түріне толық 

көшірілді.Осы жылы ақпан айында Кеңес үкіметі ақша реформасын жүргізіп, 

кеңестік ортақ жаңа ақша өлшемі тұрақты сомды енгізді. Осы жағдайлар 

Қазақстанда жәрмеңкелік сауданың кең өрістеуіне жол ашты. 1926 жылы 

Қазақстанда 128 жәрмеңке жұмыс істеді. Бұл кездегі ірі жәрмеңкелер қатарына 

— Ойыл, Қоянды, Қарқара, Темір, Көкшетау, Атбасар жәрмеңкелерін жатқызуға 

болады. Осы кездеп жәрмеңке саудасының жалпы айналымы 20—23 млн. сомды 

құрады. Сондай-ақ, осы өркендей бастаған жәрмеңкелік сауда да ауыл 

шаруашылығының дамуына ықпалын тигізді. 

Қазақстанда 1921—22 жылдары ЖЭС аясында жүргізілген шаралардың бірі 

жер-су реформасы болды. Реформаның негізгі міндеті 1920 жылы құрылған 

ҚАКСР-нің аумағында қазақ жерлерін біріктіру болды. Патшалық биліктің 

жүргізген саясаты нәтижесінде Қазақстанда жер мәселесі өте құрделі 

мәселелердің біріне айналған еді. Осыған байланысты Қазақ автономиясы 

құрамында жер саясатын жүргізші жетекші орган - Жер комитеті құрылды. Ол 

қазақ автономиясы аясында қазақ жерлерін біріктіру мақсатымен 1921 жылы 7 

ақпанда декрет қабылдады. Қазақ АКСР-нің Жер комитеті қабылдаған бұл 

декрет бойынша кезінде көш-қон қорына (переселенческий фонд) тартып 

алынып, пайдаланылмай тұрған Семей, Ақмола, Торғай және Орал 

облыстарындағы бос жатқан жерлер, олардың 1917 жылға дейін алынғанына 

қарамастан қазақтарға қайтарылады. 1921 жылы 19 сәуірде Жер комитеті кезінде 

патша үкіметінің Сібір және Орал казак әскерлерінің тартып алған жерлерін 

қазақтарға қайтару туралы шешім қабылдады. Осы декретке сай қазақтар Ертіс 

өзені бойында 177 мың, Орал өзені жағалауында 208 мың десятинадан астам 

жерлерді қайтаруға тиіс болды. 

1922 жылы 26 тамызда Федералды Жер комитеті мен БОАК-ті 

"Қазақстанда негізгі еңбекпен жерді пайдалану туралы" заң қабылдады. Ол заң 

31 тамызда күшіне енді. Бұл заң бойынша әркімнің өз жерінде қалуға және ол 

жерді пайдалануға құқығы болды. Жер заңға сәйкес құжатталған жағдайда ғана 

оны пайдаланушы сол жердің иесі болады. Ал даулы жерлерге заңға негізделген 

съездің немесе жер органдарының шешімі қажет болды.Алайда осы негізгі 

заңнан соң 1922 жылы 30 қазанда Кеңес үкіметі Ресей аумағын түгел қамтыған 

"Жер кодексін" қабылдады. Осы кезден бастап жер туралы бүкіл мәселенің бәрі 

мемлекеттің идеологиялық құндылықтарына негізделген құқыққа ие болды. Бұл 

кодекс бойынша жермен тұрғылықты халық қамтамасыз етілуі керек болды. 

Сонымен бірге автономияларға қосымша ұсыныстар мен негіздемелер жасауға 

рұқсат етілді. Бұл кодекс отырықшы-егіншілікпен айналысатын аудандарды 

қамтыды да, көшпелі аудандар мүлде кірмей қалды. Соның салдарынан қазақ 

қоғамы жермен толық қамтамасыз етілмеді. 

Кеңес үкіметі патшалық үкіметтің жер мәселесіндегі отарлық саясатын 

жойғысы келгенімен, іс жүзінде жерді пайдалануды таптық тұрғыдан шешті. 

Соның нәтижесінде жергілікті қазақ халқы мен қоныс аударушылардың құқығы 

теңестірілді. Осы жағдайлар жер және жерге орналастыру мәселесін шешуді өте 

қиындатқанымен, жаңа экономикалық саясат шеңберінде азық-түлік 

салғыртының азық-түлік салығымен алмастырылуы 3—4 жыл ішінде қазақ 

ауылы мен деревнясын дағдарыстан шығара бастады. 1925 ж. егістік жердің 

көлемі 3 млн. гектар болса, 1928 жылы 4 млн. гектарға жетті, яғни бұл 1913 

жылдың (4,4 млн. га) деңгейіне жеткендігін көрсетеді. 1925 ж. 92 млн. пұт астық 

жиналса, 1927 ж. астықтың жалпы түсімі 104 млн. пұтты құрады. 1925 ж. мал 

саны 1922 ж. салыстырғанда екі есе өссе, 1925—1928 ж. аралығында жыл сайын 

5%-ке артып отырды. 

Сөйтіп, Кеңес үкіметінің елдің өнеркәсібін қалпына келтіру мақсатында 

жүргізілген шаралары кейін республика экономикасына орталықтың 

үстемдігінің мейілінше күш алуына әкелді. Өндіріс орындарын орталықтанған 

трестерге біріктіру, сонымен бірге өндіргіш күштерді региондарға 

орналастыруда кемшіліктерге жол ашты, яғни Қазақстан экономикасының ұзақ 

мерзімге шикізаттық сипатын айқындады. 

ЖЭС аясында Республиканың халық шаруашылығында болған өзгерістер 

елдің дағдарыстан шыққанын, экономикалық дамуда жаңа үрдістің кең етек 

жайғанын көрсетеді. Елдің шаруашылық жүйесі нарықтық экономика 

қатынасына біртіндеп енді. Өлкенің экономикасы көп укладты сипатқа ие бола 

бастады, яғни әртүрлі меншік түрлерінің қатар өмір сүру мүмкіндігі пайда 

болды. Меншіктің әртүрлі түрлерінің қалыптасуы, олардың арасындағы 

бәсекелестік пен ұдайы өндірістегі бірін-бір толықтыруы халық 

шаруашылығының алға даму бағытын айқындады. Большевиктер таптық 

мүддені қорғау принциптерінен ажырамаса да, жаңа экономикалық саясат 

аясында мемлекеттің экономикаға араласуы шектелді. Мемлекет белгілі 

мөлшерде ғана көпукладты ұдайы өндірісті кредит, салық жүйелері аркылы ғана 

реттеп отырды. Экономикалық өмірдің нақты дамуын қамтамасыз ететін мұндай 

саясат өте орынды еді. 

Ұзақ әлеуметтік даму барысында қалыптасқан дәстүрлі тауарлы 

шаруашылық мемлекет тарапынан ендірілген мұндай реттеуші бақылауға сәйкес 

келмеді. Мемлекет тарапынан жүргізіліп отырған мұндай саясат ұсақ ауыл 

шаруашылық өнімдерін өндірушілер тарапынан қарсылық тудырды. Олар 

өндірген өнімдерін төменгі бағамен сатудан бас тартты. Алайда бұл қарсылықты 

мемлекет өзі жүргізіп отырған саясаттың кемшілігінен деп есептемеді. Керісінше 

ол қарсылықты тап жауларының іс-әрекеті деп бағалады. Мемлекет тарапынан 

жеке шаруа қожалықтарына қарсы бақылауды күшейтті. Ұсақ тауар 

өндірушілерді әкімшілік жолмен бақылау мен ығыстыру саясаты сауданы 

шектеуге, яғни ЖЭС-тің шектелуіне әкелді. 

Мұндай жағдай "соғыс коммунизм" саясаты тұсындағы әкімшілік басқару 

әдістерін жандандырды. Экономикалық даму жүйесіне әкімшілік тұрғыдан 

араласу большевиктердің негізгі жұмыс әдісіне айналды. Таңдау мүмкіндігі, 

еркіндік, шаруашылық еріктілік туралы заңдар тек қағаз жүзінде қалып отырды. 

Экономиканы жоспарлы түрде дамыту идеясы күш алды. Дағдарыстардың бәрі 

осы жоспарлаудағы кемшіліктерден деп есептелді. Жергілікті партия және кеңес 

органдары кооперацияны басқаруда әкімшілік әдіске жиі сүйенді. Алайда 

экономиканы мемлекеттің тарапынан жоспарлы түрде дамыту мен әкімшілік 

басқару әдістері нарықтық қатынаспен сәйкес болмады. Соған қарамастан 

таптық идеологияны ту еткен Кеңес үкіметі экономиканы жоспарлы түрде 

дамыту идеясына сүйеніп, 1925 жылдың аяғында өнеркәсіп өндірісін халық 

шаруашылығының жетекші саласы етіп белгіледі және оның жоғары қарқынмен 

дамуын қамтамасыз етті. Бұл ЖЭС аясында қалыптасқан көпукладты ұдайы 

өндірістік жүйенің қатар даму барысын шектеді, яғни 20-жылдардың аяғында 

ұсақ тауар өндірушілерге қарсы күресті күшейтті. Соның нәтижесінде нарықтық 

қатынас тоқырады, яғни ЖЭС тоқтатылды. 

Кеңес өкіметі өзінің билігін Ресейдің империялық езгісін тартқан Орталық 

Азия мемлекеттеріне де орната бастайды. Ол кезде Орталық Азия мемлекеттері 

аумағының басым бөлігі Түркістан генерал-губернаторлығына бағынышты 

болатын.Жалпы Түркістан АССР-і 1918-1924 жж. аралығында өмір сүргені 

барша қауымға мәлім. Сондықтан да осы аралықтағы Түркістан 

республикасының конституциялық дамуын шартты түрде үш кезеңге бөлуге 

болады. 

Бірінші  кезең  1918 жылдың  30 сәуірінен 1918 жылдың 15 қазанына 

дейінгі аралықты қамтиды. Яғни, Түркістан республикасының ресми түрде 

құрылуынан бастап алғашқы конституция қабылданғанға дейінгі кезең. Бұл 

аралықта конституцияның рөлін 1918 жылы 30 сәуірде қабылданған Түркістан 

республикасын құру туралы Ереже атқарады. 

Екінші  кезең  1918 жылдың 15 қазанынан 1920 жылдың 24 қыркүйегіне 

дейінгі аралықты қамтиды. Яғни, Түркістан республикасының алғашқы негізгі 

заңының әрекет ету аралығы. Бұл конституция Кеңес өкіметінің қалыптасу 

кезеңін көрсетеді. Асығыс қабылданған конституция өтпелі кезеңнің бет-

бейнесін көрсетеді. 

Үшінші кезең 1920 жылдың 24 қыркүйегінен 1924 жылдың желтоқсан 

айына дейінгі аралықты өамтиды. Яғни, Түркістан рсепубликасының екінші 

рсеми конституциясының әрекет ету аралығы. 1924 жылғы желтоқсандағы 

Түркістан АССР-ін тарату туралы шешім қабылданғанға дейінгі аралықта әрекет 

етті. 

 

 

2.2. Қазақстанның қоғамдық-саяси өміріндегі таптық-партиялық 

принципті ұстану залалдары және оның ұлы державалық астарлары 
1.Ф.И.Голощекиннің  «Кіші Қазан» идеясы және оның қатерлі мазмұны.  

2.Қазақстанды индустрияландырудың ерекшеліктері.  

3. Көшпелі және жартылай көшпелі қазақ шаруалары қожалықтарын 

күшпен отырықшылыққа көшіру.  

4.Қазақтардың шетелге ауа көшулері. Қазақтардың аштан қырылуы.  

 

 Голощекин Қазақстанға бірінші басшы болып келісімен қазақ ауылының 

экономикалық-әлеуметтік жағдайымен атүсті танысып, Қазақстанда қазан 

төңкерісі  жүргізілмеген екен деген қорытындыға  келеді. Ол Қазақстанда қазан 

төңкерісі болмағанын қазақ байларының тап ретінде  жойыла қоймағанымен, 

партия, кеңес орындарына ескі интеллигенция  өкілдерінің  молынан 

орналасқанымен, елдің саяси, әлеуметтік-экономикалық, рухани өміріне  қазан 

төңкерісінен соң таптық, партиялық  принциптерге  сай басқа да өзгерістер 

жүзеге аспай отырғанымен дәлелдемек болады. 

Таптық, партиялық деп отырғаны практикада социализм принциптерін күш 

қолдану арқылы жүзеге асыру деген мағына береді.  Голощекиннің бұл әрекеті 

тарихта “кіші қазан” саясаты деп аталды. “Кіші қазан” саясатына сай 

Қазақстанда  қазақ байларын тәркілеу, ауыл шаруашылығын ұжымдастыру, 

ұжымдастырған шаруашылықты отырықшыландыру тәрізді шаралар социалистік 

жолмен немесе күшпен, әкімшілік әдіспен жүргізіліп, қазақ халқына аса ауыр 

зардап әкелгені  белгілі. 

1927 жылдан бастап ұжымдастыру шарасы басталды. Қазақстанда 

ұжымдастыру саясатын жүргізу барысында ірі қателіктердің жіберілуі 1931-1933 

жж. Қазақстан қасіретіне әкеліп соқты.   

1928 жылы қыркүйектің 20-нан тәркілеу науқаны басталып кетті. Қазақ 

байларын тәркілеуден бұрын Қазақстанның Орталық Атқару Комитеті мен 

Комиссарлар Кеңесі Мемлекеттік саяси басқарма мен мемлекеттік жоспарлау 

комитетінің жинаған мәліметіне сүйеніп, бүкіл Қазақстан бойынша 700 

шаруашылық тәркілеу туралы тізім жасаған. Тәркілеуге тиісті байлар әртүрлі 

әрекеттер жасап, тәркілеуден құтылуға тырысты. Олар мал-мүлкін туыстарына 

бөліп берді, балаларына еншіге берді, сөйтіп қаулыда көрсетілген мөлшерден 

малдың санын азайтуды көздеді.  

Қазақ байларын тәркілеу науқаны 1928 жылы қыркүйектен басталып 1929 

жылдың сәуір айына дейін 7 ай бойы жүргізілді. 

Партияның 1925 жылы (18-31 желтоқсан) өткен XIVсъезі елді соцалистік 

индустрияландыру жоспарын жүзеге асыру міндетін қойды. Социалистік 

индустрияландыру саясаты өзінің мазмұны жағынан ірі машиналы өнеркәсіпті, 

ең алдымен ауыр индустрияны бүкіл халық шаруашылығының салаларын 

түбегейлі қайта құруды қамтамасыз ететіндей дәрежеде дамытуға бағытталды. 

Кеңестер одағының экономикалық тәуелсіздігі мен қорғаныс қабілетін 

камтамасыз ету үшін алдыңғы қатарлы капиталистік елдерді индустриялды даму 

жағынан барынша қысқа тарихи мерзімде қуып жетіп, елді индустриялды 

державаға айналдыру міндетін қойды. Партия мұндай міндетті орындау үшін 

елдің бүкіл материалдық және өндіргіш күшін толығымен осы мақсатқа бейімдеу 

қажет деп шешті. 

Алайда социалистік индустрияландырудың капиталистік 

индустрияландырудан ерекшелігі болды. Капиталистік мемлекеттер өздерінің 

индустриялды дамуын, әдетте, пайда тез түсетін жеңіл өнеркәсіп салаларын 

дамытудан бастайды. Осы салаларға тән болып келетін кәсіпорындардың 

шағындылығы мен оған жұмсалатын қаржының (капиталдың) айналымдылығы 

әуелгі кезде жеңіл өнеркәсіпті өте тиімді салаға айналдырады. Тек уақыт өткен 

соң ғана жинақталған қаржы біртіндеп ауыр өнеркәсіпке ауысуына байланысты 

ауыр индустрия салаларын дамытуға мүмкіндік туады. 

Кеңестік тарихнамаға партияның 15-съезі елді индустрияландыру съезі 

болып енді. Көптеген кеңестік кезеңдегі зерттеулерде лениндік 

индустрияландыру саясаты республикалардың ұлттық ерекшеліктерін қатаң 

ескерді деген пікір басым болды. Алайда большевиктер партиясының 

басшылығымен жүзеге асырылған елді индустрияландыру саясаты шеткері 

орналасқан ұлттық аймақтар, оның ішінде, әсіресе, Қазақстан үшін отаршыл 

бағытта болды. 

Жалпы Қазақстанда индустрияландыру саясатының бағыты қандай болу 

керек деген мәселе сол кездің өзінде өте үлкен пікір-таластар туғызды. Бір топ 

өлкедегі кеңес және партия қызметкерлері көшпелі халық бірден социализмге 

өте алмайды деп есептеді, яғни қазақтың көшпелі өмір салты ұлттық ерекшелік 

болып табылады, олай болса елді индустрияландыру бағыты оның осы ұлттық 

ерекшелігін жояды деп есептеді. Мұндай пікірдегі партия мүшелерін 

большевиктер негізгі партиялық жолдан ауытқушылар, яғни "уклонистер" деп 

айыптады. 

Келесі бір топтың өкілі С. Садуақасов өнеркәсіптің дамуы қазақ халқын 

ауыл шаруашылығынан алыстатып, қазақтардың дәстүрлі мал шаруашылығының 

құлдырауына әкеледі деп есептеді. Бірақ, ол мүлде индустрияландыру саясатына 

қарсы болды деуге болмайды. Оның пікірі бойынша Қазақстанның өндірістік 

бағытта алға жылжуы үшін республикада индустриялық өнеркәсіптерді көптеп 

салып, оны ары қарай дамыту қажет. С. Садуақасов шикізат қоры көздеріне 

өнеркәсіптерді жақындату мақсатын көздеді. Ол өлкеден шикізаттарды 

өндірістік аймақтарға тасып, одан кейін ол жақтан дайын өнімді қайта алып 

келуге кететін шексіз транспорттық қаржы жұмсауға, яғни өлкені тек шикізат 

көзі ретінде пайдалануға қарсы болды. 

Қазақстанға өнеркәсіпті күштеп ендіру мүмкін емес, ол қазақ қоғамының 

табиғи қалыптасқан жағдайына жат деп есептегендер болды. Олардың пікірінше 

артта қалған көшпелі халық индустрияландырудың өте жоғарғы қарқынына ілесе 

алмайды. Сонымен қатар өндіріс орындарына жергілікті ұлт өкілдерін көптеп 

тарту, яғни жергіліктендіру (коренизация) саясаты өндірісті өте-мөте 

қымбаттатады, қазақтар жұмыс істей алмайды, олар бәрібір даланы аңсайды 

деген көзқарас та болды. Мұндай пікір айтушы топты большевиктер 

"ұлыдержавалық шовинистер" деп айыптады. 

Осылайша большевиктер социалистік индустрияландыру саясатының 

бағыттары жөнінде пікір айтушыларға әртүрлі айдар тақты. Ал өздері белгілеген 

елді "социалистік индустрияландыру" бағытын ешбір қатесі жоқ, толық 

аяқталған саясат деп қарастырды. Большевиктер белгілеген индустрияландыру 

саясатында Қазақстан Одақтың шикізаттық бөлшегіне айналуы керек болды. 

Орталық ұсынған бұл көзқарасты осы кезде өлкенің партия ұйымының 

басшылығына тағайындалған Ф. Голощекин де қолдады. Республика өмірімен 

мүлде таныс емес Ф. Голощекин өлкенің шаруашылық жүйесіндегі ерекшелікті 

мойындамады. 

Қазақстанда индустрияландыру саясатын жүзеге асыру барысы елдің 

орталық аудандарымен салыстырғанда өте құрделі жағдайда жүргізілді. 

Біріншіден, өлкенің әлеуметтік-экономикалық дамуы Ресейдің орталық 

аудандарымен салыстырғанда артта қалған еді. Екіншіден, өлкеде соғыстан 

қираған шаруашылықтарды қайта қалпына келтіру шаралары созылып кетті. 

Яғни, ол уақыт жағынан бірінші бесжылдықпен сәйкес келді. 

Осындай жағдайларға қарамай большевиктер Қазақстанды бүкілодақтық 

көлемдегі елді индустрияландыру бағытында жетекші орынға қойды. 

Қазақстанды индустрияландырудың ең алғашқы қарлығашы Түркістан-Сібір 

темір жолы болды. Индустриаландыру жылдарында Қарағанды-Балқаш, Гурьев-

Доссор, Ақмола-Қарағанды, Жарық-Жезқазған, Рубцовка-Риддер темір жолдары 

салынды. Өлкені индустрияландыру барысында кеңес үкіметі түрлі-түсті 

металлургия, көмір және мұнай өндіріс орындары мен теміржол саласын одан әрі 

өркендету міндеттерін қойды. Осыған байланысты жаңа өндіріс орындарын салу 

және жұмыс істеп тұрған өндіріс орындарын қайта кұру үшін тек 1933—34 

жылдары 566,6 млн сом қаржы бөлінді. Оның бестен төрті ауыр индустрияны 

дамытуға жұмсалды. Олардың ішінде Қарағанды шахталары, Шымкент қорғасын 

және Балхаш мыс қорыту зауыттары, Ақтөбе химия комбинаты болды. 

Екінші   бесжылдық   кезінде   республикада   Қарағанды   көмір бассейні 

мен Балқаш мыс қорыту комбинатын салу жоспарланды. Республиканың сол 

кездегі экономикалық ресурстары мұндай құрделі құрылыстарды салуға 

мүмкіндік бермейтін еді. Алайда соған қарамастан Кеңес үкіметі бұл 

құрылыстарды тез аяқтау міндетін қойды.  Қарағанды көмір өндіріс орындарын 

да тез қарқынмен дамыту қажет болды. Себебі түрлі-түсті метал өндіру саласын 

тез дамыту барысы елде көмір өнімдеріне деген сұранысты ұлғайтты. Ал сол 

кездегі елдегі көмір өндіріс орындары сұранысты қамтамасыз ете алмады. 

Осыған байланысты большевиктер төтенше жағдайда Қарағанды көмір 

өндірісінің бар мүмкіндіктерін жұмылдыруға тырысты. 

Қазақстанды индустриаландыру барысында Текелі полиметалл және 

Жезқазған мыс қорыту комбинаттары, Өскемен қорғасын-мырыш зауыттары 

салына бастады. 1933 жылы ақпан айында Шымкент қорғасын зауытының 

алғашқы пеші жұмыс істеді. Бұлар Қазақстанда ғана емес бүкіл ел көлеміндегі 

түрлі-түсті металдарды өндіруші өте ірі өндіріс орындары болды. 1939 жылы 

Шымкент зауыты бүкіл Одақтағы қорытылған қорғасынның 73,9 процентін 

берді. Балқаш мыс қорыту зауыты республикадағы қорытылған мыстың 51 

процентін берді. Осының бәрі Қазақстанды түрлі-түсті металдар шығарудан одақ 

көлемінде 2 орынға шығарды. 

Мұнай өндірісінен де Қазақстан алдыңғы орынға шықты. 1940 жылы мұнай 

өндірудің көлемі 700 мың тоннаға жетті. Мұнай өндіруден Қазақстан Одақ 

көлемінде 3 орынға шықты. Ембі мұнай орны игерілді. Сағыз және Құлсары 

мұнай орындары ашылды. 

Қазақстанда химия өндірісі қалыптасты. 1933 жылы қарашада Ақтөбе 

химия комбинаты мен Аралсульфат комбинаты да іске қосылды. 1928—1940 жж. 

темір жолдардың өсуі 50 процентке артып, оның ұзындығы 6581 км-ге жетті. 

Қазақстан 20-жылдардың аяғы мен 30 жылдары, өте қысқа мерзімде 

аграрлы елден индустриялы елге айналды. Большевиктер өлкені 

индустрияландыруды өте жоғарғы қарқынмен жүргізді. Мысалы: Одақ 

көлемінде мұнай өндіру 1926—1940 жж. 3 есе көбейсе, Қазақстанда — 5,9 есе 

көбейді; көмір өндіру Одақ бойынша 5,7 есе артса, Қазақстанда ол 77,4 есеге 

артқан; электр қуатын өндіру Одақ көлемінде 23,7 есе артса, Қазақстанда — 486 

есе артқан, яғни одақтық көлемнен 20 еемде және жоғарғы қарқында жүзеге 

асырылуы инженер-техникалық маман кадрларды қажет етті. Әсіресе, 1933—

1934 жылдары өндіріс орындары мен ауыл шаруашылығы жаңа құрал-

саймандармен, машиналармен қамтамасыз етілді. Оларды игеру үшін маман 

кадрлар қажет болды. Бұл мәселені шешу үшін қысқа мерзімді курстар, фабрика-

зауыт мектептері, техникалық минимум үйірмелері ашылды. Өнеркәсіп 

орындары шоғырланған қалаларда орта мамандандырылған оқу орындары 

ашылды. Жоғары дәрежедегі маман кадрларды даярлау үшін республикада Қазақ 

мемлекеттік университеті, Тау-металлургия институты сияқты алғашқы жоғары 

оқу орындары ашылды. 1933—1937 жылдары жоғары оқу орындары мен 

техникумдар 13 мың маман кадрларды даярлады. Сонымен қатар республиканың 

өндіріс орындары үшін маман кадрларды Рессейдің орталық аудандарындағы 

жоғары оқу орындарында даярлады. Алайда айта кететін бір жәй, Кеңес үкіметі 

өте құрделі инженер-техникалық маман кадрлар даярлайтын жоғары оқу 

орындарын республикада ашпады. Бұл мәселеде республика орталыққа тәуелді 

болды. 

Қазақстанда өндірілген шикізаттарды өңдейтін өндіріс орындары 

салынбады. Өлкені индустрияландыру барысында өнеркәсіп өндірісінің жүрегі 

болып саналатын машина жасау бағыты, оның жетекші салалары: станок жасау, 

автомобиль шығару, трактор, ауыл шаруашылығы машиналарын жасау мүлде 

қамтылмады. Республиканы индустрияландыру тек шикізаттық бағытта болды. 

Осындай сипатта жүргізілген өлкені индустрияландыру саясатының қазақ 

халқы үшін салдары да болды. Біріншіден, өлкенің экономикалық дәстүрі толық 

өзгерді, өнеркәсіп саласының өркендетілуі ауыл шаруашылығы өнімдеріне 

қарағанда өнеркәсіп өнімдері үлесінің көбеюіне әкелді. Екіншіден, қала халқы 

санының артуына, қалалардың урбанизациялануы мен күшеюіне әкелді. Қала 

халқының жартысы дерлік (47,5 %) 50 мыңнан астам халқы бар қалаларда 

жинақталды. 1928—1939 жж. Қазақстан қалалары тұрғындарының санының 

көші-қонымның нәтижесіндегі механикалық өсуі 1,8 млн адамнан асты. 

Үшіншіден, көші-қонымның нәтижесінде демографиялық    өзгерістер болды, 

яғни Қазақстан көп ұлтты республикаға айналды. Большевиктер өлкеге жұмысқа 

басқа ұлттардың алдыңғы қатарлы    өкілдерін әкелді деуге болмайды.  Себебі, 

кеңес үкіметі әртүрлі қылмысы үшін сотталып, түрмеде отырғандардың    

еңбегін арзан жұмыс күші ретінде    пайдаланды. Сонымен қатар 

индустрияландыру саясаты республикада жергілікті ұлт өкілдерінің санының 

азаюына да әсер етті. Төртіншіден, индустрияландыру саясаты нәтижесінде 

өлкедегі   ұлтаралық   қарым-қатынас   шиеленісті.   Оның   себебі, Орталықтан 

әкелінген еуропалық ұлт өкілдерінен шыққан партия, кеңес қызметкерлері мен 

жұмысшылар қазақ қызметкерлері мен жұмысшыларына   менмендікпен 

жоғарыдан қарады. Мұндай көзқарас туралы фактілерді құжаттардан көруге 

болады. Большевиктер, сонымен қатар ірі өндіріс орындарының басшылығына 

жергілікті ұлт өкілдерін жібермеуге тырысты. Орталық үкіметтің нұсқауын 

бұлжытпай орындайтын адамдарды орталықтан жіберіп отырды. 

Қорыта айтқанда, большевиктер индустрияландыру саясатын жүзеге асыру 

нәтижесінде өлкенің экономикалық даму үрдісіне толық өзгеріс әкелді. Бұрынғы 

кезеңде жетекші орында болған ауыл шаруашылығы, әсіресе, көшпелі мал 

шаруашылығы және оның өнімдері әрі қарай дамытылмай, дағдарысқа ұшырады. 

Оның себебі, большевиктік саяси басқару жүйесі өлкенің экономикалық 

дамуының  бағытын өзгертті, яғни  халық шаруашылығының жетекші саласы 

етіп   өнеркәсіп өндірісін белгіледі және оның қарқынын жеделдетті.   Кеңес   

үкіметі   экономикалық  дамудың   объективті заңдылықтарын мүлде жоққа 

шығарды. Халық шаруашылығының барлық саласы әкімшіл-әміршіл    

большевиктік басқару әдісіне бағынышты болды.  Өлкенің бұл кездегі өнеркәсіп 

өндірісінің дамуы шын мәніндегі индустриялық даму жолымен жүргізілмеді. 

Кеңес өкіметі республиканы тек шикізат көзі етіп   пайдаланды. Сөйтіп, 

большевиктер патшалық Ресейдің өлкені экономикалық тұрғыдан отарлау 

саясатын одан әрі жалғастырды. 

Большевиктер ЖЭС аясында шаруа қожалықтарын біртіндеп 

кооперативтендіру арқылы ауыл шаруашылығын социалистік жолмен қайта 

құруды көздеді. Шаруалар кооперациясы мемлекеттік тұрғыдан еріксіз күштеу 

арқылы емес, керісінше экономикалық қажеттіліктен туындайтын қозғалыс болу 

керек еді. 

Қазақстан Орталық Атқару Комитеті (ҚОАК) және Халық Комиссарлар 

Кеңесі (ХКК) 1926 ж. 20 мамырда "Жерге орналаспай жерді пайдаланатын 

көшпелі және жартылай көшпелі аудандардың шабындық және егістік жерлерін 

уақытша қайта бөлу туралы" заң қабылдады. Оған сол кездегі Халық 

Комиссарлары Кеңесінің төрағасы және Орталық Атқару Комитеті төрағасы 

қызметін уақытша атқарушы Н. Нұрмақов қол қойды. 1927 ж. 3 ақпанда бұл 

заңға ішінара толықтыру енгізілді. Онда шабындық және жайылымдық жерлер 

жан басына қарай бөлінетінін, мұндай бөлініс мүмкін болмаған жағдайда үй 

басына қарай бөлінетіні туралы атап көрсетілді. Бұл жұмысты жоғарыдан 

жүргізу Қазақстанның Егіншілік халық комиссариатына тапсырылды және бұған 

жоғарғы қарқын беру үшін губерниялық, уездік және округтік атқару 

комитеттері жанынан ерекше жедел "бестіктер", ал болыстық атқару комитеттері 

мен ауылдық кеңестер жанынан "үштіктер" ұйымдастырылды. Конституциялық 

тұрғыдан мұндай заңсыз құрылған бұл "бестіктер" мен "үштіктер" құрамдары 

жергілікті атқару комитеттері мен ауылдық кеңестерде бекітілді. Шабындық 

және жайылымдық жерлерді бөлу науқанына байланысты құрылған бұл төтенше 

және заңсыз органдар Кеңес үкіметінің басқа да шараларын жүзеге асыруда 

таптырмас әдіс болды. Қазақстанда большевиктер 1926—1927 жылдары 1250 

мың десятина жайылымдық және 1360 мың десятина шабындық жерлерді бөлді. 

Бөлінген шабындық жердің 61,6 %-ін кедейлер, 8,8%-ін ауқаттылар алды. Ал 

жайылымдық жердің 59,3% кедейлерге, 31,7% орташаларға және 9% ауқатты 

қожалықтарға берілді. 

Ф.Голощекин бастаған Қазақстан большевиктерінің қазақ қоғамына 

байланысты жүргізген бұл шаралары қазақ ауылында Кеңес өкіметінің жеңісін 

қамтамасыз ете алмады. Оның себебі, бұл реформа  алғашқы кезден-ақ  қате 

тұжырымдарға негізделген еді. Біріншіден, қазақтың дәстүрлі   шаруашылық 

жүйесі сақталып отырған жағдайда шабындық және жайылымдық   жерлерді жай 

бөліске салу еш нәтиже бермеді. Екіншіден, шабындық және жайылымдық   

жерді   бөлудің   өзі   дәстүрлі   егін   шаруашылығы жүйесіндегі заңдылықтар 

жетегінде қалып қойды, яғни шабындық және жайылымдық жерлерді   бөлу 

шаруа қожалығындағы отбасы мүшелерінің санына байланысты жүргізілді. Ал 

қазақтың дәстүрлі шаруашылығында, керісінше, жерді малдың санына қарай 

иемденді, яғни көшпелілер үшін жайылымға сұраныс мал басының санына және 

оның құрамына байланысты болды. Үшіншіден, жартылай көшпелі 

аудандардағы жер бөлінісі нәтижесінде жерге ие болған шаруалар үшін бұл 

кезеңде ол жерлерден келер пайда жоқ еді. Себебі, ауылдағы кедей шаруалардың 

қожалықтары ғана емес,  тіпті орта шаруа қожалықтары да бұл кезеңде 

ауылшаруашылық құрал саймандарына, егетін тұқым және т.б. заттарга өте зәру 

болды. Мысалы, 1928 жылы республикада 1927 жылғы есеп бойынша 800 мың 

қазақ шаруа қожалықтары  бар болғаны 124 мың  өте  қарапайым еңбек 

құралдарына ие болды. Олар 54 мың соқа, 0,5 мың тұқым себетін машина, 13,5 

мың шөп шабатын шалғы, 9,4 мың тырма т.б. Бұл еңбек құралдары сан жағынан 

алғанда көлге тамған тамшыдай ғана  еді және оның сапасы да өте төмен болды. 

Тіпті әлеуметтік тұрғыдан келгенде Петропавл округінде еш құрал-сайманы жоқ 

шаруа қожалығының   мөлшері 95,5%,   ал   орта шаруа қожалықтары 83,2 % 

болса, Павлодар округінде 99,45% және 85,8 5%, Қызылорда округінде 72,95% 

және 69,15% болған. Шаруашылық құралдардың жетіспеуі,  әрине,  кедей  

қожалықтарын  өз үлесінен  бас тартып, бөлінген жерлерді бұрынғы иесіне 

қайтаруға мәжбүр етті. 

Большевиктер жүргізген күштеп ұжымдастыру мен солақай 

отырықшыландыру саясаты қазақ ауылына үлкен соққы болды.   Әсіресе,   мал   

шаруашылығы   қатты   күйзеліске   ұшырады. 

Ұжымдастыру мен отырықшыландыру кезінде дәстүрлі мал 

шаруашылығының ерекшелігі есепке алынбай, түгел қауымдастырылған мал 

шығынға ұшырады. Сонымен қатар, малдың көп бөлігі үкіметтің ет салығын 

орындауға жұмсалды. О. Исаев Қазақстан өлкелік комитетінің VIПленумында 

1929 жылы Қазақстанда 40 млн. бас мал болғанын, содан 1933 жылы 4 млн. ғана 

мал қалғанын мойындауға мәжбүр болды. 

Ұжымдастыру саясатының зардаптары қазақ халқының басына үлкен апат 

әкелді. Күшпен ұжымдастырылған және материалдық жағынан өте әлсіз 

шаруашылықтар күйзеліске ұшырап, нәтижесінде 1932—33 жылдары халық 

аштыққа ұшырады. Сол кездегі мәліметтерге қарағанда аштық жайлаған 

аудандарда халық баудай түсіп қырылған. Аштықтан өлген адамдарды жинап, 

көмуге мүмкіндік болмаған. Аштықтың салдарынан адам етін жеу фактілері де 

өте көп болған. Осындай жантүршігерлік көріністер туралы мәліметтерді 

зерттеушілер тэуелсіздік алғаннан кейін архив қойнауынан алып жариялады. 

Аштыққа ұшыраған қазақтар босқын болып, елден шет аймақтарға үдере көшті. 

Қазақстаннан шет аймақтарға кеткен қазақ босқындарының ауыр да жанкешті 

тұрмысы туралы да деректер жеткілікті. Зерттеушілер 1930—1932 жылдары 

шетелге кеткен қазақтар санын, қайтып келгендерді шығарып тастағанда 1,3 млн. 

адамға жеткізеді. 

Қазақтардың аштықтан қырылуы және шет аймақтарға үдере көшуі 

нәтижесінде  халық  саны  күрт  азайды,       яғни  демографиялық  апатқа  әкелді. 

Мысалы, 1937  жылдың  басында  халық шаруашылығы есебінің  бастығы М. 

Саматовтың  Л. Мирзоянға  берген  мәліметі  бойынша  1930  жылдың 1 

маусымы мен 1933 жылдың 1 маусымы аралығында халық саны 2 есеге кеміген. 

Қазақ халқының ауыр жағдайын Қызыл крест және Қызыл жарты ай 

қоғамының баяндама хаттарынан және Ресейдің басшы мемлекет қайраткері 

ретінде жергілікті жерлерден Мәскеуге келіп түсіп жатқан басқа да 

мәліметтерден хабардар болған Т. Рысқүлов, көп кешікпей-ақ Сталинге хат 

жазады. Аштыққа байланысты жоғарғы партия мен үкімет басшыларына 

жазылған хаттар қатарын О. Исаевтің және "Бесеудің хаты" толықтырады. 

1920 ж. 26 тамызда құрылып алғашқы кезде Қырғыз АКСР-і деп 

аталған, РКФСРқұрамына кірген Қазақ Кеңестік Социалистік Республикасы - 

бұрынғы КСРО құрамында болған одақтас республикалардың бірі болып 1936 

ж. 5 желтоқсанда одақтас республикаға айналды. КСРО-ның Азиялық бөлігінің 

оңтүстік-батысында орналасты, солтүстігінде РКФСР-мен, оңтүстігінде 

Түрікмен КСР-мен, Өзбек КСР-мен және Қырғыз КСР-мен, 

шығысында Қытаймен шектесті, батысында Каспий теңізі. Қазақ КСР-ы — жер 

көлемі жағынан РКФСР-ден кейінгі екінші, халқының саны жағынан РКФСР 

мен Украинадан кейінгі үшінші одақтас республика болды.  

Елдегі қуғын-сүргін мен қорқыныш күш алып тұрған жағдайда КСРО жаңа 

Конституциясының жобасы талқыланып, 1936 жылы 5 желтоқсанда қабылданды. 

Конституция елде социализм орнағанын жария етті. КСРО жаңа Конституциясы 

одақтас республикалар санын көбейту мүмкіндігін арттырды. Соған сәйкес 

Закавказ республикасы таратылды. Азербайжан, Армян, Грузин республикалары 

енді КСРО құрамына тікелей енді. Қазақ және Қырғыз автономиялық 

республикалары одақтас республикаларға айналды. Қазақ республикасының 

мәртебесінің өзгеруіне байланысты жаңа Конституция жасау қажет болды. 1937 

жылы 3 ақпанда жаңа Конституция жобасын ҚазОАК-нің Президиумы қолдады. 

1937 жылы 21—26 наурызда Алматыда Қазақстан кеңестерінің X съезі өтті. 1937 

жылы 26 наурызда съезд ҚазақКСР-ның Конституциясын бекітті. Мемлекеттік 

https://kk.wikipedia.org/wiki/1920_%D0%B6%D1%8B%D0%BB
https://kk.wikipedia.org/wiki/26_%D1%82%D0%B0%D0%BC%D1%8B%D0%B7
https://kk.wikipedia.org/wiki/%D2%9A%D1%8B%D1%80%D2%93%D1%8B%D0%B7_%D0%90%D0%B2%D1%82%D0%BE%D0%BD%D0%BE%D0%BC%D0%B8%D1%8F%D0%BB%D1%8B_%D0%A1%D0%BE%D1%86%D0%B8%D0%B0%D0%BB%D0%B8%D1%81%D1%82%D1%96%D0%BA_%D0%9A%D0%B5%D2%A3%D0%B5%D1%81_%D0%A0%D0%B5%D1%81%D0%BF%D1%83%D0%B1%D0%BB%D0%B8%D0%BA%D0%B0%D1%81%D1%8B_(1920%E2%80%941925)
https://kk.wikipedia.org/wiki/%D0%A0%D0%B5%D1%81%D0%B5%D0%B9_%D0%9A%D0%B5%D2%A3%D0%B5%D1%81%D1%82%D1%96%D0%BA_%D0%A4%D0%B5%D0%B4%D0%B5%D1%80%D0%B0%D1%86%D0%B8%D1%8F%D0%BB%D1%8B%D2%9B_%D0%A1%D0%BE%D1%86%D0%B8%D0%B0%D0%BB%D0%B8%D1%81%D1%82%D1%96%D0%BA_%D0%A0%D0%B5%D1%81%D0%BF%D1%83%D0%B1%D0%BB%D0%B8%D0%BA%D0%B0%D1%81%D1%8B
https://kk.wikipedia.org/wiki/%D0%9A%D0%B5%D2%A3%D0%B5%D1%81%D1%82%D1%96%D0%BA_%D0%A1%D0%BE%D1%86%D0%B8%D0%B0%D0%BB%D0%B8%D1%81%D1%82%D1%96%D0%BA_%D0%A0%D0%B5%D1%81%D0%BF%D1%83%D0%B1%D0%BB%D0%B8%D0%BA%D0%B0%D0%BB%D0%B0%D1%80_%D0%9E%D0%B4%D0%B0%D2%93%D1%8B
https://kk.wikipedia.org/wiki/1936_%D0%B6%D1%8B%D0%BB
https://kk.wikipedia.org/wiki/1936_%D0%B6%D1%8B%D0%BB
https://kk.wikipedia.org/wiki/5_%D0%B6%D0%B5%D0%BB%D1%82%D0%BE%D2%9B%D1%81%D0%B0%D0%BD
https://kk.wikipedia.org/wiki/%D3%A8%D0%B7%D0%B1%D0%B5%D0%BA_%D0%9A%D0%B5%D2%A3%D0%B5%D1%81%D1%82%D1%96%D0%BA_%D0%A1%D0%BE%D1%86%D0%B8%D0%B0%D0%BB%D0%B8%D1%81%D1%82%D1%96%D0%BA_%D0%A0%D0%B5%D1%81%D0%BF%D1%83%D0%B1%D0%BB%D0%B8%D0%BA%D0%B0%D1%81%D1%8B
https://kk.wikipedia.org/wiki/%D2%9A%D1%8B%D1%80%D2%93%D1%8B%D0%B7_%D0%9A%D0%B5%D2%A3%D0%B5%D1%81%D1%82%D1%96%D0%BA_%D0%A1%D0%BE%D1%86%D0%B8%D0%B0%D0%BB%D0%B8%D1%81%D1%82%D1%96%D0%BA_%D0%A0%D0%B5%D1%81%D0%BF%D1%83%D0%B1%D0%BB%D0%B8%D0%BA%D0%B0%D1%81%D1%8B
https://kk.wikipedia.org/wiki/%D2%9A%D1%8B%D1%82%D0%B0%D0%B9_%D0%A5%D0%B0%D0%BB%D1%8B%D2%9B_%D0%A0%D0%B5%D1%81%D0%BF%D1%83%D0%B1%D0%BB%D0%B8%D0%BA%D0%B0%D1%81%D1%8B
https://kk.wikipedia.org/wiki/%D0%9A%D0%B0%D1%81%D0%BF%D0%B8%D0%B9_%D1%82%D0%B5%D2%A3%D1%96%D0%B7%D1%96
https://kk.wikipedia.org/wiki/%D0%A3%D0%BA%D1%80%D0%B0%D0%B8%D0%BD%D0%B0

биліктің ең жоғарғы органы төрт жылға сайланатын Қазақ КСР Жоғары Кеңесі 

болды. Жоғарғы Кеңес өзінің Президиумын сайлады және республика үкіметі — 

Халық Комиссарлар Кеңесін (ХКК) құрды. Конституцияда республика 

аумағының тұтастығы негізделді. Қазақ КСР-ның әрбір азаматы КСРО азаматы 

болып табылды. 

Кеңес мемлектінің жазалауға арналған жүйесінің тарихындағы, осы 

уақытқа дейін лайықты түрде зерттелмеген қасіретті парағын КСРО Халық 

Комиссарлары Кеңесінің 1930 жылғы 7 сәуірдегі «Еңбекпен түзеу лагерьлері 

туралы» ережені бекіту жөніндегі қаулысы ашады. Осы қаулыны қабылдау 

әміршілдік-төрешілдік басқару әдістерін бекітумен, соның ішінде елдің 

қоғамдық-саяси және халық шаруашылығы тыныс-тіршілігінің барлық 

салаларында қисынсыз қуғын-сүргін тетігін кеңінен пайдаланумен сабақтасады. 

1922 жылы КСРО ХКК жанынан біртұтас қоғамдық орган-Біріккен мемлекеттік 

саяси басқарма (БМСБ-ОГПУ) құрылды. 

ОГПУ-дың тікелей күш-жігерімен Соловецкий лагері, ГУЛАГ-тың 

(Лагерьлер Бас басқармасы) болашақ бөлімшелерінің үлгісі құрылған еді. 

Лагерді Солтүстікте, Оралда, Қиыр Шығыс пен Орта Азияда ұйымдастыру 

көзделді. 1930-1930 жылдар арасында бірқатар лагерьлер, Беломор-Балтық 

(канал құрылысы), Темниковский (ағаш дайындау), Қарағанды (ауыл 

шаруашылығы өндірісі), Вишерский (ағаш дайындау және целлюлоз-қағаз 

комбинатын салумен) және Қиыр Шығыс лагерьлері ұйымдастырылды. Олардың 

әрқайсысы нақты шаруашылық міндетті шешу үшін құрылды. Кейінгі жылдары 

Дмитровский, Сібір, Дальстрой, Свирский және т.б. лагерьлер қосылды. Жалпы 

еңбекпен түзеу Бас басқармасы мен НКВД (КСРО ІІМ) колониялары кезінде 

Кеңес Одағында 63 лагерь болды, онда қамалғандардың саны 2 199 535 адамға 

дейін жетті. 

Кең ауқымдағы өнеркәсіп құрылысы, соғыстан бұрынғы жылдарда табиғи 

байлықтар мен жаңа кен орындарын игеру арзан жұмыс күшін ұлғайтуды қажет 

етті. Тоталитарлық режимнің жазалау саясатының күшеюіне байланысты 

Солтүстікте, Оралда,  Қиыр Шығыста, Сібірде, Орта Азияда және КСРО-ның 

басқа да аймақтарында еңбекпен түзеу лагерьлерінің желісі кеңейді. Егер 1940 

жылы КСРО НКВД Лагерьлерінің  Бас басқармасы (ГУЛАГ) 53 лагерьді 

қамтыса, ал 1947 жылы оның саны-56, 1954-61-ге жетті. Қамалғандардың саны 

да арта түсті: 1939 жылы-179 мың, 1940 жылы-1 млн 344,4 мың, 1950 жылы-1 

млн 416,3 мың, 1953 жылы-1 млн 727,9 мың адам болды. Әрі қылмыстық 

кодекстің 58-бабы бойынша сотталған тұтқындардың саны 15-тен 20 пайызға 

дейін ауытқып отырды.  

Қазақстан аумағында 1931 жылы Қарағанды лагері (Карлаг) болды. Әр 

жылдары саяси айыппен қуғындалған мыңдаған тұтқындар ГУЛАГ-тың осы 

алып лагері арқылы өтті. Қазақстан  аумағында бұдан басқа Степной, Песчаный, 

Луговой, Дальний деп аталатын лагерьлер де жұмыс істеді. Ақмола облысының 

аумағында АЛЖИР-Отанын сатқан опасыздар әйелдерінің Ақмола лагері 

ашылды. Аталғандардың арасында КСРО НКВД Қарағанды еңбекпен түзеу 

лагері (Карлаг) маңызды орын алды. Карлаг басқармасы НКВД лагерінің Бас 

басқармасына ғана бағынатын еді және оның құрамы Әкімшілік шаруашылық; 

есепке алу-бөлу; бақылау-жоспарлау; мәдени-тәрбие; кадрлар жабдықтау, сауда, 

қаржы, көлік бөлімдерінен тұрды. 

АЛЖИР лагері 30 мың га жерді Есіл мен Нұра өзендерінің аралығын алып 

жатты. Су шыққанға дейін 40 метрге дейінгі тереңдікте шурфтарды бұрғылау 

керек болатын. Лагерьде ер кісілер жоқтың қасы еді, сондықтан барлық 

ауыртпалық тұтқын әйелдердің иығына түсті.  

1920-жылдардың аяғы мен 30-жылдары әкімшіл-әміршіл большевиктік 

тәртіп қоғамдық-саяси өмірдің барлық саласында үстем болды. Әсіресе, 

Қазақстанда бұл тәртіптің өте ұсқынсыз, қатыгез формалары ұжымдастыру мен 

1937-1938 жылдардағы саяси репрессия кезеңдерінде күш алды. Кеңес үкіметі, 

яғни халықтың үкіметі, сол халықтың өзіне қарсы қуғын-сүргінді 

ұйымдастырып, жазықсыз ату-асу жазаларын қолданды. Елде большевиктер 

басшылығымен халыққа қарсы жаппай "үлкен террор" ұйымдастырылды. 

1937—1938 жылдары қазақстандықтардың 44 мыңы түрмелерге түсіп, 22 

мыңы атылды десе, басқа деректер 1930—50 жылдары 100 мыңнан астам адам 

репрессияға ұшырады, оның ішінде 20 мыңнан астамы атылғанын айтады. 

Отызыншы жылдардан қалыптаса бастаған әкімшілдік-әміршілдік жүйе, ел 

өмірінде жүзеге асырылған өзгерістер кезінде жіберілген бұрмалаушылық мен 

қателіктер бұл қарсыластарды, оппозицияны туғызбай қоймады. Бұл Сталиннің 

жеке билігіне қауіп төндірді. Ол құтылудың жолын іздеді. Осы жылдары 

И.В.Сталин Кеңес Одағы социализмге қарай ілгерілеген сайын тап күресі күшейе 

берді деген қағида ұсынды. Бұл жаппай репрессияға алып келді.Қасіретті 

қуғындардың екінші кезеңі 1937 жылы басталды. Бұл жылы «халық жауы» деген 

айып тағылып Т.Рысқұлов, С.Қожанов, О.Жандосов, ақын – жазушылардан  С. 

Сейфуллин, Б. Майлин, І. Жансүгүров, тағы басқа ғылым мен мәдениеттің, 

өнердің көптеген өкілдарі ұсталды. Сол жылы Қазақстан бойынша 106 мың адам 

НКВД-ның қанды шеңгеліне ілігіп, оның 22 мыңы атылып кетті. 

1936 жылы КСРО ХКК құпия қаулыларының негізінде Батыс  Украинадан 

 Қазақ АКСР-не 15 мың  поляк  және  неміс  шаруашылықтарын  көшіріп-

қоныстандыру  басталды. Олардың көп бөлігі Солтүстік Қазақстанға, қалғаны  

Оңтүстік Қазақстан  облыстарына орналастырылды.  Ресейдің  ішкі 

аудандарынан,  Украинадан,  Белоруссия  мен басқа республикалардан арнайы 

коныс аударылғандардың жалпы саны 1936 жылға қарай 360 мың адамға жетті. 

Еділ өңірі немістерін Сібірге депортациялау идеясы 1915 жылы туса да, 

оны жүзеге асыруда көптеген кедергілер кездесті. Ал 1937—1938 жылдары 

немістердің ұлттық мәселесі қайта жандана бастады. Патша жүзеге асыра 

алмаған идеяны қолға алуға ыңғайлы кезең туғандай еді. Қазақстандағы «Кіші 

Қазан» науканы кезінде босап қалған жерлерге корейлерді, 

 финдер мен поляктарды орналастырғаннан кейін кезек немістерге де келді. 

https://kk.wikipedia.org/wiki/1936
https://kk.wikipedia.org/wiki/%D2%9A%D2%B1%D0%BF%D0%B8%D1%8F
https://kk.wikipedia.org/wiki/%D0%A3%D0%BA%D1%80%D0%B0%D0%B8%D0%BD%D0%B0
https://kk.wikipedia.org/wiki/%D0%9F%D0%BE%D0%BB%D1%8F%D0%BA%D1%82%D0%B0%D1%80
https://kk.wikipedia.org/wiki/%D0%9D%D0%B5%D0%BC%D1%96%D1%81%D1%82%D0%B5%D1%80
https://kk.wikipedia.org/wiki/%D0%A8%D0%B0%D1%80%D1%83%D0%B0%D1%88%D1%8B%D0%BB%D1%8B%D2%9B
https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD
https://kk.wikipedia.org/wiki/%D0%9E%D2%A3%D1%82%D2%AF%D1%81%D1%82%D1%96%D0%BA_%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD
https://kk.wikipedia.org/wiki/%D0%A0%D0%B5%D1%81%D0%B5%D0%B9
https://kk.wikipedia.org/wiki/%D0%A3%D0%BA%D1%80%D0%B0%D0%B8%D0%BD%D0%B0
https://kk.wikipedia.org/wiki/%D0%91%D0%B5%D0%BB%D0%BE%D1%80%D1%83%D1%81%D1%81%D0%B8%D1%8F
https://kk.wikipedia.org/wiki/1936
https://kk.wikipedia.org/wiki/%D0%90%D0%B4%D0%B0%D0%BC
https://kk.wikipedia.org/wiki/%D0%95%D0%B4%D1%96%D0%BB
https://kk.wikipedia.org/wiki/%D0%A1%D1%96%D0%B1%D1%96%D1%80
https://kk.wikipedia.org/wiki/1915
https://kk.wikipedia.org/wiki/1937
https://kk.wikipedia.org/wiki/1938
https://kk.wikipedia.org/wiki/%D2%B0%D0%BB%D1%82
https://kk.wikipedia.org/wiki/%D0%9C%D3%99%D1%81%D0%B5%D0%BB%D0%B5
https://kk.wikipedia.org/wiki/%D0%9A%D0%B5%D0%B7%D0%B5%D2%A3
https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD
https://kk.wikipedia.org/w/index.php?title=%D0%A4%D0%B8%D0%BD%D0%B4%D0%B5%D1%80&action=edit&redlink=1
https://kk.wikipedia.org/wiki/%D0%9F%D0%BE%D0%BB%D1%8F%D0%BA%D1%82%D0%B0%D1%80

Соғыстың алдында Қазақстан аумағына тағы да поляк ұлты өкілдерінің 

екінші толқыны көшіріліп әкелінді. 1939—1940 жылдары Гитлер армиясының 

Полынаға басып кіруіне байланысты Батыс Украина, Белоруссиядағы поляктар 

қосымша кашып келе бастады. 1940—1941 жылдары поляктардың осы 

бөлігі Қазақстанға қоныстандырылды. Дегенмен 1936 жылғы көшірілгендер 

мен 1940—1941 жылдары көшірілген поляк  азаматтарының  құқық  жағынан 

 айырмашылықтары  болды. Соңғы келгендер «поляк осадниктері мен 

босқындары» ретінде өмір сүрді. Кеңес үкіметі КСРО аумағына келген 

поляктардан армия құрып, гитлерлік Германияға қарсы қою жағын да 

ойластырған  еді.  

Тоталитарлық тәртіптің құрсауына алғашқылардың бірі болып қиыр 

шығыстық корейлер ілікті. Олардың кейбір белсенді бөлігін 1935-1936 жылдары 

күштеп әкімшілік қоныс аудару басталды. Жалпы, жаппай көшіріп-

қоныстандыру екі кезеңнен түрды. Оның алғашқысы 1937 жылдың 

күзінен 1938 жылдың көктеміне дейін созылды. жылдың қыркүйек айының 

соңынан бастап алғашқы эшелондармен бірге Қазақстандағы  корейлердің  

тарихы басталды. Жапон «шпионы» деп жала жабылған корейліктерді 

қазақтар жанашырлықпен қарсы алып, олардың аянышты халдеріне 

түсіністікпен қарады, құшағын жайып қарсы алып, қиын жағдайда қол ұшын 

беруден тайынған жоқ. 

1938 жылдың көктемінде корейлерді көшірудің екінші кезеңі басталды. 

Енді олар тұрақты мекендерге орналастырылды. Негізгі бөлігі жойылып кеткен 

кеңшарлар мен игерілмеген жерлерге орналасқандықтан, тұрғын үй, жұмыспен, 

еңбек құралдарымен қамту жағы жетіспеді. Жаппай күшпен қоныс аудару корей 

халқын өзінің тарихи отаны - Кореядан көп жылдарға қатынасын үзіп,  білім,  

тіл,  мәдениет саласында орны толмайтын шығынға үшыратты. 1938 жылы 1 

қыркүйекте барлық корей тіліндегі мектептер, Қазақстандағы педагогикалық 

училище, 1939 жылы Қызылордадағы корей педагогикалық институты жабылды, 

 корей тіліндегі  оқулықтар жойылды.70 корей ұжымшарлары республиканың 8 

облысында - Қызылордада, Алматы, Солтүстік Қазақстан, Атырау, Қарағанды, 

Қостанай, Ақтөбе, Оңтүстік Қазақстанда орналасты. Олар балық кәсіпшілігімен 

жөне ауыл шаруашылығымен айналысты. 

КСРО-ның ұлт саясатында 30-жылдардағы қуғын-сүргінге иран ұлты да 

ілікті. Түрікменстан, Әзірбайжан, Грузия және Армения аудандарында тұрып 

жатқан ирандықтар 1938 жылы қазан-қараша айларында Алматы, Оңтүстік 

Қазақстан облысына көшірілді. Кеңес азаматтығын алған 6 мың адам арнаулы 

қаулы негізінде 1710 шаруашылық (отбасы) Оңтүстік Қазақстан облысы 

аудандарына, 300 шаруашылық Алматы облысы аудандарына орналастырылды. 

Күрділердің Қазақстанға депортациясы да соғыска дейінгі  кезеңнен  

басталады. Бірінші  дүниежүзілік соғыстан кейін Кавказ өңіріндегі күрділердің 

аз бөлігі Ресей империясының қол астына карады. Кеңес өкіметі орнағаннан 

кейін Әзірбайжан қүрамында 1923жылы Күрдістан автономиялы республикасы 

құрылғандығы белгілі. Алайда 1936 жылы күрділердің ғасырлар бойғы арманы 

аяқ асты етіліп, өздері «сенімсіз халықтар» қатарына жатқызылды. 1937 жылдан 

бастап ешбір негізсіз 7,3 мың күрділер Армения, Әзірбайжан аумағынан 

көшіріліп, Орталық Азия мен Қазақстанға қоныстандырылды. Күрділердің озық 

ойлы демократиялық бөлігі түтқындалып, ату жазасына бұйырылды. Күрділерді 

көшірмес бұрын олардың дүние-мүлкі, малдары тәркіленіп алынды. Өздері 

НКВД-ның катаң бақылауында жүк вагондарымен әкелініп,  облыс пен 

аудандарға  бөліп орналастырылды. 

1941 жылы маусым  айының  22-де  Германия бастаған соғысы барлық  

Кеңес халықтар сияқты Қазақстандықтардыңда тыныштығын бүзды. Соғыстың 

бірінші күнінен Қазақстанда әскери бөлімдер құрыла бастады. Алғашқылардан 

болып Панфилов  қолбасшылығындағы 316-атқыштар дивизиясы құрылды.  

Республикада барлық сала әскери жолға қайта құрылды. Ол кездегі негізгі үран: 

«Барлығы жеңіс үшін, барлығы майдан үшін»  болды. 

Қазақстандықтар Москва маңындағы шайқастарда ерлікпен соғысты.  

Сталинград,  Курск шайқастарында қазақстандықтар ерлікпен соғысты. Днепр 

маңындағы шайқаста 123 қазақстандық жауынгер Кеңес Одағының батыры 

атағын алды. 

Қазақстандықтар партизан қозғалысына белсена қатысты. Украина мен 

Белорусь партизан отрядтарында 3000 –дан  ортық қазақстандықтар болған. 

Берлин үшін болған соғыста, Рейхстагқа жеңіс туын тігуге лейтенант 

Қошқарбаевтың взводы, басқа да қазақстандықтар қатысқан. Европа 

антифашистік қозғалыстарында және Берлин үшін болған қырғын шайқаста 

қатысқан 150 қазақстандықтар Кеңес Одағының батыры атағын алды.  

Ұлы Отан соғысы жылдарында майданға 1 млн. 200 мың қазақстандықтар 

шақырылған. Қазақстанда жасақталған әскери бөлімшелердың ішінен неғұрлым 

жақсы соғысқан 5 құрама гвардияшіл деген құрметті атақ алды. Көрсеткен ерлігі 

үшін 500-дей қазақстандық Кеңес Одағының Батыры атағын алды. Олардың 

ішінде қазақ халқының данқты қыздары Мәншүк Мәмедова, Әлия 

Молдағұловалар, екі рет Кеңес Одағы Батыры болған Т.Ж.Бигельдинов, 

С.Луганский, Н. Беда, И. Павлов  және атақты командир, Кеңес Одағы Батыры 

атағы ең соғы болып 1990 жылы берілген Бауыржан  Момышұлы болды. 

Майдандағы ерлігі үшін 97 мың қазақстандықтар ордендермен, медалдармен 

марапатталды. 

ҰОС-ы майдандарын және мемлекеттің орталық аудандарын қамтамасыз 

етуде қазақстандықтар өз үлесін қосты. 

КСРО-нің батыс аймақтарын, соның ішінде бірқатар астық өндіретін 

аудандарын немістер басып алған жағдайда Қазақстан елдің астықты 

аудандарының біріне айналды.  1942 жылда Қазақстаннің егіс алаңы 1940 

жылдағыдан 1 млн. гектарға артты.  Ыбрай  Жақаев, Шығанақ Берсиев, Ким Ман 

Сам, Анна Дацкова сыяқты еңбек ерлері шықты. 

Республикада соғыстың алғашқы күнінен мемлекет қорғаныс қорына 

қаржы жинау басталды. Жұмысшылар мен қызметшылар жексенбіліктер 

ұйымдастырып, тапқан қаржысын қорғаныс қорына аударып отырды.  Бұл қорға 

Қазақстандықтар өз жеке қаржыларынан 1 млрд. сом қаржы жинаған. 

Республика еңбекшілері «Қазақстан колхозшысы», «Қазақстан комсомолы» т.б. 

танк бірлеспелерін , самолеттар құруға қаржы фонддарын құрды, оған  723 млн. 

сом жинаған. 

Атақты балуан Қажымұқан Мұнайтпасов өзінің жинаған ақшасына әскери  

самолет дайындатып, майданға жіберген.1941-1945 жылдардағы Ұлы Отан 

соғысы Кеңес Одағы үшін бұрын-соңды бастан кешкен барлық соғыстардың 

ішіндегі ең ауыры болды. Соғыс елді біртұтас жауынгерлік лагерьге 

айналдыруды, бүкіл экономика мен кеңес халқының күш-жігерін майдан 

мүддесіне, жауды жеңу мақсатына жұмылдруды талап етті. Қазақстан 

еңбекшілері бұл міндетті толығымен қолдады. 

 

Бақылау сұрақтары: 

1. Меншіктен айыруға және күштеп ұжымдастыруға қарсы халық 

наразылығы мен көтерілістер – ұлт-азаттық қозғалыстар жалғасы. 

2. Мәскеудегі Қазақстан әдебиеті мен өнерінің он күндігі – ұлт рухының 

өміршеңдігінің айқын көрінісі. 

3. Кеңес Одағының батыры атанған қазақстандықтар мен қатардағы 

жауынгерлердің ерліктері,  ата-баба қаһармандығының  дәстүрлі жалғасы.   

4. «Түркістан» легионы. М.Шоқай соғыс жылдарындағы әрекеті. 

 

2.3. ХХ ғасырдың екінші жартысындағы Қазақстандағы кеңестік 

реформалардың  қайшылықтары мен зардаптары 

1.Соғыстан кейінгі жылдардағы Қазақстандағы ауыр ахуал. 

2.И.Сталиннің жеке басына табынушылық саясатын сынау.  

3.Н.Хрущевтың «жылымығы» жылдарындағы Қазақстан.  

 

Ұлы Отан соғысы жеңіспен аяқталғаннан кейін Қазақстан еңбекшілері 

бейбіт құрылысқа қайта оралды. Экономиканы бейбітшілік жағдайға бейімдеп 

қайта құру еңбекшілердің қоғамдық-саяси белсенділігі жағдайында жүргізілді. 

1945 жылы қазан айында Алматыда Республиканың 25 жылдығына арналған 

Қазақстан Жоғары Кеңесінің мерекелік сессиясы болып, оған туысқан 

республикалардың, Мәскеу мен Ленинградтың делегациялары, өнеркәсіп пен 

ауыл шаруашылығының озаттары, ғылым мен мәдениет қайраткерлері қатысты. 

Осы мерекеге орай 5304 адам ордендермен және медальдармен наградталды. 

1946 жылы 18 наурызда қабылданған төртінші бесжылдыққа арналған 

жоспар бойынша соғыстан бүлінген аудандарды қалпына келтіру, өнеркәсіп пен 

ауыл шаруашылығының соғыстан бұрынғы дәрежесіне жетіп, одан едәуір асып 

түсу міндеті белгіленді. Сонымен бірге онда Қазақстан экономикасын өрге 

бастауға үлкен мән берілді. 

Республикада ауыр индустрияны жедел дамыту, сондай-ақ, жеңіл және 

тоқыма өнеркәсібін одан әрі өркендету көзделді. Тұрғын үй құрылысын және 

қалалар мен жұмысшылардың тұрақты аудандарында мәдени-тұрмыстық 

орындар жүйесін кеңейтуге ерекше көңіл бөлінді. Өнеркәсіп пен ауыл 

шаруашылығын өркендету негізінде республика еңбекшілерінің материалдық 

және мәдени тұрмыс дәрежесін одан әрі көтеру көзделді. Қазақстанға бөлінген 

күрделі қаржы көлемі одақ бойынша үшiншi орынға шықты. Мұнда күрделі 

қаржы кәсіпорындарды қалпына келтіруден гөрі бұрынғыларын кеңейтіп, жаңа 

кәсіпорындар салуға бағытталды. Төртінші бесжылдықта бүкіл елде өнеркәсіп 

өнімі 1940 жылмен салыстырғанда 40 пайызға өсетін болып белгіленсе, 

Қазақстанда ол 2,2 есеге арту көзделді. Бесжылдық қорытындысында Қазақстан 

өнеркәсібінің жалпы өнімі 1940 жылмен салыстырғанда 2,3 есе, оның ішінде 

көмір шығару 2,5, мүнай-1,5, газ-1,9, электр қуатын өндіру 4,1 есе артты. 

Соғыстан кейінгі кезеңде ауыл шаруашылығы артелінің жарғысын 

бұзушыларға қарсы күрес күшейді. 1946-1947 жылдары колхоздарға қарыздар 

болып келген мекемелер мен ұйымдардан 214 млн. сом ақша, 540 мың гектар 

жер қайтарылды. Осы жылдарда ұсақ колхоздарды iрiлендiру шаралары iске 

асырылып, республикада соғысқа дейiнгi 6400 колхоздан 1950 жылғы қаңтарда 

3670 колхоз қалды, олардың жалпы саны 2 есеге жуық қысқарды. 

Ауыл шаруашылығының материалдық-техникалык базасы нығайтылды. 

Төртінші бесжылдықтың аяғына қарай Қазақстан шаруашылықтарында 50 683 

трактор, 16 мыңнан астам комбайн, ондаған мың автомашина, шөп шабатын 

және басқа машиналар істеді. Бұлардың басым көпшілігі ескі, моральдық 

жағынан да тозып, ескірген техника болатын. Ауыл-селода механизаторлар 

қатары өсіп, МТС қызметкерлерінің жыл сайынғы орташа саны 10 мың адамға 

көбейді. 

1948 жылы республикада ауылдар мен селоларды жаппай электрлендіру 

жорығы басталды. Сөйтіп, төртінші бесжылдық тұсында 752 колхоз, 317 МТС, 

164 совхоз және 193 селолық аудан орталықтары электрленді. Селолық электр 

станцияларының қуаты 1945 жылмен салыстырғанда 2,8 есе өсті. 

Республикада төртінші бесжылдықта егіс көлемі бір миллион гектардан аса 

ұлғайды. Ауыл шаруашылығы дақылдарының шығымдылығы артты. 1950 жылы 

астықтың жалпы түсiмi 47 654 центнерге жетіп, соғыстан бұрынғы дәрежесінен 

89 пайыз асып түсті. Ірі қара малдың, қой мен жылқының жаңа түқымдары өсіп 

жетілді. Атап айтқанда, қазақтың ақ бас сиыры, алатау сиыры, қазақтың биязы 

жүнді қойы, арқар-меринос қойы, Қостанай жылқысы будандастырылып, жаңа 

түқым алынды. Малдың жалпы саны өсті: ірі қара-27, қой мен ешкі - 70, жылқы - 

71 пайыз көбейіп, шошқа - 2,7 есе артты. Дегенмен ауыл шарушылығын 

өркендетуде елеулі қиыншылықтар мен кемшіліктер болғанын да айтуымыз 

керек. Бұл кезде республиканың мал шаруашылығы мейілінше ауыр жағдайда 

еді. 1951 жылы бар болғаны 4,5 миллион ірі қара (1928 ж. 6,5 млн. болған), 1,5 

млн. жылқы (3,5 млн.), 127 мың түйе (1 млн.) болды. Тек қой саны бойынша, 

олардың тез өсетіндігі есебінен, 1928 жылдың дәрежесіне жақындады. 1928 

жылы 18566 мың қой болса, 1951 жылы қой мен ешкінің саны 18036 мың басқа 

жетті. 

1946 жылы қуаңшылық болып, астық шықпай, халық азық-түлік 

тапшылығының зардабын шекті. Колхоз, совхоз, МТС-тардағы техника ескірген, 

еңбек өнімділігі төмен еді. Ауыл шаруашылығының әртүрлі жарғысын 

бұзушылық етек алды. Колхоздардың меншігі талан-таражға түсті. 

Колхозшыларға еңбек күнге өнім бөлінбеді. Олардың еңбекке ынталылығы 

төмен болды. Осыған байланысты әкімшіл-әміршіл жүйе қатал саясат жүргізіп, 

село түрғындарын мәжбүрлікте ұстады. Олардың саяси құқықтары аяқ асты 

етіліп, туған жерлерінен кетуіне тыйым салынды. Еңбек ақы төлеуде 

теңгермешілік орын алды. Колхоздарда, совхоздарда өндірілген астықтың 

тұқымдық қордан басқасы мемлекетке дайындық қорына алынды. 

Колхозшылардың, совхоз жұмысшыларының жеке шаруашылықтарынан ет, сүт, 

жүн дайындау жүргізілді. Ауыл-селодағы мұндай ауыр жағдайды өзгерту 

мәселесіне 50-жылдардың орта шеніне дейін көңіл бөлінген жоқ. Сайып 

келгенде, өнеркәсіпті қалпына келтіру, оны жаңа деңгейге көтеру ауыл-селоны 

қанау есебінен іске асты. 

Сталин қайтыс болғаннан кейін 50-ші жылдардың орта шенінен бастап 

жеке адамға табынушылықтың зардаптарын жойып, социалистік зандылықтарды 

қалпына келтіруге бағытталған бірсыпыра шаралар іске асырылды. 1956 жылы 

ақпан айында өткен партияның XX съезі Сталиннің жеке басына 

табынушылықты айыптап, оның зардаптарын жою, партия тұрмысының 

нормаларын қалпына келтіру, ішкі партиялық демократияны өрістету бағытында 

жүргізіліп жатқан жұмыстарды құптады. "Жылымық жылдары" деген атпен 

тарихқа енген 50-ші жылдардың екінші жартысынан былайғы кезеңде көптеген 

игі іс атқарылды. Басшылықтың ұжымдық принципі енгізіліп, әкімшіл-әміршіл 

басқару жүйесі босаңси бастады. Қағаз бастылықпен, жиналыс, мәжіліс 

өткізумен әуестенушілікпен күрес күшейді. Ұлт мәселесіндегі 

бұрмалаушылықтар түзетіле бастады. Ұлттық республикалардың құқығы 

кеңейтілді. Қоғамдағы Кеңес ұйымдарының рөлі өсті. Кеңес қоғамының тарихын 

шыншылдық тұрғысынан баяндау, оның жүріп өткен жолына сын көзбен қарау 

мүмкіндігі туды. 

1954 жылы КОКП Орталық Комитеті ақпан-наурыз Пленумында елімізде 

азық-түлік мәселесін шешу үшін шығыс аудандарда тың және тыңайған жерлерді 

игеру мәселесі қойылды. Оны игеруге Қазақстан кеңінен қатыстырылды. Мұнда 

қысқа мерізімде тың жерлерді игеру есебінен егіс көлемі 35 млн. гектарға дейін 

жеткізіліп, солтүстік аудандарда жүздеген жаңа поселкелер, совхоз орталықтары 

салынды. Тың өңіріне жүздеген мың қоныстанушылар келіп, оларды қарсы алу, 

орналастыруға байланысты республика партия және кеңес органдарының 

күрделі де ауыр міндеттерді шешуіне тура келді. Қазақстанға Ресей мен Украина, 

Белоруссиядан және басқа да одақтас республикалардан тыңды жаппай игерудің 

бірінші кезеңінде /1954-1956 жж./ 640 мың адам келді, бұлардың ішінде 391,5 

мың ауыл шаруашылық механизаторлары, 50 мың құрылысшы, 3 мың денсаулық 

сақтау қызметкерлері, 1,5 мыңдай мұғалім, 1 мыңнан астам сауда қызметкерлері 

және басқалар бар еді. Бұлардан басқа республикалардан механизация 

училищелерін бітіріп келген 66,7 мың адам және Қазақстанның училищелерінен 

келген 19,8 мың адамға республика совхоздарында жұмыс істеуге жолдама 

берілді. Республиканың жаңа совхоздарына жоғары және орта білімі бар 2088 

адам директор, бас агроном, бухгалтер, инженер-техник, құрылысшы сияқты 

жұмыстарға жіберілді. 

50-ші жылдардың аяғына қарай Қазақстанның ауыл шаруашылығының 

материалдық-техникалық базасы едәуір нығайды. Совхоздар мен колхоздар 169 

мың трактор, 98 мың комбайн, 73 мың жүк машинасын және басқа да көптеген 

ауыл шаруашылық техникасын алды. 

1954-1960 жылдары республикада тың игеру есебінен астық өндірудің 

жалпы көлемі 106 млн. тоннаға жетті, осы жылдар ішінде астықтың жылдық 

орташа өнімі - 1949-1953 жылдардың көрсеткішімен салыстырғанда шамамен 3,8 

еседей артты. Қазақстан бұл жылдардың ішінде мемлекетке 63,4 млн. тонна 

астық тапсырды. 

Тың игеру Қазақстанды тауарлы астық өндіруде Одақ бойынша алдыңғы 

қатарға шығарды. Соның нәтижесінде республика әрбір тұрғынға шаққанда екі 

мың кило астық өндіретін дәрежеге жетті. /Азық-түлік мәселесін түбегейлі шешу 

үшін әр адамға шаққанда бір мың кило астық өндіру жеткілікті деп есептеледі/. 

Тың игеру барысында Қазақстанда көптеген жаңа қалалар бой көтерді. 

Өнеркәсіп орындары көптеп салынды. Жаңа темір жол, тас жол желілері 

тартылды. Тың игеру республиканың экономикалық күш-қуатын бұрын-соңды 

болып көрмеген дәрежеге ілгерілетті. 

Тың игерудің экономикалық және әлеуметтік салалардың дамуына тигізген 

салдары да болды. Сонымен бірге оның экологиялық, демографиялық 

зардаптары да аз болған жоқ. 

Тың игеру шұғыл, асығыс жүргізілді. Егістікке жарамсыз жерлер 

жыртылды, мал жайылымы азайып, мал шаруашылығына зиян әкелді. Осының 

салдарынан игерілген жерлердің біразы қуаңшылыққа айналды, көптеген өзен, 

көлдер жойылып кетті. 50-жылдардың ақырында Қазақсианда 9 млн. гектар жер 

эрозияға ұшарады. 

Тың игеру Қазақстанның ұлттық-этникалық бейнесінің өзгеруіне әсер етті. 

Тың игеру кезінде Қазақстаннан тыс жерде өмір сүріп отырған қазақтарды 

келтіру мүмкіндігі туды, қазақ зиялылары сондай пікір де көтерді, бірақ бұл пікір 

ескерілмеді. Қазақстанға тың игеруге көптеген басқа ұлттың  адамдары келді. 

Олардың ішінде басшы қызметкерлер, мамандар келді. Олар жергілікті 

кадрларды ығыстырды.  Жергілікті жерлердегі қазақ мектептер жабылды, 

мектептер жаппай орыс тілінде оқытты. Қазақ тіліндегі газеттер жабылды. 

Мұндай көріністер интернационализм мен ұлттар достығының белгісі деп 

бағаланды. 

1951 жылдан 1955 жылға дейін республикада 8 жаңа жоғары және 22 

арнаулы оқу орны ашылды. Қарағандыда екі жоғары оқу орны-медицина және 

тау-кен институттары, Семейде мадәрігерлік-зоотехникалық және медицина 

институттары жұмыс істей бастады. Жаңа жоғары оқу орындарының: Ақтөбе 

медицина /1957 ж/, Целиноград ауыл шаруашылық /1958 ж/, Өскемен құрылыс-

жол /1958 ж/ иниституттарының ашылуымен бірге бұрыннан бар жоғары оқу 

орындары кеңейіп, оларда жаңа факультеттер пайда болды. 1956 жылдан бастап 

Шымкент технология иниституты құрылыс материалдары кәсіпорындарының 

жабдықтарын монтаждау және пайдалану жөніндегі инженер-механиктерді 

даярлай бастады. Қазақ ауыл шаруашылығы институтында электрлендіру және 

гидромелиорация мамандықтары бойынша жаңа инженерлік факультеттер мен 

бөлімдер ашылды. 

Қорытып айтқанда, 50-ші жылдар Қазақстан үшін Одақтық баланстағы рөлі 

өскен, индустриялық қуаты артқан мәдениеті біраз дамыған, сөйтіп экономикасы 

өрлеу жолына түскен кезең болды. 

Елде қалыптасқан жағдайы түзеу және жол берілген қателіктерді жою 

жөнінде кезек күттірмейтін шығұл шараларды 1964 жылы 14 қазанда болып 

өткен КОКП-ның пленумында қабылдады. Пленум Н.С.Хрущевті КОКП ОК-нің 

бірінші хатшысы және КСРО Министралер Советінің төрағасы міндеттерінен 

босатты. Оның орнына КОКП Орталық Комитетінің бірінші хатшысы етіп 

Л.И.Брежневті сайлады, ал Кеңес Өкіметінің басшысы етіп КСРО Жоғарғы 

Кенесі А.Н. Косыгинді тағайындады. Осының артынша партия, совет және басқа 

қоғам ұйымдарын 1962 жылы жүзеге асырылған өндірістік принцип бойынша 

бөлу ойластырылмаған іс деп бағаланып, олардың территориялық - өндірістік 

принцип бойынша құрылуын қалпына келтіру ісі қолға алынды. Сонымен бірге 

жоспарлау мен экономикалық ынталандыру әдістеріндегі қателер де түзетіле 

бастады. Осы жылдарда іске асырылған шаруашылық реформа дәйекті 

жүргізілмегеннің өзінде елдің экономикасын көтеруге елеулі ықпал жасады.  

1970 жылдардың басында бұрынғыдай социализмнен коммунизмге өту 

туралы территориялық идея басым болды. Бұл жайлы 1967 жылы қазан 

төңкерісінің 50 жылдығына арналған сөзінде Л.И.Брежнев мәлімдеді. 1977 жылы 

7 қазанда КСРО Конституциясы қабылданды. Конституцияда қияли болжамдар 

көп болды. Коммунизмге өтер жол мәселесі, кемелденген социализм теориясы 

кең таралды.  

1978 жылы 20 сәуірде Қазақ КСР-інің конституциясы қабылданды. Бұл 

Кеңестік жүйедегі Қазақстанның соңғы Конституциясы болды. Бұл 

Конституциясында да демократияны шектеу, адам құқығын елемеу т.с. қоғамға 

жат құбылыстар орын алды. Ұлтаралық қатынастарда да келеңсіз жағдайлар 

көбейді. Республикада орыс тілі «ұлы тіл» ретінде дәріптеліп, қазақ тіліне 

немқұрайды қарау кеңейді. 1979 жылы КОК ПК–ы Қазақстан жерінде неміс 

автономиялық облысын құру туралы шешім қабылдады. Автономиялық 

облыстың құрамына Ақмола, Павлодар, Қарағанды, Кокшетау облыстарының 

бірнеше аудандары кіруге тиіс болды. Жоспар бойынша автономиялық облыс 

орталығы Ерейментау қаласында орналасатын болды. Бұл жөнінде арнайы 

комиссия құрылын, оған КОКП ОК-ының хатшысы А.Коркин торағалық етті. 

Партияның бұл шешімі қазақ халқының ұлттық мүддесін аяққа таптаудың 

көрінісі болды.  

1965 жылы қыркүйекте КОКП ОК-нің пленумы болып өтті. Пленум 

өнеркәсіпті дамытуға арналды. Пленумда қойылған міндеттер: 

1. Өнеркәсіпті салалық принцип (ұстаным) бойынша басқару.  

2. Өнеркәсіп салалары бойынша одақтық республикалық министрліктер құру. 

3. Кәсіпорындар дербестігін арттыру.  

4. Шаруашылық есепті дамыту.  

5.Жұмыскерлерді экономикалық ынталандыру мен материалдық 

мадақтаулары       көбейту.  

КСРО жоғарғы Кеңесінің сессиясы 1965 жылғы өнеркәсіпті басқару 

жүйесін өзгерту және мемлекеттік жоспарлау жөніндегі кейбір басқару оргадары 

өзгеше құру туралы заң қабылдады. Көп ұзамай осындай қаулылар мен заңдарды 

Қазақстан Компартиясы ОК-нің XIV пленумы мен Қазақ КСР Жоғарғы Кеңесі де 

қабылдады. Қабылданған шешімдерге сәйкес 1965-1966 жылдары Қазақстанда 

халық шаруашылығы Қеңесі және экономикалық аудандардың халық 

шаруашылығы кеңестері таратылып, салалық одақтық – республикалық 

министрліктер құрылып, өнеркәсіптік, құрылыс материалдары, орман, 

целлюлоза – қағаз және ағаш өңдеу, азық – түлік т.б. кәсіп орыңдары біріктірілді.  

1960 жылдардың басында өнеркәсіпті сапалық жағынан өзгерту, ғылыми 

негізде құру үрдісі басталды. Қазақстанда өнеркәсіпке жаңа техниканы енгізу 

жоспары жасалды. Ең алдымен өндірісті электрлендіру мәселесі қолға алынды. 

Қарағандыда іске кіріскен екінші МАЭС пен Бұқтырма су – электір станциясы 

техникалық – экономикалық көрсеткіштерінің жоғарылығымен ерекшеленді – 45 

мың шақырымнан асатын қуатты электр тасымалдау жүйесін орнатты. 

Қарағанды көмір кеніндегі механикаландырылған жүйе еңбек өнімділігін 6%-ға 

дейін көтерді. Өндірістің автоматтандырылған жүйесі 27 мың адамның еңбегін 

атқарды. 1985 жылы жаңа технологиялық процесті өндіріске енгізгені үшін 

Ащысай полиметалл комбинатына Лениндік сыйлық берілді. Екібастуз көмір 

кесіндісіне озық технология қолданылып, қуатты экскаваторлар пайдаланылды. 

Ғылыми – техникалық жетістігі нәтижесінде Шымкенттегі М.И.Калинин 

атындағы заводта жұміс технологиясы жақсартілді. 1965 жылы Өзен кен 

орнында жаңа технология негізінде алғашқы мұнай өндірілді.  

1965 жылғы шаруашылық реформасы нәтижесінде ғылыми – 

технологиялық процестерді өндіріске енгізу ісі өнеркәсіптегі жағдайды түбірімен 

өзгертті. Реформа еңбекпен өндірісті ұйымдастыруды жетілдіруге оң жол ашты. 

Кәсіпорындар қызметін жоғарыдан реттеуге шамадан тыс әуестенушілік 

доғарылды, олардың шаруашылық дербестігі ұлғая тусті. Пайда, баға, ақшалай 

сыйлық, несие тәрізді экономикалық тұтқалар қозғалысқа келтірілді. Әрбір 

жұмыскердің, тұтастай алғандағы кәсіпорынның материалдық мүдделігіне баса 

назар аударылды. 1966 жылы Қазақстанның Өскемен қорғасын – мырыш 

комбинаты, Шымкент – цемент заводы бастаған II өнеркәсіп жұмыс жүргізудің 

жаңа тәртібіне көшті. 1970 жылы Қазақстан өнеркәсібінің 70% - ы жоспарлаудың 

жаңа жүйесіне жұмыс істеді.  

1970 жылға қарай КСРО-ның халық шаруашылығында Қазақстанның көмір 

және темір кенін өндіру, болат балқыту, қара металдар прокаттау жөніндегі үлес 

салмағы өсті. Республикада бұрын болмаған өнеркәсіп салалары өркендеді: 

титан, магний, синтетикалық каучук, полиэтилен, көтергіш крандар өндірістері 

т.б.. Мұнай өндіру және химия өнеркәсібі де бұл уақытта жалпыодақтық маңызға 

ие болды.  

Женіл өнеркәсіптер қатары өсті: Теміртау, Жамбыл қалаларында азық-

түлік өнеркәсібі, Алматыда мақта-мата өнеркәсібі, Семейде трикотаж фабрикасы 

алғашқы өнімін бере бастады. Бес жылдың ішінде республикада жеңіл 

өнеркәсіптің 14 кәсіпорны салынды.  

Аз ғана уақыттың ішінде Қазақстанда 170-ке жуық кәсіпорын іске 

қосылды. Қуатты Екібастұз отын энергетика кешенінің құрылысы 1970 жылға 

қарай басталды. 1975 жылға қарай еліміздегі кәсіпорындардың барлығы 

энергиямен қамтамасыз етілді. 80 жылдары одақ көлемінде өндіріске енгізілген 

ғалыми-техникалық жаңалықтардың 3% - ы Қазақстанға тиесілі болды.  

Тоқырау кезеңі дейтін 1971-1985 жылдар аралығында Қазақстан 

экономикасы бұрынғысынша техникалық прогреске кабілетсіз, қарабайыр 

(экстенсивті) әдіспен жұмыс істеді. Соның өзінде халық шаруашылығының 

дамуында кейбір келелі көрсеткіштерге қол жеткізді. Мәселен, осы жылдарда 

өндіріс және ғылыми өндірістер құрылымдарының саны 28-162 дейін, оның 

ішінде кәсіпорындар 1971 жылы – 97, ал 1985 жылы – 610 дейін өсті.  

Бірақ шаруашылық реформа нәтижесі күткендегідей болмады. Арал теңізі 

проблемасы пайда болды: Теңіз түбі 27 мың шаршы шақырымға құрғап қалды. 

Теңіз суының тұздылығы 3 есеге өсті. Балық өнеркәсібі жойылды. Теңіз түбінен 

тұз бен шаң көтеріліп, Арал аймағының климаты күрт нашарлады. Адам өлімі, 

әсіресе балалардың шетінуі көбейді. Аймақ тұрғындарының 80%-ы әр түрлі 

сырқаттарға шалдықты. Ең алдымен өндіргіш күштерді орналастыруда 

жіберілген стратегиялық қателік басты себептердің бірі болды. Сырдария, 

Амудария өзеңдері суларын мақта, күріш дақылдарын өсіруге есепсіз 

пайдалануы Арал теңізінің тартылуын тездетті. Экологиялық апат қазақ 

ұлтының генетиклық өсіп-өнуі мүмкіндігін сақтап қалу проблемасын көтерді. 

Бақылау сұрақтары: 

1. Бейбіт құрылысқа бейімделу ауыртпалықтары. 

2. Ауыл шаруашылығын әміршіл-әкімшіл әдістермен көтеруге бағытталған 

шаралар. 

3. Кеңестік милитаристік империя жасақтаған әскери-өнеркәсіптік 

кешенінің қазақ халқына тигізген трагедиялық зардабы: Семей ядролық сынақ 

полигоны (1949-1991). 

ІІІ ТАРАУ. 

ҚАЗАҚСТАН РЕСПУБЛИКАСЫНЫҢ МЕМЛЕКЕТТІК 

ҚҰРЫЛЫМЫНЫҢ ҚАЛЫПТАСУЫ 

3.1. Кеңестік қоғамның саяси және әлеуметтік-экономикалық дағдарысы 

1.КОКП-ның әміршіл-әкімшіл  басшылық рөлі мен М.С.Горбачевтың 

демократияшыл, реформаторлық қызметі арасындағы  қарама-қайшылық.  

2.Жариялылық пен демократияны насихаттау барысында одақтық 

республикаларда туындаған ұлттық шиеленістер.  

3.Экономикалық дағдарыс. КСРО–ның әкімшіл-әміршіл жүйесін демократиялық 

жолмен қайта құруға талпыныстар.    

 

ХХ ғасырдың  80-жылдарының орта шенінде кеңестік қоғамда түбегейлі 

өзгеріс қажеттігі айқын сезіле бастады.1985 жылы наурыз айында КОКП 

Орталық Комитетінің пленумында Бас хатшы болып М.С. Горбачев сайланды. 

Ол сол жылдың сәуір айында өзінің «қайта құру» бағытын айқындайды. 

Кеңестер Одағының  жаңа басшылығының жариялаған әлеуметтік-

экономикалық қайта құруға бағытталған бағыт, кейін уақыт көрсеткендей, оның 

алдындағы өкімет басшылары сияқты өзін демократиялық реформатор етіп 

көрсетуге бағытталған талпыныс еді. Оның алғашқы төрт жылында (1985-1989 

жж.) жеделдету концепциясын жүзеге асыруға бағытталған бірқатар нәтижесіз 

бастамалар басталды. Жеделдетудің басты қадамы ретінде өндірістік 

құрылымды, құрал-жабдықтарды, техникалық жүйелерді жаңарту идеясы 

ұсынылды. Бұл идеяны ұсынушылар – академик-экономист А.Г. Аганбегян және 

т.б. тұтыну жабдықтарын сатып алуға бөлінетін валютаны азайтып, үнемделген 

қаржыны сырттан машина жасау өнімін сатып алуға жұмсауды ұсынды. Жоба 

авторлары бұл шара 1990 ж. қарай құрал-жабдық және машина жасаудың 

азаматтық салаларының құрал-саймандарының 90% әлемдік стандарт деңгейіне 

жеткізуге мүмкіндік әперіп, еңбек өнімділігін күрт өсіріп, жеделдетуге алып 

барады деп сенді. Аграрлық салада да ғылыми-техникалық революцияның 

жетістіктерін ендіру ауыл шаруашылық өндірісін жеделдетеді деп есептеді. Бірақ 

та, іс жүзінде, жеке меншіктің, нарықтық қатынастың толық қанды ендірілмеуі 

жеделдету тұжырымдамасын қиялға айналдырып жіберді. Өндіріс өнімінің 

тапшылығы заводтар мен фабрикаларды өндіріс құрал-жабдықтарын жаңартуға 

ынталандырмады. Өйткені товардың жетіспеушілігі оның сапасына деген 

сұранысты жоққа шығарды. Сондықтан да заводтар мен фабрикалар шетелдік 

құрал-жабдықты сатып алу арқылы жеделдетуге бағытталған партиялық бағытты 

барынша орындамауға тырысты. Шет елдерден валютаға сатып алынған құрал-

жабдықтар іске асырылмай, заводтар мен фабрикалар алаңында, темір жол 

станциялары мен қоймаларда қар мен жаңбыр астында жатты. Жеделдету 

тұжырымдамасы өзінің жарамсыздығын ауыл шаруашылығында да көрсетті. Бұл 

салада оның жүзеге асырылмауының басты себебі меншікке байланысты болды. 

Мемлекеттік колхоздық-совхоздық жүйе ғылыми-техникалық революцияның, 

жаңа технология мен егіншіліктің ғылыми жүйесінің жетістіктерін қабылдауға 

дәрменсіз болды. Арендалық әдістерді енгізу еңбеккерлердің қаржы мен еңбек 

нәтижелерін иемдену, табылған табысты бөлу принципін өзгертпеді. Өндіріс 

құрал-жабдықтары мен еңбек нәтижесінен шеттетілген колхоздар мен совхоз 

еңбеккерлерінің еңбек өнімділігін арттыруға құлқы болмады. Маскүнемдікпен 

және тәртіпсіздікпен күрес қайта құрудың алғашқы жылында еңбек өнімділігін 

шамалы ғана арттыруға қол жеткізді. Оның есесіне маскүнемдікпен күрес 

мемлекеттік бюджетті азайтып, тұтыну саласындағы жағдайды шиеленістіріп 

жіберді. Халықаралық аренада кеңестік басшылық өз беделін өсіру мақсатында 

1985 жылы ядролық сынақты біржақты тоқтатты. Келесі бір оң қадам 1979 ж. 

желтоқсанда басталған ауған жанжалын тоқтату болып табылады. Кеңестер 

Одағы 1988 жылы өз әскерін Ауғаныстаннан шығара бастап, оны 1989 жылы 

ақпанда аяқтады. Ауғаныстандағы соғыс елге жыл сайын 5 млрд. сом шығын 

әкеліп отырған болатын. Бұл соғыс Қазақстанға соқпай өткен жоқ. 

Республикадан оған 21979 адам қатысып, оның 780-і қаза тауып, 393-і мүгедек 

болып, 22-і хабарсыз кетті. Бұл шаралар Кеңестер Одағының әлемде беделін 

біршама өсірді. Кеңес-Қытай қатынасы жақсарды. Бірақ та, КСРО әлі де болса 

бұрынғысынша орасан мол армия мен әскери-өнеркәсіп комплексін ұстап 

отырды. 1987 жылдан бастап ядролық сынақты қайтадан бастады. «Қайта құру» 

тұжырымдамасы ұлт мәселесін де одан әрі шиеленістіре түсті. Қазақстанда 

Одақтың барлық жерлеріндегі сияқты басқару ісінде жағымпаздық, парақорлық, 

рушылдық, жершілдік сияқты көптеген келеңсіз құбылыстар кеңінен орын алды. 

Бұл жылдары ұлт саясатында, әлеуметтік-экономикалық және кадр 

мәселелерінде көптеген ауытқушылыққа жол берілді. Жалпы барлық кеңес 

қоғамы үшін бұл кезде қоғамдық ойдың мәні өзгеріп, сөз бен істің арасында 

алшақтық, қайшылық кең өріс алды. Кадр мәселелерін шешу партия 

комитеттерінің тек бірінші басшыларының айтуымен, солардың таңдауымен 

жүретін болды. Оларды іріктеуде тек туыстық, жерлестік, бастыққа берілгендік 

жағдайлар маңызды рөл атқарды. Бұл Коммунистік партияның, соның ішінде 

Қазақстан Компартиясының да барлық деңгейінде көрініс тапты. Көптеген 

басшы партия қызметкерлері  мен партия комитеттері ескіше қызмет етті. 

Осыдан келіп, аса маңызды мәселелерді шешуде принципсіздік, тұрақсыздық, 

қоғамдағы жағымсыз жағдайларды жасыруға, аздаған жақсы істерді ерекше 

мадақтап, жоғары көтеруге, болып жатқан істердің барлығын тек жақсы жағынан 

көрсетуге тырысты. ХХ ғ. 80 жылдары Қазақстанда ұлттық  табыс кісі басына 

шаққанда Одақтық деңгейден 12% кейін қалды. Сондай-ақ республикада үй 

құрылысы, мектеп, балалар бақшасы және басқа да мәдени-әлеуметтік 

құрылыстар салуда да ілгерілеу болған жоқ. Мысалы, 80-жылдары Одақ 

бойынша 10 мың адамға жыл сайын 75 пәтер салынса, Қазақстанда тек – 69, 

Одақта әрбір 10 мың адамға 404 дәрігерден келсе, мұнда тек 352 дәрігерден 

келді. 1987 жылы мектеп жасына дейінгі баланы балалар мекемелерімен қамту 

53% ғана болды. Экологиялық жағдай төтенше түрде күйзеліске түсті. Табиғи 

ресурстарды пайдаланудағы ведомствалық мүдде қоршаған ортаны қорғау 

шараларының жүзеге асуына кедергі жасады. Соның нәтижесінде көптеген 

территория, су мен ауа бассейндері ластанды. Қазақстанның бірқатар аймақтары 

экологиялық зардап шегіуші аудандарға айналды. Табиғи ортаны қорғау 

жұмысының жеткіліксіздігінен көптеген қалаларда ауаның ластануы өте жоғары 

деңгейге жетті. Әсіресе, Қызылорда, Ақтөбе, Семей облыстарында экологиялық 

өте ауыр жағдай қалыптасты. Арал аймағында көптеген аурулар тарап, балалар 

өлімі өсті. Міне, осымен байланысты 1986 жылғы ақпан айында болып өткен 

Қазақстан Компартиясы ХҮІ съезінде жасаған баяндамасында, ол кезде 

республика Министрлер Кеңесінің төрағасы болып істеген Н.Ә.Назарбаев және 

съезде шығып сөйлеген басқа да делегаттар мұндай келеңсіз жағдайларды өткір 

сынға алды. Олар көптеген күрделі және маңызды мәселелерді партия 

комитеттерінің уақтылы шешпейтінін, олардың қызметі ауқымынан тыс 

қалатынын, проблемалық мәселелерді шешуге ескіше қараудың кеңінен орын 

алып отырғанын ешқандай бүкпесіз айтып берді. 

КСРО өмір сүрген 70 жылдан астам уақытта кеңестік тоталитарлы жүйенің 

өзіндік үлгісі қалыптасты. Коммунистік партияның дербес билігі және адам 

құқығын аяққа басу, саяси, экономикалық реформалардағы жартыкештік, 

рухани-мәдени саланың бір идеологияға бағындырылуы сиякты қарама-

қайшылыкты саясаты жыл өткен сайын қарқын алып отырды. «Социализм 

орнатудың жарқын идеялары» мен оны тәжірибе жүзінде іске асыру 

әдістеріндегі қайшылық 1980 жылдары КСРО-ның әр алуан бағыттарда саяси 

жаңаруын қажет етті. Қазақстан «100 ұлттың ғаламшары» деп дәріптелгенімен, 

ұлт мәселесінің ішкі қарама-қайшылықтары қордалана берді. Ұлттардың әртүрлі 

мәдени және діни айырмашылықтары біртұтас кеңес халқын қалыптастыруда 

назардан тыс қалды. КСРО-ның құрылған кезінен бастап өз құрамына «алынған» 

ұлттар мен ұлыс өкілдерін «кеңес халқына» айналдыру үшін коммунистік партия 

бар күш жігерін жұмсады. Әр ұлттың қайталанбас ерекшеліктері 

интернационалдық бағыт пен көлеңкесінде қалғандықтан да қарама-

қайшылыктар туындады. Сөйтіп, кеңес қоғамының саяси жүйесінде дағдарыс 

белгілері айқын көріне бастады. Әкімшілік-партиялык бюрократиянын рөлі 

артып, билік пен халықтың арасы алшақтай түсті. Биліктің жоғары сатысында 

отырғандар арасында лауазымды орындарға талас байқалды. Жеке адамдар 

КОКП-ға мүшелікті пайдакүнемдік мақсатта пайдалана бастады. Өйткені, 

партияға мүше болу көптеген құқықтар мен артықшылықтарға жол ашатын. 

Қоғамдық үдерістердің басым бағыттары назардан тыс қалып, партия 

жетекшілерінің кұрамы әлсіреді. Жетекші құрамның ауысуының табиғи үдерісі 

бұзылып, тоқырауға ұшырады. Бұл саяси бюро мен орталық партия комитетінің 

хатшылығының және мемлекеттік аппараттың әлсіздігіне әкелді. 

XХ ғасырдың 80-жылдарынан кеңес қоғамында бұрын болмаған жаңаша 

ойлау, коғамдық-саяси өмірді қайта құру үдерісі басталды. 1990 жылдың қазан 

айына дейін республикада ұйымдық құрылымы мен идеялык позициялары 

қалыптасқан 104 саясиландырылған талапкер топтар мен партиялар құрылды. 

Республиканын саясиландырылған қоғамдық ұйымдары 1990 жылғы 9 ай ішінде 

аштық жариялау, пикет жасау, жер басып алу тәрізді 60-тан астам акциялар 

жасады. Көптеген аймақтарда ұлтаралық негізде қан төгілген қақтығыстар орын 

алды. Жазықсыз жандар опат болды. Алматыда, Бакуде, Ферғанада, Ошта, 

Молдовада, Оңтүстік Осетияда, Таулы Қарабахта және өзге де жерлерде жиі-жиі 

бас көтерулер, қарулы қақтығыстар өтті. КСРО-нын кұлауының «іргелі себебі» 

ұлт саясатындағы қордаланып қалған мәселелер болатын. КСРО-ның және 

кеңестік тоталитарлық жүйенің күйреуінің ең басты, әрі шешуші себебі де осы 

болатын. Таптық мүдде үстем болған КСРО-да ұлттық факторды қажетті 

деңгейде бағаламау орын алды. Мемлекет басшылығында ұлттық мәселені 

шешетін бағдарлама мен стратегия болған жоқ. Басты бағыт пен көзқарастардан 

ала-құлалық танылды. Батыл әрекет, оң шешім жасалмады. Ұлтаралық 

кикілжіңдерді реттеудің жүйесіздігі елдегі өкіметтін әлсіздігін көрсетті. 

Салиқалы ұлт саясатын жүргізу түбегейлі теориялық тұғырнаманы, қалыптасқан 

саяси ахуалды теориялық тұрғыдан жан-жақты пайымдауды қажет етті. Бұл - бір 

сәтте бола қоймаған, 70-80-жылдарға тұтас созылған ғылыми-технологиялық, 

стратегиялық жеңілістің салдары. 

ХХ ғ. 80 жылдары Қазақстанда ұлттық  табыс кісі басына шаққанда 

Одақтық деңгейден 12% кейін қалды. Сондай-ақ республикада үй құрылысы, 

мектеп, балалар бақшасы және басқа да мәдени-әлеуметтік құрылыстар салуда да 

ілгерілеу болған жоқ. Мысалы, 80-жылдары Одақ бойынша 10 мың адамға жыл 

сайын 75 пәтер салынса, Қазақстанда тек – 69, Одақта әрбір 10 мың адамға 404 

дәрігерден келсе, мұнда тек 352 дәрігерден келді. 1987 жылы мектеп жасына 

дейінгі баланы балалар мекемелерімен қамту 53% ғана болды. 

1990 жылы КСРО-ның орасан зор кеңістігінде экономикалық дағдарыс 

бодды. 

1987 жылы қантар айында болып өткен КОКП ОК-нің Пленумында «Қайта 

құру және партияның кадр саясаты туралы» мәселе талқыланды. Қаулының 

кемшіліктері: 1. Дағдарыстың нақты себептерін көрсете алмады. 2. Жаппай 

өзгерістердің символына айналып, сөз жүзінде ғана салтанат құрды. 1987 жылғы 

маусым Пленумы басқару ісін түбірлі қайта құру мәселеріне арналды. Пленум 

әзірлеген құжаттар негізінде «Мемлекеттік кәсіпорын туралы заң» қабылданды. 

Бұл заңда тауар-ақша қатынастарының рөлі айқындалды. Мемлекеттік 

кәсіпорындар дербес тауар өндірушілер ретінде қарастырылды. Шаруашылықты 

жүргізудің экономикалық әдістерін меңгеруге көшуге негіз жасалды. Ұзақ 

мерзімді жоспарлау орнына мемлекеттік тапсырыстар жүйесі енгізілді. Алайда, 

бұл шаралар іске асырылмады. Қоғамның саяси құрылымдарын жаңартпайынша, 

шаруашылықты жүргізудің жаңа әдістері нәтиже бермейтіндігі айқын болды. 

Халық шаруашылығындағы жағдай ауырлай түсті. Дүкен сөрелерінен күнделікті 

тұтынатын тауарлар жоғала бастады, азық-түлік түрлері нашарлады. 1988 жылғы 

маусым айында болған КОКП XIX Бүкілодақтық конфернцияда қоғамның 

әлеуметтік экономикалық жүйесіне талдау жасалып мынандай шешімдер 

қабылдады:  

1. Саяси жүйеге реформа жүргізбейінше әлеуметік – экономикалық өзгерістер 

жасау мүмкін еместегін мойындау.  

2. Демократияландыру мен жариялылық. 

3. Төрешілдікке қарсы күрес.  

4. Халықтық реформа жүргізу.  

5.Әлеуметтік әділеттік ұстанымдарын жүзеге асыру. Осыдан кейін қайта 

құруды жүргізу үшін ең алдымен саяси жүйеге реформа еңгізу керек болды. 

Қонаев Дінмұхамед Ахметұлы (1912–1993) - аса көрнекті мемлекет және 

қоғам қайраткері, үш мәрте Социалистік Еңбек Ері, Қазақ КСР Ғылым 

академиясының академигі, техника ғылымдарының докторы, КСРО шет ел 

ордендері мен медальдарының иегері. Қазақстанның көрнекті мемлекет және 

саяси қайраткері, ғалым, тау-кен инженері. 

Д.А.Қонаев 1955–60 және 1962–64 жылдары Қазақ КСР Жоғарғы Кеңесінің 

төрағасы, ал 1960– 1962 және 1964–1986 жылдары Қазақстан Коммунистік 

партиясының Орталық Комитетінің Бірінші Хатшысы болды. Бірнеше мәрте 

КСРО Жоғарғы Кеңесінің депутаты болып сайланды. СОКП-ның ХІХ съезінен 

бастап кейінгі съездерінің бәріне делегат болды. Партия делегациясын басқарып, 

әлденеше рет шетелдерде болып қайтты. 1956 жылдан бастап СОКП Орталық 

Комитетінің мүшесі болды. 1966 жылы партияның ХХІІІ съезінде ол СОКП 

Орталық Комитетінің Саяси Бюросының мүшелігіне кандидат, ал 1970 жылы 

ХХІV съезде Саяси Бюроға мүше болып сайланды. Ол 20 жылдан аса уақыт 

бойы СОКП ОК Саяси Бюросының мүшесі болып, КСРО секілді айдарынан жел 

ескен алып державаның ішкі-сыртқы саясатының мәселелерін шешуге қатысқан 

әлемдік масштабтағы мемлекет қайраткер дәрежесіне көтерілді. 

Ол Қазақстанның экономикасы мен мәдениетін өркендету жолына өзінің 

білімін, мол тәжірибесін және ұйымдастырушылық қабілетін халқының 

пайдасына жұмсады. Д.А.Қонаев өз заманының ұлы саясаткері бола білді. Ол 

билік басында болған уақыт қаншалықты күрделі, қарама- қайшылықты 

болғанымен, елдің экономикасын, әлеуметтік саласын, ғылымын, ұлттық 

мәдениетін дамыту ісіне айтулы еңбек сіңірді. Түрлі деңгейдегі партия және 

кеңес қызметін атқара жүріп, Орталықтың өктем саясатының ығымен кете 

бермей, ел мүддесін, болашақ қамын да бір сәт естен шығарған жоқ. 1960-шы 

жылдардың басында Н.С.Хрущевтің озбырлығымен Өзбекстанға беріліп кеткен 

қазақ жерінің біраз бөлігін, атап айтсақ, екі совхоз бен 500 мың қойдан басқа 

жерлердің барлыған қайтадан қайтарып алуы соның айқын бір дәлелі еді. 

Республика партия ұйымын басқарған ширек ғасырға жуық уақыт ішінде 

өзінің үлкен мәдениеттілігімен, иманжүзді ізеттілігімен танылып, халық дәстүрін 

жақсы білетін, тағылымы терең, ой өресі биік жан екенін көрсетті. Кейін 

мемлекет ісінен қол үзген кезде де Қазақстанның тәуелсіздігінің алғашқы қиын 

жылдарында ол білімдар, білікті жан ретінде елде жүріп жатқан реформа 

бағыттарын, қоғамды демократияландырудың қажет екенін терең сезініп, қолдай 

білді. 

Қазақстанның қуатты аграрлы-индустриалды мемлекет ретінде 

қалыптасуында Д.А.Қонаевтың сіңірген еңбегі ерекше. Д.А.Қонаевтың билігі 

кезеңінде Өскемендегі қорғасын-мырыш және титан- магний, Соколов-Сарыбай, 

Лисаков, Балқаш, Жезқазған тау-кен-металлургия комбинаттары кұрылды және 

дамыды. Оның көмегімен химия, метталлургия институттары ашылды. 

Қазақстандағы ВАСХНИЛ, Ақмоладағы Бараев институты әлеуметтік тапсырыс 

пакеттерін алды, ядролық физика саласындағы қарқынды жұмыстар басталды, 

Орта Азиялық әскери округ, әскери-инженерлік база кұрылды. Алматыдағы 

құрылыс пен қаланың өркендеуіне де ол аз нәрсе жасаған жоқ. Оның бастамасы 

бойынша бой көтерген Республика сарайы, Достық даңғылындағы тұрғын үйлер, 

«Медео» спорт кешені, Балуан Шолақ атындағы спорт және мәдениет Сарайы, 

Республика алаңы, Қазақстан, Жетісу, Алматы, Алатау мейманханалары, цирк, 

аэровокзал, әуежай және көптеген ірі ғимараттар Қазақстан Республикасының 

визиттік карточкасы болып қалды. Ел астанасының көркеюіне жұрттың бәрі 

мүдделі десек те, сол кезде оны жүзеге асыру қиын еді. Үлкен құрылысты салу 

үшін Мәскеудің рұқсаты керек. Ал ондағылар басқа жақта, әсіресе мәдени-

ұлттық нысандардың бой көтергеніне онша құлықты емес еді. Алматыда біраз 

нысандардың бой көтеруіне Д.А.Қонаевтың беделі, тіпті тапқырлығы көмектесті. 

Айталық, Лениннің 100 жылдық мерекесін атап өту үшін көп адам сыятын әсем 

ғимарат керек деген себепті алға тосып, Республика сарайын салдырды. Сол ұлы 

көсем атындағы даңғылды көркейтеміз деп, оның бойынан біраз мәдени-

тұрмыстық нысандар тұрғызды: 25 қабатты «Қазақстан» қонақ үйі, М.Әуезов 

атындағы академиялық драма театры, М.Лермонтов атындағы орыс драма 

театры, Қазақ циркі, жастардың Неке сарайы, Ұлттық кітапхана, «Арасан» 

моншасы, жабық Көкбазар кешені, тоғыз қабатты Баспасөз үйі, Алматы темір 

жол вокзалдары, республикалық Пионерлер сарайы және т.б. 

Алғашқыда Орталық басшылығын Қазақстанның шикізаттық даму бағыты 

мен оның Д.А. Қонаев бастаған басшылығы қанағаттандырды. Бірақта «қайта 

құруға» сай жүзеге асырыла бастаған косметикалық реформалар республика 

басшылығын ауыстыруды қажет етті. Қазақстанның жоғарғы билік органдарына 

орталықтан басшы кадрлар жіберу жалғаса түсті. Оларды қызметке жібергенде 

жергілікті жердің пікірі, республиканың тарихи жағдайы, оның салт-дәстүрі 

есепке алынбады.Мұндай жағдай 1986 жылғы 16 желтоқсан күні Қазақстан 

Компартиясы Орталық Комитетінің бірінші хатшысы Д.А.Қонаевты орнынан 

алған кезде айрықша көзге түсті. Пленум мәжілісі небары 18 минутқа созылды. 

Осы уақыт ішінде Қазақстан Компартиясының 1-ші хатшысы Д.А.Қонаев 

қызметінен алынып, оның орнына Мәскеу жіберген Г.В. Колбин сайланды. 

Мұның өзі қайта құру мен демократиядан үлкен үміт күтіп отырған республика 

халқының, соның ішінде қазақ жастарының наразылығын туғызды. Пленум 

өткеннен кейін екінші күні Орталық партия комитеті үйі алдындағы алаңға 

өздерінің пленум шешімімен келіспейтіндігін білдіру үшін жұмысшы және 

студент жастар, оқушылар, т.б. жиналды. Олардың қолдарында ұстаған 

ұрандарының арасында «Әр халықтың өз ұлттық көсемі болу керек» деген ұран 

бар еді. Мұндай көсемнің Қазақстанда тұратын орыс халқы өкілдерінен де 

мүмкін екендігі айтылды. Алаңда болып жатқан жағдай, республика 

басшыларының, соның ішінде Г.В. Колбиннің ойында қазақ жастарының 

арасында елдегі социалистік құрылысқа қарсы астыртын әрекет, ұлтшыл ұйым 

бар деген пайымдау мен арам пиғылды туғызды. Бірақ ондай ұйымның бар-

жоқтығы кейін қанша тексерсе де анықталмады. Алаңда жиналған халық пен 

милиция және әскерлер арасында қақтығысулар болды. Ереуілге қатысушылар 

таспен, таяқпен қаруланып жазалаушыларға қарсылық көрсетті. Мұздай суға 

тоғыту үшін алаңға әкелінген бірнеше өрт сөндіргіш машиналарды жастар өртеп 

жіберді. Қақтығысудың барысында Е. Сыпатаев және С. Савицкий деген 

азаматтар қаза тапты.  Үкімет органдары алаңға шығушыларға қарсы күш 

қолдана бастады. Алматыға басқа жерлерден арнайы әскери бөлімдер әкелінді. 

Бейбіт шеруді басып-жаншу кезінде тәртіп сақтау органдары заңдылықты 

өрескел бұзып темір таяқтарды, сапер күректерін, иттерді пайдаланды. Жастарды 

прокурордың шешімінсіз түрмеде ұстап, партия органдары құқық қорғау 

органдарына айыптау қорытындыларын тезірек шығару жөнінде қысым жасады. 

1987 жылғы шілдеде КОКП Орталық Комитеті «Қазақ республикалық партия 

ұйымдарының еңбекшілерге интернационалдық және патриоттық тәрбие беру 

жұмысы туралы» арнайы қаулы қабылдады. Онда 1986 жылғы желтоқсандағы 

оқиға Қазақстандағы ұлтшылдықтың көрінісі деп бағаланды. Бірақ кейіннен бұл 

шешім қате деп табылды. Өйткені қазақ халқы ешуақытта ұлтшыл болып көрген 

емес еді. Мәселені Қазақ КСР Жоғарғы Кеңесі жанынан арнайы құрылған 

Мұхтар Шаханов бастаған комиссия тексерді. Оның барысында, қазіргі кезеңнің 

талабымен қарағанда, алғаш рет демократия және жариялылық жағдайындағы 

халықтың еркіндік үшін көтерген талабы мен ескі партиялық ойлау арасындағы 

қақтығыстың болғандығы ашып көрсетілді. Қазақ жастарының 1986 жылғы 

желтоқсандағы бас көтеруінің түрі ұлттық болғанымен мазмұны ұлтшылдық 

емес еді. Ол басқа халықтарға, соның ішінде орыс халқына қарсы бағытталмаған 

болатын. Бұл ереуіл саяси сипаттағы бейбіт демонстрация еді, мемлекеттік 

құрылысты құлатуға шақырған жоқ. Бірақ республиканың және орталықтың 

партиялық-бюрократиялық құрылымы тарапынан ол экстремистік (Экстремист – 

шектен шыққан көзқарасты жақтаушы) пиғылдағы ұлтшыл жастар тобының 

бүлігі деп бағаланды. Өмір сүріп тұрған жүйе оны «Қазақ ұлтшылдығы» деп 

айыптауға дейін барды. Желтоқсан оқиғасы бойынша тергеу барысында 99 адам 

сотталды, 264 адам жоғары оқу орындарынан, 758 адам комсомолдан 

шығарылды. 1164 комсомол мүшесіне, 210 партия мүшесіне әртүрлі жаза 

берілді, 52 адам КОКП қатарынан шығарылды. Ішкі істер министрлігінен 1200 

адам, Денсаулық сақтау және Көлік министрліктерінен 309 адам жұмыстан 

босатылды, жоғары оқу орындарының 12 ректоры қызметінен алынды. 

1990 жылы 25 наурызда өткен ҚазССР-інің 12-ші шақырылымындағы 

Жоғарғы Кеңес сайлауындағы депутаттардың бірінші сессиясында 1990-шы 

жылдың 24 сәуірінде ұзақ пікірталастан кейін депутаттардың басым көпшілгінің 

қолдауымен «Қазақ ССР Президенті қызметін тағайындау және Қазақ ССР 

Конституциясына (Негізгі Заңына) өзгерістер мен толықтырулар енгізу туралы» 

Қазақ ССР-інің заңы қабылданды. 1990 жылы 24 сәуірде жоғарғы Кеңесте заң 

қабылдағаннан кейін, Президент сайлауында жасырын дауыс беруге қатысқан 

335 депутаттың 317-сі Н.Ә.Назарбаевты қолдап, 18-і қарсы дауыс берді. 

Нәтижесінде Н.Ә.Назарбаев Қазақстанның тұңғыш президенті болып сайланды. 

Н.Ә.Назарбаевты бұл жоғарғы лауазымдық қызметке Қазақстан Компартиясы 

Орталық Комитетінің 21-ші пленумы бір ауыздан ұсынған болатын. Бірақ бұл 

кезеңде Президенттік институт туралы айту ертерек болды. Тек Президент 

қызметі еңгізіліп, Президент Жоғарғы Кеңесі сайланды. Президент мәртебесі 

мен өкілеттігін анықтау барысындағы келесі маңызды құжат - 1990 жылы 25 

қазанда қабылданған Қазақ ССР-ның Мемлекеттік егемендігі туралы 

Декларация. Декларацияда алғаш мемлекеттік билік бөлінісі жарияланды. Заң 

шығарушы билік - Жоғарғы Кеңесте, Президент-Республика басшысы және онда 

жоғары өкімдік-атқарушы билікті иеленді. 1991 жылғы 16 қазандағы Жоғарғы 

Кеңестің кезектен тыс VI-шы сессиясында Қазақ КСР Президентін сайлау 

туралы заң қабылданып, осы жылдың 1- желтоқсанында президенттік сайлау 

тағайындалды. Заңға сәйкес, Президентті сайлау жолы өзгертілді. Сөйтіп, 1991 

жылы желтоқсанда Қазақстан Республикасының азаматтары қазақтың мың 

жылдық тарихында тұңғыш рет өз Президентін бүкіл халық болып сайлады. 

Қазақ КСР-нің "мемлекеттік егемендігі туралы" декларациясы - 1990 ж. 25 

қазанда Қазақ КСР Жоғарғы Кеңесі қабылдаған декларация. "Қазақ КСР-інің 

Мемлекеттік егемендігі туралы" Декларация республика егемендігін заң жүзінде 

бекітудің бастамасы болды. Онда республиканың тең қүқылы шарт негізінде, 

егеменді республикалар одағына кіру ойынынан басқа, алғаш рет Қаз КСР-нің 

егеменділік құқығы жағдайы үшін принципті мемлекеттік-құқықтық ережелер: 

Одақтың шешуіне берген мәселелерді қоспағанда, Қазақ КСР аумағында 

Республика Конституциясы мен заңдарының үстемдігі туралы, Одақтық 

Жоғарғы органдардың Қаз КСР-і Конституциясы мен егеменділік құқықтарын 

бұзатын заңдарының және басқа да актілерінің өз аумағында күшін жою құқы, 

Қазақ КСР-нің егемендігінің негізін құрайтын өзіндік меншігі, жер және оның 

қойнауы, су, ауа кеңістігі, өсімдік және жануарлар әлемі, басқа да табиғи 

ресурстар, халықтың мәдени және тарихи қазыналары, оның аумағындағы 

барлық ұлттық байлықтар - экономикалық және ғылыми-техникалық 

әлеует туралы, республиканың қосқан үлесіне сай жалпы Одақтық мүліктен өз 

үлесіне құқы, соның ішінде алмаз, валюта қоры және алтын қорындағы үлесіне, 

халықаралық қатынастардың субъектісі болу, өз мүддесіне сай сыртқы саясатын 

анықтау туралы бекітілген. Сонымен қатар, Декларация алғаш рет билікті бөлу 

принципін паш етті. Декларацияға сай, заң шығару билігі Жоғарғы кеңеске 

https://kk.wikipedia.org/wiki/%D0%A2%D0%B0%D0%B1%D0%B8%D2%93%D0%B8_%D1%80%D0%B5%D1%81%D1%83%D1%80%D1%81%D1%82%D0%B0%D1%80
https://kk.wikipedia.org/wiki/%D0%A2%D0%B0%D0%B1%D0%B8%D2%93%D0%B8_%D1%80%D0%B5%D1%81%D1%83%D1%80%D1%81%D1%82%D0%B0%D1%80
https://kk.wikipedia.org/w/index.php?title=%D0%A2%D0%B0%D1%80%D0%B8%D1%85%D0%B8_%D2%9B%D0%B0%D0%B7%D1%8B%D0%BD%D0%B0%D0%BB%D0%B0%D1%80%D1%8B&action=edit&redlink=1
https://kk.wikipedia.org/w/index.php?title=%D2%B0%D0%BB%D1%82%D1%82%D1%8B%D2%9B_%D0%B1%D0%B0%D0%B9%D0%BB%D1%8B%D2%9B%D1%82%D0%B0%D1%80&action=edit&redlink=1
https://kk.wikipedia.org/wiki/%D2%92%D1%8B%D0%BB%D1%8B%D0%BC%D0%B8-%D1%82%D0%B5%D1%85%D0%BD%D0%B8%D0%BA%D0%B0%D0%BB%D1%8B%D2%9B_%D3%99%D0%BB%D0%B5%D1%83%D0%B5%D1%82
https://kk.wikipedia.org/wiki/%D2%92%D1%8B%D0%BB%D1%8B%D0%BC%D0%B8-%D1%82%D0%B5%D1%85%D0%BD%D0%B8%D0%BA%D0%B0%D0%BB%D1%8B%D2%9B_%D3%99%D0%BB%D0%B5%D1%83%D0%B5%D1%82
https://kk.wikipedia.org/wiki/%D0%90%D0%BB%D0%BC%D0%B0%D0%B7
https://kk.wikipedia.org/wiki/%D0%92%D0%B0%D0%BB%D1%8E%D1%82%D0%B0_%D2%9B%D0%BE%D1%80%D1%8B
https://kk.wikipedia.org/wiki/%D0%90%D0%BB%D1%82%D1%8B%D0%BD_%D2%9B%D0%BE%D1%80%D1%8B
https://kk.wikipedia.org/w/index.php?title=%D0%91%D0%B8%D0%BB%D1%96%D0%BA%D1%82%D1%96_%D0%B1%D3%A9%D0%BB%D1%83_%D0%BF%D1%80%D0%B8%D0%BD%D1%86%D0%B8%D0%BF%D1%96&action=edit&redlink=1
https://kk.wikipedia.org/w/index.php?title=%D0%91%D0%B8%D0%BB%D1%96%D0%BA%D1%82%D1%96_%D0%B1%D3%A9%D0%BB%D1%83_%D0%BF%D1%80%D0%B8%D0%BD%D1%86%D0%B8%D0%BF%D1%96&action=edit&redlink=1

берілді, Президент Республика басшысы болып, жоғарғы атқарушы билікті 

иеленді, ал сот билігі Жоғарғы Сотқа берілді; мемлекеттің әлеуметтік негізін 

анықтауға таптық тұрғыдан қараудан бас тартты; республика 

аумағында ядролық қаруды сынауды жүргізуге, қырып-жою қаруларының 

барлық түрі үшін сынақ полигондарының құрылысы мен қызметіне тыйым 

салды. Қазақстан қоғамының республикадағы демократиялық, құқықтық, 

әлеуметтік-экономикалық және мәдени қайта жаңарулары туралы негізгі 

идеяларды қамтыған Декларациядан Республиканың жаңа Конституциясын 

жасау басталды. 

Кеңестер Одағының ыдырауы ХХ ғасырдың соңындағы ең елеулі 

оқиғалардың бірі. КСРО-ның құлауының басты себептерінің бірі - ондағы орын 

алған экономикалық күрделі мәселелер, экономикалық дамуда артта қалушылық. 

Атап айтқанда Одақ экономикасының технологиялық жағынан артта қалуы, 

сондай-ақ оның өндірісі шығарған тауарлардың бүкіл әлемде бәсекеге түсу 

қабілетінің әлсіздігі еді. 

КСРО-ның ыдырауына алып келген тағы себептердің бірі -биліктің күшті 

орталықтандырылуынан. Екіншіден, КСРО-ның орталық билігі бұқаралық 

көпшіліктің сана-сезімінің әсіресе, ұлттың қайта өрлеп дамуы мен өсуінің 

заңдылығын мойындамағандығынан. Үшіншіден, өзінің дұрыс екендігіне сенген 

басқарушы элита әлеуметтік төмен адамдардың мәселелрін тыңдаудан және 

түсінуден қалды. Орталықпен одақ республикаларының мүдделері көп 

нәрселерде сәйкес келе бермейтін болды. Бұлардың бәрі әлеуметтік 

наразылықтар тудырып, қоғамның деформациясына алып келді. Қайта құру 

кезіндегі «реформаторлар» қоғамды жаңаша басқаруға қабілетсіз болып шықты. 

Қоғам саяси және мемлекеттік жетекшілерден түбегейлі өзгерістер күтті. Бірақ 

ол бітпейтін саяси талқыламаларға түсіп, нәтижесіз қалып жатты. КСРО 

ыдырауының тағы бір себебі ол оның құрылымдық бөлімдерінің 

иерархиялығында. Бөлек этникалық қауымдастаықтар әр түрлі бағыныштылы, 

тәуелділік сатысына қойылды. 

Қоғамның көп бөлігінде осы тәртіпке деген наразылығы күшейе түсті. Дәл 

осы үрдіс КСРО өмірінің соңғы 5 жылының әлеуметтік саяси динамикасын 

анықтайды. 1986-1987 жылдардағы жариялылық жетекші элитаның 

артықшылығы мен өмір жағдайын ашқан кезде жай қарапайым адамдардың 

оларға қарсы ашу-ыза сезімі күшейді. Бұлардың барлығы ұйымдастырылған 

және жүйелі қоғамдық қарсылық қозғалыстарына алып келді. Ортаға шыққан 

ұлттық мәселелер орыс «отаршылдары» мен «жергілікті»  ұлт өкілдерінің 

арасындағы немесе көршілес ұлттардың арасындағы қақтығысқа алып келді. 

1990 жылдың 24 шілдесінде ақпарат құралдарына жаңа одақтың келісімінің 

алғашқы жобасы ұсынылды. Рыноктық экономикаға көшумен тығыз байланысы 

бар, жаңа федеративті келісім республикалардың құқын кеңейту керек болды. 

Тура бір жылдан кейін 1991 жылы 24 шілдеде Горбачев салтанатты түрде 

«Одақты» келісім бойынша жұмыс аяқталдың және «қосыламын деушілерге» 

https://kk.wikipedia.org/wiki/%D0%96%D0%BE%D2%93%D0%B0%D1%80%D2%93%D1%8B_%D0%A1%D0%BE%D1%82
https://kk.wikipedia.org/wiki/%D0%AF%D0%B4%D1%80%D0%BE%D0%BB%D1%8B%D2%9B_%D2%9B%D0%B0%D1%80%D1%83

есігіміз ашық деп жариялады. Армения, Грузия, Латвия, Литва, Молдова, 

Эстония бұл келісімге қосылмайтындықтарын білдірді. Орталық Азиялық 

мұсылман елдері орталыққа өз ойларын білдірмей, екі жақтық келісімдерге 

отырды. 

1991 жылы 19 тамызда ТАСС, КСРО-дағы төтенше жағдайлар бойынша 

мемлекеттік комитеттің құрылғаны туралы жариялады (ГКЧП). Оның құрамына 

КСРО-ның вице-президенті Г.Н.Янаев, премьер-министр В.С.Павлов, 

президенттің жанындағы қорғаныс кеңесінің жетекші орынбасары О.Д.Бакланов, 

ішкі істер министрі Б.К.Пуго, қорғаныс министрі Д.Т.Язов, мемлекеттік 

қауіпсіздік комитетінің жетекшісі В.А.Крючков және т.б. Бұл жаңа келісімге қол 

қоюға кедергі жасауға бағытталған саяси дағдарыс. ГКЧП оппозициялық партия 

мен қозғалыстар және бірнеше газеттердің қызметтеріне тиым салу туралы 

шешім қабылдады. ГКЧП-ның құрылуына жауап ретінде Москва, Ленинград 

және т.б. қалаларда көптеген демонстрациялар мен митингтер болды. Осы 

ГКЧП-нің қызметіне қарсылардың басында РСФСР-дің президенті Б.Н.Ельцин 

және басқа Ресей Федерациясының жетекшілері тұрды. Ельциннің жарлығымен 

ГКЧП-нің құрылуы мемлекеттік төңкеріс шарасы ретінде қарастырылып, 

атқарушы биліктің одақтық органдары РСФСР президентіне қайта 

бағындырылды. 22 тамызда ГКЧП жойылды. Оның мүшелері және басқа да 

қызметкерлері сотталды. 23 тамызда Ельциннің жарлығымен РСФСР 

территориясында Компартияның қызметі тоқтатылды. 24 тамызда Горбачев 

өзінің ЦК КПСС бас хатшылығынан кететіні туралы жариялады және ЦК 

мүшелеріне өз өзін таратуға шақырды. Одақтас билік органдарының қызметі 

тоқтатылды. Москвадағы орталық билік Ресей жетекшілігіне өтті. Латвия, Литва, 

Эстония КСРО-дан шығу туралы жариялады, олардың тәуелсіздігі КСРО-ның 

ресми жетекшісі тарапынан 1991 жылы 5 қыркүйекте танылды. Тамыз 

дағдарысы дезинтеграция үрдісін күшейтіп, КСРО-ның ары қарай ыдырауын 

тездетті. 1991 жылы 1 желтоқсанда Украинаның 80 пайызы өз 

республикаларының тәуелсіздігі үшін дауыс берді. Бір аптадан кейін Ресей, 

Украина, Белоруссия президенттері Минскіде жиналып, «Кеңес Одағы енді жоқ» 

деп жариялады. Олар «Тәуелсіз Мемлекеттер Достастығы» құрылғаны және 

«бұрынғы КСРО елдері үшін ашық» деп жариялады. 21 желтоқсанда Алматыда 

ТМД-ға 8 республика қосылды, осылайша олар КСРО-ның ыдырағанын айғақтай 

түсті. 

ТМД өз өмірі кезінде бірнеше кезеңнен өтті: 

1. Бірінші кезең - 1991 мен 1993 жылдар аралығы. Одақтас 

Республикалар саяси тәуелсіздігін алады. Мемлекеттілігін, қаржы-

экономикалық, кеден, шекара құрылымдарын бекітеді. Бірақ олардың 

халықшаруашылық кешені біртұтас экономикалық кеңістікте, бір валютамен өз 

жұмысын жалғастырып жатады. 

2. Екінші кезең - 1993-1996 жылдар. ТМД мемлекеттері өздерінің саяси 

егемендігін нығайта түседі, өз беттерімен халықаралық қауымдастыққа кіреді, 

өздерінің кеңес одағына кірмеген жақын көршілерімен шаруашылық 

байланыстарын орнатады. Ал Достастық шеңберінде бірге келісілген 

шешімдерге байланысты қатынастар ауырлай түседі. Көптеген келісілген заттар 

орындалмай қалады. Бірақ кейбір мемлекеттер тығыз қатынастар орнатуға деген 

талпыныс байқалады, мысалға кеден одағы, Орталық Азиялық Экономикалық 

қауымдастық.  

Үшінші кезең 1997 жылдан басталады. Достастықтың бүкіл мүшелері 

дағдарысты мойындайды. Осы дағдарыстан шығу жолдары мен ортақ мақсат-

мүдде қарастырыла бастайды. Кейбір мемлекеттер, ғалымдар ТМД-нің барлық 

атқарушы органдарын біріктіріп, бірінші орынға экономикалық 

ынтымақтастықты қоюды, еркін сауда, кеден, тарифтік зонасын құруды 

валюталық одақ идеясын ұсынады. 

Бақылау сұрақтары: 

1. Жариялылық пен демократияны насихаттау барысында одақтық 

республикаларда туындаған ұлттық шиеленістер. 

2. Алматыдағы және республиканың басқа қалаларындағы Желтоқсан 

көтерілісі және оның шынайы себептері 

3. Жаңа қоғамдық ұйымдар мен партиялардың пайда болуы. 

 

 

3.2.  Қоғамды демократияландыру үдерісін дамыту  

 

1 .«ҚР мемлекеттік тәуелсіздігі туралы» Конституциялық заң.  

2. Тәуелсіз Қазақстан дамуының мемлекеттік стратегиясын айқындау.  

3. Мемлекеттің ішкі және сыртқы саясатын қалыптастыру. Қоғамның 

конституциялық құрылыс негізін жасау. ҚР рәміздері – туды, елтаңбаны, 

әнұранды бекіту.  

 

1991 жылдың 16 желтоқсанында «Қазақстан Республикасының Мемлекеттік 

тәуелсіздігі туралы» Қазақстан Республикасының Конституциялық Заңы 

қабылданды. Тәуелсіздік туралы Конституциялық Заңның 1-бабында Қазақстан 

Республикасы тәуелсіз, демократиялық және құқықтық мемлекет деп жарияланды. 

Республика өз аумағында өкімет билігін толық иемденуге, әрі ішкі және сыртқы 

саясатын дербес жүргізуге құзырлы болды.  

Бастауын мемлекеттік егемендік туралы Декларацияны қабылдаудан алатын  

Конституциялық Заң республиканың дамуының жаңа кезеңін айқындап берді. 

Оның мазмұнында ұлттардың өзін-өзі басқару құқығы, жеке тұлғалардың құқығы 

мен бостандығына басымдық беру, саяси тұрақтылық, билікті бөлісу, ұлтаралық 

келісім т.б. іргелі демократиялық қағидаттар көрініс тапты. Қазақ халқының 

ғасырлар бойы аңсаған арманы орындалды. Тәуелсіздік туралы Заңның негізгі мәні 

18 баптан тұратын жеті тарауда айқын көрсетілді. Бұл тарихи оқиға қазақ 

халқының тәуелсіздік жолындағы ұзақ жылдарға созылған күресінің заңды 

қорытындысы болды. 

Заңның екінші тарауында республика азаматтары ұлтына, діни сеніміне, 

қоғамдық бірлестіктерге қатысына, шыққан тегі, әлеуметтік және дүние-мүліктік 

жағдайына, тұрған жеріне қарамастан құқығы мен міндеткерліктерін бірдей 

пайдаланатындығы атап көрсетілген. Егемендіктің бірден-бір иесі және 

мемлекеттіліктің қайнар көзі республика азаматтары болып табылады. Қазақстан 

Республикасының азаматтығы туралы мәселе екінші тараудың 7-бабында 

қарастырылған.  

Қазақстан Республикасындағы көші-қон процесін реттеу, жаппай саяси 

қуғын-сүргін, күштеп ұжымдастыру және басқа адамгершілік нормалары бұзылған 

кезде ел аумағынан кетуге мәжбүр болған адамдарға және олардың ұрпақтарына, 

бұрынғы көршілес кеңестік ресубликалар аймағында тұратын қазақтардың қайта 

оралуына жағдай жасау туралы айтылады. Қазақстанда тұратын қазақ ұлтының 

және басқа ұлт өкілдерінің дәстүрі мен тілін, ұлттық құндылығын сақтау, 

мәдениетін өркендету мен дамыту мемлекеттің басты міндеттерінің бірі болып 

дәйектелді. Сонымен қатар, мемлекет елімізден тыс аймақтарда тұратын 

қазақтарды, олардың ұлттық-мәдени, тілдік және рухани қажеттіліктерін 

қамтамасыз етеді, олар азаматтары болып табылатын мемлекеттермен келісім 

негізінде қорғауға және қамқорлыққа алынды.  

Қазақстан Республикасының мемлекеттік билік органдары үшінші тарауда 

анықталғандай, бөліну қағидаларына қарай заң шығарушы, атқарушы және сот 

билігі болып құрылып, іс жүзіне асырылады. Жоғарғы Кеңес пен Қазақстан 

Республикасы Президентінің халықтың атынан сөйлеуге құқығы бар. Заң 

шығарушы билік Қазақстан Республикасының Жоғарғы Кеңесі тарапынан жүзеге 

асырылады. Қазақстан Республикасының Елбасы және атқарушы билігі Президент, 

сот билігін Қазақстан Республикасының Жоғарғы Соты мен Жоғарғы төрелік соты 

жүргізеді. Қазақстан Республикасының Конституциялық соты – Конституцияны 

сотпен қорғаудың  ең жоғарғы органы болып табылады. 

Төртінші тарауда Республика мемлекеттік тәуелсіздігінің экономикалық 

негіздеріне анықтама берілген. Тәуелсіздік мемлекет мәртебесіне сәйкес келетін 

және меншіктің барлық түрлерінің көпқырлылығы мен теңдігіне негізделетін 

дербес экономикалық жүйенің болатындығы жан-жақты атап көрсетілген еді. 

Жер мен оның қойнауы, су, әуе кеңістігі, өсімдік және жануарлар әлемі, басқа 

да табиғи байлықтары, экономикалық және ғылыми-техникалық мүмкіндіктер 

Қазақстан Республикасының меншігі болып табылады. 

Бесінші тарауда Қазақстан Республикасы әлемдік қауымдастықтың мүшесі 

болып жарияланғаны айқындалады. Ол халықаралық құқықтың субъектісі болып 

табылады, дипломатиялық және консулдық өкілдермен алмасады, халықаралық 

ұйымдарға, ұжымдық қауіпсіздік жүйесіне кіре алады және олардың қызметіне 

қатынасады. Қазақстан Республикасы сыртқы экономикалық мәселелерді өз 

бетінше шешеді.  

Алтыншы тарауда Қазақстан Республикасының мемлекеттік қауіпсіздігін 

қорғау мәселесі сөз етіледі. Өз тәуелсіздігін және территориялық тұтастығын 

сақтау мақсатында, республика өзінің Қарулы Күштерін құру құқығына ие болды. 

Қазақстан Республикасының мемлекеттік рәміздері – Елтаңба, Ту, Әнұран. 

Астанасы – Алматы қаласы. Осы Заң Республиканың жаңа Конституциясын 

әзірлеуге негіз болды. 

«Қазақстан Республикасының мемлекеттік тәуелсіздігі туралы» 

Конституциялық Заңның қабылдануы жаңа тәуелсіз мемлекеттің шынайы 

егемендігін бекітті. Оған – 16 желтоқсанда қол қойылуы, 1986 жылғы оқиғалардан 

кейінгі Қазақстанда демократиялық процестің сабақтастығын дәлелдеп, елдегі 

өзгерістердің бастамасы болды. Сонымен бірге шынайы егемендікті жариялап, 

сыртқы әлемнің елімізді тануына қол жеткізілді. 

Конституциялық Заң Қытай, Түркменстан, Өзбекстан, Қырғызстан және 

Ресей елдерімен шекара мәселесін толығымен реттеуге көмектесті. Ол Еуразия 

кеңістігіндегі сенімділік саясатының, серіктестіктің және тұрақтылықтың негізін 

қалады. Қазақстан азаматтарының қауіпсіздігі толығымен қамтамасыз етілді. 

Сөйтіп, 1991 жылғы 16 желтоқсан – Қазақстан Республикасының тәуелсіздік 

күні ретінде танылды. Қазақстанның тәуелсіздігін Түркия елі бірінші болып 

таныды. Сол сияқты АҚШ, Германия, Франция, Ұлыбритания және тағы басқа 

ірі-ірі мемлекеттер мойындады. Қазақстан шет елдерде дипломатиялық және 

консулдық өкілдіктер ашуға кірісті. Ал, Алматыда шетелдік елшілік пен миссия, 

халықаралық және ұлттық ұйымдардың өкілдіктері жұмыс істей бастады. 

Республиканың егемендікке қол жеткен алғашқы кезінен бастап мемлекет 

аралық және үкімет аралық келісім-шарттарға қол қою жүзеге асырылды. 

Тәуелсіз Қазақстан Республиканың алдына үлкен келелі міндеттер қойылды. 

1991 жылы тәуелсіздігін жария еткен Қазақстан өзінің құрдас мемлекеттері 

секілді өтпелі кезеңнің қиыншылықтарын бастан кешірді. Өтпелі кезеңдегі 

негізгі мақсатымыз жоспарлы экономикадан нарықтық сатыға көшу болатын. 

Бұрыннан бағынып келген орталықтың күл-талқаны шығып, салааралық тұрмақ, 

өңіраралық байланыстардың аяқ астынан «жоғалуы» барлық саланы дерлік 

құлдыратуға сүйреді. Бұл Қазақстан тәуелсіздігінің тарихындағы алғашқы 

экономикалық дағдарыс болды. 90-шы жылдардың басында төске өрлеген 

гиперинфляциямен, өндірістің толық тоқтатылуымен, төлемсіздік дағдарысымен 

күрес экономикалық жағынан да дербестікке ұмтылған жас мемлекетіміз үшін 

үлкен сынақ болды. 

Қазақстан тәуелсіздіктің алғашқы 5-6 жылын түбегейлі дербес 

мемлекеттікті қалыптастыру, ішкі және сыртқы саясаттың жаңа жүйесін құру, 

экономиканы жұмыс істеуге мәжбүр ету, оны жекешелендіру, яғни либералды 

мемлекетті, либералды экономиканы қалыптастыру үшін тынымсыз 

жұмыстарды бастан өткерді. Соның арқасында тәуелсіздіктің алғашқы 

жылдарында-ақ дағдарыстың жағымсыз салдарынан қарсы тұра алатын 

экономика құруға шама жетті. 

Елбасы алғаш рет 1996 жылы 8 қазанда Қазақстан халқына «Елдегі жағдай 

және ішкі, сыртқы саясаттың 1997 жылға арналған негізгі бағыттары туралы» атты 

Жолдау жасады. Бұл Жолдауда Қазақстан Республикасы Президенті Н.Ә. 

Назарбаев  еліміздің  тәуелсіздік  алғаннан  бергі  бес  жыл  уақыт  аралығында 

жүзеге асырылған  саяси-экономикалық және әлеуметтік мәселелер бойынша 

реформаларға жан-жақты тоқтала отырып, терең талдаулар жасады.  

«Ішкі және сыртқы саясаттың бағыттары мен басымдықтары» деген 

Жолдаудың екінші бөлімінде Президент елдегі мемлекеттік-құқықтық құрылыс, 

сыртқы саясаттағы бағыттарға арнайы тоқталды. Негізінен алғанда, Елбасы 

Жолдауда демократиялық, құқықтық және әлемге ашық мемлекет құру 

жолындағы басты мақсат-міндеттерді ашып көрсетеді. Сондай-ақ, Жолдауда іске 

асырылып жатқан экономикалық реформалар барысын жүйелі саралап, әсіресе, 

жекешелендіру, шағын және орта бизнес, тұрғын үй құрылысы, шетелдік 

инвестицияларды тарту, қылмысқа қарсы күрес, бюджет саясатының 

басымдықтары сияқты сол уақыттағы аса күрделі мәселелерді жан-жақты 

қарастырды. Маңыздысы, Жолдауда ел өміріне, әлеуметтік-экономикалық 

ахуалға көп көңіл бөлінді. Қоғам дамуы ел өмірімен, экономика және саясат 

төңірегінде кең өріс алды. 

Қазақстан егемендік алғаннан кейін зайырлы, демократиялық, құқықтық 

және әлемге ашық мемлекет құруға кірісті. Мұны іске асыруда еліміздің тарихи 

және отарлауда болған мұрасы, оның саяси мәдениетінің өзіндік ерекшелігі, 

мемлекет пен қоғамның өзара қарым-қатынасы жан-жақты ескерілді. Елімізде 

саяси партиялардың және партиялық жүйелердің орнығуына, күшті заң 

шығарушы органның, тәуелсіз баспасөз және автономиялық жергілікті 

басқарудың дамуына көп көңіл бөлінді. Қоғамды демократияландыру барысында 

жаңа саяси институттар - парламент, 1993-ші және 1995 жылдардағы 

конститутциялар қабылданды, тәуелсіз сот билігі қалыптасты. 

Тәуелсіздік алған алғашқы кезден бастап, елде болып жатқан өзгерістерді 

талдау арқылы Қазақстан басшысы өзінің назарын болашақтың бағытын 

айқындауға аударды. Атап айтқанда, Президент Н. Ә. Назарбаев 1992 жылы 

жарық көрген "Қазақстанның егеменді мемлекет ретінде қалыптасуы мен 

дамуының стратегиясы" - деген еңбегінде жаңа тарихи жағдайға байланысты 

еліміздің егеменді мемлекет болуының стратегиялық міндеттерін көрсетіп берді. 

Онда айтылған кейбір маңызды қағидалар мен тұжырымдар Егемен 

Казақстанның бірінші Конституциясында өзінің көрінісін тапты. 

Бұдан кейін мемлекет алдында бой көтерген жаңа тактикалық 

мақсаттардың іске асу шаралары белгіленді. Оны Елбасы Н. Ә. Назарбаев өзінің 

1993 жылы жазған "Қазақстанның болашағы - қоғамдық идеялық бірлігінде" - 

деген еңбегінде ашып берді. Мұнда Президент Тәуелсіз еліміздің одан әрі 

күшейіп нығаюында қоғамдық ынтымақтастық пен жарастықты іске асырудың 

жолдарын анықтады. 

1992 жылдың басында Жоғарғы Кеңес президиумының жаңа мемлекеттік 

символиканы дайындау бойынша жұмыс тобын құру туралы қаулысы шықты. 

Соған сәйкес арнайы шығармашылық комиссия құрылды. Оның құрамына 

Салық Зиманов, Ербол Шәймерденов және т.б. сияқты қайраткерлер кірген. 

Елтаңба, Ту, Әнұран жобаларын жасау байқауы жарияланып, оған 600-ден астам 

адам қатысты. Мемлекеттік ту эскиздерінің шығармашылық еңбектері бар 

барлығы 1200 өтінім берілді. Сондай-ақ болашақ Мемлекеттік Елтаңбаның 245 

сурет жобасы мен 67 суреттемесі және Мемлекеттік Әнұранның 750 нұсқасы 

ұсынылған. Байқау қатысушыларының алдында күрделі міндет тұрды. 

Мемлекеттік рәміздер тек эстетикалық талаптарға жауап беріп қоймай, тарихи, 

саяси, экономикалық символизмге сәйкес келуі тиіс болды. Жас егеменді 

мемлекеттің саяси мәні мен мақсатын нақтылы түрде көрсететін көркемдік 

шешім табу қажет болды. Бұл Шәкен Ниязбеков (Ту авторы), Жандарбек 

Мәлібеков  және Шота Уәлиханов (Елтаңба авторлары), Шәмші Қалдаяқов 

(Әнұран әуені), Жұмекен Нәжімеденов (Әнұран мәтіні) сияқты шеберлердің 

қолынан келген іс болды. Мемлекеттік рәміздерді қабылдау процесінде 

Қазақстан Республикасының Президенті Н.Ә.Назарбаевтың рөлі ерекше болды. 

Мемлекеттік Әнұран мәтініне жекелеген түзетулер енгізген Қазақстан 

Президенті Нұрсұлтан Назарбаев біріктірілген авторлық ұждымның құрамына 

кірді. Мемлекет басшысы сондай-ақ терминдердің қазақ тілінде пайдаланылуына 

көңіл аударды. Оның бастамасы бойынша «елтаңба», «әнұран», «нышан, рәміз» 

сияқты ресми терминдер енгізілген. Қазақстан Республикасының мемлекеттік 

рәміздері 1992 жылдың 4 маусымында қабылданды. 

Қазақстан Республикасының Конституциясы - Қазақстан Республикасының 

 Ата Заңы. Ағымдағы  Конституция  1995 жылы  30 тамыз  күні жалпы 

халықтық Референдум негізінде қабылданды және  5 қыркүйек күні өз күшіне 

енді. Конституция 9 тараудан, 98 баптан тұрады. 

Конституция мемлекеттік құрылыстың құқықтық негізін қалыптастырушы 

құжат болып табылады. Ол мемлекеттілік тетік, қоғамдық, саяси институттар 

ретінде қызметтің негізі боларлық принциптерін орнықтырды, адам мен 

азаматтың конституциялық мәртебесін белгіледі, экономикалық құрылыстың 

негіздерін айқындады. Бұл тәуелсіз Қазақстанның қабылдаған екінші 

конституциясы. Алдыңғы конституция 1993 жылы 28 қаңтарда қабылданған 

болатын. 

1995 жылғы 30 тамызда жалпы халықтық референдумда қабылданған 

Қазақстан Республикасының Конституциясында «Парламент» ұғымы алғаш рет 

ресми түрде бекітілді. Осыдан кейін ғана ел Президенті Н.Ә.Назарбаев 

«Қазақстан Республикасындағы сайлау туралы» Констициялық заң күші бар 

Жарлыққа қол қойды, оған сәйкес қос палаталы Парламентке депутаттарды 

сайлау процесі 1995 жылдың соңында өткізілді. 

1995 жылғы Конституция мемлекеттік басқару жүйесі, меншік, 

азаматтардың құқықтары мен еркіндіктеріне қатысты міндеттерді жаңаша 

https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD_%D0%A0%D0%B5%D1%81%D0%BF%D1%83%D0%B1%D0%BB%D0%B8%D0%BA%D0%B0%D1%81%D1%8B
https://kk.wikipedia.org/wiki/%D0%9A%D0%BE%D0%BD%D1%81%D1%82%D0%B8%D1%82%D1%83%D1%86%D0%B8%D1%8F
https://kk.wikipedia.org/wiki/1995_%D0%B6%D1%8B%D0%BB
https://kk.wikipedia.org/wiki/30_%D1%82%D0%B0%D0%BC%D1%8B%D0%B7
https://kk.wikipedia.org/wiki/%D0%A0%D0%B5%D1%84%D0%B5%D1%80%D0%B5%D0%BD%D0%B4%D1%83%D0%BC
https://kk.wikipedia.org/wiki/5_%D2%9B%D1%8B%D1%80%D0%BA%D2%AF%D0%B9%D0%B5%D0%BA
https://kk.wikipedia.org/wiki/1993_%D0%B6%D1%8B%D0%BB
https://kk.wikipedia.org/wiki/28_%D2%9B%D0%B0%D2%A3%D1%82%D0%B0%D1%80

тұрғыда шешті. Жоғары өкілді орган - екі палаталы Парламенттің құрылуына 

құқықтық негіз жасады. 1993 жылғы Конституцияда келісім және саяси 

тұрактылық, халықтын игілігі үшін экономиканы дамыту, қазақстандық 

патриотизм, мемлекет өміріндегі аса маңызды мәселелерді демократиялық 

әдістермен шешу, республикалық референдумда немесе Парламентте дауыс беру 

түсіндірмелері енгізілмей қалған болатын. Елбасының кадағалауымен бұл 

түсініктер 1995 жылы қабылданған Конституцияға енгізілді. Конституцияға 

«Парламент» ұғымы заң шығарушы органды жетілдіру және одан әрі дамыту 

мақсатында екі палаталы Парламент енгізілді. 1995 жылғы Қазақстан 

Республикасының Конституциясында Парламенттің заң шығару функциясын 

жүзеге асыратын Республиканың жоғары өкілді органы болып табылатыны 

бекітілген. 

Парламент тұрақты негiзде жұмыс iстейтiн екi Палатадан: Сенаттан және 

Мәжiлiстен тұрады. 

Сенат әр облыстан, республикалық маңызы бар қаладан және Қазақстан 

Республикасының астанасынан екi адамнан, тиiсiнше облыстың, республикалық 

маңызы бар қаланың және республика астанасының барлық өкiлдi органдары 

депутаттарының бiрлескен отырысында сайланатын депутаттардан құралады. 

Сенаттың жетi депутатын Сенат өкiлеттiгi мерзiмiне Республика Президентi 

тағайындайды.  

Мәжiлiс жетпiс жетi депутаттан тұрады. Алпыс жетi депутат 

республиканың әкiмшiлiк-аумақтық бөлiнiсi ескерiле отырып құрылатын және 

шамамен сайлаушылардың саны тең бiр мандатты аумақтық сайлау округтерi 

бойынша сайланады. Он депутат бара-бар өкiлдiк жүйесi бойынша және бiртұтас 

жалпыұлттық сайлау округiнiң аумағы бойынша партиялық тiзiмдер негiзiнде 

сайланады.  

Сенат депутаттарының өкiлеттiк мерзiмi - алты жыл, Мәжiлiс 

депутаттарының өкiлеттiк мерзiмi - бес жыл. 

Қазақстан Республикасы - президенттік басқару формасы бар  

демократиялық, құқықтық, унитарлы, зайырлы мемлекет. 

Президент - мемлекет басшысы, оның ең жоғарғы лауазымы, елдің ішкі 

және сыртқы саясатының негізгі бағыттарын белгілейді, барлық билік 

органдарының келісімжді қызмет атқаруын қамтамасыз етеді. Сонымен қатар 

президент Қазақстан Қарулы күштерінің жоғарғы қолбасшысы болып табылады. 

Ол 18 жастан асқан азаматтардың жалпы және құпия дауыс беруі арқылы 5 

жылдық мерзімге сайланады. 

Президенттің өкілеттілігі: 

 жоғарғы бас қолбасшы болып табылады; 

 президенттің бұйрықтары мен қаулылары заңды күшке ие; 

 парламентті таратуға құқылы; 

 референдумдар мен парламентке сайлауды бекітеді және парламент 

сессияларын шақырады; 

https://kk.wikipedia.org/wiki/%D0%9F%D1%80%D0%B5%D0%B7%D0%B8%D0%B4%D0%B5%D0%BD%D1%82%D1%82%D1%96%D0%BA_%D1%80%D0%B5%D1%81%D0%BF%D1%83%D0%B1%D0%BB%D0%B8%D0%BA%D0%B0
https://kk.wikipedia.org/wiki/%D0%94%D0%B5%D0%BC%D0%BE%D0%BA%D1%80%D0%B0%D1%82%D0%B8%D1%8F
https://kk.wikipedia.org/wiki/%D0%A3%D0%BD%D0%B8%D1%82%D0%B0%D1%80%D0%BB%D1%8B_%D0%BC%D0%B5%D0%BC%D0%BB%D0%B5%D0%BA%D0%B5%D1%82
https://kk.wikipedia.org/wiki/%D0%9F%D1%80%D0%B5%D0%B7%D0%B8%D0%B4%D0%B5%D0%BD%D1%82

 парламент қабылдаған заңдарға қол қояды және оларды қайта 

талқылауға жібере алады; 

 парламент келісімімен премьер-министрді және премьер-министрдің 

ұсынысы бойынша үкімет мүшелерін тағайындайды; 

 парламент келісімімен Ұлттық банктің төрағасын, бас прокурорды, 

Ұлттық қауіпсіздік комитеттінің төрағасын қызметтеріне тағайындайды; 

 дипломатиялық өкілдіктердің басшыларын, жоғарғы әскери 

басшыларды және Есептік комитет мүшелерін тағайындайды; 

 үкімет пен жергілікті билік органдарының қаулыларының күшін жоя 

аладым; 

 мемлекеттік бағдарламаларды бекітеді; 

 халықаралық келіссөздерді жүргізеді және келісімшарттарға қол 

қояды; 

 төтенше және әскери жағдайды енгізеді. 

Ең жоғарғы заң шығарушы орган - парламент, ол екі палатадан тұрады - 

Сенат пен Мәжіліс. Сенаттың қызмет ету мерзімі - 6 жыл, оны жарты құрамы 

әрбір 3 жыл сайын қайта сайланып тұрады. Сенаттың 47 мүшесінің 32-сі 

облыстардың, Республика астанасы мен республикалық маңызы бар қалалардың 

өкілетті органдарының мүшелерінен сайланады (әрбір әкімшілік аумақтан 2 

адамнан), ал 15-ін ел президенті тағайындайды. Мәжіліс (107 депутат) жалпы 

сайлау нәтижесінде 5 жыл мерзімге сайланады: 98 – бірмандатты аумақ бойынша 

және 9 - Қазақстан Халықтары Ассмаблеясымен. Парламент президенттің 

ұсынысымен конституцияға өзгерістер енгізеді, бюджетті, үкіметтің 

бағдарламалары мен есептемелерін бекітеді (сенбушілік вотумын енгізу үшін 

әрбір палатадан берілген дауыстың үштен екісін жинау керек), заңдарды 

қабылдайды (берілген дауыстың үштен екісін жинаған кезде президент 

ветосынан асып өте алады), соғыс пен бітімгершілік сұрақтарын шешеді, 

референдумдарды енгізеді, халықаралық келісімдерді ратификациялайды және 

т.с.с. Сонымен қатар Сенат президенттің ұсынысымен Жоғарғы сотты 

белгілейді, президент тағайындаған бас прокурорды және Ұлттық Қауіпсіздік 

комитетінің төрағасын бекітеді, жергіікті үкіметтік органдарды таратады. 

Атқарушы билікті Қазақстан Республикасының Үкіметі атқарады. Оның 

басында парламенттің келісімімен президент тағайындайтын премьер-министр 

тұрады. Ол атқарушы органдар жүйесін басқарады және олардың қызмет 

атқаруын қамтамасыз етеді.  

Қазақстан-2030 Стратегиясы - ел дамуының 2030 жылға дейінгі кезеңге 

арналған стратегиялық бағдарламасы. 1997 жылы 1 қазанда 

қабылданған. Президент Н.Ә. Назарбаевтың Қазақстан халқына жолдаған 

арнауында баяндалған. Стратегияда көзделген мақсат - ұлттық бірлікке, 

әлеуметтік әділеттілікке, бүкіл жұртшылықтың  экономикалық әл-ауқатын 

жақсартуға қол жеткізу үшін тәуелсіз, гүлденген және саяси тұрақты Қазақстан 

https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD_%D0%A0%D0%B5%D1%81%D0%BF%D1%83%D0%B1%D0%BB%D0%B8%D0%BA%D0%B0%D1%81%D1%8B%D0%BD%D1%8B%D2%A3_%D2%AE%D0%BA%D1%96%D0%BC%D0%B5%D1%82%D1%96
https://kk.wikipedia.org/wiki/2030
https://kk.wikipedia.org/wiki/%D0%95%D0%BB
https://kk.wikipedia.org/wiki/1997
https://kk.wikipedia.org/wiki/%D0%9F%D1%80%D0%B5%D0%B7%D0%B8%D0%B4%D0%B5%D0%BD%D1%82
https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD

мемлекетін орнату. Осы мақсатқа орай мынандай ұзақ мерзімді негізгі бағыттар 

бөліп көрсетілді: 

 Ұлттық қауіпсіздік: аумақтық тұтастықты толық сақтай отырып, 

еліміздің тәуелсіз мемлекет ретінде дамуы. Мемлекеттің тұрақты түрде дамуын 

қамтамасыз ететін барлық қажеттіліктер шеңберіндегі бастапқы шарт – ұлттық 

қауіпсіздік және мемлекеттіліктің сақталуы. Ұлттық қауіпсіздікті қамтамасыз 

етудің негізгі көрсеткіші ретінде демократиялы, индустриясы дамыған басты 

мемлекеттермен байланыстарды күшейту, халықаралық институттар мен 

форумдардың көмегі мен жәрдемін пайдалану қажеттігі атап көрсетілді. Мұның 

өзі халықаралық қоғамдастық тарапынан Қазақстанға қолдау жасаудың жақсы 

жолға қойылуын, бай табиғи қорлардың тиімді пайдаланылуын қамтамасыз 

етеді, Қазақстан азаматтарының өз еліне деген сүйіспеншілік сезімін арттырады. 

Қауіпсіздікті қамтамасыз ету жұмысындағы сөзсіз басым бағыт сыртқы саяси 

қызметке, Қазақстанның өз көршілерімен және дүние жүзінің жетекші елдерімен 

өзара тиімді қатынастар қалыптастыруға саяды. 

 Ішкі саясаттың орнықтылығы және қоғамның шоғырлануы: бірлік -

 қоғам мен мемлекеттің одан әрі дамуының кепілі. Бұл салада барша азаматтар 

үшін тең мүмкіндіктің және барлық этникалық топтар үшін тең құқықтың 

болуына кепілдік беру, ауқаттылар мен кедейлер арасындағы айырманы азайту, 

әлеум. мәселелерді шешу, саяси орнықтылық пен қоғамның шоғырлануын ұзақ 

мерзімге қамтамасыз ететін дәулетті Қазақстан мемлекетін орнату міндеті 

қойылды. 

 Шетелдік инвестициялар мен ішкі жинақ қаражаттың деңгейі жоғары 

болатын ашық нарықтық экономика негізінде экономикалық өрлеу. Негізгі 

қағидалары: мемлекеттің белсенді рөлін сақтай отырып, оның экономикаға 

араласуын шектеу, макроэкономиканы орнықтыру, экономикалық өрлеуді 

қамтамасыз ету, экономиканың нақты секторын сауықтыру, күшті әлеум. саясат 

жүргізу, қатаң қазыналық және монетарлық шектеулер жағдайында бағаны 

ырықтандыру, ашық экономика мен еркін сауда қатынасын орнату, 

энергетикалық және табиғи қорды өндіруді одан әрі жалғастыру, шетелдік 

инвестицияларды қорғау. 

 Қазақстандықтардың денсаулығы, білім алуы және 

игілігі: азаматтардың тұрмыс жағдайы мен деңгейін көтеру, экологиялық ортаны 

жақсарту. Сырқаттардың алдын алу және салауатты тұрмыс салтына 

ынталандыру, азаматтарды салауатты тұрмыс салтын ұстауға, дұрыс тамақтану, 

гигиена мен тазалық ережелерін сақтауға баулу, нашақорлық пен наша бизнесіне 

қарсы күресу, маскүнемдік пен темекі шегуді қысқарту, ана мен баланың 

денсаулығын сақтау, қоршаған орта мен экологияны таза ұстау мәселелерін 

қамтиды. 

 Энергетикалық қорлар: тұрақты экономикалық өрлеу үшін мұнай мен 

газ өндірудің және оларды шетке шығарудың көлемін жедел ұлғайту жолымен 

энергетикалаық қорды тиімді пайдалану. Бұл стратегия: таңдаулы халықаралық 

https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD
https://kk.wikipedia.org/wiki/%D0%91%D1%96%D1%80%D0%BB%D1%96%D0%BA
https://kk.wikipedia.org/wiki/%D2%9A%D0%BE%D2%93%D0%B0%D0%BC
https://kk.wikipedia.org/wiki/%D0%9D%D0%B0%D1%80%D1%8B%D2%9B%D1%82%D1%8B%D2%9B_%D1%8D%D0%BA%D0%BE%D0%BD%D0%BE%D0%BC%D0%B8%D0%BA%D0%B0
https://kk.wikipedia.org/wiki/%D0%91%D1%96%D0%BB%D1%96%D0%BC
https://kk.wikipedia.org/wiki/%D0%A1%D1%82%D1%80%D0%B0%D1%82%D0%B5%D0%B3%D0%B8%D1%8F

технологияларды, коммерциялық құпия және қомақты капиталды тарту, қордың 

тез де ұтымды пайдаланылуы үшін басты халықаралық мұнай компанияларымен 

ұзақ мерзімді серіктестік орнату, мұнай мен газ экспорты үшін құбырлар 

желісінің жүйесін жасау, отын қорын пайдалану қызметінде дүниежүзілік 

қоғамдастықтағы ірі елдердің Қазақстанға және оның әлемдік отын берушілік 

рөліне ынтасын ояту бағытын ұстау, ішкі энергетикалық инфрақұрылымды 

жасау, өзін-өзі қамтамасыз ету және бәсекеде тәуелсіз болу мәселелерін шешу 

мәселелерін қамтиды. 

 Инфрақұрылым (көлік және байланыс): ұлттық қауіпсіздікті, саяси 

тұрақтылықты нығайту, экономикалық өрлеуді күшейту. Отандық көлік-

коммуникациялық кешеннің әлемдік рыноктағы бесекелестік қабілетін 

қамтамасыз ету және Қазақстан арқылы өтетін сауда ағынын ұлғайту міндеті 

қойылған. 

 Кәсіпқой мемлекет: іске шын берілген және елдің негізгі 

мақсаттарына қол жеткізуде халық өкілдері болуға лайық мемлекеттік 

қызметкерлердің осы заманғы қабілетті құрамын жасақтау. Бұл саладағы міндет 

осы заманға сай тиімді мемлекеттік қызмет пен нарықтық экономикаға оңтайлы 

басқару құрылымын құру, басты мақсаттарды іске асыруға қабілетті Үкіметті 

жасақтау, ұлттық мүдделердің сақшысы болатын мемлекет орнату. 

"Қазақстан-2050" Стратегиясы - 2012 жылы желтоқсанда Мемлекет 

басшысының ел халқына Жолдауында таныстырылды. Оның басты мақсаты - 

мықты мемлекеттің, дамыған экономиканың және жалпыға ортақ еңбектің 

негізінде берекелі қоғам құру, Қазақстанның әлемнің ең дамыған 30 елінің 

қатарында болуы. 

Бұл мақсаттарға қол жеткізу үшін, «Қазақстан - 2050» Стратегиясы жеті 

ұзақмерзімді басымдықтарды іске асыруды қарастырады: 

1. Жаңа бағыттың экономикалық саясаты - пайда алу, инвестициялар 

мен бәсекеге қабілеттіліктен қайтарым алу принципіне негізделген түгел 

қамтитын экономикалық прагматизм; 

2. Кәсіпкерлікті - ұлттық экономиканың жетекші күшін жан-жақты 

қолдау; 

3. Әлеуметтік саясаттың жаңа принциптері - әлеуметтік кепілдіктер 

және жеке жауапкершілік; 

4. Білім және кәсіби машық - заманауи білім беру жүйесінің, кадр 

даярлау мен қайта даярлаудың негізгі бағдары; 

5. Мемлекеттілікті одан әрі нығайту және 

қазақстандық демократияны дамыту; 

6. Дәйекті және болжамды сыртқы саясат - ұлттық мүдделерді ілгерілету 

мен аймақтық және жаһандық қауіпсіздікті нығайту; 

7. Жаңа Қазақстандық патриотизм - біздің көп ұлтты және көп 

конфессиялы қоғамымыз табысының негізі. 

ХХІ ғасырдың жаһандық он сын-қатері: 

https://kk.wikipedia.org/w/index.php?title=%D2%B0%D0%BB%D1%82%D1%82%D1%8B%D2%9B_%D2%9B%D0%B0%D1%83%D1%96%D0%BF%D1%81%D1%96%D0%B7%D0%B4%D1%96%D0%BA&action=edit&redlink=1
https://kk.wikipedia.org/w/index.php?title=%D0%96%D0%BE%D0%BB%D0%B4%D0%B0%D1%83&action=edit&redlink=1
https://kk.wikipedia.org/wiki/%D0%91%D0%B0%D1%81%D1%8B%D0%BC%D0%B4%D1%8B%D2%9B
https://kk.wikipedia.org/wiki/%D0%AD%D0%BA%D0%BE%D0%BD%D0%BE%D0%BC%D0%B8%D0%BA%D0%B0%D0%BB%D1%8B%D2%9B_%D1%81%D0%B0%D1%8F%D1%81%D0%B0%D1%82
https://kk.wikipedia.org/wiki/%D0%9A%D3%99%D1%81%D1%96%D0%BF%D0%BA%D0%B5%D1%80%D0%BB%D1%96%D0%BA
https://kk.wikipedia.org/wiki/%D3%98%D0%BB%D0%B5%D1%83%D0%BC%D0%B5%D1%82%D1%82%D1%96%D0%BA_%D1%81%D0%B0%D1%8F%D1%81%D0%B0%D1%82
https://kk.wikipedia.org/wiki/%D0%91%D1%96%D0%BB%D1%96%D0%BC
https://kk.wikipedia.org/wiki/%D0%94%D0%B5%D0%BC%D0%BE%D0%BA%D1%80%D0%B0%D1%82%D0%B8%D1%8F
https://kk.wikipedia.org/wiki/%D0%9F%D0%B0%D1%82%D1%80%D0%B8%D0%BE%D1%82%D0%B8%D0%B7%D0%BC

1. Бірінші сын-қатер - тарихи уақыттың жеделдеуі 

2. Екінші сын-қатер - жаһандық демографиялық теңгерімсіздік 

3. Үшінші сын-қатер - жаһандық азық-түлік қауіпсіздігіне төнетін қатер 

4. Төртінші сын-қатер - судың тым тапшылығы 

5. Бесінші сын-қатер - жаһандық энергетикалық қауіпсіздік 

6. Алтыншы сын-қатер - табиғи ресурстардың сарқылуы 

7. Жетінші сын-қатер - Үшінші индустриялық революция 

8. Сегізінші сын-қатер - үдей түскен әлеуметтік тұрақсыздық 

9. Тоғызыншы сын-қатер - өркениетіміз құндылықтарының дағдарысы 

10. Оныншы сын-қатер - жаңа әлемдік тұрақсыздық қаупі 

 

Бақылау сұрақтары: 

1. Тәуелсіз Қазақстан дамуының мемлекеттік стратегиясын айқындау 

2. Президент Н.Ә.Назарбаевтың «Ұлттық валютаны енгізу туралы» 

Жарлығы және оның маңызы 

3. Қазақстанда парламентаризмнің дамуы. Атқарушы биліктің ішіндегі 

мемлекеттік басқару жүйесін жаңарту 

 

3.3.  Экономикалық  дамудың Қазақстандық үлгісі 

 

1. Өтпелі кезеңнің қиыншылықтары: экономикалық дағдарыс, әлеуметтік  

шиеленіс, тұрмыс деңгейінің төмендеуі, жұмыссыздық, қылмыстың көбеюі. 

Н.Ә.Назарбаевтың  қанатты нұсқамасы - «ең әуелі экономика - сонан соң - 

саясат».   

2. Жоспарлы экономикадан нарықтық экономикаға көшу.  

3. Қазақстан экономикасын реформалаудың бағыттары - экономика 

дамуының кластерлік принципі, еңбек өнімділігі деңгейін арттыру, заманауи 

технологияларды енгізу, инвестиция, салық, аграрлық-индустриалдық саясаты, 

инфрақұрылымды әсіресе көлік және байланысты дамыту.  

 

1991 жылы тәуелсіздігін жария еткен Қазақстан өзінің құрдас мемлекеттері 

секілді өтпелі кезеңнің қиыншылықтарын бастан кешірді. Өтпелі кезеңдегі 

негізгі мақсатымыз жоспарлы экономикадан нарықтық сатыға көшу болатын. 

Бұрыннан бағынып келген орталықтың күл-талқаны шығып, салааралық тұрмақ, 

өңіраралық байланыстардың аяқ астынан «жоғалуы» барлық саланы дерлік 

құлдыратуға сүйреді. Бұл Қазақстан тәуелсіздігінің тарихындағы алғашқы 

экономикалық дағдарыс болды. 90-шы жылдардың басында төске өрлеген 

гиперинфляциямен, өндірістің толық тоқтатылуымен, төлемсіздік дағдарысымен 

күрес экономикалық жағынан да дербестікке ұмтылған жас мемлекетіміз үшін 

үлкен сынақ болды. Ресми Мәскеу арқылы ғана шешімін табатын бюджеттік 

жүйе де тоқырап, тәуелсіз елді көтермелеп, жығылғанға сүйеу болатын қор 

мүлдем болмады. Кеңес одағы шеңберіндегі Қазақ ССР-інің бюджеттік 

субвенциясы 50 пайызға дейін жететін. Бұның өзі сол кезде жеке отау тіккен 

дербес ел үшін аса қатерлі ғана емес, экономикалық тәуелділікке қайта 

итермелейтіндей Қазақ елі үшін мүлдем кері көрсеткіш болғаны даусыз. 

Тәуелсіздіктен кейінгі 1993 жылы гиперинфляция орын алып, бұндағы инфляция 

деңгейі - 2165 пайызды құраса, 1994 жылы ол 1158 пайызға жетті.  Сондықтан 

да, қалыптасқан күйзелістен шығудың жолы тым қиын еді. Сөйтіп, Қазақ еліне 

заң жүзінде жарияланып, әлемге мойындатылған тәуелсіздігін  іс жүзінде 

дәлелдеудің, қайта кіріптарлықтан құтылу үшін экономикасын қорғаштап 

көтерудің сынағы келді. Бұл дегеніңіз - елдің жерін, территориясын сақтау, 

ұлттық мемлекеттіліктің белгілерін бекітумен қатар, дербес экономикалық 

саясат ұстану үшін тәуекелі берік тағдыршешті мәселелерде табандылықты 

талап еткені белгілі.  

Сонымен қатар сол кездері тәуелсіздік алған мемлекеттердің ішіндегі ең 

күрделі жағдай Қазақстанның басында болғаны да анық еді.  Әлемдегі ең ұзын 

шекараның ұзақтығы өз алдына, жас мемлекеттің қаржылық жүйесін алпайыт 

көршіден бұрып алып өз алдына тәуелсіз бағытқа түсіру де үлкен күшті талап 

еткені түсінікті. Өйткені, егемендіктің алғашқы жылдары көзге көрінбесе де 

әртүрлі экономикалық қысымдар болып тұрғаны анық. Басқасын айтпағанда, 

қазақтың мемлекеттілігіне қарсы «рубльдің шеңберінде қалыңыздар, әйтпесе ел 

болуларың қиын» деген кері пікірлер де сырттан айтылып жатты. Осы 

шеңбердің ықпалында ұстап тұру үшін нешетүрлі қитұрқы амалдарды бастан 

өткеруге тура келді. Бұл туралы Мемлекет басшысы өзінің «Қазақстан жолы» 

атты кітабында былай дейді: «Еңбекақыны, зейнетақыны, жәрдемақыларды 

төлеу үшін біз Ресейден ақша сатып алуға мәжбүр болдық. 1992 жылдың бірінші 

жартысына дейін Ресейдің Орталық банкісінен ақша қаражатын біз тегін алып 

тұрғанбыз. Бірақ кейіннен бюджеттер бөлінгенде рубльді сатып алуға тура келді. 

Ақшаны сатып алуға Қазақстан бюджетінде қаражат жетпегендіктен, ел оның 

тапшылығын бірден сезінді. Біз рубльді қарызға (несиеге деп те айтуға болады) 

алатынбыз. Артынан Ресей біздің 1,5 миллиард долларға қарызданғанымызды 

айтты. Бірнеше жылдар өткеннен кейін барып, «Байқоңыр» айлағы үшін 

есептескенде ғана осы қарызды жаптық».  

Кейіннен тәуелсіздіктің тірегіне айналған төл Теңгенің айналымға енуі 

елдің егемендігін біржолата нығыздай түскен еді. Қазақстан осылайша 

 тәуелсіздіктің алғашқы 5-6 жылын түбегейлі дербес мемлекеттікті 

қалыптастыру, ішкі және сыртқы саясаттың жаңа жүйесін құру, экономиканы 

жұмыс істеуге мәжбүр ету, оны жекешелендіру, яғни либералды мемлекетті, 

либералды экономиканы қалыптастыру үшін тынымсыз жұмыстарды бастан 

өткерді. Соның арқасында тәуелсіздіктің алғашқы жылдарында-ақ дағдарыстың 

жағымсыз салдарынан қарсы тұра алатын экономика құруға шама жетті. 

Қазақстан тәуелсіздік алғаннан кейін нарықтық экономикаға көшуді таңдап 

алған болатын. Осы бағытта 1992 жылы қаңтарда Қазақстан Ресейдің үлгісімен 

бағаны ырықтандыруға, мемлекеттік меншікті оның иелігінен алып 

жекешелендіруге кірісті. 

Қазақстанда нарықтық экономикаға көшудің алғашқы кезде үш кезеңі 

белгіленді. Бірінші кезең - 1991-1992 жылдар, екінші кезең - 1993-1995 жылдар 

аралығы болып, осы мерізімде жүргізілетін іс бағдараламасы Жоғарғы Кеңестің 

сессиясында мақұлданып, Президенттің Жарлығымен бекіді. Ал үшінші кезең - 

1996-1998 жылдарды қамтуға тиіс болды. Осымен байланысты көптеген жаңа 

заңдар, реформаны жүзеге асыруға қажет басқа да құжаттар қабылданды. 

Нарықтық экономикаға көшу мәселелерімен айналысатын жаңа мемлекеттік 

басқару органдары құрылды. Олар: Мүлік жөніндегі, Монополияға қарсы саясат 

жөніндегі комитеттер, Салық инспекциясы, Кеден және т. б. Сондай-ақ 

нарықтық экономикаға тән инфрақұрылымның да кейбір түрлері: биржалар, 

коммерциялық банктер, сауда үйлері, жеке меншіктік кәсіпорындар мен 

шаруашылықтар, жеке меншік пен мемлекет меншігі аралас ірі корпорациялар, 

акционерлік қоғамдар, холдингтік компаниялар өмірге келді. Сөйтіп, нарықтық 

экономикаға қарай, меншіктің түрін өзгертуде, аралас экономика құруда біршама 

жұмыстар атқарылды. Алайда, нарықтық экономикаға көшуде бірсыпыра 

қателіктерге жол берілді.  

Бірінші. Реформаны бастауда мемлекеттің мақсаты да, мүдделері де, оларға 

жетер жолы да, әдіс-айласы да толық анықталмады. 

Екінші. Барлық елге бірдей сай келетін экономикалық реформаның моделі 

болмайды. Әр елдің өзіне тән, оның ұлттық бітіміне, тарихына, дәстүріне, 

нақтылы саяси, әлеуметтік, экономикалық қалыптасқан жағдайына сәйкес өз 

моделі, өз жолы болу керек. Оны әлемдік тәжірибе де көрсеткен. "Жапондық", 

"Немістік" тағы басқадай әр елдің өз даму жолы болғаны белгілі. Қазақстан көп 

елде жақсы нәтиже бермеген, Халықаралық Валюталық Қордың ұсынған 

"есеңгіретіп емдеу" деп аталатын жолына түсіп, Ресейдің соңынан ерді. Ол 

Ресейден бөлек дербес экономикалық саясат жүргізу қиын деген желеумен 

жасалды. 

Үшінші. Экономикалық реформа бірінен кейін бірі және өзіндік ретімен 

жасалуы арқылы жүзеге асуға тиіс. Ал Қазақстанға қажетті заң жүйесі жасалып 

бітпей, жеке меншікке негізделген кәсіпорындардың үлесі өсіп, бәсеке ортасы 

қалыптаспай тұрып, ең әуелі бағаны ырықтандырудан бастау қате болды, өйткені 

бағаны ырықтандыру өкімет тарапынан мезгіл-мезгіл оны өсіріп отыру болып 

шықты. 

Төртінші. Қабылданған зандар көп жағдайда жүзеге аспай қалды, себебі ол 

заңдардың жұзеге асатын механизмдері жасалмаған-ды. Реформаны жүзеге 

асыру үшiн оған қажет механизмдердi жасау керек едi. 

Бесінші. Инфляцияны (құнсыздандыруды) ауыздықтамаса ешбір істе 

береке болмайтыны белгілі. Бірақ осыған қарамастан мемлекеттегі қаржы, несие, 

ақша жүйесі ретке келмеді. Ұлттық банк ақша жүйесін, ақша айналымын, оның 

ішкі және сыртқы қозғалысын қатаң бақылауға алудың орнына, ақша-несие 

ресрустарын бей-берекет жұмсап, аса жоғары пайызбен сатып, пайда табумен 

әуестенді. 

Алтыншы. Қылмыс, жемқорлық, занды бұзушылық көбейгені соншалық, 

ол қоғамның қатерлі ісік сияқты ең қауіпті ауруына айналды. Оған жаппай 

тәртіпсіздік, жауапкерсіздік қосылды. Міне, бұлар реформаны жасауда, қоғамды 

дұрыс дамытуда өздерінің кеселдерін тигізді. 

Жетінші. Мемлекет басшылары экономикалық дағдарыс кезінде өмір сүріп, 

жұмыс істеп көрмегендіктен, оның ой-қырын, бүге-шігесін, одан шығу 

жолдарын білмеді. Экономикалық дағдарысты дұрыстап бағалай алмады. Елді 

дағдарыстан бір-ақ жылда шығару саясаты жүргізілді. Бірақ ол ешқандай нәтиже 

бермеді. 

Сондықтан мемлекеттің алдында дағдарыстан шығудың жолдары 

қарастырыла бастады. Оның ең бастысы - бағаны ырықтандыруды белгілі бір 

жүйеге келтіру еді. Нарықтандырудың барысын, оның неден басталғанын, қалай 

басталғанын халық жете түсінбеді. Қазақстанда ырықтандыру 1992 ж. мұнайдың, 

мұнайдан шығатын өнімдердің, басқа да энергия көздерінің бағасы әлемдік 

бағаға дейін жоғарылауы керек деген ұранмен жүргізілді. Осының нәтижесінде 

әр кәсіпкер, әр кәсіпорын ең жоғары таза пайда алғысы келді. Сөйтіп баға 

шарықтап өсті, елдің экономикасы бағаның шарықтап өсу кесірінен төмен түсіп 

кетті, оны көтеру мүмкін болмай қалды. 

Жаһандық экономикалық дағдарыс, геосаяси шиеленістер, санкциялық 

текетірестер, сондай-ақ, энергия ресурстарына әлемдік бағаның төмендеуі 

әлемдік үдерістердің белсенді қатысушысы - біздің елімізге әсер етпеуі мүмкін 

емес. 

Елбасы Нұрсұлтан Назарбаев Қазақстан халқына Жолдауында «Нұрлы 

Жол» Жаңа экономикалық саясатын жариялады. Бұл тарихи құжатта дағдарысты 

еңсерудің кешенді шаралары ғана көрсетіліп қоймай, еліміздің әлемнің ең 

дамыған 30 мемлекетінің қатарына енуіне қажетті жағдай, ұзақмерзімдік даму 

жолы анықталып отыр. 

«Нұрлы Жол» Жаңа экономикалық саясаты - бұл болашақтың 

инфрақұрылымын кең көлемде инвестициялау есебінен экономиканы жүйелі 

түрде қайта құру. Көлік, индустриялық, энергетикалық, тұрғын үй-коммуналдық 

және әлеуметтік инфрақұрылымды дамыту, сондай-ақ шағын және орта бизнеске 

барынша қолдау көрсету тұрақты экономиканың негізі - мықты орта тапты 

қалыптастыра отырып, болашақ Қазақстанның іргетасын мызғымастай етіп 

нығайтады. 

Жолдар құрылысы өңірлерді байланыстырып, ауыл мен қаланы 

жақындатуға, еліміздің транзиттік әлеуетін айтарлықтай арттыруға мүмкіндік 

береді. Шағын және орта бизнеске, сондай-ақ, азаматтарға өндіруші нарықты 

қолжетімді етудің арқасында сауда-саттық жанданады. 

Тұрғын үй-коммуналдық және әлеуметтік инфрақұрылым құрылысының, 

сондай-ақ, мемлекеттік қолдаудың жаңа тетігінің арқасында миллиондаған 

қазақстандық баспанаға қол жеткізуге және өмір сапасын арттыруға мүмкіндік 

алады. 

«Нұрлы Жол» бағдарламасын жүзеге асыру дегеніміз – жүздеген мың 

қосымша жұмыс орны, жаңа өндірістер, бизнесті жандандыру және 

қазақстандықтардың әл-ауқатын арттыру. 

Еліміздің жеке мемлекет ретінде қалыптасуына көз салсақ, Қазақстан 

Республикасының Тұңғыш Президенті, Елбасы Н.Ә.Назарбаевтың Қазақстан 

халқына арнаған әр жылғы Жолдауы әрбір белесті бағындырудағы басты бағыт- 

бағдары деуге толық негіз бар. 2004 жылы 19 наурызда - « Бәсекеге қабілетті 

Қазақстан үшін, бәсекеге қабілетті экономика үшін, бәсекеге қабілетті халық 

үшін» Жолдауы жария етілді. 

Қазақстан Республикасының Тұңғыш Президенті, Елбасы Н.Ә.Назарбаев 

өзінің аталған Жолдауында атап өткендей «экономика біздің дамуымыздың 

басты басымдығы, ал экономикалық өсімнің барынша жоғары қарқынына қол 

жеткізу - негізгі міндет болып табылады. Елбасымыз 2005 жылы экономиканы 

дамытудың негізгі бағыттарына келесілерді жатқызды: 

 Экономиканы одан әрі ырықтандыру және жүйелі реформаларды 

жалғастыру арқылы бәсекелестікті дамыту мен бюрокритизациялау; 

 Қазақстан экономикасының ашықтығын күшейту; 

 Индустриялық-инновациялық даму стратегиясын жүзеге асыру; 

 Ауылды дамыту бағдарламасын жүзеге асыру; 

 Инфрақұрылымды дамытуды ееркше атап өтті. 

Бұл Жолдауда үкімет ырықтандыру мен табиғи монополиялар салаларын: 

телекомуникацияларды, электр энергиясын, темір жолдарды қайта құрылымдау 

бағытындағы жұмысты жандандыруы керек. 

Біздің ұлттық экономикамыздың бәсекеге қабілеттігіне оны әлемдік 

экономикаға интеграцияланған жағдайда ғана қол жеткізе аламыз. Сондықтан да 

Қазақстан Бүкіләлемдік сауда ұйымына кіруі және оның талаптарына сай болуы 

қажетті. Өйткені сауда ұйымына кірісімен біздің отандық өндіріс салалары 

бәсекеге төтеп бере алмай жаппай құлдырауға ұшырауы мүмкін. Сонлықтан 

жедел түрде ұлттық шаруашылықтың бәсекеге қабілетін арттыру қажеттігі 

туындап отыр, ол үшін өнеркіптің өңдеуші жоғары технологиялы салаларын 

дамыту күн тәртібіндегі шешуді қажет ететін мәселенің бірі екені бәрімізге 

белгілі. Ал мұны шешудің бірден бір жолы ұлттық экономиканы индустриялы-

инновациялы ел ретінде қалыптастыру, отандық өнеркәсіп өнімдерінің шикізатқа 

тәуелділігінен құтылуға жол ашу болып табылады. 

Тәуелсіздік жылдары Қазақстанда алғашқы жылдардағы кездескен 

көптеген қиыншылықтар мен қайшылықтарға қарамастан экономиканы 

дамытуда, әлеуметтік мәселелерді шешуде біршама жүмыстар атқарылды және 

елеулі табыстарға қол жетті. Соның нәтижесінде біздің еліміз ТМД 

мемлекеттерінің арасында өзінің әлеуметтік-экономикалық дамуы жағынан 

алдыңғы қатарға шығып отыр. Қазақстан бүгін әлемнің ең серпінді дамып келе 

жатқан елдерінің бірі саналады. Еліміз әлемдегі бәсекеге барынша қабілетті елу 

мемлекеттің қатарына ену жөніндегі міндеттерді шешуде айтарлықтай ілгері 

жылжыды. Біздің мемлекет тәуелсіздіктің он алты жылында экономикалық, 

әлеуметтік қуатты реформаларды жедел де тиімді іске қосып, қай салада да ТМД 

елдері ішінде көшбасшы атанды.  

Соңғы бірнеше жылға созылған құлдыраудан кейін, 2010 жылдан бастап 

алғаш рет инновациялық белсенді кәсіпорындар үлесінің өсуі байқалды, 

кәсіпорындардың технологиялық инновацияларға жұмсаған шығыстары 2 еседен 

астамға артып, 219 миллиард теңгеге жетті. Инновациялық белсенді 

кәсіпорындардың ең жоғары үлесі Жамбыл облысында - 7,8 пайызға, Қарағанды 

облысында - 7 пайызға, Шығыс Қазақстан облысында - 6,4 пайызға өсіп отыр. Ал 

Ақмола облысы (0,7 пайыз) мен Алматы облыстарының (0,9 пайыз) үлесі 

республикалық орташа көрсеткіштен әлдеқайда төмен. 

«Индустриялық-инновациялық қызметті мелекеттік қолдау туралы» заң 

жобасында инновациялық қызметті жүйелі қолдаудың заңнамалық негізі 

қаланды. Мысалы, жер қойнауын пайдаланушылардың табыстарының 1 пайызын 

ғылыми-зерттеу және тәжірибелік-конструкторлық жұмыстарға міндетті 

аударуы туралы заң жобасында қарастырылған тармақ ірі бизнесті 

инновациялық қызметке тартуға мүмкіндік береді. 

2020 жылға дейінгі кезеңде Үкіметтің ел экономикасын дамытуда басты 

бағдарға алатын құжаты, Стратегиялық даму жоспары болады. Осы онжылдық 

бас жоспар екі бесжылдық кезеңге бөлініп жүзеге асырылмақ. Алғашқы кезеңде 

2010-2014 жылдарға арналған Индустриалды-инновациялық жедел даму 

бағдарламасы қолға алынды. Әрине, ол жалғыз болмайды Индустриалды-

инновациялық жедел даму бағдарламасы 2015 жылға қарай жалпы ішкі өнімді 7 

триллион теңгеге дейін жеткізуді көздеді. Және экономиканың басты 

салаларының ешбірінің кенжелеп қалмай, төрт аяғынан тең дамуын қамтамасыз 

етуге тиіс. 

XXI ғасырдың екінші он жылдығын бастан өткеріп жатқан, 2050-ге қарай 

бағыт алып, желкені жазылған кемедей болашаққа асыққан Қазақстан қазіргі 

заманғы экономикаға, оның түрлі қиыншылықтарына толықтай бейімделіп, 

әлеуметтік жағынан тұрақты дамып, қоғам азаматтарының әл-ауқаты артып, 

жағдайы күннен күнге жақсарып келеді. Әлеуметтік жағынан тұрақты, орнықты 

экономика қалыптастыру Қазақстан экономикасының негізгі міндеті мен 

мақсатына айналғалы біраз жылдар болды. Қазақстан әлемдегі айтарлықтай 

тұрақты және үдемелі дамып жатқан елдердің бірі болып табылады. Біз тұрақты 

экономикалық өсу жолымен одан әрі алға жылжи береміз және бізді ешкім 

тоқтата да алмайды, бұл жолдан қайтара да алмайды. Президентіміз Нұрсұлтан 

Әбішұлы Назарбаев «Қазақстан жолы - 2050: бір мақсат, бір мүдде, бір болашақ» 

атты биылғы халыққа жолдаған Жолдауында үкіметке 2015 жылы жанбасына 

шаққанда ІЖӨ 14 000 АҚШ долларына жеткізуді міндеттеді. Мұның өзі тұрақты 

экономика қалыптастыруға президентіміздің бұдан да жоғары белсенділікпен 

кіріскенін көрсетеді.  

Экспо 2017 - Қазақстанның  елордасы  Астана  қаласында  Халықаралық 

көрмелер бюросы (ХКБ) ұйымдастырған  Халықаралық көрме. Көрме 2017 

жылдың  10 маусым  мен  10 қыркүйек  аралығында өткен. Ұйымдастырушылары 

таңдаған тақырып - Future Energy (Болашақ қуат). ЕХРО 2017 көрмесіне 115 

мемлекет және 22 халықаралық ұйым қатысты. Көрмені тамашалауға 3 млн адам 

келді. 

EXPO бүкіләлемдік бірегей көрмесі - маңызы жағынан дүниежүзілік 

экономикалық форумдармен, ал туристік тартымдылығы бойынша ең танымал 

әлемдік деңгейдегі спорттық жарыстармен салыстыруға тұрарлық жаhандық 

ауқымдағы оқиға. 

1851 жылы Лондонда өткен бірінші Бүкіл әлемдік өнеркәсіп көрмесінен 

бастау алған EXPO халықаралық көрмесі әр жыл сайын зор танымалдыққа ие 

болып, барлық қатысушыларға әлемнің экономикалық, технологиялық және 

мәдени жетістіктерімен танысуға тамаша мүмкіндіктер беріп келеді. Көрме 

сондай-ақ инновациялық идеялар алмасу және болашаққа қатысты ұжымдық 

көзқарас мүмкіндіктерін сенімді көрсету үшін ерекше алаң болып табылады. 

Қазақстан 1997 жылдан бастап Халықаралық көрмелер бюросына мүше ел болып 

табылады және ЕХРО көрмелеріне 2005 жылдан бастап қатысып келеді. 

Испанияның Сарагоса ЕХРО-2008 көрмесінің қорытындысы бойынша  «C» 

категориялы 104 қатысушы ел ішінде, біздің еліміздің павильоны сыртқы және 

ішкі рәсімдеу өлшемдері бойынша қола медальмен марапатталды. 

2012 жылғы 26 қарашада Мемлекет басшысы «ЭКСПО-2017 Халықаралық 

мамандандырылған көрмесін дайындау мен оны өткізу жөніндегі мемлекеттік 

комиссия құру туралы» №436 Жарлыққа қол қойды. 

EХРО-2017 көрмесінің «Болашақтың энергиясы» тақырыбы ең үздік 

әлемдік энергия сақтау технологиясын, күн, жел, теңіз, мұхит және термалды су 

тәрізді бүгінде бар баламалы энергия көздерін пайдалануда жаңа әзірлемелер 

мен технологияны пайдалануға мүмкіндік береді. Көрме сондай-ақ елдің 

өндірістік қуаты мен ғылыми базасын технологиялық жаңғырту және 

экономиканы жүйелі әртараптандыру үшін қуатты серпін берді.Мұндай 

ауқымды іс-шараны өткізу шағын және орта бизнестің дамуына елеулі серпін 

берді. Көрме елорданың көрмелер объектілері құрылысы мен инфрақұрылымына 

едәуір жеке меншік инвестицияны тартуға мүмкіндік туғызды. 

Бақылау сұрақтары: 
1. Қазақстан экономикасын реформалау бағыттары. 

2. Қазақстандық экономиканы дамытуға шетелдік инвестицияны тарту.  

3. Индустриалдық-инновациялық дамудың мемлекеттік бағдарламасы, оны 

жүзеге асырудың алғашқы табыстары. 

 

 

https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD
https://kk.wikipedia.org/wiki/%D0%90%D1%81%D1%82%D0%B0%D0%BD%D0%B0
https://kk.wikipedia.org/wiki/%D0%A5%D0%B0%D0%BB%D1%8B%D2%9B%D0%B0%D1%80%D0%B0%D0%BB%D1%8B%D2%9B_%D0%BA%D3%A9%D1%80%D0%BC%D0%B5%D0%BB%D0%B5%D1%80_%D0%B1%D1%8E%D1%80%D0%BE%D1%81%D1%8B
https://kk.wikipedia.org/wiki/%D0%A5%D0%B0%D0%BB%D1%8B%D2%9B%D0%B0%D1%80%D0%B0%D0%BB%D1%8B%D2%9B_%D0%BA%D3%A9%D1%80%D0%BC%D0%B5%D0%BB%D0%B5%D1%80_%D0%B1%D1%8E%D1%80%D0%BE%D1%81%D1%8B
https://kk.wikipedia.org/wiki/%D0%AD%D0%9A%D0%A1%D0%9F%D0%9E
https://kk.wikipedia.org/wiki/10_%D0%BC%D0%B0%D1%83%D1%81%D1%8B%D0%BC
https://kk.wikipedia.org/wiki/10_%D2%9B%D1%8B%D1%80%D0%BA%D2%AF%D0%B9%D0%B5%D0%BA
http://www.akorda.kz/upload/%D0%96%20%E2%84%96436.pdf

ІҮ ТАРАУ.    

ӘЛЕУМЕТТІК ЖАҢҒЫРУ – ҚОҒАМНЫҢ ӘЛ-АУҚАТ ТІРЕГІ 

4.1. Қазақ қоғамына сапалы өзгерістер енгізудегі әлеуметтік реформалар 

мен оның нәтижелері 

1.Әлеуметтік реформалар және әлеуметтік жаңару: кедейшілікті еңсеру, халықты 

еңбекпен қамтуды көтеру, жастарды, студенттерді қолдау жөніндегі мемлекеттік 

бағдарламалар, зейнетақы мен жәрдем ақыны арттыру реформасы.  

2.Адам капиталын, елдің еңбек қуатын дамытудың стратегиясы.  

3.Денсаулық сақтау, спорт және дене шынықтыруды дамыту 

 

Қазақстан тәуелсіз даму жылдарында әлеуметтік саланы реформалаудың 

бірқатар параметрлері бойынша ТМД елдерінің алдын орап, өз әріптестерінен 

ілгері озып кетті. Бұл зейнет ақы, банк, несие-қаржы жүйелері, ТКШ, ішінара 

білім беру мен денсаулық сақтау, әлеуметтік қорғау салаларына қатысты. 

Бүгінде әлеуметтік дамудың жаһандық тренді «Жалпыға ортақ еңбек 

қоғамына» өтуге барып тіреледі. Сондықтан адал еңбекке ынталандырудың 

жолын табу, еңбек табыстарын қоғамдық ынталандырудың жүйесін құру - 

Қазақстандағы әлеуметтік жаңғыртудың аса маңызды мәселелерінің бірі. 

Әлеуметтік жаңғырту бүкіл қоғамның, әрбір қазақстандық отбасы мен 

әрбір қазақстандықтыңөміріне шынайы сезінетіндей оң өзгерістер әкелуге 

бағытталған нақты қадамдарды талап етеді. 

Әлеуметтік жаңғырту «тіптен де мемлекет» үшін жасалмайды, ол әрбір 

нақты азаматқақызмет етіп, пайда әкелуі тиіс. 

Бүгінде әлеуметтік салаға әшейін «түпсіз» қаржылық құюлар маңызды 

емес. 

Қоғамдық қатынастардың, сондай-ақ жалған әлеуметтік бағдарлардың 

тозған қабаттарынан өздерін азат ету мақсатында заңнамалық, ұйым-

дастырушылық, көзқарастық, ақпараттық ықпал етудің нақты шаралары 

қажет.Жаңғырту егер, біріншіден, ол Жалпыұлттық тұжырымдама мен сәйкес 

жоспар арқылы жүзеге асырылатын болса және, екіншіден, тұтастай үдемелі 

индустриялық-инновациялық дамумен байланысты нақты экономикалық 

табыстарға негізделген жағдайда ғана табысты болады. 

"Біздің балаларымыз білімі жоғары жұмысшылар мен фермерлер, 

инженерлер, банкирлер және өнер қайраткерлері, мұғалімдер мен дәрігерлер, 

зауыттар мен биржалардың иелері болады (Қазақстан-2030 бағдарламасы). 

Әрине, "келешектің иесі - жастар". "Жастар өзінің ата-анасынан гөрі заманына 

көбірек ұксас келеді. (И.С.Кони). Сондықтан қоғам талабына сай, сол қоғамды 

көркейтетін, дамытатын жастар тәрбелеу ең маңызды мәселе екені даусыз. 

Қоғамның дамуына қарай ғылым мен техниканың деңгейі де, оны басқару жүйесі 

де өзгеріп отыратыны белгілі. Осыған орай маман қызметінің мазмұны жаңарып, 

жаңа мақсат, жаңа көзқарас, жаңа шешімдер мен жаңа мүмкіншіліктерді қажет 

етеді.  

Адам капиталы - ол дамудың келесі жоғарғы сатысы инновациялық 

экономика мен білім экономикасын қалыптастыратын және дамытатын негізгі 

фактор. Инновациялық экономика - ол жоғары сапалы өмір, интеллект, білім, 

ғылым және жоғары сапалы адам капиталы. 

Адам капиталының деңгейі мемлекеттің даму деңгейін көрсетеді.1990 

жылдан бастап халықаралық деңгейде адам даму потенциалының индексі 

(АДПИ) - елдің орташа даму деңгейін үш негізгі адам даму өлшемімен 

анықтайтын индекс: 

1. Белгілі деңгейде елдегі денсаулық пен әлеуметтік қамтамасыз ету 

жүйесін көрсететін адам өмірі ұзақтығының индексі; 

2. Тұрғындарды бастауыш, орта және жоғарғы біліммен қамту және 15 

жастан үлкендердің сауаттылық деңгейін көрсетіп елдегі білім жүйесінің 

жағдайын сипаттайтын білім беру деңгейінің индексі; 

3. Әрбір тұрғынға шаққанда ЖІӨ-нің көлемі сатып алу мүмкіндігіне (САМ) 

пара-пар АҚШ долларынмен өлшенетін лайықты өмір деңгейі. 

Бұл комплексті индексте азаматтық бостандық, әлеуметтік қамтамасыз ету, 

тұрғындардың денсаулық және мәдени даму көрсеткіші, қылмыс деңгейі, 

қоршаған ортаны қорғау т.б. көптеген факторлар ескеріледі. Адам даму индексі – 

0-ден 1-ге дейін көрсеткішпен қабылданатын елдің даму деңгейі мен өмірдің 

сапасын көрсететін жиынтық көрсеткіші. БҰҰ эксперттерінің анықтауы 

бойынша елдің, адам дамуы потенциалының индексі (АДПИ) 0,9 және одан 

жоғары болса, ол дамыған, ол деңгейге жетпейтіндер - дамушы елдер. 

Көрсеткіші 0-ден 0,499-ге дейінгілер АДПИ-і төмен, 0,500-0,799 - орташа, 0,800-

0,899 - жоғары, 0,900-дан көбі - өте жоғары болып саналады. Бұл көрсеткіштерді 

таңдау, мысалы қоғамдағы еңбек потенциалы ауру мен жарақаттың азаюы 

жұмыс күнінің саны мен еңбекпен қамту масштабының кеңеюі есебінен 

өсетініне негізделген. 

Әлемдік банктің есебі бойынша АҚШ-тағы ұлттық байлықтың ішінде 

барлық өндіріс қорының (ғимараттар мен қозғалмайтын мүлік, машина мен 

құрал-жабдықтар) үлесі 19%, табиғи ресурстар - 5, ал адам капиталы - 76%. 

Батыс Еуропадағы сондай көрсеткіштер -23, 2 және 74; Ресейде - 10, 40 и 11-

50%. 

Сондықтан, адам капиталы постиндустриалдық қоғамдағы табиғи немесе 

жиналған байлықтан да құнды, ең маңызды қор болып табылады. Қазірдің өзінде 

барлық елдерде адам (зерделік) капиталы экономика дамуының қарқыны мен 

ғылыми-техникалық өрлеуді айқындайтын күшке айналды. Сондықтан, қоғамда 

осы капиталды шығаратын негізі - білім жүйесін дамытуға көп көңіл бөлінуде. 

Бұл, елдің өндірісті күштерін жаңа сатыға дамыту жағдайында ірі 

механикаланған машиналық өндіріске негізделген индустриальдық кезеңнен, 

негізгі күш қамту саласы, ғылым, білім және т.б. болатын постиндустриальдыққа 

ауысқан ХХІ ғасырдағы әлемдік экономиканың келешек келбетін айқындайтын 

күш болады. 

Материалдық байлықты өндіру өзінің маңызын сақтағанымен оның 

экономикалық тиімділігі алдымен жоғары сапалы мамандар, жаңа білім, 

технология және басқару әдісін пайдаланумен анықталады. Яғни алдыңғы 

қатарға өндірістің әдісі және білім, не зерделік потенциалы - адамның өзі 

шығады. Адам даму тұжырымдамасының теориялық негізі мен маңызды бөлігі 

болып адам капиталының теориясы, білім берудегі революциялық теория және 

одан шығатын қазіргі қоғамдағы экономикалық, технологиялық және әлеуметтік 

прогрестегі білімнің рөлінің алға шығу тұжырымдамасы болып табылады. 

Жалпы қабылданған қағида бойынша адам капиталы дегеніміз - ол 

адамның қоғамдық өндірісте лайықты қолданғанда еңбек өнімділігі мен өндіріс 

тиімділігін арттыру арқылы, оның табысының өсуіне әсер ететін, белгілі 

инвестицияның нәтижесінде қалыптасқан сол адамның жинаған денсаулығы, 

білімі, тәжірибесі және мүмкіндігі болып табылады. Адам капиталының басқа 

капиталдарға тән қасиеттері болғанымен, олардан көп айырмашылығы бар. Бұл 

теорияның орталығында - адам, оның рухани және кәсіби жетілуге, жақсы 

тұрмыс пен байлыққа ұмтылуы тұрады. Яғни, қазіргі экономикалық жүйеде адам 

капиталы ұлттың бәсекелестік қабілетін қамтамасыз етуде маңызы зор дербес 

ресурс болып табылады. 

Қоғамның әрбір мүшесінің білім алу, зерделік, ақпараттық т.б. мүмкіндігі 

көп болған сайын, ұлт пен мемлекеттің зерделік ресурсы жоғары, экономиканың 

өсу қарқыны тез, қоғамның мүмкіндігі анағұрлым артық болады. Дамыған 

елдердің экономикалық артықшылығы көп жағдайда адам капиталының өзінің 

өлшемімен емес, адамның өндірістегі пайдаланған творчестволық еңбегі 

нәтижесінде шығарған өнімінің көлемі және сапасымен өлшенеді. 

АДПИ-дің 2009 жылғы көрсеткіші бойынша Қазақстан адам даму индексі 

жоғарғы елдердің ішінде 82 орында болса, 2011 жылдың қарашасындағы деректе 

68 орынға дейін көтерілді.Осы уақытқа дейінгі экономиканың дамуы табиғи 

ресурстарды пайдалану мен минеральдық шикізатты өндіріп экстенсивті түрде 

болғандықтан Қазақстан үшін адам капиталын дамытудың маңызы зор. 

Экономика мен әлеуметтік-мәдени салалардағы осы уақытқа дейін жүрген 

прогрессивті өзгерістерге қарамастан экономиканы модернизациялау 

мен индустриальды-инновациялық жолмен дамуға көшу қарқыны әлі жеткіліксіз. 

Қазақстан ғалымдарының жетістіктері мен елдегі білім жүйесі әлемдік ғылым 

мен білімдегі бәсекеге сай емес. Оның бір себебі Қазақстан экономикасының 

дамуы мен модернизациясы және мәдени-әлеуметтік механизмдер мен 

методологиялық негіздің дайындалмағандығынан бұл салалар осы уақытқа дейін 

индустриальдық доминанта тұрғысынан, яғни негізгі мақсат пен дамудың 

нәтижесі экономиканың шикізатты өндіруі мен материалдық капиталды 

пайдалану тұрғысынан қаралуында.  

Денсаулық сақтау - қоғамның әлеуметтік өмірінің маңызды саласы. 

Бірнеше рет қайта құруларды басынан кешіріп,  алдағы  уақытта да дамытылуы 

жоспарланып отырған ұлт денсаулығы - еліміздің ұлттық саясатының басты 

бағыттарының бірі болып табылады. Бүгінгі таңда денсаулық сақтау саласын 

жетілдіру үшін орасан зор қаржы бөлінуде, жеке меншік секторды қоса отырып 

қаржыландыру мен басқарудың жаңа әдістері енгізілуде. 

Қазақстан тәуелсіздік алуымен бірге мұраға бұрынғы Кеңес Одағынан 

денсаулық сақтаудың орасан зор жүйесін де алды. Көптеген емханалар мен 

ауруханалар, сол кезде материалдық және кадрлық жағынан құнды болып 

табылып, бүгінге дейін қолданыста жүрген ескі техникаларды да иеленген еді. 

Денсаулық сақтау саласын басқару 1991 жылдан 1996 жылға дейінгі аралықтағы 

қаржы және білікті маман тапшылығы (ең мықты деген кадрлар эмиграцияға 

кетіп қалған) кезіндегі бала және ересектер арасындағы өлім-жітімнің өршіп 

тұрған қиын материалдық жағдайына қарамастан  тұрғындарға  медициналық 

 қызмет көрсетуге барынша тырысқан Денсаулық сақтау министрлігі деп аталған 

арнайы министрлікпен басқарылған еді. 

1996 жылы елде сақтандыру жүйесінде қайта құру басталып, ол өз 

кезегінде денсаулықсақтау саласын айналып кете алмады. 1996-1998 жылдар 

бюджеттік-сақтандыру жүйесіне өту кезеңімен белгілі. Қазақстан Республикасы 

Президентінің заңдық күші бар 1995 жылғы 15 маусымдағы №2329 Азаматтарды 

медициналық сақтандыру туралы Жарлығы шықты. Ол жарлық бойынша 

міндетті медициналық сақтандыру Қоры арқылы тұрғындарды міндетті және 

ерікті сақтандыру ойластырылды.  Бұл Қор Денсаулық сақтау министрінде 

жасалған міндетті медициналық сақтандырудың базалық бағдарламасын 

қалыптастырған мемлекеттік коммерциялық емес ұйым еді.Бұл бағдарлама 

күйреп қалғанымен қазіргі кездегі медициналық сақтандырудың қаржы 

нарығында қаржылық тұрақтылық пен сақтандырудың жаңа қаржылық 

институттарының қалыптасуына жағдай жасады. 

Денсаулық сақтау туралы заң да қиындықтарды басынан кешті. «Халық 

денсаулығы мен денсаулық сақтау жүйесі туралы» ҚР кодексі қабылданды. Бұл 

акт еліміздегі денсаулық сақтауға қатысты барлық мәселелерді қамтыды. 

Сонымен бірге осы саладағы мемлекеттік басқару тетіктерін бекітті. Бұл кодекс 

медициналық ұйымдарда және ҚР денсаулық сақтау саласындағы білім 

ошақтарында жаңа медициналық құрал-жабдықтарды енгізуді міндеттеді. 

Денсаулық сақтау саласындағы Ұлттық Холдинг сол үшін құрылған еді. Бұдан 

басқа денсаулық сақтау салаларында лицензия беру, аккредитация және 

аттестаттау жүргізу ережелері мен негіздемесі тұңғыш рет заң тұрғысынан 

бекітілді. 

«Қазақстан-2050» стратегиясында Елбасы жаңа міндеттер қойды: сапалы 

және қолжетімді медициналық қызмет; кең таралған ауруларға диагноз қою мен 

оны емдеу; сауықтыру медицинасын дамыту; «смарт-медицина» қызметін, 

ауруды қашықтықтан емдеу мен сауықтыруды, «электронды медицинаны»; 16 

жасқа дейінгі балаларға медициналық қызмет көрсетуді өмірдің минималды 

стандартын заңмен бекітуді енгізді. 

Осылармен бірге денсаулық сақтау саласында көптеген шешілмеген 

мәселелер де бар. Олар: 

 ауылдарда кәсіби мамандардың жетіспеуі; 

 денсаулық сақтау саласында мамандардың нашар дайындалуы; 

 медицина кызметкерлерінің жалақысының төмендігі, әлеуметтік 

жағынан аз қорғалғандығы; 

 аймақтардағы медициналық мекемелердің техникалық жағынан 

нашар жабдықталуы; 

 мемлекеттік басқару ұйымдарындағы жемқорлық; 

 жіберілген дәрігерлік қателіктерге дәрігерлердің жауапкершілігінің 

төмендігі, олардың кінәсін дәлелдеп, жауапқа тартудың қиындығы. 

Қоғам салауаттылығының  маңызды көрсеткіші және де мемлекеттің 

ұлттық қауіпсіздігінің факторы - адам денсаулығы болып табылады.  

Салауатты өмір салты мен адамның өз денсаулығы үшін ынтымақты 

жауапкершілігі қағидаты - міне, осылар денсаулық саласындағы және халықтың 

күнделікті тұрмысындағы мемлекеттік саясаттың ең басты мәселесі болуы тиіс. 

Ресми статистикалық мәліметтер бойынша мектептегі оқу кезінде  1-8 

сынып бойынша дені сау балалар саны 3-4 есеге төмендейді, ал, оқудың аяғында 

түлектердің 84-88% денсаулықтарында әртүрлі ауытқушылықтар болады. 

Шылым шегушілердің, есірткі заттарын қолданушылар саны артады. Бұл 

дегеніміз, әлеуметтік - экономикалық мәселелерге байланысты емес (жастардың 

68-70%-ы, душар болған және қамтамасыз етілген отбасыларынан шыққан), 

шамасы, жастардың бос уақытын дұрыс ұйымдастырмаумен байланыстыруға 

болады.  

Қазіргі уақытта жастардың 11-13%-ы (жалпы ТМД елдері бойынша), дене 

шынықтуры және спортпен үнемі шұғылданады, сонда экономикалық дамыған 

әлемдегі елдерде бұл  қоғам дамуының бірден - бір маңызды көрсеткіші және де 

60-70%-ы құрайды.  

лбасының тапсырмасы бойынша «2020ж отандастарымыздың 30%-ға 

жуығы жүйелі спротпен шұғылдануға  тартылуы керек», ол 5,4 млн-ға жуық 

адамды құрайды, олардың 3,1 млн  мектепке дейінгі ұймның және елдің 

жастарын құрайды. 

Білім - қоғамды әлеуметтік, мәдени-ғылыми прогреспен қамтамасыз ететін 

ғажайып құбылыс, адам үшін де, қоғам үшін де ең жоғары құндылық. Оның ең 

негізгі қызметі - адамның менталитетін, адамгершілігін, шығармашылық 

қабілетін қалыптастыру, дамыту. Осыған орай егеменді еліміз өзінің дамуының 

ең басты алғы шарты - білім беру жүйесінің білім ғасырындағы міндеті мен 

мазмұнын айқындап берді. 

Білім беру сатыларының сабақтастығын камтамасыз ететін білім беру 

процесінің үздіксіздігі, оқу мен тәрбиенің бірлігі, білім беруді басқарудың 

демократиялық сипаты, білімнің, ғылымның және өндірістің интеграциялануы, 

ақпараттануы, оқушыларды кәсіптік бағдарлау, білім беруді саралау, ізгілендіру, 

гуманитарландыру және т.т. - білім беру саласындағы мемлекеттік саясаттың 

негізгі принциптері. Сонымен қатар Қазақстан Республикасының ғылым және 

ғылыми-техникалық саясат тұжырымдамасында да ғылымды 

демократияландыру, интеграциялау, инновациялық процестің білім, ғылым 

саласында кең өріс алуы да атап көрсетілген. 

Білім жүйесін дамыту стратегиясының басты мақсаты-ұлттық білім 

моделін жасау. 

Ұлттық білім үлгісінің негізгі бағыты-адамды қоғамның ең негізгі 

құндылығы ретінде тану, оның қоғамдағы орны мен рөліне, әлеуметтік 

жағдайына, психикалық даму ерекшелігіне мән беру, сол арқылы оның рухани 

жан-дүниесінің баюына, саяси көзқарасының, шығармашылық еркіндігі мен 

белсенділігінің, кәсіби іскерлігінің қалыптасуына жағдай жасау, мүмкіндік беру. 

Яғни, XXI ғасырдың маманы - жаратылыстану мен гуманитарлық ғылымдар 

бойынша ой-өрісі кең, жан-дүниесі бай, ұлттық менталитеті жоғары, кәсіби 

білікті маман, адамдармен дұрыс қарым-қатынас жасай алатын, басқаның 

пікірімен санасатын, кез келген ситуациядан шығудың жолын таба алатын, 

жауапкершілік сезімі жоғары, қоғамда белгілі бір рөл атқаратын, 

қайталанбайтын дара тұлға болуы тиіс. Ал мұндай мүмкіндіктің негізі - жоғары 

білімде. Өйткені жоғары білім – үздіксіз білім беру жүйесінің шешуші тетігі. 

Сондықтан білімгерді тек маман ретінде ғана қарамай, оны өз қоғамының 

азаматы, жеке тұлға, келешектің иесі, тірегі ретінде тану, соған мүмкіндік жасау 

қажет. Ұлттық үлгідегі жаңа парадигманың негізгі бір мәселесі - білімгерге іргелі 

де терең, тиянақты да жүйелі білім беру. Іргелі білім берудің міндеті - адамды 

ғылыми ойлауға, болмысты тану, оны қабылдаудың әдіс-тәсілдерін білуге, өзін-

өзі дамытуға, өз бетімен білім алуға, ізденуге іштей қажеттілігін туғызу. 

Еліміздің егемендік алып, қоғамдық өмірдің барлық, соның ішінде білім 

беру саласында жүріп жатқан демократияландыру мен ізгілендіру мектепті осы 

кезге дейінгі дағдарыстан шығаратын қуатты талпыныстарға жол ашты. 

Білім мазмұны жаңа үрдістік біліктермен, ақпаратты қабылдау 

қабілеттерінің дамуымен, ғылымдағы шығармашылық және нарық 

жағдайындағы білім беру бағдарламаларының нақтылануымен байи түсуде. Атап 

айтқанда: 

• Есте сақтауға негізделген оқып білім алудан, бұрынғы меңгергендерді 

пайдалана отырып, ақыл-ойды дамытатын оқуға көшу; 

 • Білімнің статистикалық үлгісінен ақыл-ой әрекетінің динамикалық 

құрылым жүйесіне көшу; 

• Оқушыға орташа деңгейде білім беретін бағдарламадан жекелеп, саралап 

оқыту бағдарламасына көшу. 

Кез-келген елдің экономикалық қуаты, халқының өмір сүру деңгейінің 

жоғарлығы, дүние жүзілік қауымдастықтағы орны мен салмағы сол елдің 

технологиялық даму деңгейімен анықталмақ. Жалпы қоғам дамуы мен жаңа 

технологияны енгізу сапалығы осы елдегі білім беру ісінің жолға қойылғандығы 

мен осы саланы ақпараттандыру деңгейіне келіп тіреледі. Экономикалық күшті 

дамыған елдердің тәжірибесі экономика, ғылым және мәдениеттің қарқынды 

дамуының негізгі кілті екендігін көрсетіп отыр. Ендеше қазіргі заманның 

ақпараттық технологиясын игеру міндетіміз. 

Білім беру - аса күрделі әлеуметтік-экономикалық механизм. Оны 

реформалаудың мәселелері де сан қырлы. Қазіргі кездегі Республикамызда қолға 

алынған білім беру жүйесін реформалау ісі осы саланың экономикалық-

ұйымдық, құқықтық, құрылымдық жақтарын түбегейлі өзгертуге бағытталған 

біртұтас кешенді шаралармен тығыз байланысты. Білім беру ісіндегі жаңа 

үрдістің мән-мағынасы, сипаты мен бағыт-бағдарын айқындаушы дәйекті 

факторлар: 

 •   Қазақстан    Республикасының     тәуелсіз    егеменді мемлекет болып 

қалыптасуы; 

•   экономиканың нарықтық моделін ұстанып, меншіктің түрлі пішімдерін 

дамыту; 

•   ұлттық білім беру ісінің әлемдік білім жүйесіне кіруі болып отыр. 

Кез келген диалектикалық даму үрдісі секілді нарықтық экономика 

жағдайына байланысты білім беру жүйесін реформалау ісі де қарама-

қайшылықтарсыз емес. Мұның өзі мамандардан кәсіби икемділік пен 

ұтқырлықты, сан қырлы шығармашылық қызмет пен өзін-өзі басқару, өзін-өзі 

ұйымдастыру жағдайындағы біліктілікті талап етеді. 

Білім беру реформасын одан әрі тереңдете жүргізу жаңа замандық база 

жасауды қажет етіп отыр. Ең алдыменен, ел экономикасының  нарықтық жаңа 

кезеңіне өту барысындағы білім жүйесін қалыптастыратын заң баптары керек 

болды. Азаматтардың білім алу құқығын айқындайтын Қазақстан Республикасы   

Конституциясының   30-бабының   қағидасын толығырақ   мазмұндап,   білім   

берудің   мемлекеттік   емес секторларының орны мен рөлін, шетелдік, 

халықаралық, діни білім  беру ұйымдарының  құқықтық негіздерін  нақтылап, 

білім       мекемелерінің      жаңа      әлеуметтік-экономикалық жағдайдағы    

қызметтік    міндеттерін    белгілеу    қажеттілігі туындады. 

2010 жылы 1 ақпанда Қазақстанда "Интеллектуалды ұлт - 2020" 

мемлекеттік бағдарламасы қабылданды. Бұл бағдарламаның негізгі мақсаты 

туралы мемлекет басшысы 2008 жылы 30-қаңтарда "Болашақ" бағдарламасының 

стипендиаттарына арналған форумда мәлім еткен еді. Оның негізгі мақсаты - 

қазақстандықтарды жаңа формацияға тәрбиелеу, Қазақстанды бәсекелестікке 

қабілетті адам капиталына бай елге айналдыру. Бұл мемлекеттік бағдарлама үш 

басым бағыт негізінде жүзеге асырылуы тиіс. Бірінші басым бағыты – білім беру 

жүйесінің инновациялық дамуы. 

Елбасы Нұрсұлтан Назарбаевтың бастамасымен өмірге келген 

«Интеллектуалды ұлт-2020» жобасының атқарар рөлі өлшеусіз. «Мен 

«Интеллектуалды ұлт-2020» ұлттық жобасы идеясымен бөліскім келеді. Оның 

негізгі мақсаты – қазақстандықтарды жаңа формацияға тәрбиелеу. Қазақстанды 

бәсекелестікке қабілетті адам капиталына бай елге айналдыру», деген еді 

Елбасы. Жобаның басым бағыттары ретінде негізгі үш бағыт айқындалды. 

Интеллектуалды адам капиталын қалыптастырудың бірінші алғышарты ретінде 

Мемлекет басшысы білім беру сапасын өскелең талаптарға сай дамытуды атап 

көрсетті. «Интеллектуалды ұлт» жобасының екінші басым бағыты ретінде 

ғылымды дамыту және еліміздің ғылыми әлеуетін арттыру мәселесі күн 

тәртібіне қойылды. Жобаның үшінші бағыты ретінде инновациялық даму 

жүйесіне басымдық берілуде. Енді осы үш басым бағыттың қазіргі таңдағы 

ахуалын саралап көрейік. Тәуелсіздік алған ширек ғасыр ішінде еліміздің білім 

саласы реформадан кенде болып көрген емес. Бір кездері әлемдегі ең озық үлгі 

ретінде танылған кеңестік білім беру жүйесінен ауылымызды аулақ салып, 

архивке аттандырдық. Ол заңды да шығар. Ақпараттық технология ғарыштап 

дамыған жаһандану жағдайында көненің көзіндей болған кеңестік білім беру 

жүйесінің заман сұранысына жауап бере алмағаны анық. Алайда, ең өкініштісі, 

ұзақ жылдар бойы халқымызды ағарту саласының өзегі болып келген сол 

кеңестік білім беру жүйесінің орнын алмастыратын тиімді де озық үлгіні әлі де 

таба алмай келе жатырмыз. Соңғы кезеңде Білім және ғылым министрлері екі-үш 

жылда бір ауысады. Жаңадан тағайындалған министр білім саласында өзінің 

реформаларын жүргізе бастайды. Келесі келген министр бұл бастамаларды 

жылы жауып қойып, өзінің көңіліне қонған өзгерістерді енгізеді. Сөйтіп, «апам 

да аң-таң, мен де аң-таңмын» дегендей, жүздеген мың мұғалім жаңа министр 

енгізген өзгерістердің қыры мен сырын түсінуге ден қояды. Міне, дәл қазіргі 

күні де еліміздің 300 мыңдық мұғалімдер корпусы Білім және ғылым министрі 

Ерлан Сағадиев енгізген білім берудің жаңартылған мазмұнын жүзеге асыруға 

жұмылған. Әлемдік өркениет шоғырында ат төбеліндей ең дамыған отыз елдің 

қатарына ұмтылған Тәуелсіз Қазақстанның бағдарға алған шоқ жұлдызы - «білім 

- ғылым - инновация». Осы жылдар ішінде еліміздің білім саласында жетістіктер 

болмады деп ауызды құр шөппен сүрткен де жарамас. Мемлекет басшысының 

бастамасымен еліміздің бүкіл мектеп жасына дейінгі тәрбие мекемелерін 

қамтыған «Балапан» бағдарламасы, интеллектуалды ұлт қалыптастырудың негізі 

болып табылатын 20 Назарбаев зияткерлік мектептерін ашу бастамасы білім 

саласындағы бірегей жетістіктер екендігі даусыз. Әлемдік сапа дәрежесі мен 

инновациялық білім беруге негізделген жаңа үлгідегі интеллектуалды 

мектептердің мақсаты экономикалық және әлеуметтік өмірдің барлық саласына 

бәсекеге қабілетті болашақ кадрларын тәрбиелеу болып табылады. Мемлекеттің 

интеллектуалды әлеуетінің негізі, бәсекеге қабілеттілігінің басты көрсеткіші - 

сапалы білім, сындарлы ғылым. Жоғары оқу орындары (ЖОО) жүйесі - 

қазақстандық білікті кадрларды қалыптастыратын және еліміздің 

интеллектуалды әлеуетін дамытатын орта. Бұл жүйе қаншалықты тиімді жұмыс 

істесе, елдің экономикасы да соншалықты дәрежеде дамитын болады. Бүгінде 

Қазақстандағы ЖОО-лар 200-ден астам мамандық түрі бойынша кадрлар 

даярлайды екен. 1990 жылдан бері елімізде ЖОО-ларда оқитындар саны үш есе 

артты. Сөйтіп Қазақстан ЖОО-лар саны жағынан әрбір миллион тұрғынға 

шаққанда Ұлыбритания, Германия, Жапония сияқты көшбасшы елдердің өзін 

басып озыпты. Ең өкініштісі, ЖОО жүйесіндегі сандық көрсеткішке сапалық 

дәреже мүлде сәйкес келмейді. Білім және ғылым министрлігінің мәліметі 

бойынша, елімізде ЖОО бітіргендердің 50 пайызы ғана алған мамандықтары 

бойынша еңбек етеді. Қазақстанда тек педагог кадрларын даярлайтын 89 ЖОО 

(оның 33-і мемлекеттік, 56-сы жекеменшік) бар екен. Жыл сайын осы оқу 

орындарын бітіретін 34 мың түлектің тек 10 мыңы ғана мектепке келіп, мұғалім 

болады. Ал заңгерлер мен экономистерді даярлайтын ЖОО-лар қанша, бұл оқу 

орындарынан «мүйізі қарағайдай» диплом алып шығатын «мамандар» қанша 

десеңізші?! Қазір еліміздің ЖОО-лары даярлап жатқан бакалаврлар мен 

магистрларды еңбек рыногы жұмыспен қамтамасыз ете ала ма? Біздің 

экономикамыз үшін жыл сайын ЖОО-ларды тәмәмдайтын мыңдаған 

экономистер мен қаржыгерлер қажет пе? Жыл сайын Үкімет бюджеттен бөлетін 

миллиардтаған теңге гранттардың өтемі қайда? Бұл айтылғандардан шығатын 

қорытынды, бүгінгі күнге дейін еліміздің білім беру саласы мен еңбек 

рыногының арасында ешқандай байланыс болмай отыр. Еліміздің жоғары оқу 

орындары еңбек рыногының сұранысын зерттеп, экономикамыздың қажетін 

өтеуге толық дәрежесінде қызмет атқарып отырған жоқ. Бұл мәселелер 

төңірегінде біз Батыстың дамыған елдерінен әлі де көп нәрсені үйренуіміз керек-

ақ. Мәселен, өркениетті Еуропа елдерінде мектеп түлектерінің тек 20 пайызы 

ғана жоғары білім алуға ден қояды. Жоғары білімсіз де қоғамға қажетті нағыз 

кәсіби мамандық иесі болуға болады. Білікті мишинист, іскер шаштараз да 

қоғамның қозғаушы күші болуға лайық. Жалпы, білім мен біліктілік ұштасқанда 

ғана экономика жемісті болмақ. 

1999 жылы қабылданған "Білім туралы" Заңда құрылымы мен мазмұны 

жағынан да жаңартылған ұлттық білім беру жүйесінің жаңа моделі жасалды. 

Осы жаңа модельге сай білім беру жүйесі 4 деңгейге: мектеп жасына дейінгі 

тәрбиелеу мен оқытуға, орта білімге, жоғары кәсіби білімге, жоғары оқу орнынан 

кейінгі кәсіби білім беруге бөлініп, 1997 жылы ЮНЕСКО ұсынған халықаралық 

білім беру жіктемесіне мейлінше сәйкестендірілді. 

Мектеп жасына дейінгі тәрбиелеу мен оқыту шеңберінде 5 (6) жасар 

балаларды міндетті түрде мектеп алды даярлықтан өткізу көзделген. Бұл - 

мектепке оқуға қабылдау барысында балаларға бірегей бастау мүмкіндігін 

тудыратын маңызды шара болмақ. 

Жаңа модельге сәйкес орта білім беру жүйесі жалпы орта, бастауыш кәсіби 

және орта білім беруді қамтиды. 

Базалық білім мектеп қабырғасында беріледі. Тоғызыншы сыныпты 

бітіргеннен кейін оқушылар тек кәсіптік мектептерде ғана емес, сонымен қатар 

кәсіби орта білім беретін оқу орындарында да оқуын жалғастыра алады. 

Жоғары кәсіби білім беру құрылымы үш сатыдантұрады: жоғары базалық 

білім (бакалавриат), жоғары арнаулыбілім, жоғары ғылыми-педагогикалық 

немесе мамандандырылған білім (магистратура). 

Бүгін өткен жүз жылдықтың 60-шы жылдарында кеңінен таралған тұтыну-

шылық қоғам тұжырымдамасының елесі айқын сезіледі. Тұтынудың бұл 

идеологиясы бүлдіруші болғанына бүгін бүкіл әлем ерекше көз жеткізіп отыр. 

Ол әлемнің дамыған елдерінде жаппай әлеуметтік масылдық туындатты және 

жаһандық дағдарыстың басты себептерінің бірі болып табылады. Тек бүкіл 

әлемде ғана емес, сондай-ақ тіпті дамыған елдерде жүзеге асырылуы мүмкін 

болмайтын бұл жалған идеяға сындарлы балама табуға болады. Және мұндай 

балама Жалпыға Ортақ Еңбек Қоғамы идеясы болып табылады. Бұл жерде 

ешқандай өзіндік идеология ойлап шығарылмайды. Ақыр аяғында, әлемдік 

өркениеттің барлық құндылықтары, барлық экономикалық және мәдени 

байлықтар виртуалды қаржы институттарымен емес, адамның еңбегімен 

жасалады. Сондықтан біздің әлеуметтік жаңғырту саясатының негізіне шынайы 

өндірістік еңбекті қоюға тиіспіз. Жалпыға Ортақ Еңбек Қоғамы идеясы көз 

жетпейтін көкжиекте ойлап табылмаған. Бұл - практикалық, прагматикалық 

идея.  

Бүгінде еңбек - ХХІ ғасыр жағдайындағы шешуші ұлттық фактор ретінде, 

жаһандық бәсекелестік жағдайында, - алдыңғы кезекке ілгерілетілуі тиіс. 

Әлеуметтік жаңғырту бүгінде ықтимал сынақтар мен тәуекелдер туралы анық 

түсінік болуын талап етеді. Және мұны тек барлық деңгейдегі мемлекеттік 

қызметшілер ғана емес, сондай-ақ әлеуметтік жаңғыртулар бағытталып отырған 

бүкіл қоғам, барша халық түсінуге тиіс. Бірінші. Біз экономикалық және 

әлеуметтік жаңғырту барынша синхронды жүруі тиістігін ескеруіміз қажет. 

Жаңа өндірістер, білім беру мен ғылымның жаңа жүйелері, орта тапты дамыту, 

әлеуметтік кепілдемелерді кеңейту қазақстандықтар санасында үлкен өзгерістер 

қалыптастыруы тиіс. Ал бұл әлеуметтік қатынастың барлық жүйесін дер кезінде 

түзетуді талап ететін болады. Екінші. Шетелдік тәжірибе көрсетіп 

отырғанындай, жаңғырту үдерістері азаматтар белсенділігінің күшеюімен, олар-

дың шығармашылық әлеуетінің ашылуымен қосарлана жүреді. Сондықтан, адам-

дардың өзінің құқықтары мен бостандықтарын белсенді қорғауға деген ұмты-

лыстары кеңейіп, қоғамның өзін өзі ұйымдастыру дәрежесі жоғарылайтын 

болады. Үшінші. Қазақстанда мемлекет - әлеуметтік жаңғырту үдерістерінің 

бастамашысы және басты қозғаушы күші. Бүгінде қоғамда жалпы білім беретін 

мектептердегі тәрбие үдерістерін аса ерте кезеңнен бастап егу, мемлекет - 

шетсіз-шексіз донор емес, азаматтар әл-ауқатының өсуі үшін жағдай туғызатын 

әріптес деген ұстаным қалыптастыру маңызды. Мемлекеттің стратегиясы 

әлеуметтік қорғаудан әлеуметтік прогреске бағытымен құрылады. Бұл 

масылдыққа жол жоқ дегенді білдіреді. Тек осындай жағдайда ғана Қазақстан 

қоғамы патернализм инерциясын еңсере алады. Төртінші. Әлеуметтік жаңғырту 

жолындағы айтарлықтай кедергі әлеуметтік инфантилизм секілді кең тараған 

құбылыс болып табылады. Оның негізінде 90-шы жылдардағы «жабайы 

капитализмнің» өтпелі бастапқы кезеңінде «жабысқан» еңбекке өңі 

айналдырылған, теріс көзқарас жатыр. Бұл игілікке жетудің алдамшы формуласы 

- «аз жұмыс істеп, көп табу», «ауадан ақша жасау» және тағы басқаларды 

абсолютке көтерді. Әлеуметтік инфантилизммен зорайтылған дөрекі 

тоғышарлық жаңғыртудың тежегіші болуға қабілетті. Бесінші. Қазақстандағы 

әлеуметтік жаңғырту БЭК шеңберіндегі интеграциялық үдерістер аясында 

жүруде. Қазақстан тәуелсіз даму жылдарында әлеуметтік саланы реформалаудың 

бірқатар параметрлері бойынша ТМД елдерінің алдын орап, өз әріптестерінен 

ілгері озып кетті. Бұл зейнетақы, банк, несие-қаржы жүйелері, ТКШ, ішінара 

білім беру мен денсаулық сақтау, әлеуметтік қорғау салаларына қатысты. Біз көп 

жағдайда масылдық деңгейін төмендеттік. Сондықтан Қазақстанға, әлеуметтік 

реформалардың көшбасшысы ретінде, өзіне бастамашылдық алып, біздің 

еуразиялық интеграция бойынша барлық әріптестеріміз үшін тартымды болып 

табылатын әлеуметтік жаңғыртудың біртұтас моделін жасау маңызды. Жаңғырту 

саясатын құруда барлық сын-қатерлерді жай ғана есепке алып қоймай, жағдайды 

оңға қарай өзгерту бойынша шаралар қабылдау маңызды. Әр адам мамандығы 

мен лауазымына қарамастан, өзінен: мен бірінші кезекте өз басымдағы 

инерцияны жеңу үшін не істедім? - деп сұрауы тиіс. Әлеуметтік жаңғырту: 

мақсаты, міндеттері, қағидаттары Жолдау-2012 әлеуметтік саладағы жаңғырту 

үдерістеріне қуатты серпін берді. Алайда, іс жүзінде әзірше проблематикалардың 

ең үстіңгі «қабаты» ғана «ашылды». Осы себепті, олар одан әрі шешуді қажет 

етеді. Сондықтан, әлеуметтік жаңғыртудың барлық мемлекеттік органдар 

басшылыққа алуы тиісті барлық үдерістерін түсінудің біртұтас пішінін айқындау 

маңызды. 

 

Бақылау сұрақтары: 
1. Жұмыспен қамтуды қамтамасыз етудің жаңа стратегиясы, тұрғын-үй 

коммуналдық шаруашылықты жаңарту. 

2. Астана және Алматы қалаларында өткен қысқы Олимпиада ойындары, 7-

ші Азия ойындарындағы Қазақстандық спортшылардың жетістігі. 

3. 2010 жылы Қазақстанның Болон үрдісіне қосылуы және Болон 

декларациясына қол қою. 

4. «Серпін-2050»  әлеуметтік  жобасы бойынша білікті мамандар даярлау 

мәселесі. 

 

        4.2. Этнодемографиялық үдерістер мен ұлтаралық келісімнің  нығаюы 

1.Қазақстандағы көші-қон, демографиялық үрдістер, халықтың этникалық 

құрылымындағы өзгерістер.  

2.Қазақтардың тұңғыш дүниежүзілік құрылтайы, Қазақстан халқының 

форумы. «Нұрлы көш» бағдарламасы және отандастардың қайтып оралуы. 2009 

жылғы Қазақстандағы халық санағы, халықтың этникалық және әлеуметтік 

құрылымындағы өзгерістер.   

Қазіргі кездегі мемлекеттік билік күннен күнге халық санының өсіп-өнуіне 

үлкен назар аударуда. Адам санын есептеу мемлекетке өзінің әлеуметтік 

функцияларын атқару үшін қажет. Ол өз кезегінде барлық еңбек ресурстарын 

анықтайды, сонымен қатар, әлеуметтік даму саласында белгілі бір шешім 

қабылдау үшін және басқа мемлекеттің функцияларын орындау үшін негіз 

болып табылады. Халықтың демографиялық даму көрсеткішін білмей, елдің 

ұлттық құрамының  қалай өзгергенін анықтау мүмкін емес. Халық санының өсуі 

мен дамуын зерттеу қоғам өмірінің барлық салаларын мемлекеттік басқару үшін 

маңызы бар. Демографиялық үрдістердің өзгеруімен, мемлекеттің де маңызды 

экономикалық, саяси, әлеуметтік жақтары өзгереді. Халықтың өсіп-өнуі оның 

өзгеруі, туылым, өлім, көші-қоны көрсеткіштерін дамуын қамтиды. Соңғы 

кездері біздің ел үшін адамдардың шекара арқылы қоныс аударуы, өздерінің 

тұрғылықты жерлерін ауыстыруы маңызды мәселе болды. 

Көші-қонын адамдардың тіршілік ету ортасын өзгерту нысаны деп қарауға 

болады. Көші-қон дегеніміз тұрғылықты өзгерту не оған қайтадан қайтып келу 

мақсатында адамдардың шекара арқылы белгілі бір аумақ арқылы қозғалысы 

болып табылады.Көші–қонның жағымды жақтарына қазіргі еліміздің басынан 

кешіріп жатқан экономикалық дағдарыстан шығуға ықпал жасайтын 

экономикалық белсенді адамдардың өсуін талап етеді. Мұндай көшіп-

келушілердің көбісі жеке бизнеспен айналысуға ұмтылады. Көші-қон бойынша 

халықаралық ұйымның мәліметтеріне сәйкес Қазақстан мемлекеті ең көп көші-

қон үрдістері болатын мемлекеттер қатарына жатқызылған. 

Қазақтардың Дүниежүзілік құрылтайы - Дүниежүзі қазақтарының 

қауымдастығының ең жоғарғы органы. 

Дүние Жүзі Қазақтарының Құрылтайы - Алматы қаласында 1992 жылы 28 

қыркүйек пен 4 қазан аралығында дүние жүзі қазақтары өкілдерінің қатысуымен 

өткен құрылтай. Құрылтай қарсаңында қазақ ұлтының саны 10 млн. 537 мыңға 

жеткен. Дүние Жүзі Қазақтарының Құрылтайына ТМД елдерінен 350 адам және 

көптеген шет елдерден делегаттар қатынасты. Құрылтайға 

қатысушылар Түркістан, Жезқазған, Ұлытау сияқты еліміздің ежелгі саяси-

әлеуметтік, мәдени орталықтарында болып, ата жұртымен қауышты. Құрылтай 

жұмысын 200-ден астам журналистер, 50-ден аса 

телерадиокомпаниялар насихаттауға ат салысты. Дүние Жүзі Қазақтарының 

Құрылтайына қатысушылар Қазақстан халқына және дүние жүзінің басқа 

да халықтарына, мемлекеттеріне, олардың үкіметтеріне Үндеу қабылдады. 

Құрылтай күндері “Қазақтар: кеше, бүгін және ертең” деген тақырыпта 

ғылыми конференция болып өтті. Конференцияда Қазақстан Республикасының 

Тұңғыш Президенті Н.Назарбаев “Құшағымыз бауырларға айқара ашық” деген 

тақырыпта баяндама жасады. Қазақ халқының тағдыры, ата-баба мұрасы, тілі, 

бүкіл дүние жүзіндегі қазақтарды біртұтас ұлттық мемлекетіне біріктірудің 

https://kk.wikipedia.org/wiki/%D0%94%D2%AF%D0%BD%D0%B8%D0%B5%D0%B6%D2%AF%D0%B7%D1%96_%D2%9B%D0%B0%D0%B7%D0%B0%D2%9B%D1%82%D0%B0%D1%80%D1%8B%D0%BD%D1%8B%D2%A3_%D2%9B%D0%B0%D1%83%D1%8B%D0%BC%D0%B4%D0%B0%D1%81%D1%82%D1%8B%D2%93%D1%8B
https://kk.wikipedia.org/wiki/%D0%94%D2%AF%D0%BD%D0%B8%D0%B5%D0%B6%D2%AF%D0%B7%D1%96_%D2%9B%D0%B0%D0%B7%D0%B0%D2%9B%D1%82%D0%B0%D1%80%D1%8B%D0%BD%D1%8B%D2%A3_%D2%9B%D0%B0%D1%83%D1%8B%D0%BC%D0%B4%D0%B0%D1%81%D1%82%D1%8B%D2%93%D1%8B
https://kk.wikipedia.org/wiki/%D0%90%D0%BB%D0%BC%D0%B0%D1%82%D1%8B_%D2%9B%D0%B0%D0%BB%D0%B0%D1%81%D1%8B
https://kk.wikipedia.org/wiki/%D2%9A%D0%B0%D0%B7%D0%B0%D2%9B
https://kk.wikipedia.org/wiki/%D0%96%D0%B5%D0%B7%D2%9B%D0%B0%D0%B7%D2%93%D0%B0%D0%BD
https://kk.wikipedia.org/wiki/%D0%90%D1%82%D0%B0
https://kk.wikipedia.org/wiki/%D0%9D%D0%B0%D1%81%D0%B8%D1%85%D0%B0%D1%82
https://kk.wikipedia.org/wiki/%D0%A5%D0%B0%D0%BB%D1%8B%D2%9B
https://kk.wikipedia.org/wiki/%D0%9C%D0%B5%D0%BC%D0%BB%D0%B5%D0%BA%D0%B5%D1%82
https://kk.wikipedia.org/w/index.php?title=%D2%9A%D0%B0%D0%B7%D0%B0%D2%9B%D1%82%D0%B0%D1%80:_%D0%BA%D0%B5%D1%88%D0%B5,_%D0%B1%D2%AF%D0%B3%D1%96%D0%BD_%D0%B6%D3%99%D0%BD%D0%B5_%D0%B5%D1%80%D1%82%D0%B5%D2%A3&action=edit&redlink=1
https://kk.wikipedia.org/wiki/%D0%9A%D0%BE%D0%BD%D1%84%D0%B5%D1%80%D0%B5%D0%BD%D1%86%D0%B8%D1%8F
https://kk.wikipedia.org/w/index.php?title=%D0%9D.%D0%9D%D0%B0%D0%B7%D0%B0%D1%80%D0%B1%D0%B0%D0%B5%D0%B2&action=edit&redlink=1
https://kk.wikipedia.org/w/index.php?title=%D2%9A%D2%B1%D1%88%D0%B0%D2%93%D1%8B%D0%BC%D1%8B%D0%B7_%D0%B1%D0%B0%D1%83%D1%8B%D1%80%D0%BB%D0%B0%D1%80%D2%93%D0%B0_%D0%B0%D0%B9%D2%9B%D0%B0%D1%80%D0%B0_%D0%B0%D1%88%D1%8B%D2%9B&action=edit&redlink=1
https://kk.wikipedia.org/wiki/%D0%9C%D0%B5%D0%BC%D0%BB%D0%B5%D0%BA%D0%B5%D1%82

құқықтық негіздері, т.б. мәселелер жөнінде баяндамалар тыңдалды. 

Конференцияда Дүние жүзі қазақтарының қауымдастығы құрылып, оның 

төрағасы болып Н.Назарбаев сайланды. Бұл орталыққа ұлт өмірін жан-жақты 

зерттеп, қазақтардың әлеуметтік-экономика, мәдени, рухани тыныс-

тіршілігіндегі мәселелерді шешу міндеттері жүктелді. Құрылтай 

шет елде жүрген қазақтарға олардың артында арқа сүйер іргелі елі барын 

танытты.1992  жылы Қазақтардың 1-нші Дүниежүзілік құрылтайы 

 Алматыда өткізілді. Құрылтайға алыс және жақын шет мемлекеттерден, соның 

ішінде Түркия, Алмания, Франция, Норвегия, Моңғолия, Қытай, Аустрия және 

басқа  33  елдерден 800-ден астам өкіл қатысты. 

Құрылтай күн тәртібіндегі (Дүниежүзі қазақтарының қауымдастығын құру, 

оның жарғысын қабылдау, басшы органдарын сайлау мәселелерді) талқылады. 

Қазақстан Республикасының Президенті Нұрсұлтан Назарбаевты Дүниежүзі 

қазақтары қауымдастығының төрағасы етіп сайлау туралы ұсыныс бірауыздан 

қабылданды. Қазақстан жазушылар одағы басқармасының бірінші 

хатшысы Қалдарбек Найманбаев  төрағаның бірінші орынбасары болып 

сайланды.  

2002 жылы келесі, 2-нші құрылтай Түркістанда өтті.Құрылтайға алыс және 

жақын 32 шет мемлекеттерден 400-ден астам өкіл қатысты.Дүниежүзі 

Қазақтарының Құрылтайы ІІ-ші рет, 2002 жылдың күзінде Түркістан қаласында 

өткен құрылтайда тарихи отанына оралуды аңсап жүрген қандастарымыздың 

қатарының толығуы жайында сөз болды. Түркістан көптеген тарихи кезеңдерді 

басынан өткерген қала болғаннан кейін әдейі таңдалса керек, оның алдында 

Түркістан қаласының 1500 жылдығы аталған. Құрылтайға алыс және жақын 32 

шет мемлекеттерден 400-ден астам өкіл қатысты. Бұл құрылтайда 

оралмандардың елге оралу мәселесі қаралып, көші-қон квотасының мөлшерін 

ұлғайту жоспары қарастырылды. 2003 жылы 5 мың отбасы, 2004 жылы 10 мың 

отбасы, 2005 жылы 15 мың отбасы елге көшіп келді, жылына 50-60 мың оралман 

оралады. 1992 жылғы 14 желтоқсанда Алматыда Қазақстан халықтарының 

тұңғыш форумы өткізілді. Форумда негізінен мынандай мәселелер қаралды: 1. 

Жаңа көзқарас тұрғысынан интернационализм мен тату көршілік қатынас 

жағдайлары талқыланды. 2. Президенттің Бейбітшілік пен рухани татулық 

сыйлығы алғаш рет академик М. Сүлейменовке, халық жазушысы Д. Снегинге, 

жазушы, аудармашы Г. Бельгерге тапсырылды. 1993 жылы 17 желтоқсанда 

Қазақтардың дүниежүзілік қауымдастығының тұсау кесер салтанаты болды. Сол 

жылдың өзінде-ақ Қазақстанға Монғолиядан, Түркиядан, Ираннан және ТМД 

елдерінен 7,5 мың қазақ отбасы көшіп келді. 

2005 жылы 27-28 қыркүйекте Қазақтардың 3-нші Дүниежүзілік 

құрылтайы Астанада өткізілді. Құрылтайға алыс және жақын 32 шет 

мемлекеттерден, соның ішінде  Ресейден,  Қытайдан,  Аустриядан,  Чехиядан,  

Норвегиядан,  Италиядан, Сингапурдан, Мысырдан, 300-ден аса өкіл, сондай-

https://kk.wikipedia.org/wiki/%D0%AD%D0%BA%D0%BE%D0%BD%D0%BE%D0%BC%D0%B8%D0%BA%D0%B0
https://kk.wikipedia.org/wiki/%D0%95%D0%BB
https://kk.wikipedia.org/wiki/1992
https://kk.wikipedia.org/wiki/%D0%90%D0%BB%D0%BC%D0%B0%D1%82%D1%8B
https://kk.wikipedia.org/wiki/%D0%A2%D2%AF%D1%80%D0%BA%D0%B8%D1%8F
https://kk.wikipedia.org/wiki/%D0%90%D0%BB%D0%BC%D0%B0%D0%BD%D0%B8%D1%8F
https://kk.wikipedia.org/wiki/%D0%A4%D1%80%D0%B0%D0%BD%D1%86%D0%B8%D1%8F
https://kk.wikipedia.org/wiki/%D0%9D%D0%BE%D1%80%D0%B2%D0%B5%D0%B3%D0%B8%D1%8F
https://kk.wikipedia.org/wiki/%D0%9C%D0%BE%D2%A3%D2%93%D0%BE%D0%BB%D0%B8%D1%8F
https://kk.wikipedia.org/wiki/%D2%9A%D1%8B%D1%82%D0%B0%D0%B9
https://kk.wikipedia.org/wiki/%D0%90%D1%83%D1%81%D1%82%D1%80%D0%B8%D1%8F
https://kk.wikipedia.org/wiki/%D0%94%D2%AF%D0%BD%D0%B8%D0%B5%D0%B6%D2%AF%D0%B7%D1%96_%D2%9B%D0%B0%D0%B7%D0%B0%D2%9B%D1%82%D0%B0%D1%80%D1%8B%D0%BD%D1%8B%D2%A3_%D2%9B%D0%B0%D1%83%D1%8B%D0%BC%D0%B4%D0%B0%D1%81%D1%82%D1%8B%D2%93%D1%8B
https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD_%D0%A0%D0%B5%D1%81%D0%BF%D1%83%D0%B1%D0%BB%D0%B8%D0%BA%D0%B0%D1%81%D1%8B%D0%BD%D1%8B%D2%A3_%D0%9F%D1%80%D0%B5%D0%B7%D0%B8%D0%B4%D0%B5%D0%BD%D1%82%D1%96
https://kk.wikipedia.org/wiki/%D0%9D%D0%B0%D0%B7%D0%B0%D1%80%D0%B1%D0%B0%D0%B5%D0%B2_%D0%9D%D2%B1%D1%80%D1%81%D2%B1%D0%BB%D1%82%D0%B0%D0%BD_%D3%98%D0%B1%D1%96%D1%88%D2%B1%D0%BB%D1%8B
https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD_%D0%B6%D0%B0%D0%B7%D1%83%D1%88%D1%8B%D0%BB%D0%B0%D1%80_%D0%BE%D0%B4%D0%B0%D2%93%D1%8B
https://kk.wikipedia.org/wiki/%D2%9A%D0%B0%D0%BB%D0%B4%D0%B0%D1%80%D0%B1%D0%B5%D0%BA_%D0%9D%D0%B0%D0%B9%D0%BC%D0%B0%D0%BD%D0%B1%D0%B0%D0%B5%D0%B2
https://kk.wikipedia.org/wiki/2002
https://kk.wikipedia.org/wiki/2005
https://kk.wikipedia.org/wiki/%D0%90%D1%81%D1%82%D0%B0%D0%BD%D0%B0
https://kk.wikipedia.org/wiki/%D0%A0%D0%B5%D1%81%D0%B5%D0%B9
https://kk.wikipedia.org/wiki/%D2%9A%D1%8B%D1%82%D0%B0%D0%B9
https://kk.wikipedia.org/wiki/%D0%90%D1%83%D1%81%D1%82%D1%80%D0%B8%D1%8F
https://kk.wikipedia.org/wiki/%D0%A7%D0%B5%D1%85%D0%B8%D1%8F
https://kk.wikipedia.org/wiki/%D0%9D%D0%BE%D1%80%D0%B2%D0%B5%D0%B3%D0%B8%D1%8F
https://kk.wikipedia.org/wiki/%D0%98%D1%82%D0%B0%D0%BB%D0%B8%D1%8F
https://kk.wikipedia.org/wiki/%D0%A1%D0%B8%D0%BD%D0%B3%D0%B0%D0%BF%D1%83%D1%80
https://kk.wikipedia.org/wiki/%D0%9C%D1%8B%D1%81%D1%8B%D1%80

ақ Қазақстанның барлық облыстары мен Алматы және Астана қалаларынан 200-

ден астам өкіл қатысты. 

Құрылтайда шетелде тұратын  қазақ шетжұрты өкілдерін Қазақстанның 

 жоғарғы  оқу орындарында оқыту үшін жағдай жасау, сондай-ақ тарихи отанына 

инвестициялар орналастыру мүмкіндіктері секілді мәселелер талқыланды.Бизнес 

байланысын нығайту, қазақ шетжұрты республиканың экономикасы туралы 

толығырақ ақпарат алуына ықпал ету, кәсіпкерліктің даму жағдайы, мемлекет 

пен бизнес-қоғамдастықтардың өзара қарым-қатынас секілді мәселелер қаралды. 

«Нұрлы көш» - мемлекеттік бағдарламасының басты мақсаты – ресми 

тілмен айтқанда этникалық көшіп келушілерді, жылы шырай беріп айтсақ 

шеттегі қандастарымызды, сондай-ақ еліміз аумағында еңбек қызыметін жүзеге 

асыру үшін келген Қазақстанның бұрынғы азаматтарын; қолайсыз аудандарда 

тұратын тұрғындарды ұтымды қоныстандыру және олардың жайғасуына 

жәрдемдесу.  

Қазақстан халқы 2009 жылғы санақ бойынша 16 млн 403 мың адамға жетті. 

Халық санының аз болуы - бұл әлсіз ішкі нарық, яғни сыртқы 

нарыққа тәуелділік, сондай-ақ жұмыс қолының жетіспеуі, соған байланысты 

қажетті аймақтардың игерілмеуі, сонымен бірге елдің қорғаныс қабілетінің 

әлсіреуі. Сондықтан да халық санын көбейту - қоғамнын, негізгі мәселелерінің 

бірі. Қазақстан халқының саны бойынша орташа мемлекеттер қатарына жатады. 

Халық саны жөніндегі толық мәліметтерді халық санағы береді. Мемлекет оны 

белгілі бір уақыт аралығында жүргізіп отырады (біздің елімізде 10 жыл сайын). 

Әр санақ аралықтарында қорытынды есеп беріліп отырады. Алғашқы жалпы 

халық санағы 1897 жылы, ал соңғы ҚР Ұлттық санағы 2009 жылы 25 ақпаннан 6 

наурыз аралығында өтті. Бұл уақыттың ішінде Қазақстан халқы 4 есе өсті. Бірақ 

оның динамикасы біркелкі болған жоқ, жылдам есу айтарлықтай төмендеумен 

алмасып келіп отырды. 

Елдің, аймақтың, елді мекеннің халкының саны екі түрлі себептерге 

(факторға) байланысты. Бірінші фактор - туу мен өлудін, нәтижесінде ұрпақ, 

ауысуы немесе халықтың табиғи өсімі, ал екіншісі - адамдардың бір жерден 

екінші жерге қоныс аударуы (келу мен кету), оны халықтың механикалық 

қозғалысы (көші-қон) деп атайды. Туу мен көшіп келу тұрғындар санын 

көбейтсе, өлу мен көшіп кету, керісінше азайтады. 

Әлеуметтік құрылым қоғамды жекелеген, бір немесе бірнеше белгілер 

белгілер негізінде біріккен қабаттарға, топтарға объективті бөлуді білдіреді. Бұл 

- элементтердің әлеуметтік жүйедегі тұрақты байланысы. Әлеуметтік 

құрылымның  негізгі элементтері болып әлеуметтік қауымдастықтар (таптар, 

ұлттар, кәсіпкерлік, демографиялық, территориялық, саяси топтар) табылады. 

Этнос аралық және конфессияаралық келісімді, азаматтық бірлікті 

қамтамасыз ету Қазақстан дамуының, елдің әлеуметтік-экономикалық, саяси 

жаңғыруының маңызды шарты болып табылады. 

https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD
https://kk.wikipedia.org/wiki/%D0%90%D0%BB%D0%BC%D0%B0%D1%82%D1%8B
https://kk.wikipedia.org/wiki/%D0%90%D1%81%D1%82%D0%B0%D0%BD%D0%B0
https://kk.wikipedia.org/w/index.php?title=%D2%9A%D0%B0%D0%B7%D0%B0%D2%9B%D1%82%D0%B0%D1%80_(%D1%88%D0%B5%D1%82%D0%B6%D2%B1%D1%80%D1%82)&action=edit&redlink=1
https://kk.wikipedia.org/wiki/%D0%96%D0%BE%D2%93%D0%B0%D1%80%D2%93%D1%8B_%D0%BE%D2%9B%D1%83_%D0%BE%D1%80%D1%8B%D0%BD%D0%B4%D0%B0%D1%80%D1%8B
https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD_%D1%8D%D0%BA%D0%BE%D0%BD%D0%BE%D0%BC%D0%B8%D0%BA%D0%B0%D1%81%D1%8B
https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD
https://kk.wikipedia.org/wiki/%D0%86%D1%88%D0%BA%D1%96_%D0%BD%D0%B0%D1%80%D1%8B%D2%9B
https://kk.wikipedia.org/w/index.php?title=%D0%A1%D1%8B%D1%80%D1%82%D2%9B%D1%8B_%D0%BD%D0%B0%D1%80%D1%8B%D2%9B&action=edit&redlink=1
https://kk.wikipedia.org/w/index.php?title=%D0%A1%D1%8B%D1%80%D1%82%D2%9B%D1%8B_%D0%BD%D0%B0%D1%80%D1%8B%D2%9B&action=edit&redlink=1
https://kk.wikipedia.org/wiki/%D0%A5%D0%B0%D0%BB%D1%8B%D2%9B_%D1%81%D0%B0%D0%BD%D0%B0%D2%93%D1%8B
https://kk.wikipedia.org/wiki/%D0%94%D0%B8%D0%BD%D0%B0%D0%BC%D0%B8%D0%BA%D0%B0
https://kk.wikipedia.org/wiki/%D0%94%D0%B8%D0%BD%D0%B0%D0%BC%D0%B8%D0%BA%D0%B0

Ел бірлігі доктринасы (бұдан әрі - Доктрина) 2008 жылғы 23 қазанда өткен 

Қазақстан халқы Ассамблеясының ХІV сессиясында Қазақстан Республикасы 

Президенті берген тапсырмаларды жүзеге асыру мақсатында әзірленді. Доктрина 

Конституцияның, «Қазақстан халқы Ассамблеясы туралы» Заңның және өзге де 

нормативтік- құқықтық актілердің ережелеріне, сонымен қатар, аталған саладағы 

халықаралық құқық нормаларына негізделген. Доктринада ұлттық саясаттың 

мақсаттары, міндеттері, ұстанымдары, сондай-ақ оны іске асырудың негізгі 

бағыттары баяндалған. Доктрина қоғамды әрі қарай ұйыстыруға қолайлы 

шарттарды қалыптастыруға бағытталған бағдарламаларды, заңнамалық және 

өзге де нормативтік құқықтық актілерді әзірлеуге негіз болып табылады. 

 10 беттен тұратын «Ел бірлігі» доктринасында 3 тарау бар. Олар «Бір ел – 

бір тағдыр», «Тегі басқа – теңдігі бір», «Ұлт рухының дамуы» деп 

аталады.Қазақстанның Ел бірлігі доктринасы – ел болу, бірегей қоғам 

қалыптастыру деген сөз. Тәуелсіздік жылдары мемлекет іргесі бекіді, қоғамның 

демократия негіздері, азаматтық қоғам институттары сияқты маңызды 

күретамырлары қалыптасты. Қазақстан Конституциясы, Қазақстан-2030 даму 

стратегиясы, бірқатар концепциялық құжаттар мен стратегиялық бағыттар, 

Ассамблея туралы заң елдің болашаққа бастар жолын айқындады. Осы бағытта 

әлемдік қауымдастық тарапынан мойындалған, этностық ерекшелігіне 

қарамастан, сүттей ұйыған барша азаматтарды қазақ халқының төңірегіне 

ұйыстыра отырып, ел бірлігін әрі қарай дамытатын құжат қабылдау - заңды 

құбылыс. 

Доктрина қазақ мемлекеттілігі мен дәстүрінің ғасырлар бойы жинақталған 

тәжірибесіне негізделеді. Аталған құжат әрбір қазақстандықтың жүрегіне жақын 

халық мұраты, терең әлеуметтік философиялық және патриоттық мағынадағы 

«Ел бірлігі» ұғымынан бастау алады. Соныме қатар, мәдениеттер мен 

өркениеттер тоғысында орналасқан халықтың қонақжайлылық пен сыйластық 

қасиеттері аталған ұғымның берік орнығуына негіз болды. 

2015 жылы желтоқсан айында бекітілген Қазақстандық бірегейлік пен 

бірлікті нығайту және дамыту тұжырымдамасының мақсаты - азаматтық 

қағидаттарына  және «Мәңгілік Ел» жалпыұлттық патриоттық идеясы 

құндылықтарына негізделген қазақстандық бірегейлік пен бірлікті нығайту мен 

дамыту. 

Тұжырымдаманың міндеттері:  азаматтық қағидаттарында қазақстандық 

бірегейлік пен бірлікті нығайту және дамыту жөнінде барлық  деңгейдегі 

мемлекеттік органдар мен азаматтық қоғам институттарының бірыңғай жұмыс 

жүйесін, «Мәңгілік Ел» жалпыұлттық патриоттық идеясы құндылықтары 

негізінде жаңа қазақстандық  патриотизмді құру; ел дамуының стратегиялық 

мақсаттары төңірегіне топтасқан, қазақстандық бірегейлік пен бірлік 

қағидаттарында тәрбиеленген «Мәңгілік Ел» жаңа қазақстандық патриотизм 

ұрпағын қалыптастыру; еңбек және кәсіпқойлар қоғамын қалыптастыру, онда 

отбасы, достық, бірлік, сондай-ақ еңбексүйгіштік, адалдық, оқығандық пен 

білімділік, үштілділік сияқты құндылықтар дәріптеледі; орталық мемлекеттік 

және жергілікті атқарушы органдардың тарихи ескерткіштер мен халықтың 

рухани-мәдени мұраларын нығайтуға, сондай-ақ Қазақстан қоғамының рухани 

бірлігі қағидаттарына негізделген мемлекеттің зайырлы сипатын дамыту 

жөніндегі шараларға бағытталған мемлекеттік бағдарламалар мен жобаларды 

іске асыруы. Сонымен қатар, орталық мемлекеттік және жергілікті атқарушы 

органдардың Тұжырымдама іс-шараларын, сондай-ақ болашағы біртұтас ұлтты 

қалыптастыру басымдықтарын іске асыру жөніндегі қызметін мониторингтеу, 

есеп беру және бақылау тетігін қалыптастыру.   

Тұжырымдаманы іске асыру кезеңдері: 2015 - 2020 жылдар: ҚХА туралы 

заңнаманы жетілдіру; елдегі қоғамдық келісім кеңестерінің жүйелерін одан әрі 

дамыту; ҚХА медиация жүйесін және ҚХА қайырымдылық жүйесін 

қалыптастыру; қоғамдық бақылау жүйесін қалыптастыру; заңнаманы жаңғырту 

және ҮЕҰ-ны мемлекеттік қолдаудың жаңа нысандарын (гранттар мен 

сыйлықтар) енгізу. 2021 - 2025 жылдар: білім беру жүйесін үш тілге көшіруді 

аяқтау; ҮЕҰ-ның жергілікті басқаруға қатысуын кеңейту; елде қоғамдық 

бақылау жүйесін қалыптастыруды жетілдіру;  «Мәңгілік Ел» құндылықтарын 

қоғам мәдениетінің негізі ретінде бекіту; жаңа қазақстандық патриотизмді 

нығайту үшін жағдайлар жасау; өскелең ұрпақтың бірегейлігі және оларды 

әлеуметтендіру саласының тетіктері мен инфрақұрылымын дамыту және 

нығайту. 

Қазақстан халқы Ассамблеясы -1995 жылғы 1 наурызда Қазақстан 

Республикасының Президентінің Жарлығымен Мемлекет басшысы жанындағы 

консультативті-кеңесші орган. ҚР Тұңғыш Президенті, Елбасы Н.Ә. Назарбаев 

Қазақстан халқы Ассамблеясын құру идеясын алғаш рет 1992 жылы 

Тәуелсіздіктің бірінші жылына арналған Қазақстан халқының бірінші 

форумында жариялады. Мұндай институтты құру қажеттілігі саяси тұрғыдан, 

сондай-ақ жаңадан құрылған, тәуелсіз, полиэтносты, поликонфессиялық 

мемлекеттің тұрақты дамуы тұрғысынан туындаған еді. Аталған бастама 

мәдениет аралық диалогты нығайтудың жаңа кезеңінің негізін қалап, 

этносаралық қатынастарды дамыту мәселелерін жоғары деңгейде шешуге 

мүмкіндік жасайтын әлемдік тәжірибедегі тың бағыт болып табылды. Он жеті 

жылдық тарихында Ассамблея қарқынды дамып, елеулі өзгерістерді бастан 

кешірді. Оның дамуы барысында Н.Назарбаевтың этносаралық толеранттылық 

және қоғамдық келісімнің қазақстандық үлгісі қалыптасты. Осы жылдар ішінде 

Қазақстан халқы Ассамблеясының институционалдық құрылымы нығайып, 

қоғамды ұйыстырушы әлеуеті толысты, ол халық дипломатиясының маңызды 

күретамырына айналды. Бүгінде Ассамблея ҚР Тұңғыш Президенті, Елбасы 

Төрағалық ететін конституциялық орган болып табылады. Бұл оның ерекше 

мәртебесін айқындайды.  

Бұл  бірегей институт еліміздегі барлық этнос өкілдерін ортақ мақсатқа 

ұйыстыра отырып, республикадағы тұрақтылықты сақтау мен ел дамуының 

мақсатына айтулы үлес қосып келеді. Ассамблея  қызметінің  арқасында  

Қазақстанда  этностық  немесе діни ерекшелігіне қарамастан әрбір азаматтың 

Конституциямен кепілдік берілген азаматтық құқықтары мен еркіндігі 

толығымен қолданылатын этносаралық және конфессияаралық келісімнің 

айрықша үлгісі қалыптасты. Қазақстанның көпэтностық бай кеңістігінде сенім, 

келісім мен өзара түсіністік үлгісі орнады.  

Ассамблея  қызметі этносаралық қатынастар  мәселелерін тиімді шешіп 

келе жатқан ел ретінде Қазақстан Республикасының халықаралық беделінің 

өсуіне ықпал етуде. Бүгінде Н.Назарбаевтың этносаралық толеранттылық пен 

қоғамдық келісім үлгісі әлем назарын аударып отыр. 

Қазақстандық  үлгі Біріккен ұлттар ұйымында, ЕҚЫҰ-ға қатысушы 

елдерде, Копенгагенде, Венада, Женевада, Нью-Йоркте өткен халықаралық 

форумдарда таныстырылып оң бағаға ие болды, ЕҚЫҰ-ға қатысушы 56 

мемлекет тіліне аударылды. 

БҰҰ-ның Бас хатшысы Пан Ги Мун елімізге сапары барысында Қазақстан 

халқы Ассамблеясының қызметімен танысып Ассамблея принципі БҰҰ-ның 

жұмыс принципімен толық сәйкес келеді деп атап өткен болатын. Қазақстандық  

үлгі Қазақстан халқы Ассамблеясы мен ЕҚЫҰ-ның ұлттық азшылықтар ісі 

жөніндегі Жоғары комиссары арасындағы өзара іс қимылдың негізгі 

бағыттарының біріне айналды. Қазақстандағы қоғамдық келісім үлгісіне 

қызығушылық танытушы мемлекеттер мен халықаралық ұйымдар саны күн 

санап артып келеді. 

Қазақстан Халқы ассамблеясы қоғамды топтастырушы тетіктердің біріне 

айналды. Шын мәнінде, ол ұлтаралық келісімнің қазақстандық моделін жүзеге 

асырудың маңызды тетігі болатын. 1995 жылы 16 ақпанда Нұрсұлтан Назарбаев 

еліміздегі ұлттық мәдени орталықтардың жетекшілерімен кездесу өткізді. Сонда 

Елбасы республикадағы ұлтаралық келісімді сақтау және оны одан әрі нығайту 

үшін республикада жаңа қоғамдық институт – Президент жанындағы 

консультативті-кеңесші орган ретінде Қазақстан халқын ортақ мүддеге 

біріктіретін ассамблея құру қажеттілігі туындап отырғандығына назар аударды. 

Ассамблеяның басты мақсаты: Қазақстандағы барлық этностардың рухани 

тұрғыда қайта жанғыруы мен дамуын қамтамасыз ету; өркениеттік және демок-

ратиялық ұстанымдарға, мемлекеттік ұлттық саясатта барлық этностардың мүд-

десіне деген құрметке негізделген ұлтаралық қатынас мәдениетін қалыптастыру 

болатындығы айқындалды. Барлық облыстарда кіші ассамблеялар құрылып, 

олардан сессияға 260 делегат сайланды. Сессия 1995 жылы 24 наурызда Алматы 

қаласында өтті және оның құрамына 40 ұлттық-мәдени орталықтың өкілдері 

енді.Сессияда Қазақстан Президенті Н.Назарбаев баяндама жасап, ассамблеяның 

ұйымдастырушылық құрылымдары белгіленді. Ассамблея құру идеясы қоғамды 

топтастырушы күш ретіндегі тұжырымдама негізінде ұсынылған болатын. 

Ассамблея мемлекеттік басқару деңгейіндегі ұлттық саясатты жетілдіруге 

белсенді түрде атсалысады. Ассамблея Президент жанындағы ұжымдық орган 

ретіндегі, ал облыстық бөлімдері әкімшілік басшысы жанындағы орган ретіндегі 

мәртебеге ие. 2007 жылы ассамблея конституциялық орган мәртебесін иеленді, 

кепілді парламенттік өкілдік - ҚР Парламенті Мәжілісіне 9 депутат сайлау 

құқығын алды. 2008 жылғы 20 қазандағы ҚР «Қазақстан халқы ассамблеясы 

туралы» заңы ассамблея қызметі мен құрылымдарын, еліміздің қоғамдық-саяси 

жүйесіндегі оның орны мен рөлін нормативтік-құқықтық реттеуді, 

конституциялық парламенттік өкілдікті жүзеге асыруды қамтамасыз етті. 

Ассамблея құрылған кезден бастап ұлттық саясаттың барлық бағыттары 

бойынша мемлекеттік шешімдер қабылдауға қатысып келеді. Ассамблея этно-

мәдени бірлестіктерді құрамына біріктіреді және олардың жетекшілері Қазақстан 

халқы ассамблеясы мен кіші ассамблея мүшесі. Ал 2008 жылы «Қазақстан халқы 

ассамблеясы туралы» заң қабылданды. Ассамблея мен этномәдени орталықтар 

тарапынан көтерілетін бастамалар мемлекеттік деңгейдегі қолдауға ие болды. 

Ассамблеяның ең жоғарғы органы Қазақстан халқы ассамблеясының 

сессиясы. Ассамблеяның өткізген барлық сессияларда Елбасы Нұрсұлтан 

Назарбаев Қазақстанда ұлтаралық татулық пен келісімді нығайта беру бағытын-

да ізденістерді жалғастырудың қажеттілігіне баса назар аударып отырады. Қазақ-

стан халқы ассамблеясы үлгісінде Ресей Федерациясында, Қырғызстанда халық 

ассамблеялары құрылды. Бұл жерде тағы бір ерекше атап көрсететін жайт, ол 

Қазақстан халқы ассамблеясы өзінің деңгейі жағынан да, қызметінің ауқымы 

жағынан да олардан дараланып тұрады. Ассамблея өзінің құрылымы жағынан 

республикалық, облыстық және қалалық этномәдени орталықтарды біріктіретін 

ұйым.  

 

Бақылау сұрақтары: 
1. «Нұрлы көш» бағдарламасы және отандастардың қайтып оралуы. 

2. Егемендік жағдайындағы алғашқы халық санағы, оның қорытындылары. 

3.Ортамерзімді кезеңге арналған Қазақстан халқы Ассамблеясының 

стратегиясы. Ұлтаралық келісімнің Қазақстандық моделінің ерекшелігі. 

 

4.3. Рухани жаңғыру және қоғамдық-саяси дамудың келешегі 

1.Саяси партиялар мен Қазақстанның  партиялық жүйесі. 

2.Азаматтық қоғамның  және оның саяси және қоғамдық институттарының 

дамуы.  

3.ҚР-ның ақпараттық саясаты, жастар саясаты.  

 

Қазақстан тәуелсіздігін алғаннан кейін көппартиялықтың қалыптасуының 

шынайы кезеңі басталды. Партия рөлінің күшеюі әлеуметтік топтардың саяси 

бағыттарының және әлеуметтік-экономикалық реформаларға ықпал етуге 

тырысуымен анықталды. 

Жаңа тұрпаттағы алғашқы саяси партиялар қатарында «Социал-

демократтар» партиясы, «Алаш» ұлттық еркіндік партиясы, Қазақстанның 

«Халық конгресі» партиясы, «Республикалық» партия болды. 

1991 жылдан бастап, қоғамдық бірлестіктердің қызметі «Қазақ КСР-дегі 

қоғамдық бірлестіктер туралы» Заңмен реттеле бастады. Заңға сәйкес, 1991 

жылдың 30 желтоқсанына дейін республика аумағында қызмет ететін барлық 

қоғамдық бірлестіктердің қайта тіркеуден өтуі талап етілді. Партия мен 

қоғамдық қозғалыстардың дамуы мен жұмыс істеу ережесі бүгінде 1995 жылғы 

Қазақстан Республикасының Конституциясымен, сонымен бірге ҚР «Қоғамдық 

бірлестіктер туралы» Заңымен (1996 ж.) және «Саяси партиялар туралы» 

Заңымен (2002 ж.) реттеледі. 

1990 жылдың басы мен орта шенінде ұйым ретінде тіркелген саяси 

партиялар үгіт-насихат, жақтастарын іріктеу және саяси іс-қимылдарға тарту 

кезеңінде болды. Орталық ұстанымдағы анағұрлым көрнекті партиялар 

қатарында Қазақстанның «Социалистік» партиясы, Қазақстанның «Халық 

Конгресі» партиясы, Қазақстанның «Халық Бірлігі» Партиясын атауға болды. 

Қазақстанның саяси партиялары, қозғалыстары, қоғамдық бірлестіктері Жоғарғы 

Кеңестің XІІ және XІІІ шақырылымдағы сайлауларына, сонымен бірге 1990, 

1994, 1995 жылдардағы Парламент мәжілісінің сайлауларына қатысып, олардың 

кейбірі еліміздің жоғарғы өкілдік органында депутаттық фракцияны құрады. 

Атап айтар болсақ, 1995 жылғы депутаттық корпуста Қазақстанның халық бірлігі 

партиясы, Қазақстанның халық Конгресі партиясы, Халықтық-кооперативтік 

партия, Қазақстанның қайта өрлеу партиясы, «Лад» қозғалысы және т.б. болды. 

Партиялық жүйенің қалыптасуының және дамуының жаңа кезеңі 

біріншіден, 2002 жылы саяси партиялар туралы заңның қабылдануымен, 

екіншіден, 2004 жылғы парламенттік сайлауға партиялардың қатысуымен 

байланысты болды. 2006 жылы саяси-партиялық кеңістік конфигурациясы 

айтарлықтай өзгерістерді басынан кешірді, бұл партиялардың бірігу процесіне 

байланысты болатын. Бағдарламаларының және саяси жарғыларының ұқсастығы 

себепті «Асар» партиясы, Аграрлық және Азаматтық партиялары билеуші «Нұр 

Отан» («Отан» партиясы атауын «Нұр Отан» ХДП - на өзгертті) партиясына 

бірікті.  2007 жылғы мамыр айындағы Конституцияға енгізілген толықтырулар 

мен өзгерістер партиялық жүйенің дамуының жаңа кезеңін қалыптастыруда, 

яғни Конституциялық реформаларға сәйкес, мемлекеттегі саяси партиялардың 

рөлдері мен мәртебелері артуда. 

1990 жылдың аяғы азаматтық институттар қызметiнiң кәсiбиленуiмен 

ерекшелендi, мұның өзi олардың қоғамдық проблемалардың, қажеттiлiктер мен 

мұқтаждықтардың түрлi ауқымын шешу жөнiндегi жұмысының тиiмдiлiгiн 

көтеруге мүмкiндiк бердi.1998 жылғы 7 қазанда ел Парламентiнiң Қазақстан 

Республикасының Конституциясына елдiң сайлау жүйесiне партиялық тiзiмдер 

бойынша сайлау енгiзудi көздейтiн өзгерiстер мен толықтырулар енгiзуi 

партиялық құрылыс процестерiн жеделдеттi. Сөйтiп, 1998 жылғы желтоқсаннан 



109 

 

бастап 1999 жылғы тамызды қоса алғанда, Қазақстанның азаматтық партиясы 

(ҚАП), Қазақстанның Республикалық халықтық партиясы (ҚРХП), «Азамат» 

демократиялық партиясы, Қазақстанның аграрлық партиясы (ҚАП), «Отан» 

республикалық саяси партиясы, Қазақстан әйелдерiнiң демократиялық партиясы, 

«Руханият» партиясы, «Алаш» Қазақстанның ұлттық партиясы құрылды. 

Парламентте партиялық фракциялар пайда болды.2000 жылы мемлекеттiк билiк 

органдарымен өзара iс-қимыл тетiктерiн жасау үшiн күш-жiгерiн 

шоғырландыратын Қазақстанның Үкiметтiк емес ұйымдарының (YEҰ) 

конфедерациясы құрылды. 

2000 жылғы желтоқсанда қабылданған «Қазақстан Республикасындағы 

әлеуметтiк әрiптестiк туралы» Қазақстан Республикасының Заңы атқарушы 

билiк органдарының өкiлдерi, жұмыс берушiлер мен жұмыскерлердiң 

бiрлестiктерi арасындағы мүдделердiң келiсiлуiн қамтамасыз етудi мемлекеттiк 

саясат дәрежесiне көтердi. 

2003 жылы Қазақстан Республикасының Президентi Н.Ә.Назарбаевтың 

қатысуымен бiрiншi Азаматтық форум өткiзiлдi. Ол үкiметтiк емес сектордың 

саяси танылуын белгiледi және азаматтық қоғам институттары мен мемлекеттiк 

органдардың өзара iс-қимылының жүйелi тетiктерi қалыптасуының бастауы 

болды. 2005 жылы екiншi Азаматтық форум өткiзiлдi, ол елдiң қоғамдық өмiрiне 

қатысуға бизнес-қауымдастықтардың тартылуына ықпал еттi. Сөйтiп, өткен 

жылдары елде азаматтық қоғам институттары - саяси партиялар, коммерциялық 

емес (үкiметтiк емес) ұйымдар, кәсiподақтар, ұлттық-мәдени бiрлестiктер, 

мемлекеттiк емес бұқаралық ақпарат құралдарының және тұтастай алғанда 

мемлекеттiк емес секторды бiлдiретiн басқа да институттар қалыптасып, қазiргi 

уақытта мейiлiнше тез дами бастады. Азаматтық қоғам және құқықтық 

мемлекеттің өзара қатынасы белгілі бір дәрежеде көпшілік құқығы 

нормаларымен реттеледі. Олардың көмегімен мемлекет азаматтардың құқықтары 

мен бостандықтарын, азаматтық қоғамның көптеген институттарын қорғауды 

жүзеге асырады. 

Ақпараттық саясат - қоғамдағы ақпараттар желісін дамытуға 

бағытталған мемлекеттік органдардың реттеушілік қызметі. Бұл 

тек телекоммуникацияларды, ақпараттық жүйелерді немесе бұқаралық ақпарат 

құралдарын ғана емес, барлық түрдегі - іскерлік, ғылыми-танымдық, 

хабарламалық және т.б. сипаттағы ақпараттарды жасауға, сақтауға, өңдеуге, 

көрсетуге, таратуға байланысты өндірістік үрдістер мен қарым-қатынастардың 

бүкіл жиынтығын қамтиды.  

Халықтың ақпарат алу және талдау мүмкіндігі молайды. Енді осы оң 

үрдісті одан әрі дамытудың құқықтық негіздері қажет бола бастады. Соған орай 

Елбасы 1997 жылы 3-желтоқсанда «Қазақстан Республикасының біртұтас 

ақпарат кеңістігін қалыптастыру туралы» Жарлыққа қол 

қойды.        Президенттің   тапсыруымен   1999 жылы жаңа   заң      күшіне 

енді.           Көп ұзамай,        2001  жылы  оған елеулі өзгерістер мен 

https://kk.wikipedia.org/w/index.php?title=%D0%9C%D0%B5%D0%BC%D0%BB%D0%B5%D0%BA%D0%B5%D1%82%D1%82%D1%96%D0%BA_%D0%BE%D1%80%D0%B3%D0%B0%D0%BD&action=edit&redlink=1
https://kk.wikipedia.org/wiki/%D0%A2%D0%B5%D0%BB%D0%B5%D0%BA%D0%BE%D0%BC%D0%BC%D1%83%D0%BD%D0%B8%D0%BA%D0%B0%D1%86%D0%B8%D1%8F%D0%BB%D0%B0%D1%80

толықтырулар енгізілді. Осы заңдардың қай - қайсы да БАҚ-ты 

демократияландыру,      әлемдік талаптарға сай жетілдіру және саясаттан тыс 

дамуына жол ашу        үшін арынша тиімді болғаны ерекше атап айту керек. 

Қазақстанда БАҚ-ты саяси-экономикалық даму сатыларына сәйкес жетілдіру 

үрдісі осылай ұдайы жүріп жатты. Тұжырымдамада мына маңызды міндеттерге 

айрықша назар аударылды және жүзеге асырылу жолдары 

белгіленді:                      

1. Ақпарат саласы мәселелері жөніндегі заңнаманы жетілдіру. 

2. Отандық және мемлекеттікбұқаралық ақпарат 

құралдарының                 бәсекеге қабілеттілігін дамыту. 

3.Ақпараттық-телекоммуникациялық     инфрақұрылымын дамыту. 

Сандық теледидарды енгізу. Осы үш міндеттің бәрі республикадағы барлық 

сипаттағы БАҚ-тыңодан әрі өркендеуіне айрықша ықпал етті.  

Бүгінгі ақпараттандыру заманында қазіргі өмірді ақпараттық 

технологияларсыз елестету мүмкін емес. Ақпараттық революцияның екпінді 

дамуы нәтижесінде ақпарат мемлекеттік басқарудың басты ресурсына айналды. 

Тіпті ақпараттық мемлекет деген жаңа термин пайда болды. ҚР Президентінің 

жарлығымен 2013 жылы 8 қаңтарда «Ақпараттық Қазақстан -2020» Мемлекеттік 

бағдарламасы бекітілді.  

Ақпараттық қоғамда басты ресурс ақпарат болып табылады, дәл осы 

ақпаратқа ие болу негізінде әр түрлі процестер және құбылыстар туралы кез 

келген қызметті тиімді және оңтайлы құруға болады. Ақпараттық қоғамды 

дамытудың негізгі белгілері компьютерлердің болуы, компьютерлік желілерді 

және сондай-ақ күнделікті қызметте ақпараттық және коммуникациялық 

технологияны пайдаланатын, ақпараттық салада қамтылған халықтың санын 

дамыту деңгейі болып табылады. 

Ақпараттық қоғам дамыған және қол жетімді инновациялық және 

ақпараттық технологиялардың дамыған және қол жетімді инновациялық және 

ақпараттық технологиялардың инфрақұрылымы есебінен халықтың хал-

ахуалының жоғары деңгейіне жетуге бағытталған.Қазақстан өз кезегінде 

жаһандық ақпараттық қоғамның қалыптасу процесіне барынша үлес қосуда. Сол 

себепті барлық қажетті шарттарды тудыру үшін «Ақпараттық Қазақстан - 2020» 

Мемлекеттік бағдарламасы әзірленген, олар біздің елдің ақпараттық қоғамға 

толыққанды ауысуын жүзеге асыруға мүмкіндік береді. 

Ақпараттық коммуникациялық технологиялар қоғамды жаңғыртудың 

маңызды факторлары адамдардың өмір сүру салтына, экономикалық 

көрсеткіштерге ықпалы АКТ қазіргі Қазақстан азаматтарының өмірі мен 

экономикасы үшін АКТ даму маңыздылығын сипаттайды. 

Қазақстанның әлемдік өркениет алдындағы экономикалық, мәдени және 

әлеуметтік жағынан дамуы үшін оларды танытатын БАҚ маңызы айрықша. Билік 

институтында БАҚ-тың тура мағынасындағы орны болмағанымен, оның саяси 

процестегі орнын асыра бағалау мүмкін емес. Қазіргі кезде электронды ақпарат 

құралдарының пайда болуымен бұл әлеуметтік институт бүгінгі қоғамның, саяси 

биліктік қатынастардың барлық қырларын түбірімен түрлендіріп жіберді. 

Бір сөзбен айтқанда, БАҚ - күнделікті теледидар, радио, мерзімді баспасөз 

басылымы және интернет сайттар. Ал, оған қоса жаңа медиа мен жаңа 

ақпараттық технологиялардың ақпарат таратып, ақпарат жинақтауын да қосуға 

болады. арапшылар БАҚ-тың мынадай ерекше белгілерін атап көрсетеді: 

- жариялылық, яғни тұтынушылардың шексіздігі; 

- арнайы техникалық құралдардың, аппаратуралардың болуы; 

- ақпарат таратушының қабылдаушыға біржақты ықпалы; 

- тұтынушы аудиторияның тұрақсыз әркелкілігі. 

1840 жылы француз жазушысы Оноре де Бальзак баспасөзді «төртінші 

билік» деп атады. 

БАҚ - бұл мемлекеттік иделогия құралы. Әрбір аймақтың, әрбір 

мемлекеттің өзіндік ерекшеліктері бар. Үлкен мемлекеттер айналасындағы 

шағын елдердің мәдениетін басып, халқын өз аузына қаратып алуға талпынады. 

Сондықтан шағын елдердің өз мәдениетіне және өз ақпараттық саясатын жүргізу 

ісіне мығым болуы қажет. Бұл Қазақстан үшін, мемлекеттік тілдегі бұқаралық 

ақпарат құралдары үшін өзекті мәселе болып табылады. 

Қазақстан - Тәуелсіздік дәуірінің алғашқы жылдарынан бастап баспасөз 

саласындағы халықаралық беделді құжаттардың аясында БАҚ-тың еркіндігін 

қамтамасыз етіп келе жатқан мемлекет. Ата заңымыз және Республика 

Президенті - ақпарат құралдары бостандығының кепілі. Осы орайда БАҚ-ты 

құруда болған қиындықтарға тоқталар болсақ, қоғамдар алмасып, нарықтық 

экономикалық қатынастар орныға бастаған тұстан бергі уақытта БАҚ 

саласындағы өзгерістермен сараласақ, ақпарат көздерінің даму сатыларын үш 

кезеңге бөлуге болады. 

Біріншісі кезең. Жалғыз идеологияның пәрменінде болып келген біртұтас 

ақпарат жүйесінің ыдырауы және қаржылық, идеялық тоқырауға ұшырауы. 

Екінші кезең. Ақпарат әлемінің мемлекеттік және жекеменшік түрінде 

қайтадан қалыптасуы, кәсіпкерлік баспасөздің құрылуы. 

Үшінші кезең. Еліміздегі экономикалық-әлеуметтік, мәдени 

реформалардың тереңдеуіне сәйкес әлемдік ақпараттың республиканың эфирлік 

кеңістігіне енуі және Қазақстанның ғаламдық ақпарат айдынына талпынысымен 

сипатталады. 

Алғашқы кезеңдердің қиындыққа толы болғаны белгілі. Сол күрделі тұста 

Республика Президенті жаңа қоғамға ақпараттық берік демеу керектігін ойлап, 

баспасөздің беделін және ел мен мемлекет алдындағы жауапкершіліктің жоғары 

екендігін сезінді. Президент 1998 жылдың 3-шілдесінде БАҚ-ты өндірістік және 

тарату кезіндегі қосымша құн салығынан босату туралы Жарлыққа қол қойды. 

Республика 1991 жылдан бері қарай ақпарат құралдары туралы заңнаманы ұдайы 

жетілдірумен болды. Осы жылғы 28-тамызда «Баспасөз және басқа бұқаралық 

ақпарат құралдары туралы» заң қабылданды. Ол елімізде мемлекеттік емес БАҚ-

тың пайда болуына және жедел дамуына қолайлы жағдай туғызды. Ақпарат 

әлемінде бәсекелестік орнады. Баспасөз бен эфирлерге жаңа мазмұн берген ірі 

медиа бірлестіктер өмірге келе бастады. 

Халықтың ақпарат алу және талдау мүмкіндігі молайды. Енді осы оң 

үрдісті одан әрі дамытудың құқықтық негіздері қажет бола бастады. Осыған 

орай, елбасы 1997 жылы 3-желтоқсанда «Қазақстан Республикасының біртұтас 

ақпарат кеңістігін қалыптастыру туралы» Жарлыққа қол қойды. Президенттің 

тапсыруымен жылы жаңа заң күшіне енді. Көп ұзамай, 2001 жылы оған елеулі 

өзгерістер мен толықтырулар енгізілді. 

Осы заңдардың қай-қайсы да БАҚ-ты демократияландыру, әлемдік 

талаптарға сай жетілдіру және саясаттан тыс дамуына жол ашу үшін арынша 

тиімді болғаны ерекше атап айту керек. 

Қазақстан Республикасының мемлекеттік жастар саясатының негізгі 

мақсаты - жастардың азаматтық, әлеуметтік дербес тұлғалық қалыптасуын 

жүзеге асыру үшін қажет құқықтық, экономикалық, ұйымдастырушылық 

жағдайларды жасау мен нығайту. Алға қойған мақсаттарды жүзеге асыру жастар 

саясатының мына бағыттарына басылымдық беруді көздейді: 

1. Жастар  бойынша  патриотизмді  қалыптастыру,  жастардың  ізгілікті  әрі 

рухани дамуы. 

2. Еңбек, білім беру және денсаулық сақтау саласындағы жастардың әлеуметтік 

құқықтарын қамтамасыз ету. 

3. Жастардың әлеуметтік - экономикалық қажеттіліктерін дербес жүзеге 

асыруына жағдай жасау. 

4.Жастардың денесін шынықтырып, интеллектуалдық дамуына жағдай жасау. 

5.Жастардың қоғамдық игі бастамаларын қолдау мен ынталандыру. 

6. Қазақстандық жастарды халықаралық мәдени, экономикалық, ғылыми және 

білім беру процестеріне тарту. 

Жастар - келешектің негізі ретінде жеке білімділігімен, жасампаз 

еңбегімен,  күш-жігерімен өз болашағын құрудың жаңа мүмкіндіктерін иеленуі 

қажет. Олар ХХІ ғасырда дамыған, бәсекеге қабілетті және әлемдегі абыройы 

биік мемлекет - жаңа Қазақстанның қалыптасуын белсенді түрде жалғастырушы 

буын болуы тиіс. 2020 жылға дейінгі мемлекеттік жастар саясаты 

тұжырымдамасының (бұдан әрі - Тұжырымдама) миссиясы осы. Тұжырымдама 

Қазақстанның 2030 жылға дейінгі даму стратегиясы, Қазақстан 

Республикасының 2020 жылға дейінгі дамуының стратегиялық жоспары мен 

Үдемеліиндустриялық-инновациялық дамудың мемлекеттік бағдарламасының 

негізгі ережелеріне сай келеді. Сонымен қатар ол Қазақстан Республикасы 

Президентінің Қазақстан халқы Ассамблеясының ХІХ сессиясында берген 

тапсырмаларына, сондай-ақ Елбасының «Қазақстанның әлеуметтік 

жаңғыртылуы: Жалпыға Ортақ Еңбек Қоғамына қарай жиырма қадам» атты 

бағдарламалық мақаласына сәйкес жасалған. 

 Мемлекеттік жастар саясаты Тәуелсіздік  жылдарында алғашқы қалыптасу 

кезеңінен өтті. Мемлекеттік жастар саясатының негізгі басымдықтары Қазақстан 

Республикасы Президентінің 1999 жылдың 28 тамыздағы №73 өкімімен 

бекітілген Мемлекеттік жастар саясатының тұжырымдамасында қалыптасқан. 

Жастар саясатының «Қазақстан жастары», «2003-2004 жылдарға арналған 

жастар саясатының бағдарламасы», «2005-2007 жылдарға арналған жастар 

саясатының бағдарламасы», сонымен қатар «2006-2008 жылдарға арналған 

Қазақстан Республикасы азаматтарына патриоттық тәрбие беру мемлекеттік 

бағдарламасы» атты салалық бағдарламалары іске асырылды. 

Елімізде «Жасыл ел», «Дипломмен ауылға», «Жастар тәжірибесі» және т.б. 

ірі жобалар іске асырылуда. 

Жастар саясатының инфрақұрылымы құрылған (ҚР Президенті мен барлық 

деңгейдегі әкімдер жанындағы кеңестер, Жастар істері жөніндегі комитет, 

мемлекеттік бағдарламалар, жастардың үкіметтік емес ұйымдары, мемлекеттік 

әлеуметтік тапсырыстар және т.б.). Жастардың мемлекеттік қызметке келуіне 

және қызметтік өсуіне, жеке істерін ашып, оны жүзеге асыруларына 

мүмкіндіктері бар. 

2004 жылы қабылданған «Қазақстан Республикасындағы мемлекеттік 

жастар саясаты туралы» Қазақстан Республикасының Заңы жастарды жеке 

әлеуметтік-демографиялық топ етіп бөліп шығаруға, оған белгілі бір әлеуметтік 

құқықтар мен мемлекеттік кепілдіктер беруге мүмкіндік жасады. 

Жастар - келешегіміздің негізі ретінде өз білімімен, жасампаз еңбегімен 

және күш-жігерімен өз болашағын құрудың жаңа мүмкіндіктерін алу қажет. Ол 

ХХІ ғасырда Жаңа Қазақстанның - дамыған, бәсекеге қабілетті және әлемдегі 

сыйлы мемлекетті қалыптастыруды белсенді жалғастыруы қажет. Мемлекеттік 

жастар саясатының 2020 жылға арналған тұжырымдамасының (бұдан әрі - 

Тұжырымдама) миссиясы осында жатыр. 

Тұжырымдама Қазақстанды дамытудың 2030 жылға дейінгі 

стратегиясының, Қазақстан Республикасы дамытудың 2020 жылға дейінгі 

стратегиялық жоспарының, Үдемелі индустриялық инновациялық дамудың 

мемлекеттік бағдарламасының негізгі ережелеріне жауап береді және Мемлекет 

басшысының Қазақстан халқы ассамблеясының ХІХ сессиясында, Қазақстан 

Республикасы Президентінің «Қазақстанның әлеуметтік жаңғыртылуы: Жалпыға 

Ортақ Еңбек Қоғамына  қарай 20 қадам» бағдарламалық мақаласында берген 

тапсырмаларғ Тұжырымдама мақсаты әрбір қазақстандыққа қоғам мен 

мемлекетті дамытуға бағытталған жан-жақты тұлға болып қалыптасуы үшін тең 

жағдай жасау болып табылады. 

Тұжырымдама мақсатына қол жеткізу үшін міндеттерді үш бағытта шешу 

қарастырылады: 

1. Жас адамның жан-жақты дамуына бағытталған әлеуметтік-

экономикалық шараларды жүзеге асыру; 

2. Қазақстандық жастарды топтастыру мен гуманизм, патриотизм, еңбек 

пен ұрпақтар сабақтастығы сынды жалпы адамдық құндылықтарды ілгерілету; 

3. Жастардың тұрғылықты жері мен оқуы және жұмысы бойынша атаулы 

жұмысқа бағытталған тұтастай жүйе құру. 

Осы Тұжырымдама жастар саясатының жаңа үлгісін құру мен дамтыуға 

бағытталған заңнамалық және өзге де нормативтік құқықтық актілерді әзірлеу 

үшін негіз бола алады. 

Халықаралық тәжірибені талдау нәтижесі Еуропа, ТМД, Америка, 

Жапония, Қытай, Индия және Түркия елдерінде жастар саясатын іске асыру мен 

әзірлеудің әртүрлі тәсілдерінің бар екендігі туралы көрсетті. 

Барлық елдерде жастар саясатының басты мақсаты жастардың қоғамда 

шиеленіссіз ықпалдасуы мен өзін-өзі дамытуын арттыруға ықпал ету болып 

табылады. 

Қазақстанда мемлекеттік жастар саясатын жаңғырту барысында 

шетелдерде аса жетістікпен қолданылып жүрген тәсілдер мен амалдарды 

қолдану жөн саналады. 

Мемлекеттік жастар саясатын республикалық және өңірлік деңгейде тиімді 

жүзеге асыру үшін келесі қағидаттарға сүйену қажет: 

- жастар саясатын әзірлеудің жинақтылығы мен жүзеге асырылуы, 

ресурстардың  топтасу бағдары (барлық жауапты және мүдделі тараптарды 

тарту, түрлі әлеуметтік-экономикалық саланы қамту); 

- ел дамуының әлеуметтік-экономикалық дамуының негізгі міндетіне 

арналған жастар саясатына бағытталған әлеуметтік бағыт пен түрлі жастар 

тобының қажеттілігі;  

- жастар саясаты саласындағы жабдықтаушы мен қызметті қолданушылар 

үшін ақпараттың ашықтығы мен қолжетімділігі; 

- жастар саясаты саласындағы жоспарлау мен белгілі топқа қызмет көрсету 

кезінде мақсатты топқа нақты сегментация беру; 

- жауапты орындаушының кәсіптілігі мен барлық деңгейдегі тең 

орындаушылардың ұйымдылығы. 

Тәуелсіздікке қол жеткізгеннен кейін Қазақстан Республикасы елдің 

экономикалық дамуындағы емес, сонымен қатар, азаматтардың діни-мәдени 

өміріндегі басымдықтарды күрделі өзгертті. Президент Н. Назарбаев 

конфессионалдық қатынастар саласындағы мемлекеттік саясатта ойланған 

бағытты таңдап алды. 

Тәуелсіздік жылдарында қоғамдық қарым-қатынастар мемлекеттің 

этникалық және конфессионалдық салаларындағы саясатпен нығайтылды. Өз 

кезегінде ол қоғамдық сананың радикализмге қарсы тұрақты иммунитетін 

қалыптастырды. Либералды заңдар, діни толеранттылық және плюрализм осы 

саясаттың негізі болып табылады. Мемлекеттің конституциясында елдің 

зайырлы екендігі, азаматтардың ар-ождан бостандығы құқықтарына кепілдік, 

қандай да бір дінге қатысты протекционизмнің болмауы, конфессияларға 

байланысты толерантты қатынастар бекітілген. 

Конституцияның бірінші бабына сәйкес Қазақстан демократиялық, 

зайырлы және құқықтық мемлекет болып табылады. Ар-ождан бостандығы 

конституциямен мойындалған адам құқықтарының ең маңызыдларының бірі. 

Қазіргі таңда мемлекеттік-конфессионалдық қатынастардың үлгілері көп 

емес. Олардың ішіндегі ең танымалдарын атап өтетін болсақ, оларға келесілері 

жатады: 

Біріншіден, елдегі барлық конфессиялардың теңдігі үлгісі. Мән берілуі 

керек мәселе ол конфессиялардың заңды және іс жүзіндегі теңдігі. 

Екіншіден, оның негізіне бір діннің мемлекеттік болып танылуы салынған 

үлгі. Мемлекеттік болып танылған дін елдегі басқа да діндердің алдында 

артықшылықтарға ие болады. Артықшылықтар заң жүзінде және де-факто болуы 

мүмкін. Бұл үлгінің басқа да нұсқалары бар: мемлекеттік дін ресми мемлекеттік 

болып танылуы мүмкін, сондай-ақ, қарапайым мемлекетітк мәртебеге ие бола 

алады. 

Үшіншіден, мемлекет бір немесе екі ресми дінге бағдар ұстайтын 

мемлекеттік-конфессионалдық қарым-қатынастардың үлгісі құрылады. Мысалы, 

Германияда мемлекеттік қолдауға, дін қызметшілеріне қаржылай көмек беруге 

және т.с.с. байланысты басқалардан жоғары деңгейде екі конфессия тұрады – 

католицизм және протестантизм. 

Төртіншіден, мемлекет барлығына (немесе конфессиялардың көпшілігіне) 

тең заңдық мәртебе береді, бірақ салықтық жеңілдіктер діни бірлестіктердің 

барлығына бірдей көрсетілмей, тек мемлекеттік тіркеуден өткен және заңды 

тұлға мәртебесіне ие болғандарға беріледі. 

Бесіншіден, шаруашылық және білім беру қызметтерінің құқықтары 

мәртебесі тек өмір сүру ұзақтығымен және елдің тарихы мен мәдениетіне қосқан 

үлесімен мақұлданған конфессияларға рұқсат берілетін үлгіні айтуға болады. 

Мемлекеттік-конфессионалдық қарым-қатынастардың қазақстандық 

үлгісінің негізіндегі маңызды қағидат болып діни толеранттылық табылады. 

Нақты осы қағидат Қазақстанға тұрақты және дамушы ел болуға көмектесті және 

көмектесіп жатыр, сонымен қатар, мемлекеттік-конфессионалдық 

қатынастардың тиімді үлгісі ізделіп жатқан шетелдік мемлекеттерге мысал 

болуға мүмкіндік беруде. Қазақстан елдің ішіндегі конфессионалдық 

тұрақтылықты сақтау және нығайтумен қатар, әлемдік бейбітшілікті орнатуға 

деген өз үлесін қосып отыр. 

                                        Бақылау сұрақтары: 
1. ҚР-ның саяси партиялар туралы Заңы және оның маңызы. 

2. І-ші Азаматтық форум және оның маңызы. 

3. Жастарды патриоттық және интернационалдық рухта тәрбиелеу. 

4. Қауіпсіздік мәселелері контексіндегі Қазақстанның конфессионалдық 

саясаты.  

Ү ТАРАУ.  

ҰЛЫ ДАЛА ЕЛІНДЕГІ ЖАҢА ТАРИХИ САНАНЫ ЖӘНЕ 

ДҮНИЕТАНЫМДЫ ҚАЛЫПТАСТЫРУ САЯСАТЫ 

5.1. Қазақстандық бірегейліктің дамуындағы тарихи жадының сақталуы 

1.Тәуелсіздіктің алғашқы жылдарындағы ұлт тарихындағы «ақтаңдақтарды» 

жоюға бағытталған шаралар.  

2.«Мәдени мұра» Мемлекеттік бағдарламасы.  

3. ҚР Президенті Н.Ә.Назарбаевтың «Тарих толқынында» еңбегінде ұлттық 

тарихты зерделеу 

 

Халқымыздың тәуелсіз Қазақстан Республикасы атты мемлекет 

құрып, ұлттың азаттығын сақтай білуі бүгінде қаншалықты маңызды болса, сол 

мемлекеттің шынайы да танымды тарихын жазып, келер ұрпаққа жеткізе білуде 

соншалықты маңызды. Өйткені, тарих - ұлттың жады. Танымдық тарихы 

жадында жатталған ұлт қана ұлт ретінде сақталып, басқалармен қатар терезесі 

тең өмір сүре алады. Тарихын қастерлеген ұлт қана өткеннен тағылым алып, 

келешегіне сеніммен қарайды. Демек, ғылыми негізде жазылған танымды тарих - 

ұлт тәуелсіздігінің, ұрпақ тәуелсіздігінің кепілі. Тәуелсіздік жылдары Қазақстан 

тарихы қайта жазылып, ұлттық және мемлекеттік мүдде тұрғысынан қайта 

зерттелуде. Кеңестік кезең жылдарында солақай саясаттың негізінде бұрмаланып 

жазылған келеңсіз тарихи тұстары қай та қарастырылынып, ақиқат тұрғысынан 

жаңаша зерделенуде. Сонымен бірге, азаттық жылдарындағы еліміздің жеткен 

жетістіктері басты назарда болып отыр. Қа зіргі уа қытта тарих ғылымы кеңестік 

дәуірдегі таптық методология ның шеңберінен шығып, зерттеудің 

жаңа бағыттары анықталып, тарихтың ақтаңдақтар беттері қайта ғылыми негізде 

зерделенуде. Қазақ тарихы Түркі өркениетінің ажырамас бөлігі ретінде 

зерттеліп, дала тарихындағы көшпелілердің орны айқындала түсуде. Қазақстан 

мемлекеті Еуразиялық идеяның жалғастырушысына айналды. Бірнеше ғасырлар 

бойы тағдырдың тауқыметті қасіретінен көз ашпаған қазақ халқы өз тарихында 

тұңғыш рет өз тарихын өзі жасап қана қоймай, сол жаса ған деректерін тарих 

ғылымының талаптарына сай: жинау, жүйелеу, саралау, тасқа басып 

жариялау және деректанулық талдаудан өткізу арқылы өзінің объективті 

тарихын жазу мүмкіндігінеде ие болып отыр. Кезінде өзінің төлдеректерін 

жинауға, жүйелеуге, шашау шығармай сақтап, өз тарихын жазуға мүмкіндігі 

болмаған халқымыз, бүгінде, ақпараттар, яғни деректер тасқынының астында 

қалып отыр. Уақыт ерекшелігіне сай қоғамның аса үлкен жылдамдық пен дамуы, 

бұрын ғасырлар бойы болмайтын маңызды тарихи оқиғалар тізбегінің 

көз алдымызда үздіксіз өтіп жатуы, сол оқиғалар бейнеленген деректер 

тасқынының пайда болуына алып келді. 

Қазақ тарихында «ақтаңдақтар» аз болған жоқ. Тәуелсіздік алғанымызға 

1,5-ақ жыл өткенде Қазақстан Республикасының Тұңғыш Президенті Нұрсұлтан 

Әбішұлы Назарбаев «Егемен Қазақстан» газетінің бас редакторы Нұрлан 

Оразалинге берген сұхбатында былай дейді: «Несіне жасырамыз, «ақтаңдақ» 

кезеңдер тарихымызда аз болған жоқ... Мен он жетінші жылғы төңкерістен 

кейінгі 73 жыл қазақ халқына тек қана жаманшылық пен қиянат алып келді 

деуден аулақпын. Кеңес дәуірінің ел өмірінде, халық тіршілігінде қалдырған 

күнгейі де бар, көлеңкесі мен қасіреті де жеткілікті. Ол туралы тарих өз бағасын 

бере бастады. Әлі де бере жатар. Басқасын айтпағанда, 20-шы  жылдар мен 32-

34-ші жылдар аралығындағы қолдан жасалған аштықты қалай аттап өтуге 

болады? Бұл нағыз ойланып отырып жүзеге асырылған геноцид қой. Мен солай 

деп ойлаймын... Ал енді, Қазақстанды мемлекет деп жариялай отырып, сол ел 

басшыларының көзін бақырайтып қойып, тізеге салып, Кеңес Одағының тұсында 

Қазақстан жерінің - ұлы Абай дүниеге келген қасиетті топырақтың атом қаруын 

сынайтын полигонға айналдырылуын не деуге болады? Мұның төркінінде не 

жатқанын дәлелдеудің қажеті шамалы. Бір сөзбен айтқанда, осының өзі 

империялық жүгенсіздік пен зорлықтың айғағы емес пе?! («Елбасы», 

құрастырған Ж. Әлиханұлы., «Уақыт жүктеген аманат бар», 23-49-шы беттер)». 

Бүгінге дейін қазақ халқының анық тарихы жазылған жоқ. Отандық кәсіби 

тарихшылардың, сарапшы ғалымдардың,  саясаткерлердің де ой-пікірлері, 

ұстанымдары осыған саяды. Мәселен, белгілі тюрколог-ғалым, филология 

ғылымдарының докторы, профессор Мырзатай Жолдасбековтың айтуынша, 

Кеңес Одағы заманындағы саясат біздің анық тарихымызды жаздырмады. 

«Әлкей Марғұлан, Ермұхан Бекмаханов, Мұхтар Әуезовтердің тұсында 

мүмкіндік бергенінде шын тарихымыз жазылатын еді. Өкініштісі сол, орыстар 

біздің тариыхымызды өздерінің мүддесіне ыңғайлап жазды, - дейді М. 

Жолдасбеков. - Әсіресе, олар біздің Ресейге қосылған кездегі тарихымызды өз 

мүддесі тұрғысынан бұрмалады. Соның салдарынан тарихымыз әжуаланды. 

Қазақтың бай, хан, көсемдерінің бәрі ақымақ болып көрсетілді. Шынжыр балақ, 

шұбар төс, кебеже қарын деген сұмдықтарды айтты. Сол кездері мектепте сабақ 

берген мұғалім де, оқып жүрген бала да осыны қайталадық. Бұл - заманның 

сұмдығы еді. Бұл - халықты қорлау болатын. Яғни, ол уақытта тарихымыз тек 

саясат тұрғысынан жазылды. «Ештен кеш жақсы» демекші, бүгінгі тәуелсіздік 

заманында біздің шынайы тарихымыз жазылуы керек». 

2004 жылдан бастап Тұңғыш Президенті, Елбасы Н.Ә.Назарбаевтың 

бастамасы бойынша «Мәдени мұра» мемлекеттік бағдарламасы іске кірісті. 

Оның ең бірінші аспекті халықтың бай мәдени мұрасы арқылы 

қазақстандықтардың ұлттық сана сезімін дамыту мен бекітуге бағыттылған. 

«Мәдени мұраның» екінші маңызды аспектісі  - әлемге бай ұлттық рухани 

қазынасын ашу.  Бағдарламаның үшінші аспектісі - тарих, философия, 

этнография, тіл, әдебиет, көркем өнер, музыка және т.б ұлттық мәдени мұраны 

зерттеу жүйесін құру; «Мәдени мұра» бағдарламасы қазақстандықтармен тек 

ғана рухани-мәдени ғана емес, еліміздің барлық қоғамдық өмірімен белгілі бір 

кезең ретінде үлкен жігерлікпен қабыл алынды. «Мәдени мұра» мемлекеттік 

мұрасы бүгінгі күні кезеңімен жүзеге асырылуда: 2004-2006, 2007-2008, 2009-

2011 жылдарға және жақын арадағы жиырма жылға ұзақмерзімді бағдарлама 

әзірленген. 

«Мәдени мұра» мемлекеттік бағдарламасы келесі бағыттар бойынша 

жүзеге асырылады: тарих және археология ескерткіштерін жүйелендіру, сақтау 

және қалпына келтіру. Елімізде 25 мыңнан астам ескерткіш, 2 миллионнан астам 

құнды мәдени заттар бар деп есептелуде, Қожа Ахмет Яссауи мавзолейі мен 

Тамғалы шатқалының петроглифтер кешені Дүниежүзілік мәдени мұра тізіміне 

енгізілген, ендігі кезекте ЮНЕСКО тізіміне ескі Отырар қалашығын қосу болып 

табылады. Тәуелсіздік жылдары ішінде еліміздегі ескерткіштерді толық түгендеу 

бойынша жұмыстар жүргізілді. Осы жұмыстардың қорытындысы бойынша 

республикада тарихи және мәдени ескерткіштердің мемлекеттік тізімі 

құрастырылып, оған республикалық маңыздағы 218 объект және жергілікті 

маңыздағы 11,5 мың объект кірді. 

«Мәдени мұра» бағдарламасын орындау барысында 2004 бастап бүгінгі 

күнге дейін 73 аса археологиялық және сәулет ескерткіштеріне қалпына келтіру 

жұмыстары жүргізілді, 40 аса археологиялық, 26 ғылыми қолданбалы 

зерттемелері жүргізілді. 

Бағдарламаның екінші үлкен бағыты - Қазақстан тарихына қатысты, 

кітаптардың, құжаттардың. қолжазбалардың көшірмелерін алу. «Мәдени мұра» 

бағдарламасының арқасында 10 мыңнан аса мұрағаттық материалдар, құжаттар, 

қолжазбалар және жасанды заттар анықталды.  Шетелдік мұражайлардағы ең 

көптеген мәлімет - 3 мың құжат - Қытайда болды. Бқл құжаттар ғылымға бүгінгі 

күнге дейін белгісіз, олар Қазақстан тарихын жүйелендіруге көмектеседі. Сондай 

ақ Шығыс Еуропадан, АҚШ, Түркия, Қытай, Ресей, Жапония және Арениядан 

республикаға 5  мың бірегей тарихи құжаттары қайтарылды. Бағдарламаның 

үшінші бағыты: ұлттық әдебиеттің бай мұрасын зерттеу, оны жүйелендіру және 

көптомдылық шығару. Ғылыми-танымал. әдебиет жұмыстарының тұтас сериясы 

өңделді, тарих, этнография, археология бойынша 400 аса кітап атаулары, сондай 

ақ жаңа энциклопедиялық сөздіктер шығарылды.  «Бабалар сөзі»  (Слово 

предков) жүзтомдық басылымының 66 томы басып шығарылды. Онда ежелгі 

қазақ ертегілерінен заманауи әдебиет әңгімелеріне дейін бар. 200 томдық  «Жүз 

қазақ романын» шығару жалғасуда. Оған соңғы 100-150 жылдардағы 

қазақстандық жазушылардың ірі әдеби туындылары енгізілген. Қазақстанның 10 

томдық энциклопедиясы, бес том орыс тілінде және анықтама ағылшын тілінде 

шығарылды. Сондай-ақ  ежелгі заманнан қазіргі күнге дейінгі қазақ 

ойшылдарының мұрасын қамтитын жиырматомдықты шығару бойынша ғылыми 

жобалар жүзеге асырылуда, басқа жобаға дүниежүзілік философиялық мұраны 

басып шығару кірсе, ал үшіншісі Әл Фараби шығармаларының жиырма 

томдығын шығаруға арналған. «Мәдени мұра» мемлекеттік бағдарламасын 

жүзеге асыру шеңберінде өткен жүзжылдықтың танымал орындаушыларының 

аудио, фоножазбаларын іздестіру және қалпына келтіру және еліміздегі мұражай 

және кітапханаларының ақпараттық және телекоммуникационды 

технологиясына енгізу. Қазақ музыкасын зерттеу бойынша жұмыстар жалғасып, 

бестомдық музыкалық антология әзірленді. Бағдарламаның ең маңызды 

бағыттарының бірі оны жүзеге асыру барысында алынған, мәліметтерді 

жүйелендіру және оқу бағдарламасына және орта және жоғарғы оқу 

орындарының бағдарламасына енгізу болып табылады. 

1999 жылы Тұңғыш Президенті, Елбасы Н.Ә.Назарбаевтың «Тарих 

толқынында» атты еңбегі жарыққа шықты. Кітап маңызы - тарих қойнауын 

зерделей отырып, ұлттық қасиетті сақтауға тәрбиелеу қажеттігі айтылады. Қазақ 

болмысының ерекшелігі тарихқа арналған. Қазақ даласы, мәдениет келешегі, 

ұлттық бірегейлік, тоталитарлық тәртіп пен ұлттық ұғымдар, тарихтың терең 

шеңберлері бұл кітапта кеңінен суреттеліп, жазылған кітап. Тарих бірыңғай ақ 

немесе қара деп бөлікке салатын бұлаңдықты көтермейді. «Тарихтың 

толқынында» қазақтың сана сезімі өткендегі, қазіргі және болашақтағы ұлттық 

қасиетін түсінуге мүмкіндік беретін шығарма. 

Еліміздің Тұңғыш Президенті, Елбасы Н.Ә. Назарбаев аталмыш еңбегінде: 

«Тарихтың тағылымы біреу-ақ: ол ешқандай тағылым бермейді дейтін 

тұжырымға мен үзілді-кесілді қарсымын. Тарихты жеңіл-желпі аңыз сөздердің 

жиынтығы деп қарайтын адамдар шынында да тарихтан тағылым ала алмайды... 

Қазақ руханияты дамуының Ресей отарлығы тұсындағы қайшылықты үрдісінің 

күрделі де қайғылы сипатын жуып-шаю мүмкін емес» - деп атап көрсетті.   

Елбасы Нұрсұлтан Назарбаевтың «Тарих толқынында» кітабында еліміздің 

аумағында ертеден бері орын алған тарихи оқиғаларға баға берілген және қазақ 

зиялыларының ұлттық идеяны қалыптастырудағы рөліне ерекше маңызды орын 

берді. Елбасы Қазақстан аумағында орын алған барша тарихи оқиғаларға жеке-

жеке тоқталады. Онда біртұтастылық, көшпенділер өркениетінің өзгешелігі, 

көшпенділер социумы ерекше суреттеліп, оқырман қауымға ұсынылған. Автор 

Қазақстанның Ресей империясы мен КСРО құрамындағы дәуіріне де жан-жақты 

тоқталады. Елбасы ұлттық дүниетаным мен халықтың біркелкілігі мәселесіне 

ерекше назар аударған. Елбасының «Тарих толқынында» кітабы қоғамды 

отарлық санадан арылту жолында үлкен рөл атқарды. 

Тұңғыш Президенті, Елбасы Н.Ә.Назарбаевтың 1999 жылы жарық көрген 

«Тарих толқынында» атты кітабында қазақ халқының өткені мен кеткенін ой 

елегінен өткізіп, өз болжамдарын, қазақтардың арғы төркіні мен шығу тегін, 

даму жолдарын әлемдік тарихи құбылыстар шеңберінде, солармен тығыз 

байланыстыра қарастырған. Кітаптың «Ұлттық келбетті ұлықтайық» деген 

алғашқы тарауында автор ұлтымыздың қасиетті сипаттары мен қастерлеуге 

тұрарлық құндылықтарын сараптап, жан-жақты талдайды. Аталған еңбегінде 

Н.Назарбаев ұлттық рухты қайта түлетудегі және дамытудағы қазақ 

зиялыларының ролін ерекше атап көрсетеді. Қазақ этносы – мыңдаған 

ғасырлардың жемісі, өз аумағының ежелгі тұрғыны. Н.Назарбаев осы кітабында 

қазақ ұлтының қазіргі мекені, ол ежелден ата-бабамыздың бізге қалдырған мол 

мұрасы екенін атап көрсеткен. Ұлттыұ тарихқа заңды мақтаныш сезімін туғызу 

үшін оны білу керек. Кітаптың «Қазақ даласы – ұлы түркі елінің қара шаңырағы» 

деген тарауы осыған қызмет етеді. Яғни, автор қазақтың түркі тілдес халық 

ретінде оның ежелгі тарихын Евразия құрлығындағы көшпелі ұлы мемлекет – 

Түркі қағанатының тарихымен байланыстырады. Сондай-ақ аталған кітаптың 

үшінші «Мәдениет келешегі» деген тарауында Қазақстан сияқты көпұлтты 

мемлекетте мәдениет қандай болу керек деген мәселе ерекше сөз болады. Бұл 

мәселе жөнінде автор: «Қазақстандағы диаспоралардың өз мәдениетінен қол 

үзбеуімен қатар қазақ елінің жалпы ұлттық мәдениетін игеруге, оны өзі 

атсалысып, дамытып отырған ортақ мәдениет деп қарауға дағдылануы  қажет. 

Сонда ғана ұлттық мәдени жүйелердің үндесіп, жақсы ансамбль құрайтыны 

сөзсіз». Сонымен қатар Елбасы қазіргі жағдайда әлемде болып жатқан 

ақпараттық үлкен үрдіс кезінде, ағылшын тілінің экспансиясы шапшаң белең 

алып,тұрмыста күшті сұранысқа ие болып отырғанында, ертеңгі келер ғасырда 

қазақ мәдениетінің күні не болатынына, нарық дәуірінің мінез-құлқы мәдениет 

жасаушылардың жаңа буынына нендей ықпал ететініне де алаңдауын 

жасырмайды. Н.Назарбаев осы кітабының «Алаш мұрасы және осы заман» 

тарауын қоғамдағы интеллигенцияның тарихи ролін пайымдауға арнаған. Бүгінгі 

қазақ зиялыларының бойында сонау бағзы заманнан келе жатқан парасаттылық 

дәстүрлері барлығын айрықша атап көрсетеді. Кітапта теориялық жағынан кең 

қарастырылған мәселе –ұлттық бірегейлік жайы. Елбасы баршаны бір тілге, бір 

идеологияға, бір мәдениетке көшіруге тырысудың өзіміз бастан кешірген сабағы 

бұл саясаттың зиянды болғанын алға тартады. Сондықтан да ол 

бірегейлендірудің бұл күштеу әдісін біржола теріске шығарады. Н.Назарбаев 

қазақтың өзіндік ұлттық өрлеуін қамтамасыз ете отырып, бірегей этникалық 

санасын қайта жаңғырта, түлете түсуді басты міндет ретінде алға қояды. 

Сонымен кітапта бірегейлендірудің бірінші деңгейі – біздің азаматтық әрі саяси 

бірлігіміз деген тұжырым жасалған. Бұл деңгейдің мәнін Н.Назарбаев «өзіміз 

азаматтық саяси тағдырымызды барша азаматтардың тағдырымен бірдей 

дәрежеде қорғайтын Қазақстан мемлекетімен ұштастыруда жатыр» деп 

түсіндіреді. Бірегейліктің екінші деңгейін ол қазақтардың өздерінің ұлттық 

бірегейлігімен байланыстыра қарастырады. Халқымызлың менталитетінде 

тоталитарлық жүйе қалыптастырған ерекшеліктер әлі де болса бой көрсетіп, 

адамдар психологиясында әлі де көрініс беруде. Мұның себебі неде? Осы 

жайларға кітаптың «Тоталитарлық тәртіп пен ұлттық ұғымдар» деген тарауында 

нақты жауап табуға болады. Ал ұлттық идеяға келетін болсақ, оны елбасы 

өзінше пайымдайды. Ұлттық идея сырттан танылмай, қоғамның өз ішінде пісіп 

жетіліп, ұлттың тұтастығының мәнін түсінуге қызмететеді. Бір сөзбен 

Н.Назарбаевша айтқанда, ұлттық идея миллиондаған адамдардың өздерінің 

ұлттық міндеттерінің түсінуінің жемісі болып табылады. Империялық құлдықтан 

азат болып, өздерінің тәуелсіздігін алған тек бұрынғы Кеңес Одағының елдері 

ғанаемес, өз еркіндіктерін алған басқа да елдерді тарих біледі. Әлемдегі тарих 

сабақтарына көз жүгірте отырып, Елбасы Қазақстан мен Орта Азия 

халықтарының тәуелсіздік жолындағы алғашқы қадамдарына зор сенім 

танытады, әрі оны ойдағыдай жүзеге асыру үшін нақты қимылдардың қажеттігін 

еске салады. Орталық Азия халықтарына, ежелгі замандағы сияқты, бірыңғай 

сыртқы экономикалық саясат,бірыңғай кеден, салық бақылауы, бірыңғай 

қауіпсіздік жүйесі қажет, сол тиімді, деп жазады Елбасы. Бұл аймақта 

интеграциялау үшін негізгі алғышарттардың бәрі бар. Соларды жете пайдалану - 

басты міндет. Бұл ойларын Н.Назарбаев кітаптың «Орталық Азияның 

мемлекеттері және тарих тағылымдары» деген тарауында кеңінен сөз етеді. 

Кітаптың қорытынды тарауы «Тарихтың шеңберлері және ұлттық зерде» деп 

аталады. Мұнда Н.Назарбаев Қазақстан тарихын он екі кезеңге бөліп 

қарастырады. Мұндай кезеңдерге тарихымызда бірінші рет ұсынылып отыр. 

Н:Назарбаев тарихтан тағылым алмайтын саясаттың күні қараң екенін жақсы 

біледі, сондықтан да ол «тарих ештеңеге үйретпейді» деген қағиданы мүлдем 

теріске шығарады. Керісінше, тарих-ұстаз, тәлімгер, әділ төреші, ертеңге бағыт 

сілтейтін өсиет айтушы абыз.Тарих қазынасына терең көз шалғанда әрбір адам, 

әсіресе, оның ішінде ұлт көсемдері мен саясаткерлер үлкен тәлім алады. Өз 

ақыл-парасатына, саяси талғамына, іс-әрекетіне қосымша нәр, азық алады. 

Сондықтан да бұл кітап қазақты тануға қосылған теориялық әрі практикалық 

тәлімдік мәні күшті тарихи еңбек болып табылады. 

2014 жылы Жезқазған өңіріне сапарлаған Президент Нұрсұлтан Назарбаев 

Ұлытау төрінде сұхбат беріп, ұлт туралы толғаныстарын жұртшылыққа 

жеткізген еді. Сұхбат барысында бүгінгі экономика мәселелерінен бастап, ұлт 

тарихы, тіл тағдыры, дін ахуалы төңірегінде әңгіме өрбіді. Қазақ елінің киелі 

мекені, рухани орталығының бірінен саналатын Ұлытаудағы Елбасы 

сұхбатының бір төркіні төл тарихымызға байланысты болды. Президент Н. 

Назарбаев Ұлытаудағы сұхбатында шындығында біздің тарихымыздың терең 

екендігіне жан-жақты тоқталды. Жалпы қазақ тарихын, оның ішінде түркілердің, 

біздің ата-бабаларымыздың тарихын өзімізден гөрі өзгелер көбірек зерттеген 

екен.Елбасымыз - Ұлт Көшбасшысы Нұрсұлтан Әбішұлы Назарбаевтың 

Жезқазған сапары барысында Қазақстан аумағындағы киелі де қасиетті, тарихы 

терең мекен Ұлытау етегінде берген сұхбатында айтылған негізгі ойлар қазіргі 

кезде көпшіліктің көкейінде жүрген сан алуан сұрақтарға жауап берген пайымды 

пікір болды. 

Тәуелсіздік алғалы бері талай рет айтылып, талқыға салынған, қызу 

пікірталастар мен ұсыныстарды бастан кешірген тіл мен дін мәселесіне Елбасы 

өз сұхбатында жан-жақты тоқталып, осы тұрғыдағы көзқарасын «тайға таңба 

басқандай» етіп жеткізді. Діни экстремизм мен жалған наным-сенім негізінде 

туындап жатқан лаңкестік оқиғалары белең алған заманда шынайы дінді жалған 

діннен айыра білу аса маңызды. 

Мемлекеттік тілдің өзекті мәселесі төңірегіндегі пікірталастар да толастар 

емес. Кеңес үкіметі кезінде шұбарланып, тарихи тілімізден енді айырыламыз-ау 

деген кезеңде еліміз егемендік алып, ана тіліміз аман қалды. Мемлекеттік тіл 

дәрежесі беріліп, заңмен бекітілді. Содан бері қарай мемлекеттік тілді дамыту 

мақсатында талай іргелі істер жасалынып, түрлі жобалар жүзеге асты. Мемлекет 

басшысы да өзінің жыл сайынғы халыққа Жолдауында мемлекеттік тіл мәселесін 

қозғап, осы орайда түрлі тапсырмалар беріп жатады. Ұлытау төріндегі 

сұхбатында да Елбасы осы түйткілді мәселеден айналып өте алмады. 

«Экономика өсіп-өнбесе, басқа шаруаның бәрі шешілмейді. Тіл де, дін де 

жайына қалады. Қазақтың да жағдайы жақсармайды» дейді өз сұхбатында 

Елбасы. Ал қазіргі жаһандану жағдайында, көптеген елдерде дағдарыс мәселесі 

толықтай шешілмеген кезеңде ел экономикасын үдемелі түрде алға дамыту 

мақсатында Қазақстан инновациялық даму жолын таңдады. Инновациялық 

экономика - мемлекет дамуындағы ең басты бағыттардың және міндетті 

шарттардың бірі. 

Президентіміз Н.Ә. Назарбаевтың Ұлытау төрінде берген сұхбаты 

Қазақстанның әрбір тұрғынына ой салатын, алға қарай дамып, озуына түрткі 

болатын толғақты ой, толымды тұжырымға толы тарихи сөз болды. 

Ұлттық ғылым тәуелсіздік алған жылдар ішінде түркітану бағытында 

біршама жетістіктерге жетті. Қазақ және өзге де түркі халықтарының этносы мен 

мемлекетігін, тілі мен графикалық жүйесін (жазбаларын), тарихи-мәдени және 

этносаяси жағдайын ғылыми түрде жан-жақты әрі жүйелі зерттеу түркі тілдес 

халықгар үшін, оның келешек ұрпағы үшін құнды қазына болып 

табылады.  Қазақстан мен Орталық Азия және Онтүстік Сібір жерлерін 

мекендеген түркі тілдес ру-тайпалар бірігіп, VI ғасырдың, орта шенінде "Түрік 

кағанаты" деген атпен өз алдына мемлекет қүрғаны тарихтан белгілі. Осы 

кағанаттың құрамына енген тайпалык, одақтар бір кездерде өз елі мен жерінің 

бостандығы, тәуелсіздігі үшін алапат қақтығыстар мен жойқын соғыстарды 

басынан кешті. Тұс-тұстан қаумалаған дұшпандардың шапқыншылығынан 

қорғанған түркі ру-тайпаларының жорықтары қол бастаған ержүрек, дана іскер 

басшылардың ерлік істерімен, оған тіреу болар ел бірлігімен жүзеге асты. 

Ұрпаққа өнеге болар атақты Күлтегін, Тоныкөк, Білге, Бумын кағандар әрі 

тарихи, әрі әдеби дастан жырлардың кейіпкерлеріне, сомды тұлғаларына 

айналды. Ардақты есімдерді ел жадында сақтау үшін сол заманның данагөй 

білімдарлары өркениеттің белгісі болып табылатын түркілік сына жазумен тас 

бетіне түсірді. 

Түркі тайпаларынан қалған бұл ескерткішттер көне дәуірдің қоғамдық-

мәдени, әрі әдеби тұрмыс-салт өмірлерінен хабар беретін жәдігер қазына ретінде 

бүгінгі күні барлық түркі тектес халықтарға ортақ мұраға айналды. Түркінің сар 

даласының ішкі сырын бойына сіңірген таңбалы тастар қас батырдың ерлігіндей 

сан ғасырларды аттап, өз заманының шындығы мен қайгы-қасіретін, амал-

әрекетін бейнелеп, еш өзгерместен күні бүгінге жетіп отыр. 

Көне түркі руникалық мәдениетінің біздің заманымызға дейін сақталып 

жеткен тас үстіндегі жазулармен бірге пайда болып ғана емес, сонымен бірге 

біздің дәуіріміздің алғашқы ғасырларында қалыптасқан айрықша да бірегей 

дүниетанымдық құбылыс ретінде қарастыруға болады. 

Тәуелсіз елдің көк байрағы желбіреп жатқан тұста 2001 жылы 18 мамырда 

Қазақстан Республикасы атты тәуелсіз мемлекеттің елордасында қазақ деген 

халықтың ғана емес, бүкіл түркі дүниесінің тарихында өзіндік орнын ойып 

тұрып алатын орасан оқиға болды. Осы күні түркі заманының ұлы ескерткіші - 

Күлтегін жазуының ғылыми көшірмесі, оның заңды мұрагері, қазақ елінің жер 

кіндігіне әкеліп орнатылды. Сонау Моңғолия сахарасында жер мен күнге  

қақталып, талай зобалаңдарға кезігіп, енді нағыз отанына үш жүз жылдан кейін 

оралып отырған Күлтегін баһадүрдің, елін-жерін қорғай білген қағанның 

құлпытасы  елімізде қоныс тебуі - ұлы оқиға, тарихқа жасалған көп қиястықты 

жөнге салған құбылыс. Енді кім де болса қазақ халқының тарихы алыста, сыры 

тереңде жатқанын ұғар, түсінер. Шынында да, көне түркі жазба ескерткішінің  

әлеуметтік-тарихи мағынасы сол - түркі елі көшбасшыларының халық пен ата-

жұртқа  деген терең сүйіспеншілігі өзек болатын темірдей ерік-жігері. Елбасы 

Назарбаев: «Біздің еліміздің халықтары ұлы ата-бабаларымызды әбден орынды 

мақтаныш етуге құқықты, ал Бумын, Естемі, Білге қаған, Күлтегін сынды 

алғашқы қағандардаң есімдері ежелгі ерте заманының  өзге ұлы әскери 

қолбасшыларының және мемлекет қайраткерлерінің есімдерімен әбден қатар 

тұра алады»,-деп асқақ рухты, елін, туған жерін сақтап қалуға тырысқан, 

мемлекет болуға ұмтылған тұлғалардың елдік пен ерлік істеріне жоғара баға 

береді. 

Көне ескерткіштің қазақ халқы үшін тағы бір маңызы - ата түркінің бір 

жармағы ретінде өзіміздің жазба мәдениетіміз сонау VI-VIII ғасырлардан бастау 

алғандығы біз үшін зор мақтаныш. өзім осы тақырыпты зерттеу кезінде 

байқағаным – ескерткіш тіліндегі сөздердің байланысу түрлері қазіргі қазақ 

тілінің заңдылықтарына ұқсастығы. Атап айтсақ, қазіргі қазақ тілінде сөздердің 

байланысу түрлерінің бес түрі де ескерткіш түрінде кездеседі. 

Ең жаңа тарихымыздың өзекті мәселелерінің бірі - тәуелсіз Қазақстанның 

өз мемлекеттігін құру мәселесі. Тарихымыздың басқа да түйінді мәселелері 

сияқты, мемлекеттігімізді қайта құру мәселесі де тұңғыш Президентіміздің 

еңбектерінде жан-жақты айтылған, яғни деректану ғылымының тілімен айтсақ, 

Н.Ә. Назарбаев еңбектерінде мемлекеттігімізді қалпына келтіру тарихы, 

алғашқы нақты іс-шаралардан бастап, жан-жақты бейнеленген. Сондықтан Н. 

Назарбаев еңбектеріне тәуелсіз Қазақстан мемлекетін қалыптастыру, нығайту 

және дамыту тарихының дерек көзі ретінде талдау жасау, тек деректану 

ғылымының ғана емес, жалпы Қазақстан тарихнамасының да өзекті 

мәселелерінің бірі болып табылатындығы күмәнсіз. 

Тәуелсіздік жылдары дүниеге келген еңбектерінде өз мемлекетімізді қайта 

қалыптастыру тарихының бейнеленуі Н. Назарбаев еңбектерін тәуелсіз 

Қазақстан мемлекеттігі тарихының маңызды жазба дерек көздеріне айналдырып 

отыр. Сонымен қатар, Н. Назарбаев еңбектерін пайда болған уақытына, мазмұны 

мен мақсатына, жаныры мен формасына қарай сыныптау, әр еңбектің өзіндік 

ерекшеліктерін ескере отырып, сол ерекшеліктерге сай деректанулық талдау 

тәсілдерін қолдану қажеттігін көрсетед. 

Елбасы Н.Ә. Назарбаев әрдайым ұрпақтар сабақтастығына терең мән беріп 

келеді. Өзінің «Ғасырлар тоғысында» атты еңбегінде Президент: «...Қазақ 

хандығының құрылуы Қазақстан тарихы үшін белесті кезең... Бұл оқиғаның 

саяси һәм қоғамдық маңызы Қазақ хандығының Орталық Азиядағы тұңғыш 

ұлттық мемлекет болғандығында жатыр» деп атап көрсеткен еді. Қазіргі күнде 

Қазақстан мемлекетін құрап отырған қазақ этносы – Қазақ хандығының 

құрылуымен тарих сахнасына шықты. Солардың саяси құрылымы «Қазақ 

хандығы» деп аталды. Қазақ халқының мемлекеті  ХІХ ғасырдың бірінші 

ширегіне дейін  жетті. Өкінішке орай, Қазақ хандығы ұлттық сипаттағы 

мемлекет болса да, орта ғасырлардағы қоғамдық қатынастарға негізделген 

мемлекет еді. Мұндай мемлекеттер жаңа заманға сай қоғамдық қатынастарды 

жетілдіре алмады. 

Қазақстан Республикасының Президенті Н. Назарбаев: “Қазақ халқының 

тарихы, кейбіреулер айтып жүргендей, кешегі қазақ хандығы шаңырақ көтерген 

ХV ғасырдан басталмайды. Хандықтың құрылуы бір басқа, бүгінгі қазақ халқы – 

сонау есте жоқ ескі замандардан-ақ тұлпарларының тұяғымен дүниені дүр 

сілкіндірген көне сақтардың, ежелгі ғұндардың, байырғы түріктердің ұрпағы, 

үлкен үйдің қара шаңырағын ата жұртта сақтаған халық” - деуі орынды. 

Елбасы Н.Ә. Назарбаев әрдайым ұрпақтар сабақтастығына терең мән беріп 

келеді. Өзінің «Ғасырлар тоғысында» атты еңбегінде Президент: «...Қазақ 

хандығының құрылуы Қазақстан тарихы үшін белесті кезең... Бұл оқиғаның 

саяси һәм қоғамдық маңызы Қазақ хандығының Орталық Азиядағы тұңғыш 

ұлттық мемлекет болғандығында жатыр» деп атап көрсеткен еді. Қазіргі күнде 

Қазақстан мемлекетін құрап отырған қазақ этносы - Қазақ хандығының 

құрылуымен тарих сахнасына шықты. Солардың саяси құрылымы «Қазақ 

хандығы» деп аталды. Қазақ халқының мемлекеті  ХІХ ғасырдың бірінші 

ширегіне дейін  жетті. 

Қазақ хандығының құрылуы - ортағасырлық Қазақстан тарихындағы 

ұлттық сипаттағы мемлекет пен этносты тарих төріне шығарған аса маңызды 

оқиғалардың бірі. Соған қарамастан мәселемен айналысқан зерттеушілер 

хандықтың құрылуын өте тар көлемде қарастырып, оны бір оқиғамен және бір 

уақытпен шектеп көрсетеді. Ал бұл мәселемен терең айналысқан Т.И. Сұлтанов 

осыған байланысты мынадай тұжырым айтқан болатын: «… Қазақ хандығының 

құрылуы бір оқиғамен жүзеге асқан жоқ, ол сипаты жағынан күрделі, уақыты 

жағынан ұзаққа созылған көп астарлы процесс болды, атап айтсақ, саяси 

процестер этникалық процестермен қатар дамып, бір-бірімен астасып жатты»  

Қазақ хандығының құрылу барысы 10 жылдан астам уақытқа созылып, 

бірнеше кезеңнен тұрған деп санаймыз. Бөлініп кету - хандықтың құрылуындағы 

алғашқы және маңызды қадам болса, Әбілқайыр хан қайтыс болғаннан кейін көп 

ұзамай Шығыс Дешті Қыпшақ аумағында Қазақ хандығының билігінің толық 

және түпкілікті орнауы - хандықтың құрылуының аяқталғанын көрсетеді. 

Қазақ хандығының құрылуы бір оқиға барысында және бір мезгілде 

қалыптасқан деген бұрынғы пікірлерден бас тартамыз да, хандықтың құрылуы 

бір тарихи желідегі оқиғалар тізбегі нәтижесінде қалыптасқан деген тұжырымы 

ұсынылады. 

 

Бақылау сұрақтары: 
1. 1997 жыл - Ұлттық бірлік және жаппай саяси жазалау құрбандарын еске 

алу жылы. 

2. Елбасының «Тарих толқынында» тарихи зерттеулерге бағытталған 

бағдарламасының жаңа тарихи сананы негіздеудегі маңызы.  

3. Байырғы Қазақ қоғамындағы батырлар мен билер институтын және 

қазақтардың дәстүрлі көшпелілер мәдениетін зерттеудегі үдерістер. 

 

 

 

5.2. Қазақстан - заманауи әлем мойындаған ел 

1.Әлемдік қауымдастықтың Қазақстанның егемендігін тануы, оны БҰҰ - на 

қабылдауы.  

2.Қазақстанның сыртқы саясатының қалыптасуы және   Тәуелсіз 

Қазақстанның сыртқы саясатының көпбағыттылығы.  

3.Қазақстан Республикасының бітімгерлік миссиясы.  

 

Қазақстанның дербес сыртқы саясатын жүргізу алғышарттары егемендіктің 

қалыптасуымен қатар жүрді. 1990 жылы 25 қазанда Қазақ КСР-нің Жоғарғы 

Кеңесі елді алғаш рет халықаралық құқықтың субьектісі деп анықтаған 

«Мемлекеттік егемендік туралы Декларацияны» қабылдады. Бұл тарихи 

құжатта:«Қазақ КСР-нің халықаралық қатынастардың дербес субьектісі болуға, 

сыртқы саясатты өз мүдделеріне сай белгілеуге, дипломатиялық және консулдық 

өкілдіктер алмасуға, халықаралық ұйымдардың қызметіне қатысуға құқығы 

бар», - деп жарияланды. Қысқа тарихи кезеңде, 1990 жылдардың басында 

Қазақстан сыртқы саясатта айшықты жетістіктерге жетті. Қазақстанның 

егемендігін әлемнің барлық елдері және халықаралық ұйымдар мойындады, 

көпвекторлы сыртқы саясат қалыптасты, әлемдік қауымдастықтағы беделі артты, 

екі жақты байланыстар дами бастады. Қазақстан Республикасының 

Президентінің бастамасымен ұсынылған ынтымақтастық жобалары үлкен 

резонанс тудырды, елдің халықаралық аренада қолайлы имидж 

қалыптастыруынажағдай жасалды. Алматы және ел ордасы Нұр-Сұлтанда  70-

тен астам елшілік пен халықаралық ұйымдардың өкілдіктері тіркелді. Әлемнің 

150-ден астам елінде Қазақстанның дипломатиялық өкілдіктері ашылды және 70 

халықаралық ұйымның мүшесі атанды. Мемлекет басшылығы сыртқы саясат 

арқылы жетекші елдердің қолдауына сүйеніп, саяси-экономикалық, 

ивестициялық байланыстарын кеңейтуге жағдайлар жасады. Қауіпсіздік мәселесі 

маңызды орын алды. Президенттің өзін тәуелсіз елдің саяси көшбасшысы 

ретінде көрсеткен алғашқы мәселесі ядролық мұра туралы болды. Бұл ретте 1991 

жылы  29 тамызда Семей ядролық полигонын жабу туралы Жарлық шығарылды, 

ал 1994 жылы  5 желтоқсанда Будапештте ЕҚЫК-ның кеңесінде Ядролық қаруды 

таратпау туралы шарттың депозитарийлері - Ресей, АҚШ, Ұлыбритания 

тарапынан Қазақстанға қауіпсіздік кепілдігі туралы меморандумға қол қойылды. 

Қазақстан Президентінің «Қазақстан - 2030» Жолдауында атап көрсеткендей, 

«қауіпсіздікті қамтамасыз етудегі басымдық біздің сыртқы саяси қызметке және 

Қазақстанның оның көршілермен, әлемнің жетекші елдерімен өзара тиімді берік 

қатынас орнатуына» бағытталды. 

1991 жылдан бастап сыртқы саясат пен халықаралық қатынастар саласында 

көптеген шаралар іске асырылды. Қазақстан өзінің барлық көршілерімен, негізгі 

әріптес мемлекеттерімен байыпты және болжауға болатындай байсалды қарым-

қатынастар орнатты. Сыртқы саясаттың негізгі діңгегі – көпвекторлық жол, яғни 

көп бағыттылық. Ол - еліміздің геосаяси жағынан орналасуына байланысты 

өмірдің өзі талап етіп отырған қалыпты жағдай. Өткен уақыт ішінде Қазақстан 

Республикасын дүние жүзінің 180-нен астам мемлекеті таныды. Қазақстан 120-

дан астам елмен дипломатиялық қатынастар орнатты. Шет елдерде 40-тан астам 

дипломатиялық және консулдық өкілдіктер ашылды. 

Қазақстан 1992 жылдың 2 наурызында БҰҰ мүшесі болды, ал сол жылдың 

15 маусымында  Президент Жарлығымен Қазақстан Республикасының БҰҰ 

жанындағы тұрақты Өкілдігі құрылды. Қазақстан БҰҰ мүшесі болған 168-ші 

мемлекет. Қазіргі таңда ұйымның құрамынада 193 мемлекеттің бар екені белгілі. 

БҰҰ-мен және оның жүйесіндегі ұйымдармен ынтымақтастық жүргізу біздің 

мемлекетіміздің сыртқы саясатының басым бағыттарының біріне айналды. 

Қазақстанның Біріккен Ұлттар Ұйымына мүшелікке қабылдануы 

жаһандану жағдайындағы халықаралық ынтымақтастық пен саяси, 

экономикалық, экологиялық, әлеуметтік, мәдени және гуманитарлық сипаттағы 

халықаралық мәселелерді шешуге толыққанды қатыса алуына мүмкіндік берді. 

Қазіргі күнде елімізде көпшілігі аймақтық және субаймақтық мәртебеге ие БҰҰ 

жүйесінің арнайы мекемелері, қорлары мен бағдарламаларының 16 өкілдігі 

жұмыс істеуде. Қазақстан мемлекеттердің халықаралық қауымдастығында 

өзіндік орнын алды. БҰҰ Бас Ассамблеясының Қазақстанның бастамасы 

бойынша Семей полигонының жабылу күні – 29 тамызды Халықаралық ядролық 

сынақтарға қарсы іс-қимыл күні деп жариялауы мұның маңызды айғағы бола 

алады. Бұл қарусыздану және ядролық қаруды таратпау ісіндегі қазақстанның 

үлесін әділетті және жоғары бағалау. Қазақстан халықаралық қауымдастықтың 

жауапты мүшесі болды. Бұл 1992 ж. 2 наурызында тарихи мағынаға ие болған 

Қазақстанның БҰҰ-на кіруімен тікелей байланысты. 25 жылға жуық Қазақстан 

осы беделді және әмбебап ұйымның белсенді мүшесі болып келеді. Н.Ә. 

Назарбаев өзінің «Сындарлы он жыл» деген еңбегінде «халықаралық және 

ғаламдық қауіпсіздікті қамтамасыз ету, сонымен алып державалардың саясаты 

мен әр түрлі халықаралық ұйымдардың қызметіне байланысты болып отыр, ал 

олардың ең бастылары - БҰҰ және және оның шешуші институттары ҚК, Бас 

Ассамблея, Магатэ және басқалар» деп көрсеткен. 

Қазақстан Республикасының сыртқы саясатының тұжырымдамаларында 

(1995, 2000, 2005 жж. қабылданған) еліміздің сыртқы басымдықтары 

айқындалды. Қазақстан өзінің сыртқы саясатында үш мәселеге ерекше назар 

аударды: біріншіден, басқа елдермен, соның ішінде бұрынғы Одаққа кірген 

республикалармен, Азия, Тынық мұхит, Таяу Шығыс аймағы, Европа елдері 

және АҚШ-пен халықаралық байланысты өркендету; екіншіден, шет елдермен 

тек дипломатиялық байланыс орнатып қана қоймай, сонымен қатар олармен 

мәдени-экономикалық байланысты күшейту, сол арқылы алдыңғы қатарлы 

өркениетті елдердің қатарына қосылу; үшіншіден, Қазақстанның қауіпсіздігін 

сақтау, дүниежүзілік соғысты, ядролық қаруды қолдануды болдырмау.Міне, осы 

бағытта 90-жылдардан бері еліміздің сыртқы саясат пен халықаралық қатынастар 

саласында көптеген шаралар іске асырылды. 

Қазақстан бірқатар жағдайларға байланысты әлемдік қауымдастықтың 

қызығушылығын тудырады: біріншіден, құрылықтағы геосаяси орналасу 

ерекшелігі; екіншіден, ұлттық бірігу, толерантты этносаралық диалогтың үлгісі 

жүзеге асқан ел; үшіншіден, бай минералды ресурстарға ие мемлекет, мұнай, газ, 

көмір қоры бойынша әлемдегі көшбасшы елдің бірі, ірі астық экспорттаушы. 

Ресей Федерациясы, ірі және тарихи шектескен мемлекет ретінде, іс 

жүзінде Қазақстан Республикасының сыртқы саясатында басты басымдық болып 

табылады. Елбасының пікірінше, көршілес екі елдің арасында ортақ келісім мен 

өзара мүддемізді есепке ала отырып шешілмейтін мәселе жоқ. Ресеймен 

Қазақстанның арасындағы ынтымақтастықтың тереңдеп дамуына 1998 жылдың  

6-сы шілдесінде Мәскеуде қол қойылған «Мәңгілік достық пен ынтымақтастық 

туралы» Декларацияның тарихи маңызы зор. Оның негізінде екі мемлекет 

арасындағы қаржылық өзара келіспеушіліктер және Байқоңыр ғарыш айлағын 

бірлесіп пайдалану мәселелері шешілді.  

2000 ж. Ресей мен Қазақстан қатынасы жаңа деңгейге көтерілді. Дәл осы 

кезеңде Ресейдегі Қазақстан жылы және Қазақстандағы Ресей жылы сәтті өтті. 

2005 ж. қаңтарда Ресей мен Қазақстан арасындағы 7591 шақырымды құрайтын 

мемлекеттік шекара белгіленген тарихи маңызды құжатқа қол қойылды. 2007 ж. 

стратегиялық жұмыс жоспарына сай ғарышты бірлесіп игеру, әскери-техникалық 

ынтымақтастық, отын-энергетикалық кешені саласында бірлескен жұмыстар 

жалғасын тапты. 2009 жылдан бастап Қазақстан, Белоруссия және Ресей 

арасындағы Бірыңғай экономикалық кеңістіктің қалыптасуының заңнамалық 

мәселелері жетілдіре бастады. Үш мемлекеттің Кеден одағы Еуразиялық 

экономикалық қауымдастықтан бастау алды. Жалпы, Қазақстан мен Ресей кең 

ауқымды әріптестік пен одақтастықты қарқынды дамыту жолымен келе жатыр. 

Екі мемлекет тандемі еуразиялық кеңістіктегі тұрақтылық пен дамудың 

факторына айналды.  

Қазақстанның Орталық Азия елдерімен қарым-қатынасы байланыс та көп 

қырлы сипатқа ие. Орталық Азия бес мемлекетін біріктіретін фактор олардың 

ортақ тарихы мен мәдениеті болып табылады. 1994 ж. Орталық Азия 

экономикалық қауымдастығы құрылды. 1998 жылы Тәжікстан Респуликасы 

қосылып, сол жылы шілде айында «төрттік» Орталық Азия экономикалық 

қауымдастықты құруға келісті. Орталық Азия мемлекеттері интеграцияланудың 

кең әлеуетіне және біріктіруші табиғи байлықтар мен адам ресурстарына, үлкен 

тұтыну нарығына ие. Бұл факторлар экономикалық және саяси өзара қатынастың 

тереңдеуі мен жандануына мүмкіндік туғызады.   

Қазақстан Республикасы мен Қытай Халық Республикасы арасындағы 

қарым-қатынас жемісті дамып келеді. Қазақстан - Қытай қатынастары 

нәтижесінде қол жеткізілген келісімдер жүйелі түрде жүзеге асырылуда. 

Қазақстан мен Қытай арасындағы стратегиялық әріптестіктің ұзақ мерзімді  әрі 

тұрақты  дамуын «Тату көршілік, достық пен ынтымақтастық туралы шарт» 

(2002 ж. 23 желтоқсан), Қауіптің алдын алу туралы келісім (2002), 2003-2008 жж. 

арналған «Ынтымақтастық бағдарламасы» (2003 ж. маусым), Трансшекаралық 

өзендерді пайдалану және қорғау саласындағы ынтымақтастық туралы келісім 

(2005) жанжжақты қамтамасыз етуде. Қазақстан мен Қытай Шанхай 

ынтымақтастығы ұйымы (ШЫҰ) шеңберінде байланысын күшейтті.2011 жылы 

Қазақстан мен Қытай ынтымақтастықтың жаңа сапалы кезеңі - жан-жақты 

стратегиялық әріптестікке өтті. 

Қазақстанның сыртқы саясатында Еуропалық Одақтың алатын орны 

ерекше. Елімізбен Еуроодақ ынтымақтастығының негізі 1995 ж. қол қойылған 

«Әріптестік және ынтымақтастық туралы» Келісіммен анықталады. Ал, 

Қазақстан мен ЕО арасындағы қарым-қатынастың құқықтың негізі 1999 жылғы 

Әріптестік пен ынтымақтастық келісімі болып табылады. Осы кезеңнен бастап 

елімізде, ЕО -да маңызды саяси, экономикалық және әлеуметтік өзгерістерді 

өткерді, тараптар осы өзгерістерді көрсететін жаңа базалық келісімге 

келісті.Қазақстан ЕО-ның сенімді әрі жауапты энергетикалық әріптесі болып 

қала бермек. 2011 ж. Қазақстан мен ЕО елдері арасындағы сыртқы сауда 

айналымы 50 млрд. АҚШ долларын құрады.  1993 және 2011 жылдар 

аралығында ЕО елдерінен Қазақстан экономикасына салынған инвестицияның 

мөлшері  65,7 млрд. АҚШ долларына жетті. Негізгі инвесторлар: Нидерланды, 

Ұлыбритания, Италия және Франция. 

Егемен Қазақстанның көп бағытты сыртқы саясатының тағы бір үлгісі 

Қазақстан Республикасы мен Америка Құрама Штаттары арасындағы қарым-

қатынас.1991 ж. 25 желтоқсанда АҚШ еліміздің тәуелсіздігін мойындады. Ал, 

1992 ж. қыркүйекте АҚШ-тың Қазақстандағы елшілігі ашылды. Екіжақты 

қарым-қатынастың әрі қарай кеңеюіне Президент Н. Назарбаевтың АҚШ-қа 1994 

ж. ақпандағы ресми сапары ықпал етті. Екі мемлекет арасында «Демократиялық 

әріптестік туралы хартияға» қол қойды. Хартия әлемнің жетекші державасымен 

әріптестік қатынастың орнағандығын бекітті. 

Тәуелсіз Қазақстанның өзара  қатынас жүйесінде Түркиямен екіжақты 

қарым-қатынас ерекше орын алады. 1994 ж. Қазақстан мен Түркия арасында 

Достық және ынтымақтастық туралы келісімге қол қойды. Екіжақты Қазақстан 

Түрік қатынастарының маңызы зор. 2009 ж. Президент Н.Ә. Назарбаевтың 

аймақтық құрылым бола алатын түркі тілдес елдердің ынтымақтастық кеңесін 

құру бастамасы үлкен еуразиялық мәнге ие. Сондай-ақ, Қазақстан Азия және 

еуропалық және американдық бағыттағы мемлекеттермен екі жақты саяси, 

экономикалық, мәдени ынтымақтастық туралы келісімге қол қойып, 

экономикалық, ынтымақтастық және Қазақстан экономикасын шетелдік 

инвестиция үшін алғышарттар туындады. 

БҰҰ Қауіпсіздік Кеңесінде өткен бітімгерлік қызметті реформалау 

жөніндегі отырыста Қазақстан тарапы БҰҰ-ның бітімгершілік 

операцияларындағы өз үлесін арттыруға ниетті екендігін мәлімдеді. Оған қоса 

БҰҰ-ның бітімгерлік жүйесін бағалаудың инновациялық тәсілдері мен жаңа 

критерийлерін қолдану қажеттігі туралы ұсыныс білдірді. Сонымен қатар біздің 

делегация қақтығыстарды болдырмау мен оларды шешуде өңірлік құрылымдар 

арасындағы ынтымақтастықтың маңыздылығын атап өтіп, дауларды болдырмау 

мен олардың түбегейлі себептерін алдын ала ескеру бойынша Қазақстан ұсынған 

үшжақты стратегияны еске салды. Халықаралық саяси-әлеуметтік 

міндеттемелерін жауапкершілікпен орындайтын, небір күрмеуі қиын 

мәселелерге араласып, бітімгерлік, бейбіт сүйгіштік қырынан көрінген біздің 

елімізге бұндай міндеттің жүктелуі заңдылық еді. Қазақстан БҰҰ бітімгерлік 

әскеріне Орталық Азиядан әскер жіберуші жалғыз мемлекет.  

Бүгінде Қазақстан әлемдік қоғамдастық алдында тың шешімдері, батыл 

қадамдары, әрбір істегі жауапкершілігі арқылы қай істе де сенімді серіктес екен-

дігін дәлелдеп шықты.  

Еліміз халықаралық деңгейдегі дау-жанжалдардың, шиеленістердің, 

қарулы қайшылықтардың тігісін жатқызып, тараптарды татуластырып, 

ағайындарға араша болып әлемдік қоғамдастықта өз орнын айшықтап алды. 

Мемлекет басшысы Нұрсұлтан Назарбаевтың араласуынан кейін бітіспес жауға 

айналған көршілер, ат құйрығын кесіскен мемлекеттер тоқтамға келіп, татуласып 

жатқан жағдайлар аз емес. Бұл, әлбетте еліміздің БҰҰ Қауіпсіздік Кеңесінің 

тұрақты емес мүшесі ретінде қызмет етуіне өзіндік ықпалын тигізгені анық.  

Қазақстан әскерін бітімгерлік миссияларында тәжірибелі жасақ болды деп 

айтуға толық негіз бар. Тәжік-Ауған шекарасын күзеткен қазақстандық сарбаз-

дардың есімдері ел жадынан шықпайды.   

Қазақ сарбаздары 2003 жылдан бастап бес жылдай уақыт Иракта 

қақтығыстар өткен аумақтарды минадан тазарту, жергілікті тұрғындарды 

саперлік жұмысқа үйрету, халыққа медициналық қызмет көрсету арқылы жұрт-

шылықтың ықыласына бөленді. Бұл іс жүзінде абыройлы миссия болатын. Міне 

«ҚАЗБАТ» атағының дүркіреген кезі осы. Айтылған уәж дәйекті болуы үшін, 

сандарды сөйлетсек, Ирактағы миссия барысында қазақстандық сарбаздар 4 млн-

нан аса жарылғыш заттың көзін жойды, 6718 текше метр суды тазартып шықты. 

Ирак әскери академиясының 572 курсанты жарылғыш заттарды жоюға 

оқытылды. Бұған қоса лаңкестік әрекеттердің кесірінен жараланған 5 мыңнан аса 

азаматқа медициналық көмек көрсетілді. Олардың көбі әйелдер мен бала-шаға 

болатын. 

Енді берідегі бітімгерлікке тоқталсақ, Иран Ислам Республикасының 

ядролық бағдарламасына шүйліккен әлемдік қоғамдастық 2013 жылы іске Қазақ-

стан Президенті Нұрсұлтан Назарбаевтың араласуынан кейін кең тыныстай 

бастады. Сол жылы Алматыда бас қосқан Ресей, АҚШ, Қытай, Ұлыбритания, 

Франция, Германия мен Иран тараптары мәселені реттеуге келіскенді. Келіс-

сөздердің нәтижелі болғандығын Еуропалық одақтың араға екі жыл салып 

Қазақстаннан тағы да араағайындық етуді сұрағандығынан да байқауға болады. 

Әрине біздің Президенттің халықаралық деңгейдегі беделі арқылы мүдделі 

тараптар келісімге келіп, Иранды көптеген жылдар бойы бас көтертпей отырған 

қысымдар бәсеңдеді. Ресей мен Түркия арасындағы шиеленістерді шешудегі 

біздің мемлекеттің, Мемлекет басшысының рөлі аса маңызды болды.  

Жоғары деңгейдегі келіссөздер өткізудің зор жауапкершілігін арқалай 

алатын Қазақстан кешегі Сирия дағдарысында да тараптардың басын қосып, күн-

түнге созылған құжаттардың қабылдану сатысына алаңдаған әлемдік қоғам-

дастық ел ордаға көз тігіп отырды.  

Жалпылай алғанда, БҰҰ 1948 жылдан бері 69 бітімгерлік миссия 

ұйымдастырған. Қазірдің өзінде жер шарындағы 16 «қауіпті нүктеде» жүз 

мыңнан аса бітімгер қызмет етуде.  

Еуропадағы Қауіпсіздік және Ынтымақтастық Ұйымы 

(ЕҚЫҰ) (ағылш. Organization for Security and Co-operation in Europe) –саяси 

диалог үшін арналған халықаралық ұйым. Негізгі мақсаты-жетілдірілген басқару 

мен демократиялық үрдіс негізіндегі аймақтық тыныштық пен қауіпсіздік. 3500 

астам қызметкерлерінің басым бөлігі жерлердегі істер мен айналысып, ал оның 

10 %-ға жуығы бас пәтерде отырады. 

ЕҚЫҰ, БіріккенҰлттарҰйымы астындағыұйым, алдын ала ескерту, 

шиеленістерді тоқтату, тоқырау-менеджментіне және пост-конфликтті 

креабилитация істеріне аса назар аударады.  

Қазақстан бұлұйымға 1992 ж. қаңтардың 30-ы мүше болып  Хелсинкидегі 

Соңғы Актіне шілденің 8-деқолқойды. 2009 жылы осы Ұйымды басқару үшін 

ниет еткен Қазақстан негізінен тек екі ел — АҚШ пен Құрама 

Патшалық қарсылығына тап болды. Осы елдердің ойынша Қазақстан адам 

құқығын, демократиялық құндылықтарды қорғау жөнінде әлі де көп еңбек ету 

керектігі айтылған. Қазақстан кандидатурысын ТМД елдерімен қатар Батыс 

Еуропа елдерінің көбісі (Германия, Италия, Нидерланд және Франция) 

қолдауда. Қарашаның 29-30 Мадридте ЕҚЫҰ мүше-елдердің сыртқы істер 

https://kk.wikipedia.org/wiki/%D0%90%D2%93%D1%8B%D0%BB%D1%88%D1%8B%D0%BD_%D1%82%D1%96%D0%BB%D1%96
https://kk.wikipedia.org/wiki/%D0%91%D1%96%D1%80%D1%96%D0%BA%D0%BA%D0%B5%D0%BD_%D2%B0%D0%BB%D1%82%D1%82%D0%B0%D1%80_%D2%B0%D0%B9%D1%8B%D0%BC%D1%8B
https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD
https://kk.wikipedia.org/wiki/1992
https://kk.wikipedia.org/wiki/%D2%9A%D0%B0%D2%A3%D1%82%D0%B0%D1%80%D0%B4%D1%8B%D2%A3_30
https://kk.wikipedia.org/w/index.php?title=%D0%A5%D0%B5%D0%BB%D1%81%D0%B8%D0%BD%D0%BA%D0%B8%D0%B4%D0%B5%D0%B3%D1%96_%D0%A1%D0%BE%D2%A3%D2%93%D1%8B_%D0%90%D0%BA%D1%82%D1%96&action=edit&redlink=1
https://kk.wikipedia.org/w/index.php?title=%D0%A5%D0%B5%D0%BB%D1%81%D0%B8%D0%BD%D0%BA%D0%B8%D0%B4%D0%B5%D0%B3%D1%96_%D0%A1%D0%BE%D2%A3%D2%93%D1%8B_%D0%90%D0%BA%D1%82%D1%96&action=edit&redlink=1
https://kk.wikipedia.org/wiki/%D0%A8%D1%96%D0%BB%D0%B4%D0%B5%D0%BD%D1%96%D2%A3_8
https://kk.wikipedia.org/wiki/2009
https://kk.wikipedia.org/wiki/%D0%90%D2%9A%D0%A8
https://kk.wikipedia.org/wiki/%D2%9A%D2%B1%D1%80%D0%B0%D0%BC%D0%B0_%D0%9F%D0%B0%D1%82%D1%88%D0%B0%D0%BB%D1%8B%D2%9B
https://kk.wikipedia.org/wiki/%D2%9A%D2%B1%D1%80%D0%B0%D0%BC%D0%B0_%D0%9F%D0%B0%D1%82%D1%88%D0%B0%D0%BB%D1%8B%D2%9B
https://kk.wikipedia.org/wiki/%D0%93%D0%B5%D1%80%D0%BC%D0%B0%D0%BD%D0%B8%D1%8F
https://kk.wikipedia.org/wiki/%D0%98%D1%82%D0%B0%D0%BB%D0%B8%D1%8F
https://kk.wikipedia.org/wiki/%D0%A4%D1%80%D0%B0%D0%BD%D1%86%D0%B8%D1%8F
https://kk.wikipedia.org/wiki/%D2%9A%D0%B0%D1%80%D0%B0%D1%88%D0%B0%D0%BD%D1%8B%D2%A3_29
https://kk.wikipedia.org/wiki/%D2%9A%D0%B0%D1%80%D0%B0%D1%88%D0%B0%D0%BD%D1%8B%D2%A3_30
https://kk.wikipedia.org/wiki/%D0%9C%D0%B0%D0%B4%D1%80%D0%B8%D0%B4

министрлері кеңесінің (СІМК) 15-ші отырысында компромисс ретінде 

Қазақстан ТМД елдерінің ішінде алғашқысы болып ЕҚЫҰ төрағалығына 2009-

да емес, 2010 жылы ие болатындығы хақында шешім қабылданды. 

Төрағалық  жөніндегі  шешім  ЕҚЫҰ  мүше  мемлекеттерінің  Қазақстанның  

әлемдік  процестегі  позитивті  рөлі , оның  құқықтық , демократиялық  

мемлекет  құруға  шынайы  ұмтылыстарын  ресми  бағалауы  болды. ЕҚЫҰ-ның 

тарихында бұл ұйымға мұсылман халқы басым түркі азиялық ел басшылық 

жасауда. ЕҚЫҰ-ның  төрағасы ретінде Қазақстан күн тәртібіне мәдениеттер мен 

діндер арасындағы үндестікті жақсарту,шыдамдылықты нығайту мен 

дискриминацияның барлық түрлерімен күресу сияқты мәселелерді қосуда. 

Қазақстан  ЕҚЫҰ-ның  реформаларының  басты  субьектісіне  айналды, өйткені  

ол - ЕҚЫҰ дағы  батыстың  да , шығыстың  да  елдерімен  жақсы  қарым - 

қатынастағы  және  ешқайсысымен  қайшылығы  немесе  территориялық  

таластары  жоқ  жалғыз  және  ішкі  саясаты  ұлтаралық  және  конфессияаралық  

тұрақтылықпен  сипатталатын  бірден-бір  мемлекет.Қазақстанның төрағалығы 

ЕҚЫҰ-на ең алдымен ұлтаралық,дінаралық,тіларалық келісімнің үздік үлгісін 

береді.Сонымен қатар,Орталық Азиядағы қауіпсіздік пен тұрақтылыққа да игі 

ықпал жасауда.   ЕҚЫҰ ның  төрағасы  ретінде  Қазақстанның  алдында  үш  

бағыттағы  мәселелерді  шешу  міндеті  тұр:  әскери-саяси, экономика-

экологиялық  және  гуманитарлық  бағыт.  

Қазақстанның  2010 жылы  ЕҚЫҰ-ға төрағалығы аталған халықаралық 

Ұйымға Шығыс Еуропа елдері мен ТМД мемлекеттерінің сенімін нығайтуды 

жоспарлауда. Қазақстан өзінің ЕҚЫҰ-ға төрағалығы кезеңінде, Ауғанстанды 

қоса алғанда,  Орталық  Азия проблемаларына назарды күшейтетінін және 

лаңкестікпен, ұйымдасқан қылмыспен, есірткі  трафигімен, адам және қару – 

жарақ саудасымен күрес бағыттарында  белсенді жұмыс жүргізу қажеттігін 

басты міндеттерінің бірі деп есептейді.Қазақстан Еуропа мен Азия арасындағы 

үндестікті сақтаушы ретінде Ұйымның рөлін нығайтуға талпынуда7 

Қазіргі жаңа Қазақстан тарихындағы маңызды белестің бірі елдің 2010 жылы 

Еуропадағы қауіпсіздік және ынтымақтастық ұйымына (ЕҚЫҰ) – Еуропада, 

Орталық Азияда және Солтүстік Америкада орналасқан 56 елдің басын 

біріктіретін ірі аймақтық ұйымға төрағалық етуі болды. 

Қазақстан – бұрынғы кеңестік кеңістіктегі елдер арасынан бұл ұйымға ең алғаш 

төрағалық еткен мемлекет. Мүше мемлекеттердің тең құқықтылығы қағидатын 

және «Ванкуверден Владивостостокке дейінгі ортақ кеңістік» доктринасының 

пәрменділігін ЕҚЫҰ-ның сақтағанын көрсеткен бұл тарихи шешім 

республикамыздың халықаралық саясаттағы барған сайын артып келе жатқан 

рөлінің мойындалуының айғағына айналды. 

Еліміздің ЕҚЫҰ-дағы төрағалығының ұраны латынның төрт «T» әрпі 

болды: сенім (trust), дәстүр (tradition), транспаренттілік (transparency) және 

төзімділік (tolerance). Сенім – халықаралық қатынастардағы басты ресурс.  Елдер 

арасындағы өзара сенімге құрылған қарым-қатынас пен ұдайы үнқатысып отыру 

https://kk.wikipedia.org/wiki/%D0%A2%D0%9C%D0%94
https://kk.wikipedia.org/wiki/2009
https://kk.wikipedia.org/wiki/2010

ұжымдық қауіпсіздіктің заманауи жүйесінің негізін құрайды. Дәстүр 

Қазақстанның ЕҚЫҰ-ның іргелі қағидаттары мен құндылықтарына адалдығын 

айшықтайды. Транспаренттілік мейлінше ашықтықты, «қосарланған 

стандарттың» және «жіктеу шектерінің» жоқтығын, сонымен қатар қауіпсіздік 

саласында басты назарды сындарлы ынтымақтастыққа бағыттауды аңдатады. 

Төзімділік – бұл мәдениеттер және өркениеттер арасындағы диалогтың  барған 

сайын артып отырған маңызын түйсіну. 

Төрағалықтың басты нәтижелі түйіні – ЕҚЫҰ-ның онжылдық үзілістен 

кейінгі 2010 жылғы 1-2 желтоқсанда өткен Астана Саммиті. Оған дейінгі жоғары 

деңгейдегі басқосу 1999 жылы  Ыстамбұлда өткен болатын. 

Саммитке ЕҚЫҰ-ға мүше 38 мемлекет және үкімет басшысы, жоғары 

лауазымды шенеуніктер, сонымен қатар  басқа да халықаралық және өңірлік 

ұйымдардың өкілдері қатысты. Олардың қатарында ЕҚЫҰ Бас Хатшысы Марк 

Перрен де Бришамбо, БҰҰ Бас Хатшысы Пан Ги Мун, Ресей Федерациясының 

Президенті Дмитрий Медведев, АҚШ мемлекеттік хатшысы Хиллари Клинтон, 

Германия Федеральдық Канцлері Ангела Меркель, Италия Премьер-министрі 

Cильвио Берлускони, т.б бар. 

Астана Саммиті ЕҚЫҰ-ға мүше мемлекеттер басшыларының халықаралық 

саясатта алдын ала байқалған поляризация нышандарын еңсерудегі және Ұйымға 

қатысушы елдерінің өзара алыстау бағытына қатысты саяси жігерінің айқын 

көрінісі болды.Еуро-атлантикалық және Еуразиялық кеңістіктердегі тұрақты 

қауіпсіздік мәселелері, Ауғаныстан түйткілі, «тоңы жібімей келе жатқан» 

қақтығыстарды шешу жайы Саммиттің негізгі тақырыптары ретінде 

талқыланды.Форумға қатысушылар алдында сөйлеген Қазақстан Президенті 

Нұрсұлтан қауіпсіздікті қамтамасыз етудің жаңа парадигмасына көшу, яғни 

ынтымақтастықтың төрт мұхит шекарасындағы – Атлант мұхитынан Тынық 

мұхитқа және Солтүстік Мұзды мұхитынан Үнді мұхитына дейінгі біртұтас 

кеңістіктігін қалыптастыру қажеттігі жөнінде мәлімдеді. 

Кездесу соңында аса жоғары деңгейде Астана декларациясы қабылданды. 

Онда Саммитке қатысушылар ЕҚЫҰ-ның Хельсинки актісінде және Жаңа 

Еуропаға арналған Париж хартиясында, Ұйымның өзге де құжаттарында 

бекітілген міндеттемелерін, қағидаттары мен құндылықтарын қуаттады. 

Сонымен қатар, қатысушы елдер өкілдері ЕҚЫҰ-ның барлық үш өлшемі 

бойынша жұмысты жалғастыруға,  ұйымның жауапкершілігі аймағында орын 

алып отырған қақтығыстарды реттеуде күш-жігерді артыруға, адам  құқықтарын 

қорғауға, заңның үстемдігін қамтамасыз етуге, жаңа қатерлерге лайықты түрде 

қарсы тұру мүддесі жолында Ұйым жұмысын жаңаша жолға қоюға міндеттенді. 

Астанадағы Саммит делегациялар басшылары тарапынан жоғары бағаға ие 

болды. Мәселен, Ұйымның Бас Хатшысы Марк Перрен де Бришамбо Қазақстан 

елордасында қабылданған шешімдер ортақ қауіп-қатерлерге қарсы тұрудың 

біртұтас стратегиясын жасауға ықпал ететінін атап өтті. БҰҰ Бас Хатшысы Пан 

Ги Мун ЕҚЫҰ-дағы Қазақстан төрағалығының мейлінше табысты болғанын 

атады. Ал АҚШ-тың мемлекеттік хатшысы Хиллари Клинтон ЕҚЫҰ Саммиті 

Қазақстанның халықаралық қоғамдастықта үлкен рөл атқаратынының дәлелі 

екенін атап айтты. 

ЕҚЫҰ-ның Астанадағы Саммиті «еуропалық ортақ үй» салуға қайтадан 

кірісуге нақты мүмкіндік берді.  

Еуразиялық экономикалық одақ, ЕЭО - Қазақстан,  Ресей, Беларусь  

мемлекет  басшылары  арасында  2014 жылдың  29 мамырында қол қойылған 

келісім негізінде құрылған экономикалық одақ. Мүше елдердің парламенттері 

бекітіп, Одақ 2015 жылдың 1 қаңтарына бастап күшіне енді.  

Еуропалық Одақ интегрцациясына сүйенген идея Ресейдің сол кездегі 

премьер-министрі Владимир Путин тарапынан 2011 жылдың қазан айында 

көпшіліктің назарына ұсынылған, бірақ тұжырымдама ретінде Қазақстан 

президенті Нұрсұлтан Назарбаев тарапынан 1994 жылы Мәскеу Мемлекеттік 

Университетінде тұңғыш таныстырылған болатын.  

2011 жылдың 18 қарашасында Беларусь, Қазақстан, Ресей президенттері 

Еуразиялық Экономикалық Одақ 2015 жылға қарай құрылады деген келісімге 

қол қойған. Бұл келісім болашақ интеграцияның жол картасын қамти отырып, 

Еуразиялық Экономикалық Комиссияның және 2012 жылдың 1 қаңтарынан 

жұмыс істей бастаған Еуразиялық Экономикалық Кеңістік негізін қалады.  

ЕЭО саяси блок емес, тек экономикалық одақ ретінде құрылады деп 

жоспарланған. 

Кедендік одақ (ағыл. customs union; нeм. Zollunionf) - екі немесе бірнеше 

мемлекеттердің өз араларындағы кедендік шекараларды жою және бірыңғай 

кедендік тариф құру жөніндегі келісімі.Кедендік одақ аумағында 

тауарлардың, жұмыс күшінің және капиталдың кеден баждары салынбай, еркін 

өткізілуіне рұқсат етіледі.  

2010 жылдың 1 қаңтарынан бастап үш ел - Ресей, Беларусь Қазақстан үшін 

бірыңғай кедендік тариф күшіне енді. 2011 жылдың 1 шілдесінен бастап 

бірыңғай кедендік кодекс енгізілетін болады. 2011 жылдың ортасынан бастап 

тауарлардың кедендік бақылауы Беларусь Республикасының, ал бір жылдан ке-

йін Қазақстан Республикасының сыртқы шекарасына көшірілетін болады. 

Үкіметтегі білікті мамандар: «Толыққанды және толық ауқымдағы Кедендік 

2011 жылдан бастап енгізіледі және Ресей мен Қазақстан шекарасындағы барлық 

рәсімдеу шаралары шекараның сыртқы жиегіне шығарылады, оның ішінде 

барлық тарифтік және тарифтік емес: санитарлық, ветеринарлық, 

фитосанитарлық реттеулер бар. Бұлардың барлығы 2011 жылдың 1 шілдесінен 

бастап өзгертіледі» деп атап көрсетті. 

Одаққа бірігудің негізгі мәні одаққа мүше мемлекеттер ішіндегі кедендік 

тосқауылдардың болмауында және кез келген сыртқы тауарға, оның қай елге 

тасымалданатынына және ортақ шекарадан қай жерде өткеніне қарамастан 

бірыңғай кедендік талапты қалыптасуында. Келешекте біртұтас көліктік, 

энергетикалық, ақпараттық кеңістік құрылуы тиіс, интеграциялық процестер 

https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD
https://kk.wikipedia.org/wiki/%D0%A0%D0%B5%D1%81%D0%B5%D0%B9
https://kk.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D1%8C
https://kk.wikipedia.org/wiki/2014_%D0%B6%D1%8B%D0%BB
https://kk.wikipedia.org/wiki/29_%D0%BC%D0%B0%D0%BC%D1%8B%D1%80
https://kk.wikipedia.org/wiki/%D0%95%D1%83%D1%80%D0%BE%D0%BF%D0%B0%D0%BB%D1%8B%D2%9B_%D0%9E%D0%B4%D0%B0%D2%9B
https://kk.wikipedia.org/wiki/%D0%92%D0%BB%D0%B0%D0%B4%D0%B8%D0%BC%D0%B8%D1%80_%D0%9F%D1%83%D1%82%D0%B8%D0%BD
https://kk.wikipedia.org/wiki/%D0%9D%D2%B1%D1%80%D1%81%D2%B1%D0%BB%D1%82%D0%B0%D0%BD_%D0%9D%D0%B0%D0%B7%D0%B0%D1%80%D0%B1%D0%B0%D0%B5%D0%B2
https://kk.wikipedia.org/wiki/%D0%9C%D3%99%D1%81%D0%BA%D0%B5%D1%83_%D0%BC%D0%B5%D0%BC%D0%BB%D0%B5%D0%BA%D0%B5%D1%82%D1%82%D1%96%D0%BA_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82%D1%96
https://kk.wikipedia.org/wiki/%D0%9C%D3%99%D1%81%D0%BA%D0%B5%D1%83_%D0%BC%D0%B5%D0%BC%D0%BB%D0%B5%D0%BA%D0%B5%D1%82%D1%82%D1%96%D0%BA_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82%D1%96
https://kk.wikipedia.org/wiki/%D0%90%D2%93%D1%8B%D0%BB%D1%88%D1%8B%D0%BD_%D1%82%D1%96%D0%BB%D1%96
https://kk.wikipedia.org/wiki/%D0%9D%D0%B5%D0%BC%D1%96%D1%81_%D1%82%D1%96%D0%BB%D1%96
https://kk.wikipedia.org/wiki/%D0%9A%D0%B5%D0%B4%D0%B5%D0%BD
https://kk.wikipedia.org/wiki/%D0%96%D2%B1%D0%BC%D1%8B%D1%81_%D0%BA%D2%AF%D1%88%D1%96
https://kk.wikipedia.org/wiki/%D0%9A%D0%B0%D0%BF%D0%B8%D1%82%D0%B0%D0%BB
https://kk.wikipedia.org/wiki/%D0%A0%D0%B5%D1%81%D0%B5%D0%B9
https://kk.wikipedia.org/w/index.php?title=%D0%91%D0%B5%C2%AD%D0%BB%D0%B0%D1%80%D1%83%D1%81%D1%8C&action=edit&redlink=1
https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD

жеделдетіледі, толыққанды жалпы рынок қалыптасады, ұлттық экономикалар 

біртұтас кешенге бірігеді. Елдер әлеуметтік-экономикалық дамудың ортақ 

мақсаттарына келіседі, уағдаласқан құрылымдық, инновациялық, сыртқы эконо-

микалық және әлеуметтік саясатты қалыптастырады. 

2003 жылғы 19 қыркүйекте  Беларусь,  Қазақстан,  Ресей және Украина  

президенттері Біртұтас экономикалық кеңістікті  құру  туралы Келісімге келіп, 

оның Тұжырымдамасына қол қойды. Ол Достастық кеңістігінде экономикалық 

интеграцияның жаңа оңтайлы жолдары мен тәсілдерін қарастырудың 

нәтижесінде жүзеге асырылды. Осылайша Тәуелсіз Мемлекеттер 

Достастығы (бұдан әрі - ТМД) елдері Жалпы ішкі өнімінің 90% үлесіне ие 

экономикалық дамыған 4 ТМД мемлекеті интеграцияның жаңа сапалы әрі 

жоғары деңгейіне көшу туралы шешім қабылдады. 

Қол қойылған құжаттар тек экономикалық сипатқа ие. Олар 

инфрақұрылымдық жүктемені төмендетуге бағытталған. Ал бұл өз кезегінде 

ортақ кеңістікте тауар өндірушілердің өзара қарым-қатынасын жеңілдетіп, 

бәсекелестік қабілетін көтереді. Біртұтас экономикалық кеңістікті қалыптастыру 

туралы келісімде және Тұжырымдамасына енген интеграциялық үлгі әлемдік 

экономиканың қазіргі заманғы талабына жауап беріп, әлемдік шаруашылықтың 

ғаламдану үрдісіне енеді. 

Біртұтас экономикалық кеңістікті (бұдан әрі - БЭК) қалыптастыру туралы 

келісім 2004 жылғы 20 мамырда заңдық күшіне енді.Президенттердің 2003 

жылғы 23 ақпандағы мәлімдемелеріне сәйкес БЭК-ті құру бойынша Жоғары 

деңгейдегі топ құрылды (ЖДТ). 

Жоғары деңгейдегі топтың міндетіне тауарлардың, капиталдың, қызмет 

көрсетудің және жұмыс күшінің еркін қозғалысын қамтамасыз етуге және 

экономиканың әртүрлі саладағы мемлекеттік Заңнамаларын үйлесімдендіруге 

бағытталған, құжаттарды, тетіктерді және институттарды дайындау 

кіреді.Осыған орай БЭК-ті қалыптастыру жөніндегі негізгі шаралар кешені 

(құжаттар 22 бөлім мен 116 шарадан тұрады), техникалық тапсырма, сонымен 

бірге жұмыс жоспары дайындалып бекітілген.Құжаттар өзара қарым-қатынастың 

негізгі бағыттарын - кедендік- тарифтік реттеуден жеке тұлғалардың қозғалыс 

еркіндігін қамтамасыз етуге дейінгі басты бағыттарды анықтайды. 

2004 жылы 24 мамырда Ялтада БЭК-ке қатысушы мемлекеттер 

басшыларының саммиті болып өтті, онда «төрттік» басым бағыттағы 

келісімдерді дайындауға баса назар аударды. Әр тарап ұлттық экономикалық 

мүдделерді есепке ала отырып, бұдан әрі ынтымақтастық туралы пікірлерін 

айтты. Украина әр түрлі салада ортақ жобаларды жүзеге асыру (көлік, отын -

энергетикалық кешендер) және ең алдымен еркін сауда аймағын құрайтын 

құжаттарды дайындауды ұсынды. Ресей, өз кезегінде, ағымдағы күрделі 

аспектілерді екіжақты түрде шешу және қызмет пен капитал нарығына қол 

жеткізу тәртібін ырықтандыруды ұсынды. Қазақстан кедендік және көлік 

https://kk.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D1%8C
https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD
https://kk.wikipedia.org/wiki/%D0%A0%D0%B5%D1%81%D0%B5%D0%B9
https://kk.wikipedia.org/wiki/%D0%A3%D0%BA%D1%80%D0%B0%D0%B8%D0%BD%D0%B0
https://kk.wikipedia.org/wiki/%D0%A2%D3%99%D1%83%D0%B5%D0%BB%D1%81%D1%96%D0%B7_%D0%9C%D0%B5%D0%BC%D0%BB%D0%B5%D0%BA%D0%B5%D1%82%D1%82%D0%B5%D1%80_%D0%94%D0%BE%D1%81%D1%82%D0%B0%D1%81%D1%82%D1%8B%D2%93%D1%8B
https://kk.wikipedia.org/wiki/%D0%A2%D3%99%D1%83%D0%B5%D0%BB%D1%81%D1%96%D0%B7_%D0%9C%D0%B5%D0%BC%D0%BB%D0%B5%D0%BA%D0%B5%D1%82%D1%82%D0%B5%D1%80_%D0%94%D0%BE%D1%81%D1%82%D0%B0%D1%81%D1%82%D1%8B%D2%93%D1%8B

одақтарын құруды ұсынды. Осыған байланысты президенттер ЖДТ-қа (жоғары 

деңгейдегі топ) бірінші кезектегі құжаттарды дайындауды тапсырды. 

2004 жылы 15 қыркүйекте Астанада «төрттіктің» мемлекет басшылары 

БЭК құру туралы келісімді одан әрі дамытуға бағытталған шешім мен мәлімдеме 

қабылдады. Осылайша, бірінші кезекте қол қойылуға тиісті 29 халықаралық-

құқықтық және т.б құжаттардың тізімі бекітілді. Сонымен бірге 2005 жылдың 1 

қаңтарынан бастап тауарды өзара сатуда тағайындалған ел бойынша қосымша 

құн салығын салудың ортақ принциптеріне көшу туралы келісімге қол 

жеткізілді. БЭК мүше мемлекеттің ішкі шекаралары арқылы жеке тұлғалардың 

қозғалысын жеңілдету мәселесі бойынша ЖДТ-ға (жоғары деңгейдегі топ) 

сәйкес келісімдерді дайындау тапсырылған. 

2005 жылғы 27 тамызда Қазанда БЭК-ке қатысушы мемлекеттер 

басшылары жаңа мәлімдемеге қол қойды. Онда ЖДТ-ға (жоғары деңгейдегі топ) 

2005 жылдың 1 желтоқсанына дейін 29 келісімнен тұратын құжаттардың 1-ші 

пакетін қол қоюға дайындау және 2006 жылдың 1 наурызына дейін 

интеграциялық үрдістердің тереңдеуіне бағытталған 15 құжаттан тұратын 2- 

пакеттің дайындығы туралы баяндау тапсырылды. Сонымен бірге украиналық 

тарап өзінің ұйымға қатысу сатысын ДСҰ (Дүниежүзілік сауда ұйымы) 

нормалары мен ережелерін есепке ала отырып, әр түрлі деңгейлі және әр түрлі 

жылдамдықты интеграция принципіне сүйене отырып анықтайды делінген. 

2006 жылғы 18 мамырда Минск қаласында өткен Біртұтас экономикалық 

кеңістікті қалыптастыру жөніндегі Жоғары деңгейдегі тобының кезекті мәжілісі 

барысында 2005 жылдың 27 тамыздағы Қазан қаласындағы БЭК-ке қатысушы 

мемлекеттер басшыларының Мәлімдемесін іске асырудың мәселелері 

талқыланды. 

Қазіргі уақытта БЭК-ке қатысушы мемлекеттердің шекаралары арқылы 

азаматтардың және көлік құралдарының қозғалысын бақылау рәсімін жеңілдету 

тәртібі туралы келісімнің жобасы Қазақстан Республикасының министрліктері 

мен ведомстволарына мемлекетішілік келісуден өтуде. Мемлекетішілік рәсімдер 

аяқталған соң Келісім жобасы белгіленген тәртіппен Қазақстан 

Республикасының Үкіметіне енгізіледі. 

2016 жылы 31 - 1 сәуір аралығында Вашингтон қаласында өткен IV 

Ядролық қауіпсіздік саммитінде Елбасы Н. Назарбаевтың «Әлем. ХХІ ғасыр» 

манифесі жария етілді.ҚР Тұрақты Өкілдігінің Бас хатшысына үндеуі 

нәтижесінде Манифест БҰҰ Бас Ассамблеясының және Қауіпсіздік кеңесінің 

ресми құжаты мәртебесін алды.Саммитте сөз сөйлеген  Елбасы Қазақстан 

ядролық нысандар мен материалдар қауіпсіздігінің деңгейі өте жоғары 

мемлекеттердің алғашқы жиырмалығының қатарына кіретінін айта келіп, 

Қазақстанның бүгінгі күні уран қоры және оның кенін өндіру жөнінен әлемдік 

көшбасшы болып, осы өнімді негізгі экспорттаушылардың бірі екенін атап 

өтті.Елбасының «мемлекеттердің азаматтық ядролық технологияларға қол 

жетімділігі тең болуын қолдайды» деуі адамзат санасындағы атомның күші мен 

құдіреті әуелде сол адамзатты қырып-жоюға бағытталған деген әуелгі сананы 

өзгерту керектігін меңзегендігі деп ұғынғанмыз абзал.Қазақстан Президенті 

адамзат баласының баршасына «ХХІ ҒАСЫР: СОҒЫССЫЗ ӘЛЕМ» атты кең 

ауқымды Бағдарлама қажет деген ой тастады. Сол ойын нақтылы етіп 

тұжырымдай отырып, Елбасы бұл Бағдарламада негізгі үш басты қағидатты, 

«қазіргі кездегі бірде-бір соғыста жеңімпаз болмайды және бола да алмайды, 

онда бәрі де жеңіледі», «жаңа соғыста жаппай қырып-жоятын қарулар – 

ядролық, химиялық, биологиялық және ғылым жетістігі негізінде ойлап табылуы 

ықтимал басқа да кез келген қару түрлерін қолданудан қашып құтылу мүмкін 

болмайды. Бұл бүкіл адамзаттың қырылуына алып келеді» және де «мемлекеттер 

арасындағы барлық талас-тартыстарды реттеу үшін негіз бейбітшілік пен 

қауіпсіздік үшін теңдей жауапкершілік, өзара құрмет және ішкі іске араласпау 

қағидаттарына негізделген бейбіт үн қатысулар мен конструктивті келіссөздер 

болуы керек» дегенді алға тартты. 

Н. Назарбаевтың "Әлем. ХХІ ғасыр" манифесі - Президенттің әлемнің 

барлық халықтары мен көшбасшыларына соғысқа қарсы жаһандық жолдауын 

дүние жүзі мойындады. Манифест БҰҰ-ның ресми құжатына айналды. 

Жаһандық қарусыздандыру мәселелері барлық адамзат үшін ерекше өзектілікке 

ие. Манифесттің  Қазақстанның БҰҰ Қауіпсіздік кеңесіне тұрақты емес мүше 

болып сайлануының хабаршысы болуы ерекше мәнді. Біздің еліміз халықаралық 

бейбітшілік пен қауіпсіздікті қолдауға жауапты 15 негізгі мемлекеттің қатарына 

кірді.  

Бұл анағұрлым жоғары деңгейдегі дүниежүзілік тұрақтылық пен 

қауіпсіздікке қатысты қолданылатын бірлескен әрекеттер алгоритмі. Елбасы 

манифестте жаһандық процесс іске қосатын шарттарды нақты көрсеткен -

 соғыссыз және халықаралық ядролық бақылаусыз бейбіт өмір. Еліміздің 

Президенті ядролық қаруды таратпау мәселесіндегі дара көшбасшы болып 

табылатыны сөзсіз. Осы мәнмәтінде Н. Назарбаев жаңа жаһандық 

бағдарламалық ұсыныстардың бас генераторына айналды. Бұл жаппай қырып-

жою қаруының жаңа түрлерін жасау жөніндегі ғылыми жаңалықтарды бақылау 

және қаруды ғарышта, дүниежүзілік мұхиттың бейтарап суларында, Арктикада 

орналастыруға тыйым салу. 

Елбасы дүниежүзілік қоғамды жалпы әлемдік проблемалар мен қауіп-

қатерлерді шешуге барынша күш салуға шақырды.    

Бақылау сұрақтары: 
1. Қазақстанның сыртқы саясатының қалыптасуы. 

2. Қазақстанның ЕҚЫҰ-дағы төрағалығы және оның нәтижелері. 2010 

жылғы 1-2 желтоқсанда Астана қаласында өткен ЕҚЫҰ Саммиті -  жаһандық 

оқиға. 

3. Қазақстанның Еуразиялық экономикалық одаққа қатысуының  

перспективалары. 

5.3. Н.Ә. Назарбаев – тарихтағы тұлға 

1.Тұңғыш Президенттің бастамалары мемлекеттің жаңғыру жолында.  

2. Н.Ә. Назарбаевтың «Қазақстанның егемен мемлекет ретінде қалыптасуы 

мен дамуының стратегиясы», «Тарих толқынында», «Әлем эпицентрі», 

«Сындарлы он жыл», «Қазақстанның даму жолы» еңбектері. 

3. «Тәуелсіздік толғауы» атты Елбасының 2014 жылғы 15 желтоқсандағы 

сөйлеген сөзінің маңызы.  

 

Нұрсұлтан Назарбаев мемлекет басшылығына келген алғашқы сәттен 

бастап айрықша ерекшелігі бар өзгеше бір халықаралық және ұлтаралық 

мәселелер шиеленісінің шешуін асығыстыққа салмай,  уақыттың талабына, 

қазақстандық жолдың ерекшелігіне үйлестіре, жан-жақты мүдделердің түйісу 

нүктесін таба біліп шешудегі  даралығымен бірден әлем назарын аударды. 

Нұрсұлтан Назарбаев тәуелсіздіктің бетбұрысты кезеңдерінде Мемлекет 

басшысы ретінде әсіресе экономикалық және саяси дамудың үлгілерін талдау 

мәселесіндегі біліксіздікке қатаң қарсы тұра білді. Ешкімнің ойына келмеген 

және де бәріне бірдей жаға бермейтін, бірақ өміршең маңызы бар шешімдерді 

батыл қабылдап жатты. Нұрсұлтан Назарбаевтың жаңа астананы тұрғызу 

бастамасы мен оны ақиқатқа айналдыруы Елбасының модернизациялық 

жобасының басты табысының символына айналды. Қазақстанның жаңа астанасы 

шын мәніндегі жаңа дәуірдің қаласы бола алды. 1994 жылы Н. Назарбаев 

астананы көшіру ойын алғаш рет алға тартқан кезде бұл жағдай қоғамда екі ұдай 

пікір туғызған болатын. Дүние тарихында өз тәуелсіз мемлекеттіліктерін 

қалыптастыру кезеңінде бір де бір мемлекет басшысы  мұндай түбегейлі батыл 

қадамға барған да емес. 

 Жаңа астананың салынуы және көшірілуі рекордтық аса қысқа мерзімде 

өтті. Бұл қадам дағдарыс кезеңінде қазақстандықтардың әлеуметтік оптимизміне 

қолдау жасау үшін өте маңызды еді. Астана елдің өткенінен болашаққа, жаңа 

дәуірге ауысуының нышандық оқиғасына айналды. Жас елдің мүмкіндіктері 

әлемге паш етілді. Астана саяси және экономикалық қана емес, сонымен бірге 

Назарбаевтың жеке, адами жобасына да, ұлттық тарихтың жаңа келбетіне де 

айналды. 

 Мемлекеттің, оның басшылығының қандай саясат жүргізуіне, қандай 

бағыт және жол таңдағанына  сәйкес саяси құрылым, саяси жүйе, саяси билік 

түрі орнайды. Аталған саяси жүйе мен билік түрі және елдің саяси бағыты 

жаңадан тәуелсіздік алған елдердің таңдаған даму үрдісіне және сол елдің 

басшылығының жүргізген саясатына байланысты да қалыптасады. Сол сияқты 

тәуелсіздік алғанына жиырма бір жыл толған Қазақстанның да жаңа 

мемлекеттілікті қалыптастырудан бастап өзіндік мемлекеттік құрылыстағы, 

әлеуметтік-экономикалық дамудағы, елдің қоғамдық өмірінің кезең-кезеңімен 

демократияландыру бағытындағы қазақстандық жолы қалыптасты. 

«Назарбаевтың нұсқасы» деп аталған бұл стратегия шетелдік 

саясаттанушылар мен қайраткерлердің оң бағасына ие болуымен қатар 

қазақстандықтардың да басым көпшілігінің қолдауына ие болды. Бұл қолдаудың 

дәйектілігі мен шынайылығы Елбасы Нұрсұлтан Назарбаевтың елдің Тұңғыш 

Президенті ретінде де, тәуелсіз елімізді өтпелі кезеңнің ауыр қиыншылығынан 

алып шығуда және оның бұл бағыттағы жүргізіп отырған саясатымен 

байланысты болған Парламент және Президент сайлауларында айқын жеңіске 

жетуінен де көрініс тауып келді. 

 Елбасы Н. Назарбаевтың Қазақстанның өзіндік даму жолын таңдауы 

туралы бастамасы алғаш рет 1992 жылы мамыр айында «Қазақстанның егеменді 

мемлекет ретінде қалыптасуы мен дамуының стратегиясында» жария етілді. 

Тәуелсіз еліміздің бағытын айқындауда, оқиғаны болжап білуде, түпкі 

мақсатқа қол жеткізуге сенімді болуға мүмкіндік беретін Қазақстан қоғамы 

дамуының айқын және нақты стратегиясының қажеттігін баса көрсеткен Елбасы 

Н. Назарбаев аталған еңбегінде мемлекет алдында қойылып отырған нақты 

стратегиялық мақсаттарды белгілеп берді. Мемлекет басшысы еліміздің саясат 

саласындағы басым бағыты жас егеменді мемлекеттің күшті президенттік 

республика құру бағытына тікелей байланысты болу қажеттілігіне назар 

аудартты. 

 Ел тәуелсіздігінің баянды болуы мен болашақтың кемелділігін қамтамасыз 

ету жолындағы Тұңғыш Президентке артылар жүк те ауыр болды. Артылған 

жүкті абыроймен көтеру, халық сенімін ақтау, тәуелсіздікті тұғырлы ету, әлемдік 

қауымдастыққа терезесі тең елдер қатарында болуды жүзеге асыру одан да 

қиынырақ істерді атқаруды, батыл шешімдер қабылдауды қажет етті. Осы 

аталған аса маңызды мақсат, міндеттерді шешу тұрғысында Елбасы Н. Назарбаев 

бірден-бір дұрыс қадам жасай алды. Бұл қадам - тәуелсіздіктің алғашқы 

күндерінен қалана бастаған Қазақстанның өзіндік даму жолы еді.   

 Бұл жол тек экономикалық үлгіні таңдауға, жалпы конституциялық 

ережелерді қабылдауға, президенттік күшті билікті орнықтыруды ғана емес, 

сонымен бірге саяси режимді, инфрақұрылымды және конфессионалдық 

қатынастарды қамтудың да саяси үлгісі болатын. Қазіргі уақытта бұл үлгі дү-

ниежүзінде, беделді халықаралық ұйымдарда және республикамыздың өзінде де 

аса жоғары бағаланып отыр. Қазақстанда жиырма жылға таяу уақыт бойы 

этникалық және діни өзара түсіністіктің сақталуы көп жағдайда қазақстандық 

жолдың мәртебесін арттыра түседі. Бұл жолдың оңтайлы шешілуінің және 

тиімділігінің Қазақстан Президентінің атымен байланыстырылуы да 

қазақстандық қоғамның Ұлт Көшбасшысының төңірегіне одан әрі топтаса түсу 

қажеттілігін айқындайды.       

 Қазақстан тәуелсіздігін алғаннан кейін қысқа мерзімнің ішінде 

геосаяси кеңістік жүйесінен өз орнын табуы, өзінің ұлттық-мемлекеттік 

мүдделерін қалыптастыруы, сыртқы саяси басымдықтарының бара-бар жүйесін 

құруы және сыртқы саяси стратегиясының негіздерін қалауы тиіс болды. 

Көптеген шетелдік және отандық сарапшылар бұл міндеттер елдегі күрделі 

кезеңде оны Тұңғыш Президент Нұрсұлтан Назарбаев басқаруының арқасында 

ойдағыдай шешілді деп санайды. Н.Назарбаевтың ең жоғары деңгейде тікелей 

өзі орнатқан байланыстар отандық сыртқы саясаттың қалыптасуының маңызды 

міндеттерін шешуге көмектесті. Басты мақсат ретінде Президент Қазақстанның 

егемен мемлекет ретінде қалыптасуы мен дамуы стратегиясын ойдағыдай жүзеге 

асыру үшін қолайлы сыртқы жағдайларды қалыптастыру мен ұстап тұрудың 

жолдарын қарастырды. Тәуелсіз Қазақстанның сыртқы саяси бағытының негізгі 

ұстанымдарын Президент 1992 жылы «Қазақстанның егемен мемлекет ретінде 

қалыптасу және даму стратегиясы» атты еңбегінде айқындады, онда 

халықаралық аренада ҚР сыртқы саясатының бейбітшілік сүйгіш бағыты 

жарияланды: «Кез келген әскери жанжал апатты салдарларға әкеп соғатынын 

түсіне және өз жауапкершілігін сезіне отырып, бейбітшілікті сақтау 

Қазақстанның мемлекеттік саясатының басымдықты мақсаты деп танимыз; 

саяси, экономикалық және басқа да мақсаттарға қол жеткізудің құралы ретінде 

соғысқа немесе әскери күштер қаупіне жол бермейміз; ядросыз мемлекет 

мәртебесін алуға және ядролық қаруды таратпау шартына қосылуға ұмтыламыз;  

жаппай қырып-жоятын қаруларды бірінші болып қолданбау ұстанымын 

қуаттаймыз және осы міндеттемелерді барлық әлемдік қоғамдастық 

мемлекеттері қабылдауын жақтаймыз; белгіленген шекаралардың мызғымастығы 

ұстанымдарын, басқа мемлекеттердің ішкі ісіне араласпауды қолдаймыз».  

Н.Назарбаевтың сыртқы саясат доктринасының жүйе құраушы элементі болған 

көпвекторлы саясат әлемдік істерде елеулі рөл атқаратын және ел үшін 

практикалық маңызы бар барлық мемлекеттермен достық және болжана алатын 

өзара қарым-қатынастарды дамытуды көздейді. 

Ұлттық сананы өзгерту үшін ұлттық тарихымызды түгендеуіміз қажет. Осы 

мәселені, тарихшылар, әдебиетшілер емес, қазақтың тарих таңдаған перзенті, 

еліміздің Тұңғыш Президенті Нұрсұлтан Назарбаев көтерді. Ол егемендік, 

тәуелсіздік алған қазақ елінің тарихын өзінен бастаған жоқ. Ол 1999 жылы 

«Тарих толқынында» атты танымдық-зерделік кітап жазды. «...Мен қазақ 

болғандықтан, қазақ мемлекеттігінің ғұмыр-шежіресін ізге көтерген кезден 

бастағанның өзінде, қазақтың бес ғасырлық төл тарихын білуге тиіспін. Бұған 

қоса бүкіл түркі халықтарының тарихи бесігі - түркі қағанатын естен шығаруға 

болмайды, ал бұл дегеніміз, асау аттай 1500 жыл бұрынғы тарихи кезең...» 

(Н.Назарбаев. Тарих толқынында. А. 1999. 5 б.). Н.Назарбаев осы талғам-таным 

кітабында тарихшылар алдында тұрған келелі, кезеңді міндеттерді айқындап 

берді. Ол: - Ұлт мәдениетінің ұлы тұлғалық-кезеңдік тарих сахнасындағы орнын 

айғақтау; - Бүгінгі таптаурын жолдан шығып, тарихты безбендейтін жол тауып, 

тәсіл жасау; - Біз кімбіз, шұғыл тарихтың жолы бізді қайда апарды және қайда 

апармақ? - Жойдасыз ауыр міндетті тарихшы кемесі жолаушы келер ұрпаққа 

жеткізуге тиіс; - Тарихқа археологиялық зерттеулер тұрғысынан қарамай, өмір 

тану тұрғысынан қарау керек; - Бүгінгінің тұнығы мен тұманы қабаттасқан 

тарихтың тұңғиығы мен тамырластығын ашу қажет. Қазақ елі тарихының 

концептуальды жолы тайға таңба басқандай жазылған-ды. Қазақтың рухани 

тарихы қазақтың тарихи тұлға ретінде қалыптасқанынан жазылып отыр. Ұлы 

далада өз өрнегін салған, ұлттық құндылығын, тарихын жасаған, жерін 

қалыптастырып, қоғамдық қатынас орнатқан халық қана рухани дүние 

қалдырмақ.  

Нұрсұлтан Назарбаевтың «Сындарлы он жыл» кітабы Қазақстан 

Республикасының ішкі және сыртқы саясаты, жаһандану, есірткі бизнесі, 

қауіпсіздік, Каспий аймағы, халықаралық құқық, жікшілдік саласында соңғы 10 

жылда әлемде және Қазақстан Республикасында болған жағдайлары мен 

өзгерістері туралы айтады. 

Елбасының  Қазақстан  жолы»  кітабы  Қазақстанның  қазіргі  тарихының  

аса күрделі де жарқын сәттерін баяндайды. Тоғыз тараудың әрқайсысы, тәуелсіз 

жас мемлекетіміздің қалыптасу жолындағы айшықты қадамдарын ашып 

көрсетеді. Бұл - Қазақстанның 2030 жылға дейінгі Даму стратегиясын жасау 

жөніндегі жұмыс, қазіргі қолданыстағы ел Конституциясын қабылдау үрдісі, 

мұнай-газ ресурстарын игеруді бастау, ұлттық валютаны енгізу және табысты 

банк жүйесін құру туралы жазылған еңбек. Жекелеген тарауларда 

жекешелендіру мен жер реформасын жүргізу үрдісі әңгімеленеді, елорданы 

Астанаға көшіру және Қазақстан азаматының тұңғыш ғарышқа ұшуы айтылады. 

Кітап Президенттің ел жастарына арнаған үндеуі түрінде ойластырылған. Автор 

бұл кітаптың Қазақстан көшбасшыларының жаңа буыны үшін қолдан 

түсірмейтін құралға айналар деп сенеді. 

2014 жылғы 15 желтоқсанындаҚазақстан Республикасының Тәуелсіздік 

күніне арналған салтанатты жиында ҚР Президенті Нұрсұлтан Назарбаев өзінің 

«Тәуелсіздік толғауын» жариялады. 

«Халқымыздың қастерлі Тәуелсіздігі мен Мәңгілік Еліміздің болашағы 

мені үнемі толғандырады. «Тәуелсіздіктің өмірлік философиясы қандай болуы 

керек?» деген сауалды мен өзіме сәт сайын қойып отырамын. Осы жайындағы ой 

орамдарын қағазға түсіріп «Тәуелсіздік толғауы» деп атағым келді. Ол азат 

еліміздің күллі азаматтарына, жалынды жастарға бүгінгі буынның ерен істерін 

лайқыты жалғастырып, ертеңгі ұрпаққа арналады», - дей келе сол толғауын да 

жариялады. «Заман ағымы бізді Қазақстан Республикасы тұңғыш рет тәуелсіз ел 

ретінде әлемге әйгіленген тарихи дата - 1991 жылдың 16 желтоқсанынан күн 

сайын, сағат сайын алыстатып барады. Біз жыл өткен сайын сол бір тарихи 

таңдаудың сарқылмас құдыретін жан жүрегімізбен түсінеміз. Ол - егемен 

мемлекетте бейбітшілік пен келісімде, өзара сенімде азат өмір сүру таңдауы. Ол 

туған жеріміздің қазынасы мен қазба байлығына дербес иелік етіп, барша 

қоғамның игілігі үшін өз қалауымызбен жұмсау таңдауы. Ол - өз тағдырымызды 

өзіміз айқындау, болашағымызды өз қолымызбен жасау таңдауы. Біздің жаңа 

Қазақстанымыз жарық жұлдыз болып дүниеге келді. Баршамызды Тәуелсіздіктің 

Ұлы рухы жебейді, біріктіреді, бойымызға қуат беріп, сенімімізді нығайтады», - 

деп толғайды Елбасы. Бұдан бөлек, Елбасы Тәуелсіздік - сан буын бабалардың 

қасиетті жеріміздің әрбір қадамын қорғау үшін төгілген өлшеусіз қаны мен 

терінің өтеуі екенін, Тәуелсіздік кешегі батыр бабалар өсиет еткеніндей, 

Қазақстанды қасық қаны қалғанша қорғау жөніндегі әрбір азаматтың қайсар 

шешімі екенін де атап өтті. 

Қазақстан Республикасының Президенті Н.Назарбаев «Нұр Отан» 

партиясы саяси кеңесінің отырысында   «Нұрлы жол - болашаққа бастар жол» 

атты жаңа экономикалық саясаттың жүрігізілетінін мәлімдеген болатын.  Елбасы 

Жолдауының білім саласы қызметкерлері үшін де орны ерекше болды. 

Президент дәстүрлі Жолдауында «Мәңгілік ел» қағидасына айрықша көңіл бөлуі 

тегін емес. «Нұрлы жол» даму бағыты аясында жастардың болашаққа деген 

сенімін айқындап, қажырлы еңбек ете отырып, келешекті кемел ету жолында 

жастардың үлесі зор екендігін баса айтты. 

Елбасының «Нұрлы жол - болашаққа бастар жол» Жолдауында білім және 

ғылым саласына ерекше көңіл бөлінгенін атап өтті. 

Бұл тарихи құжатта дағдарысты еңсерудің кешенді шаралары ғана 

көрсетіліп қоймай, еліміздің әлемнің ең дамыған 30 мемлекетінің қатарына 

енуіне қажетті жағдай, ұзақмерзімдік даму жолы анықталып отыр. 

Бүгінде көптеген әлемдік алаңдарда саясаткерлер, экономистер, 

сарапшылар дағдарысты еңсеру, сондай-ақ, ұлттық экономиканың өсімін сақтап 

қалу жөніндегі тұспалдар мен болжамды шараларды қарастырып жатқанда, 

еліміз Елбасының стратегиялық көрегендігінің арқасында алғашқылардың бірі 

болып айқын, әбден пысықталған іс-қимыл жоспарын қабылдады. 

Алғашқы кезекте экономиканың елдің дамуына және азаматтарымыздың 

әл-ауқатының артуына неғұрлым оң әсерін тигізетін салаларына қолдау 

көрсетіледі. 

Сонымен қатар, Мемлекет басшысы Үкіметке барлық әлеуметтік 

міндеттемелермен сөзсіз қамтамасыз ету міндетін жүктеді. 

«Нұрлы Жол» Жаңа экономикалық саясаты - бұл болашақтың 

инфрақұрылымын кең көлемде инвестициялау есебінен экономиканы жүйелі 

түрде қайта құру. Көлік, индустриялық, энергетикалық, тұрғын үй-коммуналдық 

және әлеуметтік инфрақұрылымды дамыту, сондай-ақ шағын және орта бизнеске 

барынша қолдау көрсету тұрақты экономиканың негізі – мықты орта тапты 

қалыптастыра отырып, болашақ Қазақстанның іргетасын мызғымастай етіп 

нығайтады. 

«Нұрлы Жол» бағдарламасын жүзеге асыру дегеніміз – жүздеген мың 

қосымша жұмыс орны, жаңа өндірістер, бизнесті жандандыру және 

қазақстандықтардың әл-ауқатын арттыру. 

Әлемнің алдыңғы қатарлы елдерінің, оның ішінде АҚШ пен Германияның 

тәжірибесі инфрақұрылымды кең көлемде инвестициялау болашақ өркендеу 

үшін мызғымас негіз қалыптастыратынын көрсетеді. 

Қазақстан «Нұрлы Жол» Жаңа экономикалық саясатының жүзеге 

асырылуын Ұлттық Қорға жиналған қаржының арқасында қамтамасыз етеді. 

Қазақстан Президенті Нурсултан Назарбаевтың «Ұлт жоспары – 

қазақстандық арманға жол» мақаласы - қазақстандықтар үшін қуатты іс-әрекет 

көзі және болашаққа ынталандырушы. Мақалада Нұрсұлтан Назарбаев 2016 

жылдың 1 қаңтарынан "5 институттық реформаны жүзеге асыру бойынша 100 

нақты қадам" - Ұлт жоспарын орындаудың практикалық кезеңінің басталғанын 

еске салады. "Мемлекетті, экономика мен қоғамды дамыту үшін қағидатты жаңа 

құқықтық орта қалыптастыратын 59 заң күшіне енді. Бізге тарихымыздағы 

бұрын-соңды болмаған ауқымдағы ұлттық заңнамаға өзгерістерді бағамдау 

маңызды. Оның үстіне, олар біздің қазақстандық арманымыз - ХХІ ғасырда 

көшбасшы отыз ұлттың бірі болуға қол жеткізуімізге жол ашады", - деп жазды 

Президент. Мемлекет басшысы Тәуелсіздіктің 25-ші жылдығына жаңа 

қазақстандық арманмен аяқ басқанымызды, оның басты мақсаты жүзеге 

асырылып жатқан "2050" Стратегиясымен бара-бар екенін және өзіміздің жаңа 

арманымызға қарай жақындауды Бес институттық реформаны жүзеге асыру 

бойынша 100 нақты қадам - Ұлт жоспарын жасаудан бастағанымызды жазды. 

Назарбаевтың ойынша, реформалар Қазақстан экономикасы жаһандық 

экономикалық қиындықтардың күшті ықпалын сезініп отырған қазіргі кезеңде 

ерекше маңызды. Біз оларды экономикалық өсімнің сенімді қарқынын қалпына 

келтіру мен бүкіл халыққа берік әлеуметтік кепілдіктерді қамтамасыз етуге 

бағытталған мемлекеттің дағдарысқа қарсы кең ауқымды шараларының басты 

құрамдасы ретінде қарастырамыз. 

Бірінші реформа "Мемлекеттік қызмет туралы" жаңа Заң негізінде 

мемлекеттік аппараттың тиімділігін арттыруға бағытталған.  Екінші реформаның 

мәні тәуелсіз сот төрелігі мен Қазақстанның бүкіл құқық қорғау жүйесінің тек 

қана азаматтардың құқықтары мен бостандықтарын қамтамасыз етуге, заңдарды 

қатаң орындауға және құқық тәртібін нығайтуға бағытталуы тиістігінде. 

Назарбаевтың айтуынша, ауқымды жұмыс үшінші реформаторлық бағытқа - 

индустрияландыру мен экономикалық өсімді қамтамасыз ету бойынша 

жаңғыртулар кешенімен байланысты. Сонымен қатар, бизнесті қорғау мен 

кәсіпкерлерге құқықтық көмек көрсетудің орталық тетігі болуы тиіс бизнес-

омбудсмен институты нығайып келеді.  Президенттің мақаласында, Ұлт 

жоспарының экономикалық блогына кіретін шаралар біздің экономикамыздың 

өңдеуші секторына кем дегенде 10 транс ұлттық корпорацияны тартуды 

қарастыратыны айтылған. Ұлт жоспарының үшінші бағытының темірқазық 

мәселесі тәуелсіз сот жүйесі, ағылшын тілін қолдану және инвестициялық 

резиденттік қағидатын енгізу құқығымен жеке заң құзыреті қағидаты бойынша 

Астана халықаралық қаржы орталығын (АХҚО) құру болып табылады. Ұлт 

жоспарында экономиканың бірқатар перспективалы секторларын дамыту 

бойынша шаралар қарастырылған. Бірінші кезекте ол электр энергиясы 

секторына және энергиялық тиімділіктің өсуіне қатысты. Бізге 2020 жылға қарай 

ІЖӨ-нің энергия сыйымдылығын 25 пайызға және ғасырдың ортасына қарай 50 

пайызға төмендетуге қол жеткізу керек. Назарбаев сонымен қатар, әлеуметтік 

жаңғыртуды ынталандырушылар, реформалар табысы, қоғамға есеп беретін 

ашық мемлекет, мемлекет функцияларын бәсекелесті ортаға және жергілікті 

өзін-өзі басқаруға беру және Ұлт жоспары жөнінде жазды.  

Егеменді елдің қалыптасуының кезеңдері, механизм қағидағасы мен 

қозғаушы күштердің дамуы, модернизацияның 3 толқыны, 30 елдің қатарына ену 

мақсатында бағытталған жаңару «Тәуелсіздік белестері» атты еңбегінде жан-

жақты баяндалған.Тарихты жасайтын тұлғалар тағлымы өскелең ұрпақтың ұлт 

мүддесіне қызмет етуіне жол ашып қана қоймай, әлемдік өркениеттің дамуына 

да ықпал етеді. Еліміз тәуелсіздік алғаннан кейін Қазақстан халқы 

ынтымақтасып, жалпыұлттық, ұлтаралық бірлікті нығайтуға, рухани-мәдени 

жаңғыруға қол жеткізілді. Қысқа мерзім ішінде Тәуелсіз Республикамыз Кеңес 

империясынан мұра болып қалған көптеген өткір де өзекті мәселелердің 

шешімін тауып, саяси, экономикалық және әлеуметтік-мәдени салаларға 

да реформалар жүргізілді. Қазіргі таңдағы әлемдік қауымдастықты шарпыған 

жаһандық мәселелер елімізді де айналып өтпесі анық. Осы орайда Елбасымыз 

Н.Назарбаев өзінің «Қазақстан 2050» Стратегиясы - қалыптасқан мемлекеттің 

жаңа саяси бағыты» атты Қазақстан халқына Жолдауында еліміз бен өңіріміз 

үшін он негізгі сын-қатерді бөліп көрсеткен болатын.Елбасымыз осы он қатерді 

көрсете отырып, жаһандану жағдайында рухани құндылықтардың маңызы 

туралы: «Біз мемлекеттілігіміздің рухани мәселелер экономикалық, материалдық 

мәселелерден ешбір кем бағаланбайтын даму кезеңіне келіп отырмыз. 2050 

жылғы Қазақстан прогрессивті идеалдар қоғамы болуға тиіс», - деп шегелеп 

көрсетті. Қазақ зерттеушілерінің қазіргі алдында тұрған міндет те жаһанданудың 

тәуелсіз мемлекетімізге әсері, оның экономикалық және саяси қауіпсіздігі, 

халықтың этномәдени дәстүріне жағымды және жағымсыз әсерлерін мұқият 

талдау болып табылады. 

Адамзат баласы рухани тығырыққа тіреліп, әлемдік қауымдастық жаңа 

қатерлермен бетпе-бет келіп, дінаралық, ұлтаралық қатынастардың маңызы 

артқан тұста, халықты идеялық тұрғыда біріктіретін, басталған реформаларды 

ары қарай табысты түрде жүргізетін, қазақ халқының ұлттық құндылықтарын 

сақтап қалатын идеяларға қажеттілік артып отыр. Тарихта өткен талай 

мемлекеттердің түбіне жеткен зобалаңнан аман қалып, өзіндік ерекшеліктерге ие 

дәстүрді сол жаһанданудың алапат дауылына ептілікпен қарсы қоя білу – біздің 

мемлекетіміздің мәңгілігінің кепілі. 

Бақылау сұрақтары: 
1. Президенттің әлемдік өркениеттердің  серіктестігі жөніндегі ойлары, 

қазіргі заманның сын-тегеуріндеріне берген жүйелі жауабы.     

2. Ұлт лидерінің идеялары - халық мұрасы. Тәуелсіздік негізі - «Қазақстан 

жолы – 2050», түпкі мақсат - Мәңгілік ел болу. 

3. Әлемнің және ЕурАзЭҚ-тың ғаламдық энергетикалық және экологиялық 

қауіпсіз дамуын құру проблемалары. 

 

5.4.Ортақ болашағы бар ұлттың қалыптасуы 

1.«Мәнгілік Ел» ұлттық идеясының мәні мен маңызы. 

2.«Мәңгілік елдің негізгі кезеңдері: ұлттық мемлекетті құру және халықты 

біріктіру идеясының пайда болуы,  ұлттық мемлекетті қолдау үшін 

күрестер, халықты қорғаушылардың қасіреті.   

3.Мәңгілік елдің құндылықтары. 

 

 2014 жылдың 17 қаңтарында ҚР-ның Президенті Н.Ә. Назарбаевтың 

кезекті халыққа жолдауында: «Бір жыл бұрын мен еліміздің 2050 жылға дейінгі 

дамуының жаңа саяси бағдарын жария еттім. Басты мақсат – Қазақстанның ең 

дамыған 30 мемлекеттің қатарына қосылуы. Ол - «Мәңгілік Қазақстан» жобасы, 

ел тарихындағы біз аяқ басатын жаңа дәуірдің кемел келбеті», - деп атап өтті. 

Бұл орайда елең еткізген жаңалық - тұңғыш мемлекеттік ресми идеология, яғни 

«Мәңгілік Ел» идеясының жариялануы. Бұл - Қазақстан Республикасының 

ұлттық идеясынан келген түйін-тұжырым.«Мәңгілік ел - түрік жұртының 

данагөйі, үш бірдей қағанның кеңесшісі болған атақты Тоныкөк (Тұй-ұқық) 

негізін қалаған идея...» - деп жаздытүркітанушы-ғалым Қ. Сартқожаұлы. Елдің 

қауіпсіздігін қамтамасыз ететін геосаяси және ішкі, сыртқы қорғаныс шеңберін 

жасап, мәңгілік ел саясатын Көк Түріктер іске асырды. Сол идея, сол мұрат 

бүгінгі қазақ елінің бас ұранына айналуда. 

«Қазақстан-2050» Стратегиясын жүзеге асыруда үлкен жауапкершілікті 

мемлекет құрушы ұлт ретінде қазақ халқына жүктей отырып, Президент тек 

мәдени кодты сақтай отырып қана (тіл, руханилық, салт-дәстүрлер) уақыттың 

сын-қатерлеріне жауап қайтара алатынымызға баса назар аударды. «Егер ұлт 

өзінің мәдени кодын жоғалтса, онда ол ұлттың өзі де жойылады». Тек 

тағылымды тарих, ата-бабалар даңқы ғана қазіргі уақыт қиындықтарын жеңуге 

мүмкіндік береді», деген құнды пікірі ата салтымызды сақтауға, туған жер мен 

ел алдындағы парызымызды ақтауға шақырады. Осыған байланысты көптеген 

ғалымдардың ұлттық идеологиялар ұзақ өмір сүреді және ұлттар сол үшін өзінің 

жеке «мені» үшін күреседі, онсыз ұлт туралы пікірдің болуы да, оның 

болашақтағы тарихи өмірі туралы да сөз қозғаудың өзі мүмкін емес деген 

пікірлері орынды. Н.Ә. Назарбаевтың «Қазақстан жолы - 2050: Бір мақсат, бір 

мүдде, бір болашақ» (17 қаңтар, 2014 ж.), «Нұрлы жол - болашаққа жол» (11 

қараша, 2014 ж.) атты Жолдауларындағы «Мәңгілік Ел» ұлттық идеясын 

қалыптастыру туралы ой отандық саясаткерлер, философтар, тарихшылар 

ортасында кеңінен қолдау тапты. 

«Мәңгілік Ел» идеясы біздің көне түркілік дүниетанымымызды, 

болмысымызды, көшпенділер өркениетінің негіздерін замана талабына сәйкес 

қайта жаңғыртудың, елімізді алдыңғы қатарлы қуатты мемлекеттер қатарына 

жеткізудің идеялық кепілі болып табылады. Нақтырақ айтқанда, ол қазақ елінің 

жарқын болашағын білдіре отырып, Қазақстанның дамыған елдермен терезе 

теңестіруіне жол ашатын, халықты ортақ мақсат - мәңгілік ел болуға 

жұмылдыратын идея. «Мәңгілік Ел» - ұлттық бірлік пен бейбітшілікті, 

экономиканы нығайту,халықты әлеуметтік қорғау, ұлттық қауіпсіздік, 

мәдениеттің, тілдің дамуы, патриоттық, отаншылдық сезімнің күшеюі негізге 

алынатын Қазақстан жолының жаңа кезеңі. 

Мәңгілік Ел ұлттық идеясының негізгі мәні - мәңгілік мақсат-

мұраттарымыз бен мәдени-рухани құндылықтарымызға негізделген, мемлекет 

құрушы қазақ халқы мен өзге де ұлттардың ұлттық идеяларын бір арнаға 

тоғыстыратын идеология арқылы қалыптастырылатын қазақтың ұлттық 

мемлекеті.Мәңгілік Ел отандастардың бірегей тарихи мақсаты мен қаһармандық 

ұраны десек қателеспейміз. Аталған идея қазақ елінің ғасырлар бойы армандаған 

мақсаты ғана емес, Тәуелсіздік жолындағы жанқиярлық еңбегі мен тынымсыз 

шығармашылығының нәтижелері арқылы қол жеткен асу. «Мәңгілік ел» ұғымын 

тереңнен түсіндіру, тарихи негіздерін көрсету мәселелері маңызды болып 

табылады. 

«Мәңгілік Ел» ұлттық идеясының басты, негізгі іргетасы бірлік екенін 

ұмытпағанымыз абзал. Бірлік - ол елдің рухани бірлігі, халықтың мәдени, тілдік, 

ділдік, ақпараттық кеңістікке деген бірлігі. Қазақстандықтардың әлеуметтік, 

мәдени, рухани бірегейлігін дамыту ұлттық идеологияны дамытудың басты 

факторы болуы тиіс. 

«Мәңгілік Ел» идеясы біздің мәңгілік халық, мәңгілік мемлекет болып 

қалуымызды қуаттайды, халқымыздың өз тамыр-тегін, ұлттық рухы мен өзіндік 

бірегей даму жолын сақтауға, әлем қауымдастығында өз рөлін айқындауға, 

тарихи-мәдени құндылықтарды мұқият сақтап, ұрпақтан-ұрпаққа жеткізуге, 

адамгершілік бағдарды қалыптастыруға, дамытуға, қоғамның зияткерлік 

әлеуетін күшейтуге үндейді. Сондай-ақ «Мәңгілік Ел» ұлттық идеясы жас 

ұрпақты өз отанына деген сүйіспеншілік пен патриотизмге, ұлттық салт-

дәстүрге, руханият пен мәдениетке құрмет сезіміне тәрбиелеуді талап етеді. Сол 

себепті жас ұрпақты «Мәңгілік Ел» ұлттық идеясына тәрбиелеу бүгінгі күннің ең 

өзекті мәселесі. 

«Мәңгілік Ел» идеясы мәңгілік халық, мәңгілік мемлекет ретінде 

халқымыздың көп ғасырлық арман-мұратына, ел дамуының нақты нәтижелеріне 

негізделген. «Мәңгілік Елдің» жұмылдырушы күш-қуаты келесілерге 

негізделген:  

 1) өз барабарлығын, өз тамыр-тегін, өз ұлттық рухы мен өзіндік бірегей 

даму жолын сақтауға;  

2) әлем қауымдастығындағы өз рөлін айқындауға;  

3) тарихи-мәдени құндылықтарды ұрпақтан-ұрпаққа жеткізу үшін сақтауға 

мүдделілікке;  

4) маңызды міндеттерді барынша ауқымды түрде шешуге ұмтылысқа 

Оның басымдықтары - дәстүрлі құндылықтарды қолдау; ұлттық 

барабарлықты анықтайтын адамгершілік бағдарларды қалыптастыру және 

дамыту, қоғамның зияткерлік әлеуетін күшейту. Негізгі өлшемдер – гуманизм 

мен әділеттілік, әлеуметтік-адамгершілік прогресс болмақ. 

«Мәңгілік Ел» - Қазақстанның әлемнің ең дамыған 30 елінің қатарына кіру 

стратегиялық мақсатын жүзеге асыруға бағытталған қуатты жұмылдырушы 

бастама. 

«Мәңгілік Ел» ұлттық идеясы  маңызды құраушыларын (этносты 

қалыптастырушылық, азаматттық және жалпымемлекеттік), сонымен қатар 

Мықты және Қуатты Қазақстан мемлекетін құруда басшылыққа алынатын 

«Қазақстан - 2050» Стратегиясының негізгі алты бағыттарын негізге алады: 

Бірінші. Жаңа қазақстандық патриотизмге тәрбиелеу. Жаңа қазақстандық 

патриотизм - бұл этникалық айырмашылықтардан тыс бүкіл қоғамды біріктіруі 

тиіс барлық мүмкіндік.  

Екінші. Барлық этностар азаматтары құқықтарының теңдігі. Біз 

барлығымыз тең құқықты тең мүмкіндіктерді иеленген қазақстандықтармыз. 

Біздің жерімізде бейбітшілік пен тыныштық орнауына біз тікелей жауаптымыз.  

Үшінші. Қазақ тілінің дамуы және тілдердің үш тұғырлылығы. 

Жауапкершілікті тіл саясаты қазақ ұлтын біріктіруші басты факторлардың бірі 

болып табылады. Қазақ тілі - біздің рухани негізіміз және оны барлық салада 

белсенді пайдалана отырып дамыту керек.  

Төртінші. Мәдениетті, дәстүрлі және даралықты қайта өркендету. Дәстүр 

мен мәдениет - ұлттың генетикалық коды.  

Бесінші. Ұлттық зиялы қауым рөлін көтеру. Зиялы қауым қалыптасқан 

мемлекет кезеңінде жаңа жалпыұлттық құндылықтар жасауда жетекші күш 

болуы керек.  

Алтыншы. Мемлекеттің зайырлы сипатын нығайту - бұл Қазақстанның 

сәтті дамуының маңызды шарты. 

Елбасы Н.Назарбаев «Мәңгілік ел» идеясын Қазақстан халқының жарқын 

болашағы үшін қабылдаған өте маңызды және тарихи мәнге ие құжат «Бес 

институционалды реформаны жүзеге асыруға бағытталған нақты жүз қадам» 

атты бағдарламаның идеологиялық негізі етіп алды. Мұндағы «Біртектілік пен 

бірлік» реформасында «Мәңгілік ел» патриоттық актісі жобасын әзірлеу, 

Қазақстан халқы Ассамблеясының «Үлкен ел - үлкен отбасы» кең көлемді 

жобасын әзірлеу және жүзеге асыру, азаматтық біртектілікті нығайтудың «Менің 

елім» ұлттық жобасын әзірлеу және жүзеге асыру, «Нұрлы болашақ» ұлттық 

жобасын әзірлеу және жүзеге асыру, т.б. нақты қадамдар жүзеге асыру көзделді. 

Президент Нұрсұлтан Назарбаевтың «Мәңгілік ел» болу мұратын көтерген 

«Қазақстан - 2050» Стратегиясы қалыптасқан мемлекеттің саяси бағыты» атты 

Қазақстан халқына арнаған Жолдауы ел өміріндегі ғана емес, әлемдік деңгейдегі 

саяси маңызы зор тарихи құжат ретінде бағалаХалқымыздың ата-бабадан мұраға 

қалып, елеусіз қалған бұл өсиеті - қазақтың дәстүрі, дәстүрлі дүниетанымы, 

қазақтың дәстүрлі дүниетанымынан нәр алған қазіргі «Мәңгі ел» идеясы. Бұл 

идеяның түп мақсаты - қазіргі әлемді дағдарысқа тіреген рационалды идеяларға 

балама ретінде қазақ халқының тарих сынынан өткен ұлттық дүниетанымын 

ұлттық, қала берді, барынша гуманистік идея ретінде әлемдік идеяға 

айналдырып, нәтижесінде тек Қазақстан мемлекетінің ғана емес, әлемдік 

қауымдастықтың, барша адамзаттың да бағдары болатын рухани темірқазығына 

айналдыру болып табылады. Мәңгілік Ел идеясы - қазақ ұлтының мақсат-

мүддесіне және елімізді ортақ Отан еткен жүз отыздан астам ұлттар мен 

ұлыстардың ұлттық идеясына негізделген идеология болатынына сенуге болады. 

«Мәңгілік ел» - Тәуелсіздік алғаннан кейін қалыптасқан, мыңжылдық мәні 

бар жалпы ұлттық, философиялық идея. Егеменді дамудың 22 жылында барша 

қазақстандықтарды біріктіретін, ел болашағының іргетасын қалаған 

құндылықтар жасалды. Олар көктен түскен жоқ.Бұл құндылықтар - уақыт 

сынынан өткен Қазақстандық жол тәжірибесі. Біріншіден, бұл - Қазақстанның 

тәуелсіздігі мен Астанасы. Екіншіден, бұл- қоғамымыздағы ұлттық бірлік, 

бейбітшілік пен келісім. Үшіншіден, бұл- зайырлы қоғам және жоғары руханият. 

Төртіншіден, бұл - индустрияландыру мен иновацияларға негізделген 

экономикалық өнім. Бесіншіден, бұл- Жалпыға Ортақ Еңбек Қоғамы. 

Алтыншыдан, бұл- тарихтың, мәдениет пен тілдің ортақтығы. Жетіншіден, бұл- 

еліміздің ұлттық қауіпсіздігі, бүкіләлемдік , өңірлік мәселелерді шешуге 

жаһандық тұрғыдан қатысуы. 

Көпұлтты әрі көп дінді Қазақстанның алған асулары мен жеткен 

жетістіктерінің бастауы – бейбітсүйгіш халқымыздың ақ-адал пейілі мен  

қонақжайлылығы, төзімділігі мен еңбекқорлығы, елімізді мекендейтін түрлі ұлт 

өкілдерінің қазақтың дәстүрлі құндылықтарын қадірлеген дос пейілділігі. 

Сондай-ақ, жүз отызға жуық ұлттар мен он сегіз конфессиялық топ өкілдерінің 

береке-бірлігі жарасып, ынтымақтаса өмір сүруі – еліміздің бейбітшілік пен 

келісімді сақтау жолындағы ұтымды саясаты мен ауқымды еңбектерінің жемісі. 

Ата-бабамыздың сан ғасырлар бойы арманы, бүгінгі ұрпақтың ақиқаты 

болған қасиетті тәуелсіздігімізді, елдігімізді сақтап, дамыған елдердің қатарына 

қосылу – Мәңгілік ел болудың нысаны. Келешек ұрпақтың жарқын болашағы 

үшін әрқайсысымыз ортақ құндылыққа үлесімізді қосуымыз шарт. «Мәңгілік ел» 

идеясы – халықтың мүддесіне, қоғамдағы тыныштық пен ынтымақтастыққа 

қызмет ететін, бағыты мен бағдары анық жол, бейбітшілік пен келісімді, 

ұлтaрaлық татулық пен төзімділікті сақтaп, сындарлы сәттерден сүріндірмейтін 

ұлы мұрат. 

Елбасы Нұрсұлтан  Әбішұлы Назарбаев «Мен еліміз мықты, әрі 

жауапкершілігі жоғары Біртұтас Ұлт болу үшін болашаққа қалай қадам 

басатынымыз және бұқаралық сананы қалай  өзгертетініміз туралы  көзқарас-

тарымды ортаға салуды жөн көрдім» деп 2017 жылдың 12 сәуір күні «Болашаққа 

бағдар-рухани жаңғыру» атты мақаласын жариялады. 

Елбасы Нұрсұлтан  Әбішұлы Назарбаев мақаласында қазақстандықтардың 

санасын жаңғыртудың, яғни  бәсекелік қабілет, прагматизм, ұлттық бірегейлікті 

сақтау, білімнің  салтанат құруы, Қазақстанның революциялық емес, 

эволюциялық дамуы, сананың  ашықтығы сияқты бағыттары мен таяу 

жылдардағы алты міндетті атап көрсетеді. 

Мемлекет басшысы Нұрсұлтан Әбішұлы Назарбаевтың «Егемен 

Қазақстан» газетінде жарияланған «Болашаққа бағдар: рухани жаңғыру» атты 

мақаласы маңызды да игі істердің бастауы болатын құндылықтар жүйесі. «Мен 

халқымның тағлымы мол тарихы мен  ықылым заманнан арқауы үзілмеген 

ұлттық салт-дәстүрлерін алдағы өркендеудің берік діңі ете отырып, әрбір 

қадамын нық басуын, болашаққа сеніммен бет алуын қалаймын» деген Елбасы 

тұтас қоғамның және әрбір қазақстандықтың санасын жаңғыртудың бірнеше 

бағытын нақтылай көрсетті. 

Елбасы Н.Ә.Назарбаев жыл басындағы халыққа дәстүрлі Жолдауында 

мемлекетіміздің жаңа тарихи кезеңге қадам басып Қазақстанның үшінші 

жаңғыруы басталғанын жариялаған болатын. Саяси реформа мен экономикалық 

жаңғыру қолға алынды, дүние жүзіндегі ең қарқынды дамыған алдыңғы қатарлы 

30 елдің қатарына қосылу айқын мақсат. «Мақсатқа жету үшін біздің санамыз 

ісімізден озып жүруі, яғни одан бұрын жаңғырып отыруы тиіс. Бұл саяси және 

экономикалық жаңғыруларды толықтырып қана қоймай, олардың өзегіне 

айналады» деген мемлекет басшысы рухани жаңғырудың тек бүгін басталатын 

жұмыс емес екенін атап өтті. 

Елбасы Нұрсұлтан Әбішұлы Назарбаевтың «Болашаққа бағдар: рухани 

жаңғыру» бағдарламалық мақаласы ел дамуының жарқын үлгісі мен нақты 

қадамдарын көрсететін келелі ой, салиқалы пікір, батыл шешімдерге құрылған 

маңызды құжат. Бұл мақалада сананы жаңғырту, ұлттық болмыстан, ұлттық 

кодтан айырылып қалмай, оны әлемдік құндылықтармен үйлестіріп, 

Қазақстанның игілігіне жарату жолындағы мақсат-мүдделер туралы өзекті 

мәселе көтеріліп отыр. Онда Елбасы Қазақстан үшін қайта түлеудің айырықша 

маңызды екі үдерісі - саяси реформа мен экономикалық жаңғыруды қолға ала 

отырып, Біртұтас Ұлт болу үшін болашаққа қалай қадам басатынын және 

бұқаралық сананы қалай өзгертетіні жөнінде алысты болжайтын 

көзқарастарымен бөліседі. 

Елбасы  мақаланың  «ХХІ  ғасырдағы ұлттық сана туралы» тарауында: 

«Күллі жер жүзі біздің көз алдымызда өзгеруде. Әлемде бағыты әлі бұлыңғыр,  

жаңа тарихи кезең басталды. Күн санап өзгеріп жатқан дүбірлі дүниеде сана-

сезіміміз бен дүниетанымымызға  әбден  сіңіп қалған таптаурын  қағидалардан 

арылмасақ, көш басындағы елдермен тереземізді теңеп, иық түйістіру мүмкін 

емес. Өзгеру үшін өзімізді мықтап қолға алып, заман ағымына икемделу арқылы 

жаңа дәуірдің жағымды жақтарын бойға сіңіруіміз керек. Атап көрсететін 

болсақ:    

1. ХХ  ғасырдағы  батыстық жаңғыру  үлгісінің бүгінгі заманның 

болмысына сай келмеуі; 

2.Жаңа тұрпатты жаңғырудың ең басты шарты - сол ұлттық кодыңды 

сақтай білу.  

3. Замана сынынан сүрінбей өткен озық  дәстүрлерді табысты жаңғырудың 

маңызды алғышарттарына айналдыра білу қажет. Егер жаңғыру елдің ұлттық-

рухани тамырынан нәр ала алмаса, ол адасуға бастайды.  

Сонымен бірге, рухани жаңғыру ұлттық сананың түрлі полюстерін 

қиыннан қиыстырып, жарастыра алатын құдіретімен маңызды. 

 Бұл - тарлан тарихтың, жасампаз бүгінгі күн мен жарқын болашақтың 

көкжиектерін үйлесімді сабақтастыратын ұлт жадының тұғырнамасы.    

Мен халқымның тағылымы мол тарихы мен  ықылым заманнан арқауы 

үзілмеген ұлттық салт-дәстүрлерін алдағы өркендеудің берік діңі ете отырып, 

әрбір қадамын нық басуын, болашаққа сеніммен бет алуын қалаймын» деп, тұтас 

қоғамның және әрбір қазақстандықтың санасын жаңғыртудың  6  бағытын атап 

көрсетеді.  

Елбасы Н.Ә.Назарбаевтың 2018 жылы 21-қараша күні жария еткен «Ұлы 

даланың жеті қыры» атты мақаласы өзі атап өткендей «Рухани жаңғыру» жалпы 

ұлттық бағдарламасының жалғасы ретінде жарық көрді.Мақалада Ұлы дала 

елінің бүгінгі мұрагері тәуелсіз, бірлігі мен берекелі тыныс-тіршілігі ұйысқан 

еліміздің әлемдік өркениетте алатын орны айқындалған. Қазақстан сан ғасырлық 

тарихтың ғана емес, әлемдік өркениет қазынасына енетін бай мәдени игіліктің 

иесі екендігін зерделеу, насихаттау аса маңызды міндет екені көрсетілген. 

Өз еліңнің ұлттық дәстүріне, тарихы мен мәдениетіне құрметпен қарау кез 

келген тәрбиенің негізі болып табылады және ең зор ұлттық құндылығымызды 

көрсетеді. Шыққан тегімізге  зор  мән  беріп  қарау арқылы ғана нағыз азаматтар 

тәрбиелеп, мықты мемлекет құра аламыз. Осы жағынан алғанда Елбасы Н. 

Назарбаевтың «Ұлы даланың жеті  қыры»  бағдарламалық  мақаласы  біздің 

назарымызды мемлекеттің тарихи мұрасына оның тарихи кеңістіктегі өзектілігі 

мен маңызы тұрғысынан қарауымызға назар аудартады. Мақаланың мағынасы 

тереңде екені сөзсіз. Елбасы бұрынғы «Болашаққа бағдар: рухани жаңғыру» 

мақаласында айтқаны секілді кезекті рет ұлттық тарихымыздың әлемдік 

өркениеттегі орыны мен рөлін бағамдауға шақырады».   

Тұңғыш Президент ерекше атап көрсеткен Ұлы даланың жеті қыры әлемдік 

өркениетті құру мен дамытуға септік еткен ұлттық мұра топтарын ұсынады. 

 Жылқыны қолға үйрету және жылқы шаруашылығының кейінгі дамуы Ұлы 

даланың экономикалық және технологиялық жарылысқа серпін берді. Ерте 

заманда-ақ металлургияны, қола мен темірді өңдеуді меңгере отырып біздің ата-

бабаларымыз әлемдік өркениеттің дамуына зор үлес қосты. Көшпенді халықтар 

айрықша құрылған әскери жүйенің арқасында бірнеше ғасырлар қатарынан 

қарсыластарына өздерінің әскери-саяси артықшылықтарымен үстемдікке ие бола 

білді. 

Ұлы Жібек жолы далалық Еуразиядағы өркениеттің дамуының мықты 

факторына айналды, түріктердің Орталық Азияда өркендеп, гүлденуінде 

ынталандырушы рөл атқарды. Бұл мұра қазірдің өзінде де еуроазиялық аймақ 

мемлекеттерінің тығыз өзара іс-қимылын қозғаушы күштердің бірі болып 

табылады, соның жарқын көріністерінің бірі - «Бір белдеу-бір жол» 

бағдарламасы.   

Қазақстан сақтарының материалдық-мәдени мұрасы бойынша көптеген 

ескерткіштердің ашылуы Қазақстан мен Еуразияның іргелес аймақтарының 

ежелгі тарихын қайта құруда зор маңызға ие. Ғылым мен мәдениеттің орталығы 

болып, Әбу Насыр әл-Фараби, Қожа Ахмет Яссауилер өмір сүрген және түрлі 

еңбектер жазған ортағасырлық қалалар - бұлар нағыз Ұлы дала жетістіктері. 

Олар әлем тарихы мен мәдениетінің дамуы мен қалыптасуына зор ықпал еткен. 

Ұлы даланың біртуар ойшылдары бейнелерінің галереясы және келбеті 

орын тебетін Отырардың қайта жаңғыруы - бұл біздің мемлекетіміздің 

дамуының заманауи кезеңіндегі абсолютті қажеттілік.  Сондықтан Елбасы 

айтқан Қазақстан тарихын зерттеу мен елдің мәдени мұрасын паш етуге 

бағытталған жаңа, күрделі жобаларды сапалы етіп орындау, Ұлы дала елдерінің 

тарихи рөлін тануға және Қазақстанның рухани-идеологиялық дамуына септік 

етеді.Өткен ұлы көшпелі өркениетті нақты тану қазіргі заманғы Қазақстанның 

дамуына қанат бітіріп, ұлттық мұрамыздың барлық маңызын терең түсінуіміздің 

көрінісі болады 

Уақыт тұрғысынан айтылып отырған мәдени жетістіктердің қазақ 

халқының ұлт болып қалыптасуына ықпал етті және олардың осы Ұлы Дала 

елінде пайда болғаны анық. Осының бәрі, әсіресе, оның ішінде тарихи 

жәдігерлер, өз уақытындағы өркениетті дамудың негізгі қозғаушы күші 

болғанын және технологиялық дамуға айтарлықтай септігін тигізген дәлелдер 

мақалада жан-жақты айтылған. Нақты ғылыми деректердің негізінде қазақ 

тарихының бүкіләлемдік тарихтағы өзіндік ерекше орны бар екенін 

мақтанышпен айта аламыз. 

Ұлы даланың жеті қырының кез келгені қазақ елінің өміріндегі ерекше 

мұра. Атқа міну мәдениеті, ежелгі металл өндіру мен өңдеу технологиясы, өз 

жазуы мен мифологиясы бар озық мәдениетті Қазақ Елінің рухани байлығының 

айшықты белгісі - «аң стилі өнері», бүкіл әлемді тамсандырған Дала 

өркениетінің жәдігері - «Алтын адам» жауынгері, түркі әлемінің бесігі саналатын 

Алтайдан бастау алатын Түркі тарихы, әлемдік экономиканың өркенденуіне 

септігін тигізген - Ұлы Жібек жолы жүйесі, Қазақ Елінің ұлттық брендіне 

лайықты алма мен қызғалдақтар, еліміздің аумағында орын алған тарихи жәйт 

қана емес, сонымен қатар әрбір Қазақ үшін де аса қымбат құндылықтар болып 

табылады. 

Жаһандану кезеңінде, ұлт тарихының мәдениеті мен құндылықтарын білу, 

насихаттау, әрі сақтау елді бекемдеудің тікелей кепілі. Айтылып өткен мәдени 

құндылықтарымыздың қоғам санасының тарихи жаңаруы үшін Елбасы Н.Ә. 



151 

 

Назарбаев ұсынып отырған жобалар толықтай жауап беретіні анық. Оның 

ішінде, ежелгі дәуірден қазіргі заманға дейінгі кезеңді қамтитын барлық отандық 

және шетелдік мұрағаттар дүниесіне елеулі іргелі зерттеулер жүргізу үшін 

«Архив-2025» жеті жылдық бағдарламасын жасау еліміздің тарихын түгендеуге 

мүмкіндік береді. Түркі әлемі ежелден Қазақстанды - күллі түркі халықтарының 

қасиетті «Қара шаңырағы» ретінде мойындайды.  

Елбасы Н.Назарбаевтың «Ұлы даланың жеті қыры» атты мақаласы мәдени-

рухани салаға тың серпіліс әкелді. Бұл - тарих ғылымын жүйелі түрде, жаңаша 

көзқараспен жазу, қазақ даласындағы өркениеттердің мәдени даму үдересіне 

қосқан үлесін айқындау.  

 

Бақылау сұрақтары: 
1. «Мәңгілік Ел» идеясының негіздері: тарихи сабақтастық; қазақ 

мәдениеті; еркіндік; бірлік; күшті мемлекет; жоғарғы мақсаттар;  ұлы болашақ. 

2. «Мәңгілік елдің негізгі кезеңдері: ұлттық мемлекетті құру және халықты 

біріктіру идеясының пайда болуы;  ұлттық мемлекетті қолдау үшін 

күрестер; халықты қорғаушылардың қасіреті.  

3. «Болашаққа бағдар: рухани жаңғыру» міндеттері. 

